
ᐃᓗᓕᖏᑦ 

1. ᓇᓗᓇᐃᕐᓯᒋᐊᕈᑦ 

 ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔮᖓᖓᑦ ᐊᒻᒪᓗ ᑐᑭᑖᕈᑕᐅᒍᒪᓯᒪᔪᑦ 

ᐃᓄᓕᒫᖅᑎᑦᑎᓗᑎᒃ ᓈᓚᓐᓂᖅ 

ᑑᒑᓕᓐᓂᑦ ᕿᓚᓗᒐᖅᑕᖃᑦᑎᐊᕐᓂᖓ ᐊᒻᒪᓗ ᒫᓐᓇᒫᖅ ᖃᓄᖅᑑᕈᑕᐅᒋᐊᕐᓯᒪᔪᑦ ᒪᓕᑦᑐᒋᑦ ᓄᓇᕐᔪᐊᕐᒥ 

ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ  (CITES)   

ᐊᓯᔾᔨᖅᑕᐅᔭᕆᐊᖃᕐᓂᖏᑦ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᕙᑦᑐᑦ ᒪᓕᓐᓂᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂᑦ  

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ ᑐᑭᑖᕈᑎᖃᖃᑦᑕᕆᐊᕆᐊᖃᕐᓂᖏᑦ 

ᐊᐅᓚᑦᑎᔾᔪᑕᐅᖃᑦᑕᓂᐊᖅᑐᓂᑦ ᖃᓄᖅᑑᕈᑎᖃᕐᐸᓪᓕᐊᑎᓪᓗᒋᑦ ᑲᔪᓯᑎᑕᐅᓂᐊᖅᑐᓂᑦ 

ᖃᐅᔨᓇᓱᐊᕈᑎᖃᕐᓂᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ ᒪᓕᓪᓗᒍ ᑎᑎᕋᕐᓯᒪᓂᖓ 

5.3.3(a) 

ᓇᓗᓇᐃᕐᓯᔾᔪᑕᐅᓂᖓ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ, ᐊᒻᒪᓗ ᑐᓴᕆᐊᕐᕕᖃᖁᔨᓂᖅ ᐊᒻᒪᓗ 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ  
 

2. ᑐᓴᕆᐊᕈᑎᖃᕐᓂᖅ ᐸᕐᓇᐅᑕᐅᒋᐊᙵᕐᓯᒪᔪᑦ ᐱᔾᔪᑎᒋᓪᓗᒋᑦ 

ᐃᒪᕐᒥᐅᑕᓕᕆᔨᒃᑯᑦ/ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᒐᓱᐊᕐᓂᖓᑦ  

ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ  

 

3. ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ, ᐱᖃᓯᐅᑎᓪᓗᒋᑦ ᐋᖅᑭᒋᐊᖅᑕᐅᒍᒪᓯᒪᔪᑦ ᑐᑭᑖᕈᑕᐅᓯᒪᔪᓄᑦ  

 

4.   ᓄᓇᕗᑦ ᑐᙵᕕᒃᑯᑦ ᐅᖃᐅᓯᔅᓴᖏᑦ ᐱᔾᔪᑕᐅᓗᐊᖅᑐᑦ ᒥᔅᓵᓄᑦ  

ᐃ) ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᓇᓱᐊᕐᓂᖓᑦ ᑑᒑᓕᓐᓂᑦ, ᐊᒻᒪᓗ ᑕᒪᑐᒪ ᒥᔅᓵᓄᑦ 

ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑕᐅᓯᒪᔪᑦ  

 

ᐱ) ᐊᐅᓚᑦᑎᓂᖅ ᒪᓕᑦᑐᑎᒃ ᐊᐅᔭᒃᑯᑦ ᕿᓚᓗᒐᖃᕐᓂᕆᕙᑦᑕᖏᓐᓂ ᕿᓚᓗᒐᖅᑕᖃᓲᑦ ᐃᓱᒪᒋᙱᖔᖅᑐᒍ:  

ᓱᒻᒪᑦ ᑖᓐᓇ ᐊᓯᔾᔨᖅᑕᐅᓯᒪᔪᖅ ᐃᓱᒪᒋᔭᐅᒋᐊᖃᑦᑕᓂᐊᕐᒪᖔᖅ ᑭᓯᐊᓂ ᐱᖓᓱᑦ-ᐊᕐᕌᒍᑦ ᓇᓪᓕᕋᐃᑉᐸᑕ 

ᐆᑦᑐᕋᐅᑕᐅᓗᓂ  

ᑎ) ᑐᑭᑖᕈᑕᐅᓯᒪᔪᖅ ᐃᓱᒪᒋᔭᐅᒋᐊᖁᓪᓗᒍ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑖᒃᑯᓇᓂ Parry Channel, 

Jones Sound and               Smith Sound aggregation 

ᑲᑎᒪᔩᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᑐᑭᑖᕈᑎᖃᕆᐊᖃᕐᒪᖔᑕ 

ᐱᔾᔪᑎᔅᓴᖃᑦᑎᐊᕐᓗᑎᒃ 
   

ᑭ)  ᖃᓄᖅᑑᕈᑎᔅᓴᐃᑦ ᐸᓚᕐᓯᐅᒥᖁᓪᓗᒋᑦ ᐊᓐᓇᐃᔭᐅᕙᑦᑐᑦ/ᐊᒥᓲᓂᕆᕙᑦᑕᖏᑦ (ᐃᒪᕐᒥᐅᑕᓕᕆᔨᒃᑯᑦ 

ᑐᑭᑖᕈᑕᐅᖁᓯᒪᔭᖓᑦ #9)   

ᒋ)  ᑐᓴᖅᑎᑦᑎᖃᑦᑕᕐᓂᖅ, ᖃᐅᔨᓴᖃᑦᑕᕐᓂᖅ ᐊᒻᒪᓗ ᓇᓗᓇᐃᒃᑯᑕᖅᑖᑎᑦᑎᖃᑦᑕᕐᓂᖅ (ᐃᒪᕐᒥᐅᑕᓕᕆᔨᒃᑯᑦ 

ᑐᑭᑖᕈᑕᐅᖁᔨᓯᒪᔭᖏᒃ #10 ᐊᒻᒪ 11) 

ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᓂᐅᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᖑᓂᒃᑕᐅᕙᑦᑐᓂᒃ 

ᑐᓴᖅᑎᑦᑎᒍᑎᒋᕙᑦᑕᖏᑦ (ᐃᒪᕐᒥᐅᑕᐅᓕᕆᔨᒃᑯᑦ ᑐᑭᑖᕈᑕᐅᖁᓯᒪᔭᖓᑦ #10) 

ᓇᓗᓇᐃᒃᑯᑕᖅᑖᑎᑦᑎᖃᑦᑕᕐᓂᖅ ᑑᒑᓖᑦ ᑑᒑᖏᓐᓂᒃ (ᐃᒪᕐᒥᐅᑕᓕᕆᔨᒃᑯᑦ ᑐᑭᑖᕈᑕᐅᖁᓯᒪᔭᖓᑦ #11) 

ᐅᐃᒍᖏᑦ   

ᐃ.  ᐊᑑᑎᖃᕐᓂᖓ ᐅᔾᔨᓱᑦᑎᐊᕐᓗᑎᒃ ᐱᓇᓱᐊᕈᑎᖃᖃᑦᑕᕆᐊᖃᕐᓂᖓᑦ ᐆᒪᔪᓕᕆᓂᕐᒥᒃ ᐱᔾᔪᑎᔅᓴᖃᖅᑐᑎᒃ 

ᑭᓪᓕᖃᖅᑎᑦᑎᖃᑦᑕᓂᕐᒥᒃ ᐃᓄᓐᓂᑦ ᐊᖑᓇᓱᖃᑦᑕᓂᕐᒥᒃ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ - ᐱᔭᐅᓯᒪᔪᑦ 

ᑎᑎᕋᖅᑕᐅᓯᒪᔪᓂᑦ ᓄᕕᐱᕆ 17, 2011ᒥ ᑭᐅᔾᔪᑎᒥᓂᖏᓐᓂ ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᐆᒪᔪᓕᕆᔨᒃᑯᖏᑕ 

ᑎᑎᕋᖅᑕᐅᒋᐊᙵᕐᓯᒪᔪᓄᑦ ᓄᓇᕗᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᔅᓴᓕᐊᖑᓯᒪᔪᓄᑦ  

ᐱ. ᓄᓇᕗᑦ ᑐᙵᕕᒃᑯᑦ ᐅᖃᐅᓯᒥᓂᖏᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑎᑎᖅᑲᖏᓐᓂ   



4 
 

1. ᓇᓗᓇᐃᕐᓯᒋᐊᕈᑦ   

ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔮᖓᑦ ᑐᑭᑖᕈᑕᐅᖁᓯᒪᔭᖏᓪᓗ  

ᓄᓇᕗᑦ ᑐᙵᕕᒃᑯᑦ ᑭᒡᒐᖅᑐᐃᒻᒪᑕ ᐃᓄᓐᓂᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ (NLCA, ᐅᕝᕙᓘᓐᓃᑦ ᐊᖏᕈᑏᑦ), 

ᑲᓇᑕ ᐊᑎᓕᐅᖃᑎᖃᓚᐅᕐᓯᒪᒻᒪᑦ ᐃᓄᓐᓂᑦ 1993ᒥ. ᑖᒃᑯᓇᓂ ᑐᓂᔭᐅᔪᓂᑦ, ᐊᒻᒪᓗ ᐃᓄᓕᒫᖅᑎᑦᑎᓗᑎᒃ 

ᓈᓚᓐᓂᐅᓛᖅᑐᒥ, ᓄᓇᕗᑦ ᑐᙵᕕᒃᑯᑦ ᐱᔾᔪᑎᖃᕐᓗᑎᒃ ᐃᓄᓐᓂᑦ ᑎᓕᐅᕆᓛᕐᖓᑕ ᑲᔪᓯᑎᑕᐅᖁᔨᓗᑎᒃ ᐊᖏᕈᑎᓂᑦ 

ᑑᒑᓕᓕᕆᓂᕐᒧᑦ ᑐᑭᑖᕈᑕᐅᓯᒪᔪᓂᑦ ᒫᓐᓇ ᐃᓱᒪᔅᓴᕐᓯᐅᕈᑕᐅᔪᓂᑦ. ᓄᓇᕗᑦ ᑐᙵᕕᒃᑯᑦ ᐃᑲᔪᕐᓰᓛᕐᒥᔪᑦ ᐃᑲᔪᕐᓗᑎᓪᓗ 

ᐊᑦᑐᖅᑕᐅᓯᒪᔪᓂᑦ ᐆᒪᔪᕐᓂᐊᑎᒃᑯᓐᓂᑦ (HTOs) ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ (RWOs).   

ᐊᖏᕈᑏᑦ ᐃᓕᓴᕐᓯᓯᒪᒻᒪᑕ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᐱᖃᑕᐅᖃᑦᑕᕆᐊᖃᕐᓂᕐᒧᑦ ᐆᒪᔪᓕᕆᓂᕐᒧᑦ ᑐᑭᑖᕈᑎᖃᖃᑦᑕᓂᕐᒥᒃ. ᐃᑲᔪᖅᑎᐅᓪᓗᑎᒃ ᐃᓄᓐᓂᑦ ᐊᖑᓇᓱᖃᑦᑕᓂᕐᒧᑦ 

ᐱᔪᓐᓇᐅᑎᖏᑦ ᐱᔾᔪᑎᒋᓪᓗᒋᑦ, ᓄᓇᕗᑦ ᑐᙵᕕᒃᑯᑦ ᐃᑲᔪᕐᓰᔪᑦ ᓴᐳᑎᔭᐅᓯᒪᔭᕆᐊᖃᕐᓂᖏᓐᓂᒃ ᐆᒪᔪᐃᑦ. ᐃᓄᐃᑦ 

ᖃᐅᔨᒪᐃᓐᓇᓕᒫᕐᖓᑕ ᐊᖑᓇᓱᒍᓐᓇᐃᓐᓇᕈᒪᓂᐊᕈᑎᒃ ᓴᐳᔾᔨᒋᐊᖃᖃᑦᑕᒥᒻᒪᑕ.  

 

ᑕᒪᑐᒥᖓ ᐱᕙᓪᓕᐊᓂᐅᔪᒥᑦ, ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖃᕐᓯᒪᒻᒪᑕ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐊᖏᕐᓯᖁᓪᓗᒋᑦ ᓯᕗᓪᓕᕐᐹᒥ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑑᒑᓕᓐᓄᑦ 

ᑲᓇᑕᒥ. ᒪᓕᑦᑐᒋᑦ ᐱᔾᔪᖏᑦ ᐸᕐᓇᐅᑕᐅᒋᐊᙵᕐᓯᒪᔪᓂᑦ, ᐃᒪᕐᒥᐅᑕᓕᕆᔨᒃᑯᑦ ᐊᐱᕆᓯᒪᒻᒥᔪᑦ ᐆᒪᔪᓕᕆᔨᕐᔪᐊᑯᓐᓂᑦ 

ᐋᖅᑮᖁᓪᓗᒋᑦ ᓯᕗᓪᓕᕐᐹᒥ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ (TAHs) ᑑᒑᓕᓐᓄᑦ ᓄᓇᕗᒦᑦᑐᓂᑦ (NSA) 

(ᑎᑎᕋᕐᓯᒪᓂᖓᓂ 5.6.16, ᓄᓇᑖᕈᑎᓂᑦ). ᐊᒥᓱᑲᓪᓚᐃᑦ ᑰᑕᖃᙱᑦᑐᑦ ᑭᓪᓕᖃᖅᑎᑦᑎᒍᑕᐅᔪᒪᔪᑦ (NQLs) 

ᑐᔅᓯᕋᐅᑕᐅᓯᒪᒻᒥᔪᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᑭᑖᕈᑕᐅᖁᔭᐅᓪᓗᑎᒃ ᒪᓕᑦᑐᒍ ᑎᑎᕋᕐᓯᒪᓂᖓ 5.6.48 ᓄᓇᑖᕈᑎᓂᑦ. 

ᑐᔅᓯᕋᐅᑕᐅᓯᒪᔪᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᑭᑖᕈᑕᐅᔭᕆᐊᖃᕐᖓᑕ, ᓇᒻᒥᓂᖅ ᑖᒃᑯᓄᖓ. 

 

ᐃᓄᓕᒫᖅᑎᑦᑎᓗᑎᒃ ᓈᓚᓐᓂᖅ 

ᓈᓚᒋᐊᕐᕕᔅᓴᖓᑕ ᐋᖅᑭᓯᒪᓂᖓᑦ ᑐᐊᕕᐊᖑᓪᓗᓂ ᐱᒋᐊᖅᑎᑕᐅᓯᒪᒻᒪᑦ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖃᕐᓯᒪᓪᓗᑎᒃ 

ᑕᒪᑐᒥᖓ. ᕿᐱᓗᙱᒃᑲᓗᐊᖅᑐᑎᒃ ᐋᖅᑭᓯᒪᓂᖏᓐᓄᑦ, ᓄᓇᕗᑦ ᑐᙵᕕᒃᑯᑦ ᑎᑎᕋᖅᑕᐅᖁᔨᔪᑦ ᐱᔾᔪᑕᐅᓪᓚᑦᑖᖅᑐᓂᒃ 

ᑖᒃᑯᓂᖓ  

1) ᓄᓇᕗᑦ ᑐᙵᕕᒃᑯᑦ ᐅᕝᕙᓘᓐᓃᑦ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐱᕕᔅᓴᖃᑦᑎᐊᕐᓯᒪᙱᒻᒪᑕ ᕿᒥᕐᕈᓂᕐᒧᑦ ᐊᒥᓱᐊᓗᓐᓂᑦ ᑎᑎᕋᖅᑕᐅᓯᒪᔪᓂᑦ ᐅᐃᒍᓕᐅᔾᔭᐅᓯᒪᔪᓂᑦ 

ᐃᒪᕐᒥᐅᑕᓕᕆᔨᒃᑯᑦ ᑐᑭᑖᕈᑕᐅᖁᓯᒪᔭᖏᓐᓄᑦ (RFD), ᑖᒃᑯᐊᓗ ᑐᙵᕕᒃᑯᓐᓄᑦ ᐱᔭᐅᓚᐅᕐᓯᒪᓪᓗᑎᒃ ᒪᐃ 31, 

2012ᒥ, ᑕᖅᑭᐅᑉ ᑭᖑᓂᐊᓂ ᑎᑎᕋᖅᑕᐅᓯᒪᔫᑉ ᑐᑭᑖᕈᑕᐅᖁᔨᔾᔪᑎᒋᓯᒪᔭᖓᑕ, ᐊᒻᒪᓗ  

2) ᐱᔾᔪᑕᐅᓗᐊᕐᓯᒪᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᓄᓕᒫᖅᑎᑦᓗᑎᒃ ᓈᓚᓐᓂᖃᖅᑎᑦᑎᒍᒪᓂᕋᕐᓯᒪᔪᑦ 

ᐆᒪᔪᕐᓂᐊᖅᑎᒐᓚᐃᑦ ᐊᒻᒪᓗ ᐊᕕᑦᑐᕐᓯᒪᓂᐅᔪᓂᑦ ᐆᒪᔪᓕᕆᔨᒐᓚᐃᑦ ᑭᒡᒐᑐᖅᑎᖏᑦ 

ᓄᓇᓕᓐᓃᖏᑦᑐᒡᒍᑎᐅᑎᓪᓗᒋᑦ ᐃᓚᒋᔭᐅᔪᓐᓇᕋᔭᙱᒻᒪᑕ - ᐃᓱᒪᔅᓴᕐᓯᐅᕈᑕᐅᓂᖏᓐᓂᒃ ᑑᒑᓖᑦ 

ᑎᑎᕋᖅᑕᐅᖃᓯᐅᔾᔭᐅᖁᓪᓗᒋᑦ ᐅᐃᒍᖏᓐᓂ II-ᒥ ᐅᐃᒍᖏᓐᓄᑦ I-ᒧᑦ ᓄᓇᕐᔪᐊᕐᒥ ᐆᒪᔪᓂᑦ 

ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) – ᑐᐊᕕᕐᓇᕈᓐᓃᕐᖓᑦ, ᑑᒑᓖᑦ 

ᐃᓱᒪᒋᔭᐅᒋᐊᔾᔮᕙᓗᒍᓐᓃᕐᖓᑕ ᑎᑎᕋᖅᑕᐅᖃᓯᐅᔾᔭᐅᒐᔭᕆᐊᔅᓴᖏᓐᓂᒃ ᑲᑎᒪᓂᕆᓛᖅᑕᖓᓐᓂ ᓄᓇᕐᔪᐊᕐᒥ 

ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ, ᒪᑦᓯ 2013ᒥ 

ᑲᑎᒪᒍᒫᕐᓂᐊᕐᓯᒪᓪᓗᑎᒃ.  

ᑲᑎᒪᔩᑦ ᓇᓗᓇᐃᕐᓯᓯᒪᔪᑦ ᓂᐱᓕᐅᖅᑕᐅᓯᒪᔪᓂᑦ ᓈᓚᓐᓂᕐᒥ ᐊᑐᐃᓐᓇᐅᒐᔭᕐᖓᑕᒎᖅ ᑐᔅᓯᕌᖑᔭᕋᐃᑉᑕ. 

ᐃᓕᓴᕐᓯᓯᒪᓪᓗᑎᒃ ᐱᒻᒪᕆᐅᑎᒋᒐᔭᕐᓂᖏᓐᓂᒃ ᐃᓄᓐᓄᑦ ᑐᑭᑖᕈᑕᐅᒐᔭᖅᑐᑦ, ᐊᒻᒪᓗ ᐅᖃᐅᓯᒃᑯᑦ ᐅᓂᒃᑳᕆᒐᔭᖅᑕᖏᑦ 

ᓄᓇᓖᑦ ᐱᔾᔪᑎᒋᓪᓗᒋᑦ, ᓄᓇᕗᑦ ᑐᙵᕕᒃᑯᑦ ᑲᑎᒪᔨᓂᑦ ᐅᖃᐅᓯᒥᓂᕐᓂᑦ ᓈᓚᓐᓂᕐᒥ ᑎᑎᕋᖅᑕᐅᖁᔨᔪᑦ 

ᐊᑐᐃᓐᓇᐅᓗᑎᓪᓗ. 

ᐱᕕᖃᖅᑎᑕᐅᓂᖓᑦ ᑎᑎᕋᕐᓂᕐᒧᑦ ᑭᐅᔾᔪᑎᔅᓴᒥᒃ ᑐᑭᑖᕈᑎᖃᖁᔨᓯᒪᓂᕐᒧᑦ ᓈᒻᒪᖏᒻᒪᑦ ᓄᓇᕗᑦ ᑐᙵᕕᒃᑯᑦ 

ᓇᓗᓇᐃᔭᕐᓯᒪᑦᑎᐊᖅᑐᓂᑦ ᐋᖅᑭᒋᐊᖅᑕᐅᖁᔨᓂᕐᒧᑦ ᑎᑎᕋᖅᑕᐅᓯᒪᔪᓂᑦ ᐸᕐᓇᐅᑕᐅᒋᐊᙵᕐᓯᒪᔪᓂᑦ 

ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕐᓯᒪᔭᖏᓐᓂᒃ ᑲᔪᓯᑎᑕᐅᓛᖁᓪᓗᒋᑦ. ᓄᓇᓄᑦ ᑐᙵᕕᒃᑯᑦ ᑐᑭᓯᔪᑦ ᐃᓚᖏᑦ ᐊᓯᔾᔨᖅᑕᐅᓯᒪᔪᑦ 

ᐃᒪᕐᒥᐅᑕᓕᕆᔨᒃᑯᓐᓂᑦ ᑎᑎᕋᕆᐊᙵᕐᓯᒪᔭᖏᓐᓂ ᐱᖃᓯᐅᔾᔨᓯᒪᒻᒪᑕ ᓄᓇᕗᑦ ᑐᙵᕕᒃᑯᑦ ᐅᖃᐅᓯᕆᓯᒪᔭᖏᓐᓂᒃ. 

ᓄᓇᕗᑦ ᑐᙵᕕᒃᑯᑦ ᐱᔪᓐᓇᐅᑎᖃᕐᖓᑕ ᐋᖅᑭᒋᐊᖅᑕᐅᖁᔨᒍᓐᓇᕐᓗᑎᒃ ᑎᑎᕋᖅᑕᐅᓯᒪᔪᓄᑦ ᓈᓚᓐᓂᕐᒥ, ᐊᒻᒪᓗ 

ᐱᕕᖃᖅᑎᑕᐅᒋᐊᒃᑲᓐᓂᕈᒪᒍᓐᓇᖅᑐᑎᒃ ᓈᓚᓐᓂᖃᓚᐅᖅᑎᓪᓗᒋᑦ ᓈᒪᑦᑎᐊᖁᓪᓗᒋᑦ ᐅᖃᐅᓯᐅᓯᒪᔪᑦ. 

ᐅᐸᓗᖓᐃᔭᕈᓐᓇᖁᓪᓗᒋᑦ ᓈᓚᓐᓂᐅᓛᖅᑐᒧᑦ, ᓄᓇᕗᑦ ᑐᙵᕕᒃᑯᑦ ᑲᑎᖃᑎᖃᕐᓯᒪᒧᑦ ᐃᕕᖅ ᐆᒪᔪᕐᓂᐊᑎᒃᑯᓐᓂ 

ᐊᒻᒪᓗ ᐃᓄᓕᒫᖅᑎᑎᓪᓗᑎᒃ ᑲᑎᒪᑎᑦᑎᔪᔪᑦ ᐆᒪᔪᕐᓂᐊᑎᒃᑯᓐᓂᑦ ᐃᓚᒋᔭᐅᔪᓂᑦ ᐊᐅᓱᐃᑦᑐᕐᒥ. ᐆᒪᔪᕐᓂᐊᑎᒃᑯᑦ 

ᐋᖅᑮᓯᒪᔪᑦ ᑕᒪᒃᑮᓐᓂᒃ ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐊᒻᒪᓗ ᐊᖑᓇᓱᖃᑦᑕᓂᕐᒧᑦ ᒪᓕᒐᔅᓴᓂᑦ ᑑᒑᓕᓐᓄᑦ, 

ᑭᓯᐊᓂ ᐱᔭᕇᕐᓯᒍᓐᓇᕐᓯᓯᒪᙱᑦᑐᑦ ᑎᑎᕋᕐᓂᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐅᕝᕙᓘᓐᓃᑦ ᐊᖑᓇᓱᖃᑦᑕᓂᕐᒧᑦ 

ᒪᓕᒐᔅᓴᓂᑦ, ᐅᕝᕙᓘᓐᓃᑦ ᓴᖅᑭᑎᑦᑎᒍᓐᓇᕐᓯᓯᒪᙱᒻᒪᑕ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐊᒻᒪᓗ ᒪᓕᒐᔅᓴᓂᑦ 

ᐃᓚᒋᔭᐅᔪᓄᑦ ᕿᒥᕐᕈᔭᐅᒐᔭᖅᑐᓂᑦ ᐊᒻᒪᓗ ᐊᖏᖅᑕᐅᒐᔭᖅᑐᓂᑦ ᐱᕕᖃᙱᓗᐊᕐᓂᖏᓐᓄᑦ ᐃᓄᓕᒫᖅᑎᑦᑎᓂᕐᒧᑦ 

ᓈᓚᑦᑎᑦᑎᓂᕐᒥᒃ. ᓄᓇᕗᑦ ᑐᙵᕕᒃᑯᑦ ᓂᕆᐅᑦᑐᑦ ᐃᕕᖅ ᐆᒪᔪᕐᓂᐊᑎᒃᑯᑦ ᐊᐱᕆᓛᕆᐊᔅᓴᖏᓐᓂᒃ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐃᓱᒪᒋᔭᖃᕆᐊᖁᓪᓗᒋᑦ ᐃᓚᒋᔭᐅᔪᖁᑎᖏᓐᓂᒃ ᐃᓄᑐᖃᕐᓂᓪᓗ ᐅᖃᐅᓯᒃᑯᑦ 

ᐅᓂᒃᑳᕆᓛᖅᑕᖏᓐᓂᒃ ᐃᑉᐱᒋᔭᐅᑦᑎᐊᕐᓗᑎᒃ ᑐᔅᓯᕋᐅᑎᒋᓯᒪᔭᖓᑦ ᓄᓇᓖᑦ ᑑᒑᓕᓐᓄᑦ ᑰᑕᖃᖅᑎᑕᐅᓂᖓ ᐊᕙᑎᓂᑦ 

(20) ᐲᖅᑕᐅᖁᓪᓗᒍ. 

ᑑᒑᓕᑦᑕᖃᑦᑎᐊᕐᓂᖓ ᐊᒻᒪᓗ ᒫᓐᓇᒫᖅ ᖃᓄᖅᑑᕈᑕᐅᓯᒪᔪᑦ ᒪᓕᑦᑐᒋᑦ ᓄᓇᕐᔪᐊᕐᒥ ᑲᑎᒪᔩᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ 

ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ  

ᑕᒪᕐᒥᓕᒫᐸᓗᑦᑎᐊᖅ ᑑᒑᓖᑦ ᑲᓇᑕᒦᑦᑐᑦ ᓄᓇᕗᒻᒦᖃᑦᑕᕐᖓᑕ. ᒫᓐᓇ ᖃᐅᔨᓴᕈᑕᐅᓯᒪᔪᑦ ᓴᖅᑭᖅᑕᐅᓯᒪᔪᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓂ ᑕᑯᑎᑦᑎᓯᒪᒻᒪᑕ ᑑᒑᓖᑦ ᓄᓇᕗᒦᒻᒪᑕ ᐊᒥᓲᓂᕐᓴᒻᒪᕆᐅᓪᓗᑎᒃ 

ᑕᐃᔅᓱᒪᓂ ᖃᐅᔨᓴᖅᑕᐅᖃᑦᑕᕐᓯᒪᔪᑦ ᓴᓂᐊᓂ. ᓱᓕᓪᓗᓂᓗ, ᑕᑯᓪᓗᒋᑦ ᒥᔅᓴᐅᓴᑦᑕᐅᖃᑦᑕᕐᓯᒪᔪᑦ ᐳᐃᓂᖏᑎᒍᑦ 

ᑕᑯᔭᐅᖃᑦᑕᕐᓯᒪᔪᓂᑦ ᑐᑭᓯᐅᒪᔾᔪᑎᔅᓴᓂᑦ ᓄᐊᑕᐅᓯᒪᔪᓂᑦ 1970ᖏᓐᓂ 1980ᖏᓐᓂᓗ, ᒫᓐᓇ ᑑᒑᓕᑦᑕᖃᕐᓂᖓ 

ᐱᖓᓱᐃᕋᖅᑐᓂ ᐊᒥᓱᕈᒃᑲᓂᕐᓯᒪᔪᑦ.1  

ᑕᐃᒪᐃᒻᒪᑦ ᐃᓱᒫᓗᓇᕐᖓᑦ ᐃᓄᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᓄᖅᑲᑎᑦᑎᔭᕆᐊᖃᕐᓯᒪᓂᖓᑦ ᓂᐅᕐᕈᑕᐅᕙᑦᑐᓂᑦ 

ᓄᓇᕗᒻᒦᙶᕐᓯᒪᔪᓂᑦ ᑑᒑᓕᓐᓃᙶᕐᓯᒪᔪᓂᑦ 2010ᒥ ᓯᕗᓪᓕᕐᐹᒥ ᑕᐃᒪᙵᑦ ᑲᓇᑕ ᖃᐅᔨᓴᕐᐸᓪᓕᐊᓕᓚᐅᕐᓯᒪᒻᒪᑕ 

ᖃᓄᐃᓕᖓᓂᖏᓐᓂᒃ ᑑᒑᓖᑦ ᒪᓕᑦᑐᒋᑦ ᓄᓇᕐᔪᐊᕐᒥ ᑲᑎᒪᔩᑦ ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ 

ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ 1980ᒥ, ᑐᙵᕕᖃᖅᑐᑎᒃ ᐊᖑᓇᓱᑦᑕᐅᖃᑦᑕᐃᓐᓇᕈᓐᓇᔾᔮᖏᓐᓂᖏᓐᓂᒃ ᐃᓄᓐᓄᑦ 

(ᑲᖏᖅᓱᒥ, ᐅᐊᓐᓇᖓᓂ ᑕᓯᐅᔭᕐᔪᐊᑉ, ᑲᓇᓐᓇᖓᓂ ᕿᑭᖅᑖᓘᑉ) ᐅᕝᕙᓘᓐᓃᑦ ᐃᓄᓐᓄᑦ 

ᐊᖑᓂᒃᑕᐅᖃᑦᑕᕈᓐᓇᕋᔭᕐᒪᖔᑕ ᓇᓗᓇᐃᖅᑕᐅᒍᓐᓇᕐᓯᒪᙱᒻᒪᑦ  (Parry Channel, Jones Sound, Smith Sound). 

ᑕᑯᓗᒍ ᑐᑭᑖᕈᑎᖃᕈᑕᐅᖁᔭᐅᓯᒪᔪᖅ, ᒪᑉᐱᒐᖅ 5ᒥ. 2012ᒥ, ᓄᖅᑲᑎᑦᑎᒍᑕᐅᓯᒪᔪᖅ ᐲᖅᑕᐅᓯᒪᓕᖅᑐᖅ 

ᓄᓇᕗᓕᒫᐸᓗᒻᒧᑦ (ᑐᑭᑖᕈᑎᖃᕈᑕᐅᖁᔭᐅᓯᒪᔪᖅ, ᒪᑉᐱᒐᖅ 6, ᐊᒻᒪᓗ CITES 2011 NDF, TAB 10),   

                                                           
1
  ᑲᑎᑦᑐᒋᑦ, ᐃᒪᕐᒥᐅᑕᓕᕆᔨᒃᑯᑦ ᒫᓐᓇ ᐱᑕᓕᐊᓘᓂᕆᕙᑦᑕᖓᓂ ᓇᓚᐅᑦᑖᕐᓯᒪᔭᖏᑦ ᑕᒫᓃᑦᑐᑦ 106,190 ᑑᒑᓖᑦ (ᑐᑭᑖᖁᔨᔾᔪᑕᐅᔪᓂᑦ, ᒪᑉᐱᒐᕐᒥ 

3, ᒪᐃ 28 2012 ᐃᓚᒍᑕᖓ ᑐᑭᑖᖁᔨᔾᔪᑎᒧᑦ). ᒪᓕᑦᑐᒋᑦ ᑐᑭᓯᐅᒪᔾᔪᑎᔅᓴᐃᑦ ᓄᐊᑕᐅᓯᒪᔪᑦ 1970ᖏᓐᓂ 1980ᖏᓐᓂᓗ, ᓴᓐᓂᕈᑎᐅᑉ ᐃᒪᖓᓂ 

ᓇᓚᐅᑦᑖᖅᑕᐅᓯᒪᔪᑦ 34,000 (95%CI 21,600-54,600) 1994ᒥ ᐊᒻᒪᓗ ᑕᓯᐅᔭᕐᔪᐊᕐᒥ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑕᒫᓂ 1,355 (90% CI 

1,000-1,900) 1984ᒥ. ᓴᓐᓂᕈᑎᐅᑉ ᐃᒪᖓᓂ ᓇᓚᐅᑦᑖᖅᑕᐅᒋᐊᙵᕐᓯᒪᔪᓄᑦ, ᑕᑯᓗᒍ ᕇᕝᔅ, R.R., ᑕᐃᑦᔅ, R. & ᕗᐊᓐ, E.W. 1994. 

ᓇᓗᓇᐃᔭᕐᓯᒪᓂᖏᑦ ᐱᔾᔪᑕᐅᓗᐊᖅᑑᑉ “ᖃᐅᔨᓴᕐᓂᖅ ᖃᑯᖅᑕᓂᒃ ᕿᓚᓗᒐᕐᓂᑦ (Delphinapterus leucus) ᐊᒻᒪᓗ ᑑᒑᓕᓐᓂᑦ (Monodon 
monoceros) ᐊᑯᑭᑦᑐᓂᑦ ᖃᓂᒋᔭᖏᓐᓂᓪᓗ ᐃᒪᕐᓂᑦ”. Meddr. Gronland, Biosci. 39: 3-11. Copenhagen 1994-04-22. ᑕᓯᐅᔭᕐᔪᐊᕐᒥ 

ᐱᒋᐊᙵᐅᑎᒥᓂᕐᓂᑦ, ᑕᑯᓗᒋᑦ ᕆᑦᓱᑦ, P. 1991. ᐱᑕᓕᐊᓘᓂᖏᑦ ᓇᒧᙶᖃᑦᑕᕐᓂᖏᓪᓗ ᑑᒑᓖᑦ (Monodon monoceros) ᐅᐊᓐᓇᖓᓂ 

ᑕᓯᐅᔭᕐᔪᐊᑉ. Can. J. Fish. Aquat. Sci. 48:276-283. 

ᒪᕐᕈᐃᓐᓈᒃ ᓇᓗᓇᐃᕐᓯᒋᐊᕈᑕᐅᓯᒪᔫᒃ ᓈᒻᒪᔅᓴᕋᑎᒃ ᐱᔭᕇᕈᑎᒥᓂᖏᓐᓂ ᐃᒪᕐᒥᐅᑕᓕᕆᔨᒃᑯᑦ 2010ᒥ ᐊᒻᒪᓗ 2012ᒥ 

ᐃᓱᒪᓇᖅᑑᒃ. ᐊᒥᓲᓂᖏᑦ ᑑᒑᓖᑦ ᖃᑦᑏᓐᓇᕈᖅᑎᑕᐅᓯᒪᓗᐊᖅᑐᒥᓃᖅᑲᐃ ᒪᕐᕈᐃᓐᓇᕈᓘᓐᓂᒃ ᐊᕐᕌᒎᓐᓂᒃ ᓯᓚᑖᓂ 

ᖃᐅᔨᒍᑎᔅᓴᖃᕐᓯᒪᒐᑎᒃ (ᓲᕐᓗ ᖃᐅᔨᔭᐅᓯᒪᒻᒪᖔᑕ ᐋᓐᓂᐊᖃᕐᒪᖔᑕ ᐅᕝᕙᓘᓐᓃᑦ ᐊᓯᖏᓐᓂᒃ ᐱᐅᓯᖏᑎᒍᑦ 

ᖃᓄᐃᑦᑐᒃᑰᓚᕿᓐᓂᕐᒪᖔᑕ ᐅᕝᕙᓘᓐᓃᑦ ᖃᐅᔨᓯᒪᒻᒪᖔᑕ ᐊᖑᓂᒃᑕᐅᓂᕐᓴᐅᖃᑦᑕᓕᕐᓂᕐᒪᖔᑕ ᐅᕝᕙᓘᓐᓃᑦ 

ᐊᓯᖏᓐᓄᑦ ᓂᕿᖃᓲᓄᑦ ᐱᔭᐅᓐᓂᕐᒪᖔᑕ) ᑕᒪᓐᓇ ᐃᓱᒪᒋᓪᓗᒍ, ᐅᕝᕙᓘᓐᓃᑦ ᑭᓪᓕᖃᕐᓂᖏᓐᓄᑦ ᖃᐅᔨᓴᕈᑎᓂᑦ 

ᖃᐅᔨᒪᓂᖏᓐᓂᒃ ᐱᔾᔪᑎᒋᓪᓗᒋᑦ ᑑᒑᓖᑦ ᐃᓱᒪᒋᔭᐅᙱᓗᐊᕐᓯᒪᒻᒪᑕ ᑐᑭᑖᕈᑎᖃᖅᑎᐅᕙᑦᑐᓄᑦ  ᓄᓇᕐᔪᐊᕐᒥ ᑲᑎᒪᔩᑦ 

ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᐱᓕᕆᓂᖏᓐᓂ. ᐃᓄᐃᑦ 

ᐃᓕᓴᕐᓯᒐᓗᐊᖅᑎᓪᓗᒋᑦ ᑑᒑᓖᑦ ᐊᑕᐅᑦᑎᒦᑉᐸᑦᑐᑦ ᐊᒻᒪᓗ ᐊᕕᑦᑐᕐᓯᒪᓂᕆᕙᑦᑕᖏᑦ ᐊᑕᐅᑦᑎᒦᒃᑲᓗᐊᖅᑐᑎᒃ 

ᐊᓯᔾᔨᑕᐃᓐᓇᓕᒫᓲᖑᒻᒪᑕ ᐊᖏᔪᒥᒃ ᐱᐅᓯᖏᑎᒍᑦ ᐊᐅᓚᓂᖃᖅᑐᑎᒃ, ᐃᓄᐃᑦ ᓱᓕᔪᕐᓴᓂᕐᓴᐃᑦ ᑖᔅᓱᒥᖓ ᑭᖑᓪᓕᕐᒥ 

ᑎᑎᕋᖅᑕᐅᓯᒪᔪᒥᑦ. ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᑦ, ᐃᓕᒍᑕᐅᓯᒪᔪᑦ ᓄᓇᕐᔪᐊᕐᒥ ᑲᑎᒪᔩᑦ 

ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᑑᒑᓕᓕᕆᓂᕐᒥ ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪᓗ 

ᓄᓇᕗᒥ ᐆᒪᔪᓕᕆᔨᕐᔪᐊᑯᓐᓂ ᑲᑎᒪᔨᓂᑦ ᐱᓇᓱᐊᕈᑎᒋᒋᐊᓕᖏᑦ ᑕᒪᑐᒧᖓ ᐅᑯᐊ ᐃᒪᐃᓕᖓᓂᖏᓐᓄᑦ   

1) ᑑᒑᓕᓕᕆᓂᕐᒧᑦ ᑐᑭᑖᕈᑕᐅᓯᒪᔪᑦ ᑐᙵᕕᖃᕆᐊᖃᕐᖓᑕ ᑕᒪᒃᑮᓐᓂᒃ ᖃᐅᔨᓴᖅᑐᓕᕆᓂᕐᒥᒃ ᐊᒻᒪᓗ ᐃᓄᐃᑦ 

ᖃᐅᔨᒪᔭᖏᓐᓂᒃ, ᐊᒻᒪᓗ 

2) ᐊᑯᓐᓈᕿᔪᒥ ᐊᒻᒪᓗ ᐊᑯᓃᖅᑐᒥ-ᐊᑐᖅᐸᑦᑐᑦ ᐱᐅᓯᕆᓲᖏᑦ ᑐᙵᕕᑦᑎᐊᕙᐅᓂᕐᓴᐅᒻᒪᑕ ᑑᒑᓕᓕᕆᓂᕐᒧᑦ 

ᑐᑭᑖᕈᑕᐅᖃᑦᑕᓂᐊᖅᑐᓂᑦ ᕿᓚᒻᒥᐅᓂᕐᓴᐃᑦ-ᐊᑐᖅᑐᑦ ᖃᐅᔨᓴᕈᑕᐅᓯᒪᒧᑦ ᑐᑭᓯᐅᒪᔾᔪᑎᔅᓴᐃᑦ ᓴᓂᐊᓂ.  

ᐱᓗᐊᖅᑐᒥᒃ, ᑭᐅᔾᔪᑎᒋᓗᒍ ᐃᒪᕐᒥᐅᑕᓕᕆᔨᒃᑯᑦ ᑐᙵᕕᖃᓗᐊᙳᐊᖃᑦᑕᕐᓂᖏᑦ ᑖᒃᑯᓂᖓ ᓄᓇᕐᔪᐊᕐᒥ ᑲᑎᒪᔨᓂᑦ 

ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ ᑎᑎᕋᕐᓯᒪᔭᖏᓐᓂᒃ ᑐᑭᑖᕈᑎᖃᖁᔨᓯᒪᓂᖏᓐᓄᑦ ᐊᒻᒪᓗ 

ᑎᑎᕋᖅᑕᐅᒋᐊᙵᕐᓯᒪᔪᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ, ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ ᑲᑎᒪᔩᑦ 

ᐅᖁᒪᐃᓪᓕᐅᕈᑕᐅᓪᓚᕆᓐᓂᐊᖅᑐᓂᑦ ᐋᖅᑮᖁᓇᒋᑦ ᑕᕝᕗᖓ ᑐᑭᑖᕈᑎᖃᕐᓂᐊᑎᓪᓗᒋᑦ. 2010ᒥ ᓄᓇᕐᔪᐊᕐᒥ ᑲᑎᒪᔩᑦ 

ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᓄᖅᑲᑎᑦᑎᒍᑕᐅᔪᔪᑦ ᑲᔪᓯᑎᑕᐅᔪᒻᒪᑕ 

ᑐᓴᕆᐊᕐᕕᖃᕐᓯᒪᙱᑎᐊᖅᑐᑎᒃ ᐃᓄᓐᓂᑦ. ᑕᒪᕐᒥᒃ ᖃᐅᔨᒪᔾᔪᑎᔅᓴᐃᑦ ᐊᑐᐃᓐᓇᐃᑦ ᐅᓪᓗᒥ ᖃᐅᔨᓇᕐᖓᑕ 2010ᒥ 

ᓄᖅᑲᑎᑦᑎᒍᑕᐅᔪᔪᑦ ᑲᔪᓯᓯᒪᒐᔭᙱᒻᒪᑕ ᐃᓄᐃᑦ ᑐᓴᕐᕕᐅᓯᒪᑦᑎᐊᓂᖅᑲᑕ ᐊᒻᒪᓗ ᖃᐅᔨᒪᔭᖏᑦ ᐃᓱᒪᒋᔭᐅᒋᐊᕐᓂᖅᑲᑕ.  

ᐊᓯᔾᔨᖅᑐᖃᕆᐊᖃᕐᓂᖓ ᐊᐅᓚᑦᑎᔾᔪᓯᐅᕙᑦᑐᓂᑦ ᒪᓕᓐᓂᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ  

ᐱᔾᔪᑎᒋᓪᓗᒍ ᐋᖅᑮᒍᑕᐅᔪᔪᖅ ᐃᖅᑲᖅᑐᐃᕕᒃᑰᑎᑦᑎᒍᑕᐅᔪᔪᒥ ᓄᓇᕗᑦ ᑐᙵᕕᒃᑯᓐᓂ ᐃᓄᐃᑦ 

ᑐᓴᕆᐊᕐᕕᐅᓯᒪᑦᑎᐊᖃᑦᑕᖁᓪᓗᒋᑦ, ᓄᓇᕗᑦ ᑐᙵᕕᒃᑯᑦ ᐱᖃᑕᐅᔪᔪᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐱᖃᑎᖃᖅᑐᑎᒃ 2011ᒥ 

ᐊᒻᒪᓗ 2012 ᐱᒋᐊᓕᕋᑖᖅᑎᓪᓗᒋᑦ ᐅᖃᐅᓯᖃᕐᓂᕐᒥᒃ ᑑᒑᓕᓕᕆᓂᕐᒥᒃ ᐸᕐᓇᐅᒻᒥᑦ. ᐃᒪᕐᒥᐅᑕᓕᕆᔨᒃᑯᑦ ᑐᓂᓯᒪᔭᖏᑦ 

ᐃᓕᓴᕐᓯᓯᒪᔪᑦ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓵᓚᖃᕐᓂᐅᓴᑐᐃᓐᓇᕐᖓᑕ ᒪᓕᒐᕐᓂᑦ ᐊᒻᒪᓗ ᒪᓕᒐᖅᑎᒍᑦ 

ᖃᓄᖅᑑᕈᑕᐅᒋᐊᕐᐸᑦᑐᓂᑦ ᓈᒻᒪᖏᑦᑐᓕᔾᔪᑎᖃᖅᑐᓂᑦ ᐊᖏᕈᑎᓂᑦ (ᑐᑭᑖᖁᔨᔾᔪᑕᐅᓯᒪᔪᑦ, ᒪᑉᐱᒐᖅ 1, 

ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᑦ, ᒪᑉᐱᒑᓐᓂᒃ ii ᐊᒻᒪ 7). ᑕᐃᒪᐃᒻᒪᑦ, ᓄᓇᕗᑦ ᑐᙵᕕᒃᑯᑦ ᐊᖏᖃᑎᓖᑦ 

ᐃᒪᕐᒥᐅᑕᓕᕆᔨᒃᑯᓐᓂ “ᐃᓚᑦ ᐱᔾᔪᑕᐅᓗᐊᙳᐊᖅᑐᖅ ᐊᓯᔾᔨᖅᑕᐅᖁᔨᓪᓗᑎᒃ ᒫᓐᓇ ᑑᒑᓕᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᖅ 

ᓇᓕᖅᑯᔅᓯᒪᑦᑎᐊᓕᖁᓪᓗᒋᑦ ᑑᒑᓕᓕᕆᔾᔪᑏᑦ ᑎᑎᕋᕐᓯᒪᔪᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ” 

(ᑐᑭᑖᕈᑎᖃᖁᔨᒍᑕᐅᔪᖅ, ᒪᑉᐱᒐᖅ 11).   

ᓱᓪᓕᑕᐅᓪᓗᓂᓗ, ᐊᑑᑎᖃᓪᓚᕆᑦᑐᖅ ᐱᖃᑕᐅᑎᓐᓇᒍ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᑲᔪᕐᓯᖅᑕᐅᓂᕗᑦ 1999-2009ᒥ 

ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᓯᒪᔪᖅ, ᑑᒑᓕᓕᕆᓂᕐᒧᑦ ᐊᐅᓚᑦᑎᔾᔪᑕᐅᕙᑦᑐᖅ ᐋᖅᑭᓯᒪᓚᐅᕐᓯᒪᔪᖅ 1993ᒥ 

ᐊᓯᔾᔨᖅᑕᐅᓪᓚᕆᓪᓗᑎᒃ ᐱᓚᐅᕐᓯᒪᙱᒻᒪᑕ ᒪᓕᓐᓂᐊᕐᖓᑕ ᐊᖏᕈᑎᓄᑦ. ᐃᓱᒪᒋᓪᓗᒋᑦ ᐊᖏᕈᑎᓂᑦ ᐃᒪᐃᓕᖓᒻᒪᑦ 

ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᑦ ᐊᒻᒪᓗ ᐱᔪᓐᓇᐅᑎᖃᕐᓂᖏᑦ ᐃᓄᐃᑦ ᐱᖃᑕᐅᖃᑦᑕᕆᐊᖃᕐᓂᕐᒧᑦ 

ᐆᒪᔪᓕᕆᓂᕐᒧᑦ ᑐᑭᑖᕈᑕᐅᕙᑦᑐᓂᑦ, ᑕᒪᓐᓇ ᑖᒃᑯᓂᖓ ᑎᑎᕋᖅᑕᐅᓯᒪᔪᓂᑦ ᒫᓐᓇ ᐊᐅᓚᑦᑎᔾᔪᑕᐅᕙᑦᑐᓂᑦ 

ᐊᑲᐅᙱᓕᐅᕈᑎᖃᖅᑎᑦᑎᔪᖅ:  

 ᓈᓴᐅᑎᑎᒍᑦ ᑭᓪᓕᖃᖅᑎᑦᑎᓂᖅ ᐃᓄᓐᓄᑦ ᐊᖑᓇᓱᖃᑦᑕᓂᐊᖅᑕᖏᓐᓂᒃ ᐱᒋᐊᕐᓯᒪᒻᒪᑦ 

ᒥᔅᓴᐅᓴᑦᑕᐅᓯᒪᔪᓂᑦ ᑕᐃᔅᓱᒪᓂ ᐊᖑᓂᒃᑕᐅᖃᑦᑕᕐᓯᒪᔪᖤᒃ, ᐊᑐᙱᖔᖅᑐᑎᒃ ᑕᑯᔾᔪᑕᐅᓯᒪᔪᓂᑦ ᐊᑐᖅᑐᓂᑦ 

ᓴᐳᔾᔨᓂᕐᒧᑦ ᐃᓱᒫᓘᑎᖃᕐᓂᕐᒥᒃ (ᑎᑎᕋᕐᓯᒪᓂᖓ 5.3.3, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ);  

 ᖃᓄᖅᑑᕈᑕᐅᓯᒪᔪᑦ, ᓲᕐᓗ ᓄᖅᑲᑎᑦᑎᓂᖅ ᑑᒑᓕᓐᓂᑦ ᕿᓚᓗᒐᕋᓱᖃᑦᑕᓂᕐᒥᒃ 

ᑰᑕᖃᖅᑎᑦᑎᒍᑕᐅᖃᑦᑕᓂᐊᖅᑐᒥᒃ ᐋᖅᑮᑉᐸᑕ ᐊᒻᒪᓗ ᑑᒑᓕᓐᓂᒃ ᕿᓚᓗᒐᕋᓱᖃᑦᑕᖁᔨᔾᔮᒐᑎᒃ 

ᓂᕕᖓᑖᖃᙱᓪᓗᑎᒃ, ᐊᔪᕆᒻᒪᑦ ᐊᓯᐊᓂᒃ, ᑕᐃᒪᐃᒻᒪᑦ ᐊᑐᕆᐊᑐᙱᑐᐃᓐᓇᕆᐊᖃᕐᖓᑦ ᓴᐳᔾᔨᓂᖅ 

ᐃᓱᒪᒋᓪᓗᒍ.  

 

ᑕᒪᓐᓇ ᐊᑦᑐᐊᑎᓪᓗᒍ, ᐊᑑᑎᖃᕐᖓᑦ ᑲᑎᒪᔨᓄᑦ ᐃᓱᒪᒋᔭᐅᒋᐊᖅᑲᑦ ᐃᖅᑲᖅᑐᐃᕕᔾᔪᐊᖅ ᑲᓇᑕᒥ 

ᐅᔾᔨᓱᑦᑎᐊᕆᐊᖃᕐᓂᖏᑦ “ ‘ᐅᑉᐱᕆᔭᖃᕐᓂᖅ” ᐊᑐᕐᓂᖓᓂᒃ ᐱᑐᖃᐅᓕᕐᖓᑦ ᐃᓱᒪᒋᓪᓗᒍ ᐱᖁᔭᕐᔪᐊᖅᑎᒍᑦ … 

ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᑦ” (R v. Sparrow, [1990] 1 S.C.R. 1075, ᐊᑐᖁᔨᔾᔪᑕᐅᓯᒪᔪᒥᒃ 

ᖃᓄᖅᑑᕈᑕᐅᑎᓪᓗᒍ ᐱᖁᔭᕐᔪᐊᑎᒍᑦ ᐊᑐᕐᓂᖓ ᐃᖃᓗᓕᕆᓂᕐᒧᑦ ᒪᓕᒐᖅ ᒪᓕᑦᑐᒋᑦ ᓄᓇᖃᖅᑳᕐᓯᒪᔪᑦ 

ᐃᖃᓗᓕᕆᓂᕐᒧᑦ ᐱᔪᓐᓇᐅᑎᖏᑦ). 

 

ᓇᓗᓇᐃᕐᓯᔭᕆᐊᖃᕐᓂᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ 

ᑐᑭᑖᕈᑎᖃᖃᑦᑕᕆᐊᖃᕐᓂᖏᓐᓂᒃ ᐊᐅᓚᑦᑎᔾᔪᑕᐅᖃᑦᑕᓂᐊᖅᑐᓂᑦ ᖃᓄᖅᑑᕈᑎᖃᕐᐸᓪᓕᐊᑎᓪᓗᒋᑦ 

ᑲᔪᓯᑎᑕᐅᓂᐊᖅᑐᓂᑦ 

ᐊᖏᕈᑏᑦ ᑲᔪᓯᒍᓐᓇᑎᑦᑎᒻᒪᑕ ᐃᓚᖏᓐᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑕᖃᓚᐅᖅᑎᓐᓇᒍ ᐊᖑᓇᓱᓐᓂᕐᒪᑦ 

ᑭᓪᓕᖃᖅᑎᑦᑎᒍᑕᐅᖃᑦᑕᕐᓯᒪᒧᓂᑦ, ᓅᑉᐸᓪᓕᐊᑎᓪᓗᒋᑦ (ᑎᑎᕋᕐᓯᒪᓂᖏᓐᓂ The. 5.6.4; 5.6.51). ᑭᓯᐊᓂᓕ, ᐃᓄᐃᑦ 

ᓂᕆᐅᑐᐃᓐᓇᕆᐊᖃᕐᖓᑕ ᓈᒪᔪᒥᒃ ᑑᒑᓕᓕᕆᓂᕐᒧᑦ ᐸᕐᓇᐅᒻᒥᑦ ᓴᖅᑭᖅᑕᐅᓂᐊᖅᑐᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᐊᖏᕋᔅᓴᐅᔪᓂᑦ 19 ᐊᕐᕌᒍᑦ ᖄᖏᖅᑎᓪᓗᒋᑦ ᐊᑎᓕᐅᖅᑕᐅᓚᐅᕐᓯᒪᑎᓪᓗᒋᑦ ᓄᓇᑖᕈᑏᑦ 

ᑭᓪᓕᖃᖅᑎᑦᑎᒍᑎᖃᑐᐃᓐᓇᕐᓗᑎᒃ ᐱᔭᕆᐊᖃᖅᑐᒋᓗᒋᑦ  ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ ᑕᑯᑎᑦᑎᒍᑕᐅᔪᓄᑦ 

ᓈᒻᒪᓐᓂᕋᖅᑕᐅᓪᓗᑎᒃ ᒪᓕᑦᑐᖏᑦ ᐊᑐᖅᑐᑦ ᐊᑐᖅᑕᐅᒐᔪᑉᐸᑦᑐᑦ ᑎᑎᕋᖅᑕᐅᓯᒪᔪᑦ ᐃᓚᖓᓂ 5ᒥ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ. ᓄᓇᕗᑦ ᑐᙵᕕᒃᑯᑦ ᑕᒪᑐᒥᖓ ᑐᑭᓯᓇᖅᑎᑦᑎᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ 

ᑎᑎᕋᕐᓯᒪᔭᖏᓐᓂ ᓯᕗᓪᓕᕐᓂᑦ, ᓇᓕᖅᑲᖏᓐᓂᒃ ᑐᓂᓯᓯᒪᓪᓗᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᓄᓇᕗᑦ 

ᑐᙵᕕᒃᑯᑦ ᑎᑎᖅᑲᒥᓂᖏᑦ ᓄᕕᐱᕆ 16, 2011ᒥ ᐊᒻᒪᓗ ᕖᕝᕗᐊᕆ 16, 2011ᒥ). ᐃᓄᐃᑦ ᐊᑎᓕᐅᓚᐅᕐᓯᒪᙱᑦᑐᑦ 

ᐊᖏᕈᑎᓂᑦ ᐅᑕᖅᑭᑐᐃᓐᓇᕐᓂᐊᕋᒥᒃ ᐱᔪᓐᓇᐅᑎᖏᑦ ᐃᑉᐱᒋᔭᐅᓕᑦᑎᐊᕋᓱᓐᓂᖏᓐᓂ.   

ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᑦ, ᖃᓄᖅᑑᕈᑕᐅᓪᓗᓂ, ᓄᓇᕗᑦ ᑐᙵᕕᒃᑯᑦ ᐊᖏᕐᓯᒪᔪᑦ 

ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᑦ ᑑᒑᓕᓕᕆᓂᕐᒧᑦ ᓯᕗᒧᐊᑦᑎᑦᑎᑐᐃᓐᓇᕆᐊᖃᕐᖓᑕ ᐃᓚᖏᓐᓂᒃ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᑖᓚᐅᖅᑎᓐᓇᒋᑦ ᑰᑕᖃᙱᑦᑐᓂᒃ ᑭᓪᓕᖃᖅᑎᑦᑎᒍᑕᐅᓯᒪᔪᓂᑦ  ᓅᑉᐸᓪᓕᐊᓂᖏᓐᓂ, ᐱᖃᑕᐅᓂᖓᓪᓗ 

ᐸᕐᓇᐅᒻᒥ ᑭᓪᓕᖃᖅᑎᑦᑎᒍᑕᐅᓂᐊᙱᑐᐊᖅᑲᑦ ᐱᕕᖃᕐᓂᐊᕐᓂᖓᓄᑦ ᐃᓅᑉ ᐅᕝᕙᓘᓐᓃᑦ ᐃᓄᓐᓂᑦ ᑭᒡᒐᑐᖅᑎᐅᑉ 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᑎᓪᓗᒋᑦ ᑭᓪᓕᖃᖅᑎᑦᑎᒍᑕᐅᔪᒥᒃ ᒪᓕᑦᑐᒍ ᐃᓚᖓ 5ᒥ 

ᐊᑐᖅᑕᐅᒐᔪᑉᐸᑦᑐᑦ ᖃᖓᑐᐃᓐᓇᑦᑎᐊᖅ ᐸᕐᓇᐅᑦ ᐊᖏᖅᑕᐅᓯᒪᓕᖅᑎᓪᓗᒍ.  ᐆᑦᑑᑎᒋᓗᒍ, ᒪᓕᓐᓂᐊᖅᑐᑎᒃ 

ᐅᖃᐅᓯᐅᓂᐊᖅᑐᓄᑦ ᐃᓄᓕᒫᖅᑎᑦᑎᓗᑎᒃ ᓈᓚᓐᓂᖏᓐᓂ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᓂᐅᔪᓂᑦ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃᑯᑦ ᐊᑭᕋᖅᑐᖏᑦᑐᑦ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᓂᑦ 

ᐃᓱᒪᒋᔭᐅᓯᒪᔪᓂᑦ ᐱᑦᑕᐃᓕᑎᑦᑎᓂᖅ ᑎᑎᕋᕐᓯᒪᓂᖓᓂ 19ᒥ ᑕᕆᐅᕐᒥᐅᑕᕐᓂᑦ ᐆᒪᔪᓂᑦ ᒪᓕᒐᕐᓂᑦ (MMRs) 

ᐊᑐᖅᑕᐃᓕᖃᑦᑕᖁᔨᓯᒪᓪᓗᑎᒃ ᑎᓯᔪᓂᑦ ᓴᒃᑯᓂᑦ ᑑᒑᓕᕋᓱᑦᑎᓪᓗᒋᑦ ᑖᓐᓇ ᓱᓕ ᐊᑐᙳᓱᒻᒪᑦ ᒫᓐᓇ. ᐊᑕᐅᑦᑎᑯᓪᓗ, 

ᓄᓇᕗᑦ ᑐᙵᕕᒃᑯᑦ ᐅᖃᕐᓯᒪᒻᒪᑕ ᑕᒪᕐᒥᒃ ᓈᓴᐅᑎᑎᒍᑦ ᑭᓪᓕᖃᖅᑎᑦᑎᒍᑕᐅᔪᑦ ᑐᙵᕕᐅᕙᑦᑐᑦ ᐸᕐᓇᐅᒻᒥ 

ᒪᓕᑦᑎᐊᕆᐊᖃᕐᖓᑕ ᐃᓚᖓᓂ 5ᒥ. ᑖᓐᓇ ᑐᙵᕕᐅᒻᒪᑦ ᓄᓇᕗᑦ ᑐᙵᕕᒃᑯᑦ ᐊᐃᕙᒍᑎᖓᑦ ᑲᑎᒪᔨᓄᑦ 

ᐲᖅᑕᐅᖁᓪᓗᒍ ᒫᓐᓇ ᐊᐅᓱᐃᑦᑐᕐᒥ ᑑᒑᓕᓐᓄᑦ ᑰᑕᖃᖅᑎᑦᑎᒍᑕᐅᔪᖅ ᑕᒪᑐᒥᖓ ᑲᒪᒋᔭᐅᕙᓪᓕᐊᔪᒥᒃ ᐊᒻᒪᓗ 

ᐃᓱᒪᒋᔭᖃᕆᐊᖁᓪᓗᒋᑦ ᐊᑐᖔᕆᐊᖃᕋᔭᕐᒪᖔᑕ ᐋᒡᒐᓘᓐᓃᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐅᑯᓇᓂ Parry 

Channel, Jones Sound ᐊᒻᒪᓗ Smith Sound ᐊᐅᔭᒃᑯᑦ ᑲᑎᓯᒪᖃᑦᑕᕐᓂᖏᓐᓂᒃ ᑑᒑᓖᑦ ᐋᖅᑭᑦᑕᐅᔪᓐᓇᕐᒪᖔᖅ 

ᒪᓕᓪᓗᒍ ᐃᓚᖓ 5, ᐊᒻᒪᓗ ᑕᐃᒪᐃᓐᓂᐊᖅᑲᑦ ᖃᓄᑎᒋᐅᓂᐊᖅᑲ.  

ᐆᑦᑐᕋᐅᑎᖃᕐᓂᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ ᑐᑭᑖᕈᑎᖃᕐᓂᕐᒥᒃ ᒪᓕᓪᓗᒍ ᑎᑎᕋᕐᓯᒪᓂᖓ 

5.3.3(a)  

 

ᒪᓕᓪᓗᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ 

ᑭᓪᓕᖃᖅᑎᑦᑎᒍᓐᓇᖅᑐᑦ ᐊᖑᓇᓱᖃᑦᑕᓂᕐᒥᒃ ᑭᓪᓕᖃᖅᑎᑦᑎᒍᑕᐅᓂᐊᖅᑐᖅ ᐃᓱᒪᔅᓴᕐᓯᐅᕈᑕᖅ 

ᑭᓪᓕᖃᖅᑎᑦᑎᓗᐊᕐᓂᐊᖏᑉᐸᑦ ᐊᑑᑎᑎᑦᑎᓂᐊᕐᖓᑦ ᐱᔾᔪᑕᐅᔪᒥᒃ ᐃᓕᓴᕆᔭᐅᓯᒪᔪᒥᒃ ᐊᖏᕈᑎᓃᑦᑐᒥᒃ. ᑎᑎᕋᕐᓯᒪᓂᖓ 

5.3.3. ᐃᒪᐃᓕᖓᒻᒪᑦ:  

 

ᐃᓱᒪᓕᐅᕈᑕᐅᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᖏᔪᖅᑲᐅᑕᐅᔪᒧᓪᓗ 

ᐃᓚᒋᔭᖓᓂ ᐃᓚᖓᑕ 6 ᐱᓗᐊᖅᑎᑦᓯᑦᑕᐃᓕᒪᔪᓐᓇᕐᐳᑦ ᐃᓄᓐᓂᒃ ᐊᖑᓇᓱᑉᐸᒃᑐᓂᒃ 

ᑕᐃᒪᓐᓇᐃᑦᑕᕆᐊᖃᓕᕋᐃᒍᑎᒃ:  

 

(ᐃ) ᓄᖑᑕᐅᑎᑦᑕᐃᓕᓗᓂᒋᑦ; 

 

(b) ᐊᑐᖅᑕᐅᑦᓯᐊᖁᓪᓗᒍ ᖃᓄᐃᓕᐅᕐᓯᒪᓂᖓ ᐅᕙᓂ ᐃᓚᖓᓂ ᑎᑎᕋᕐᓯᒪᓂᖏᓐᓂ, ᐃᑲᔫᑕᐅᔪᓐᓇᕐᑐᓂ 

ᐅᕙᓂ ᐊᒻᒪ ᐃᓚᖓᓂ 40; ᐅᕝᕙᓘᓐᓃᑦ  

 

 

(c) ᐋᓐᓂᐊᕐᓇᕐᑐᖃᖁᓇᒍ ᐊᑦᑕᕐᓇᖅᑐᖃᖁᓇᒍᓗ ᑭᒃᑯᓕᒫᓄᑦ. 

 

ᐃᓱᒪᒋᓪᓗᒋᑦ ᖃᐅᔨᒪᔾᔪᑎᔅᓴᖅ ᐊᒻᒪᓗ ᐱᔾᔪᑎᖓ ᑐᑭᑖᖁᔨᔾᔪᑕᐅᔪᒧᑦ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᒪᔭᖏᓐᓄᑦ, ᑲᑎᒪᔩᑦ 

ᐃᓱᒫᓘᑎᖃᕐᓂᐊᖅᑐᑦ ᑕᒪᑐᒥᖓ ᐱᕙᓪᓕᐊᓂᐅᔪᒥᒃ ᐱᓗᐊᖅᑐᒥᒃ ᓴᐳᔾᔨᓂᕐᒧᑦ ᐱᔾᔪᑕᐅᔪᒥᒃ ᑎᑎᕋᕐᓯᒪᓂᖓᑕ ᐊᑖᓂ 

ᐃ). ᐆᑦᑐᕋᐅᑕᐅᓂᐊᖅᑐᖅ ᑲᔪᓯᑎᑕᐅᓂᐊᕐᓂᖓ ᑲᑎᒪᔩᑦ ᑐᑭᑖᕈᑎᖃᖅᑲᑕ ᐅᕝᕙᓘᓐᓃᑦ ᖃᓄᐃᑦᑐᒥᒃ ᑐᙵᕕᖃᕐᓗᑎᒃ 

ᐋᖅᑮᓂᐊᕐᒪᖔᑕ ᑑᒑᓕᓐᓂᒃ ᕿᓚᓗᒐᕋᓱᖃᑦᑕᓂᕐᒧᑦ ᑭᓪᓕᒋᔭᐅᓂᐊᖅᑐᓂᒃ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖃᕐᓯᒪᒻᒪᑕ 

ᐃᓄᐃᑦ ᐊᖑᓇᓱᖃᑦᑕᕐᓂᖏᑦ ᑭᓪᓕᖃᕈᓐᓇᕐᖓᑕ “ᑭᓪᓕᖃᕐᕕᒋᔪᓐᓇᖅᑕᑐᐊᖓᓄᑦ ᑭᓯᐊᓂ … ᐊᑑᑎᓂᐊᕐᖓᑦ 

ᓴᐳᔾᔨᓂᕐᒧᑦ.” ᒥᓂᔅᑕᐅᑉ ᑐᑭᑖᕈᑎᖓ ᑭᐅᔾᔪᑎᒋᓗᒍ ᒪᓕᓐᓂᐊᖅᑐᖅ ᑖᔅᓱᒧᖓᔅᓴᐃᓐᓇᖅ ᐆᑦᑐᕋᐅᑕᐅᔪᒧᑦ. 

ᐊᑑᑎᔪᓐᓇᖁᓪᓗᒍ ᑖᓐᓇ ᐆᑦᑐᕋᐅᑕᐅᓂᐊᖅᑐᖅ, ᑭᓪᓕᖃᖅᑎᑦᑎᒍᑕᐅᓂᐊᖅᑐᖅ ᐃᓄᓐᓂᑦ 

ᐊᖑᓇᓱᑦᑕᐃᓕᑎᑦᑎᒋᐊᖃᕐᓂᐊᕐᖓᑦ ᒥᑭᓂᕐᐹᕆᔪᓐᓇᖅᑕᖓᓂᒃ ᐊᒻᒪᓗ, ᐊᑕᐅᑦᑎᒃᑯᑦ, ᐊᑐᕆᐊᖃᓪᓚᕆᓪᓗᓂ 

ᑭᓯᐊᓂᐅᒋᐊᖃᕋᔭᖅᑐᖅ ᐊᑑᑎᖃᖁᓪᓗᒍ ᓴᐳᔾᔨᓃᓐᓇᕐᒧᑦ ᑭᓯᐊᓂ.  

 

ᐆᑦᑐᕋᐅᑕᐅᓂᐊᖅᑐᖅ ᓯᕕᑐᒐᓗᐊᖅᑎᓪᓗᒍ ᐊᒻᒪᓗ ᐃᓱᒪᓇᖅᑐᒥᒃ ᐱᕕᖃᑦᑎᐊᖅᑐᓂ ᐃᓱᒪᓕᐅᕈᑎᖃᕐᓂᕐᒧᑦ, 

ᐃᓪᓗᐃᓐᓈᓅᖓᙱᒻᒪᑦ ᐅᕝᕙᓘᓐᓃᑦ ᐃᓱᒪᕐᓲᑕᐅᙱᒻᒪᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ 

ᑲᒪᒋᔭᔅᓴᒫᖃᕐᖓᑕ ᐊᐅᓚᑦᑎᓂᕐᒧᑦ ᑐᑭᑖᕈᑎᖃᖃᑦᑕᓂᕐᒥᒃ ᒪᓕᑦᑐᓂᒃ ᐊᑐᖅᑕᐅᒐᔪᑉᐸᑦᑐᓄᑦ.  

 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑐᙵᕕᖃᖅᑎᑎᒻᒥᒻᒪᑕ ᓴᐳᔾᔨᓂᕐᒧᑦ ᐊᑐᖅᑕᐅᔪᔅᓴᓂᑦ ᑐᑭᑖᕈᑎᖃᖅᑐᖃᖅᑎᓪᓗᒍ 

(ᑎᑎᕋᕐᓯᒪᓂᖓᓂ 5.1.5). ᐅᑯᐊᖑᓪᓗᑎᒃ:  

 

(a) ᒥᐊᓂᕆᔭᐅᑦᓯᐊᖁᓪᓗᒋᑦ ᓱᕈᖅᑕᐅᓂᖃᖅᑕᐃᓕᖁᓪᓗᒋᑦ ᓄᓇᒥ ᓂᕐᔪᑏᑦ ᓂᕿᔅᓴᕆᔭᖏᑦ ᓄᓇᕗᑦ 

ᐃᓗᐊᓂ; t 

(b) ᓱᕋᑦᑕᐅᑦᑕᐃᓕᑦᑎᐊᖁᓪᓗᒋᑦ ᓂᕐᔪᑏᑦ ᓇᔪᒐᖏᑦ; 

(c) ᒥᐊᓂᕆᔭᐅᑦᓯᐊᖁᓪᓗᒋᑦ ᐆᒪᔭᕆᐊᖃᕐᓂᖏᑦ, ᐆᒻᒪᑦᑎᐊᕆᓪᓗᑎᒃ, ᐆᒪᔪᐃᑦ ᐃᓅᔾᔪᑕᐅᖏᓐᓇᖁᓪᓗᒋᑦ 

ᓂᕿᒋᔭᐅᑦᓯᐊᕐᓗᑎᒃ ᐅᖃᐅᓯᕆᔭᐅᓯᒪᓂᖓᑐᑦ ᐃᓛᒃᑰᕐᑐᓂ ᐅᕙᓂ; ᐊᒻᒪᓗ  

(d) ᐊᒥᓱᕈᕐᐸᓪᓕᐊᑲᓐᓂᖁᓪᓗᒋᑦ ᐆᒻᒪᕆᐊᒃᑲᓂᕐᓗᑎᓪᓗ ᓄᖑᑉᐸᓪᓕᐊᕐᓯᒪᔪᑦ ᓂᕐᔪᑏᑦ ᐊᒻᒪᓗ ᓂᕿᒋᕙᒃᑕᖏᑦ 

ᓇᔪᒐᖏᓐᓂ. 

 

ᐱᔾᔪᑎᒋᓪᓗᒋᑦ ᑑᒑᓕᓐᓄᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᕋᔭᖅᑐᓂᑦ ᑐᔅᓯᕋᐅᑕᐅᓯᒪᔪᑦ ᑲᑎᒪᔩᑦ ᐊᐱᕆᔭᐅᓯᒪᒻᒪᑕ 

ᐃᓱᒪᔅᓴᕐᓯᐅᖁᔭᐅᓪᓗᑎᒃ, ᑐᙵᕕᖓᓐᓂᒃ (ᑎ) ᒥᐊᓂᕆᔭᐅᑦᑎᐊᖁᓪᓗᒋᑦ ᑐᙵᕕᖓᑦ ᐊᑐᕐᖓᑦ. (ᐃᒪᕐᒥᐅᑕᓕᕆᔨᒃᑯᑦ 

ᑐᔅᓯᕋᐅᑎᖏᑦ ᐃᖅᑯᓪᓕᐅᑎᖃᕐᓯᒪᙱᒻᒪᑕ ᓇᔪᒐᕆᕙᑦᑕᖏᓐᓂ ᐋᖅᑭᓯᒪᑦᑎᐊᕆᐊᖃᕐᓂᖏᓐᓂᒃ - ᐋᖅᑭᓯᒪᓂᖓ 

ᐆᒪᓂᓖᑦ ᐱᐅᓯᕆᕙᑦᑕᖏᑦ ᐆᒪᔪᐃᑦ ᐱᔾᔪᑕᐅᔪᑦ ᐃᓚᒋᔭᐅᑎᓪᓗᒋᑦ - ᐱᔾᔪᑕᐅᓪᓗᓂ ᑭᓪᓕᖃᖅᑎᑦᑎᓂᕐᒧᑦ 

ᐊᒥᓲᓂᖏᓐᓂᒃ ᑑᒑᓖᑦ ᐊᖑᓂᒃᑕᐅᓯᒪᔪᑦ. ᑕᐃᒫᔅᓴᐃᓐᓇᖅ, ᓇᔪᒐᖏᓐᓂᒃ ᓴᐳᔾᔨᓂᖅ ᓇᓗᓇᐃᖅᑕᐅᓯᒪᙱᒻᒪᑦ 

ᐱᔾᔪᑕᐅᒻᒪᖓᖅ ᑭᓪᓕᖃᖅᑎᑦᑎᒍᑕᐅᒍᒪᔪᓄᑦ. ᐊᓪᓛᑦ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᓯᒪᙱᑦᑐᑦ ᓇᓕᑐᐃᓐᓇᖏᑦ 

ᑑᒑᓖᑦ ᐅᕝᕙᓘᓐᓃᑦ ᑑᒑᓕᓕᒫᑦ ᑲᓇᑕᒥ ᓄᖑᓯᒪᓕᕆᐊᖏᑕ ᐅᕝᕙᓘᓐᓃᑦ ᓄᖑᓕᕆᐊᖏᑕ.) ᐊᑐᐊᕐᓯᔾᔪᑕᐅᔪᑦ 

ᑐᙵᕕᖓᓂ (ᑎ) ᐊᔾᔨᓴᐃᓐᓇᖓᓂᒃ ᑎᑎᕋᕐᓯᒪᒻᒪᑦ ᓇᓗᓇᐃᖅᑕᐅᓯᒪᔪᒥᒃ ᐱᔾᔪᑎᖓᓂᒃ ᐃᒪᕐᒥᐅᑕᓕᕆᔨᒃᑯᑦ ᑑᒑᓕᓐᓂᑦ 

ᖃᐅᔨᓴᕐᓂᕐᒥ ᖃᐅᔨᓇᓱᐊᕐᓂᕐᒥ, ᐃᒪᐃᑦᑑᒻᒪᑦ “ᒥᐊᓂᕐᓯᑦᑎᐊᓂᕐᒥ ᑑᒑᓕᓐᓂᑦ ᐆᒻᒪᑦᑎᐊᕇᓐᓇᖁᓪᓗᒋᑦ ᐊᒻᒪᓗ 

ᓇᒥᑐᐃᓐᓈᖃᑦᑕᕐᓂᖏᓐᓂᓪᓗ, ᐊᒻᒪᓗ ᐃᑲᔪᕐᓰᓂᖅ ᑑᒑᓕᓐᓂᑦ ᕿᓚᓗᒐᕋᓱᐃᓐᓇᑎᑦᑎᖃᑦᑕᓂᕐᒥᒃ” 

(ᑐᑭᑖᕈᑎᖃᖁᔨᔾᔪᑕᐅᓯᒪᔪᑦ, ᒪᑉᐱᒐᖅ 2). ᐃᓱᒫᓘᑕᐅᓂᖓ ᑐᑭᑖᖁᔨᔾᔪᑕᐅᓯᒪᔪᖅ ᐊᒻᒪᓗ ᐸᕐᓇᐅᑕᐅᒋᐊᙵᕐᓯᒪᔪᑦ 

ᐱᔾᔪᑎᒋᓪᓗᒋᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐋᖅᑭᓯᒪᑦᑎᐊᖁᓪᓗᒍ ᒪᓕᓪᓗᑎᒃ ᑑᒑᓕᓐᓂᑦ 

ᖃᓄᙱᑎᐊᖅᑐᓂᑦ.  

 

ᓇᓗᓇᐃᕐᓯᔾᔪᑕᐅᓂᖓ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ, ᐊᒻᒪᓗ ᑐᓴᕆᐊᕐᕕᖃᖁᔨᓂᖅ ᐊᒻᒪᓗ ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ  

 

 

i) ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒻᒪᓗ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᑦ 

ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ  

 

ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐆᒪᔪᖃᕐᓂᐅᔪᓂᑦ ᐅᕝᕙᓘᓐᓃᑦ ᐆᒪᔪᖏᓐᓂ ᑐᑭᓕᒃ ᐊᒥᓲᓂᖏᑦ ᐆᒪᔪᐃᑦ 

ᒪᓕᒐᖅᑎᒍᑦ ᐊᖑᓇᓱᑦᑕᐅᔪᓐᓇᖅᑐᑦ ᑕᐃᒫᒃ ᐋᖅᑭᑦᑕᐅᓯᒪᒻᒪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᑦᑐᒋᑦ 

ᑎᑎᕋᕐᓯᒪᓂᖏᑦ 5.6.16ᒥ 5.6.18ᒧᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ   

(NLCA, ᑎᑎᕋᕐᓯᒪᓂᖓᓂ 5.1.1). 

 

ᓄᓇᕗᑦ ᑐᙵᕕᒃᑯᑦ ᑕᑯᓐᓈᖅᑕᖓᓂ, ᐊᖏᕈᑎᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ ᐋᖅᑭᓯᒪᓂᖓᑦ 

ᐃᒪᐃᒋᐊᖃᖅᑎᑎᒻᒪᑦ, ᑭᓪᓕᖃᖅᑎᑦᑎᒋᐊᖃᖅᑲᑕ ᐊᒥᓲᓂᖏᓐᓂᒃ ᐃᓄᓐᓄᑦ ᐊᖑᓇᓱᑦᑕᐅᔪᓐᓇᖅᑐᑦ ᓴᐳᔾᔨᒋᐊᕐᓗᑎᒃ, 

ᖃᐅᔨᓇᓱᐊᖅᑏᑦ, ᐱᓕᕆᖃᑎᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᓴᕆᐊᓖᑦ ᖃᑦᑎᑦ ᐆᒪᔪᐃᑦ ᐱᔭᐅᔪᓐᓇᕐᒪᖔᑕ 

ᐆᒪᔪᓂᑦ. ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓵᖓᓅᖅᑕᐅᓪᓗᓂ 

ᐊᑐᓕᖁᔨᔾᔪᑎᖃᕐᓯᒪᓪᓗᑎᒃ ᐋᖅᑮᖁᔨᓪᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖃᑦᑕᕋᔭᖅᑐᓂᑦ. ᑖᓐᓇ ᑲᔪᓯᑎᑕᐅᑉᐸᑦ, ᑕᐃᒪ 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔩᑦ ᐋᖅᑮᒋᐊᖃᕋᔭᖅᑐᑦ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ 

ᓈᒻᒪᓐᓂᕋᖅᑕᐅᓂᖏᓐᓂᒃ ᐃᓄᓐᓄᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ.  (ᑲᑎᒪᔩᑦ ᑑᒑᓕᓐᓄᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ 

ᓈᒻᒪᓐᓂᕋᖅᑕᐅᓂᖏᓐᓂᒃ ᑑᑭᑖᕈᑎᖏᑦ ᐋᖅᑭᓯᒪᔪᑦ ᑲᑎᒪᔨᓄᑦ ᓯᑎᐱᕆ 2012ᒥ ᓈᓚᓐᓂᖃᕈᒫᕐᓂᐊᖅᑐᑎᒃ). ᓂᕐᔪᑏᑦ 

ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᑦ ᓇᓗᓇᐃᒃᑯᑕᐅᒻᒪᑦ ᐃᓄᓐᓄᑦ ᓯᕗᓪᓕᕐᐹᖑᓗᑎᒃ 

ᐱᓇᓱᐊᕈᓐᓇᕐᓂᖏᓐᓂᒃ ᐱᓇᓱᐊᕈᓐᓇᖅᑕᖏᓐᓂᒃ ᐊᒥᓲᓂᖏᑦ ᐱᔪᓐᓇᖅᑕᖏᑕ ᑭᓪᓕᖃᖅᑎᑕᐅᑎᓪᓗᒋᑦ ᑲᑎᓪᓗᒋᑦ 

ᐊᖑᓇᓱᒍᓐᓇᖅᑕᖏᓐᓄᑦ.  

ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐊᒻᒪᓗ ᐋᖅᑮᔾᔪᑕᐅᔪᖅ ᓂᕐᔪᑎᓂᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ 

ᓈᒻᒪᓐᓂᕋᖅᑕᐅᔪᓂᑦ ᑲᒪᒋᔭᔅᓴᒫᖃᕈᑕᐅᓗᐊᕐᓂᐊᒥᒻᒪᑕ ᑕᒪᑐᒧᖓ ᑐᕌᖓᓪᓗᐊᑕᖅᑐᓂᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᓂᑦ ᐊᒻᒪᓗ ᐆᒪᔪᕐᓂᐊᑎᒃᑯᓐᓂᑦ, ᐱᖃᑕᐅᓂᕐᓴᐅᖃᑦᑕᕆᐊᖃᕐᓂᐊᖅᑐᑎᒃ ᐋᖅᑭᔅᓱᐃᕙᓪᓕᐊᓂᕐᒥ ᑕᒪᒃᑯᓂᖓ 

ᑭᓪᓕᖃᖅᑎᑦᑎᒍᑎᔅᓴᓂᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐃᓕᓯᖃᑦᑕᖏᒻᒪᑕ 

ᐃᓄᓐᓅᖓᔪᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᓄᓇᓕᒡᒍᑎᓂᑦ. ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑕᒪᑐᒥᖓ ᐃᖅᑲᓇᐃᔮᖃᖃᑦᑕᕐᖓᑕ ᐃᓕᓯᕙᑦᑐᑎᒃ ᐊᕕᑦᑐᕐᓯᒪᕕᑎᒍᑦ ᓂᕐᔪᑎᓂᑦ 

ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᓐᓂᒃ. ᐆᒪᔪᕐᓂᐊᑎᒃᑯᑦ ᐃᓕᓯᕙᑦᑐᑦ ᓄᓇᓕᓐᓂᑦ ᓂᕐᔪᑎᓂᑦ 

ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᔪᓂᑦ ᐃᓚᒋᔭᐅᔪᖁᑎᖏᓐᓄᑦ. 

 

 

ᓄᓇᕗᑦ ᑐᙵᕕᒃᑯᑦ ᐅᑉᐱᕈᓱᑦᑐᑦ ᑕᒪᓐᓇ ᐊᑑᑎᖃᕈᓐᓇᖁᓪᓗᒍ ᓄᓇᓕᓐᓂᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒻᒪᓗ 

ᐃᑲᔪᕐᓰᔪᑦ ᑰᑕᖃᕋᑎᒃ ᑭᓪᓕᖃᖅᑎᑦᑎᒍᑕᐅᔪᑦ ᓴᖅᑭᕆᐊᖃᕐᓂᖏᓐᓂᒃ ᐱᓕᕆᐊᖑᕙᓪᓕᐊᔪᒥ ᐃᓄᐃᑦ ᒐᕙᒪᒃᑯᓪᓗ 

ᑲᑐᔾᔨᖃᑎᒌᓪᓗᑎᒃ ᐋᖅᑮᓗᑎᒃ ᑲᑐᑎᔭᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ ᐊᒻᒪᓗ ᑐᑭᓯᓯᒪᖃᑎᒌᓪᓗᑎᒃ 

ᕿᓚᓗᒐᖃᕐᕕᐅᕙᑦᑐᓂᑦ (ᕿᓚᓗᒐᖃᕐᓂᖓᓂᓪᓘᓐᓃᑦ), ᐊᒥᓲᓂᖏᓐᓂᒃ ᕿᓚᓗᒐᐃᑦ ᕿᓚᓗᒐᖃᕐᓂᖓᓂᓗᓐᓃᑦ, 

ᐊᒥᓱᕈᕐᐸᓪᓕᐊᒻᒪᖔᑕᓘᓐᓃᑦ, ᖃᑦᑏᓐᓇᕈᕐᐸᓪᓕᐊᒻᒪᖔᑕᓘᓐᓃᑦ, ᓇᔪᖅᑕᐅᒍᓐᓇᕐᓂᖓᓗ ᓇᔪᒐᐅᓲᑉ ᖃᑦᑎᓄᑦ, ᐊᒻᒪᓗ 

ᖃᓄᑎᒋ ᒫᓐᓇ ᐊᒻᒪᓗ ᐊᑐᖅᑕᐅᔪᒪᓯᒪᔪᑦ ᐊᖑᓂᑦᑕᐅᔪᒪᕙᑦᑐᑦ, ᒪᓕᓪᓗᒋᑦ ᖃᐅᔨᓴᖅᑐᓕᕆᔨᒃᑯᑦ 

ᖃᐅᔨᓇᓱᐊᕈᑕᐅᓯᒪᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ. ᑕᒪᕐᒥᓕᒫᐸᓗᒃ ᑲᒪᒋᔭᐅᕙᑦᑐᓂᑦ, 

ᑐᑭᓯᓯᒪᖃᑎᒌᓐᓂᐅᒐᔭᖅᑐᖅ ᑐᙵᕕᖃᖅᑎᑦᑎᒐᔭᕐᖓᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ. 

 

ii)  ᖃᐅᔨᒪᔾᔪᑎᔅᓴᖃᕆᐊᓖᑦ ᐊᑑᑎᑎᑦᑎᓂᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᑐᖅᑕᐅᒐᔪᑉᐸᑦᑐᓂᑦ  

 

ᐃᓄᐃᑦ ᐱᔪᓐᓇᐅᑎᖃᕐᖓᑕ ᐊᖑᓇᓱᖃᑦᑕᕈᓐᓇᓂᕐᒧᑦ ᓈᒪᑦᑎᐊᖅᑐᓂᑦ ᑮᓇᐅᔭᓕᐅᕈᑎᒋᓇᓱᐊᕐᓗᒋᑦ, ᐃᓅᓯᕐᒥᒍᑦ 

ᐃᓕᖅᑯᓯᖏᑎᒍᓪᓗ ᐱᔭᕆᐊᖃᖅᑕᖏᓐᓂᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᓂᑦ ᐋᖅᑮᓯᒪᔪᖃᙱᑐᐊᕋᐃᒻᒪᑦ, 

ᐊᒻᒪᓗ ᓈᒪᑦᑎᐊᖅᑐᓂᑦ ᐱᔭᕆᐊᖃᖅᑕᖏᓐᓂᒃ ᐃᒪᐃᓕᖓᑎᓪᓗᒍ ᐃᒫᒃ ᑐᑭᓕᒃ ᐱᔪᓐᓇᖅᑕᓕᒫᖏᓐᓂᒃ 

ᐊᖑᓇᓱᒍᓐᓇᖅᑕᖏᓐᓂᒃ (s. 5.6.1-5.6.2, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ). ᑭᓪᓕᖃᖅᑎᑦᑎᒍᑕᐅᓗᓂ ᐃᓄᓐᓄᑦ 

ᐊᖑᓇᓱᖃᑦᑕᕐᓂᖏᓐᓄᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕆᐊᖃᕐᓂᖏᓐᓄᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 

ᐋᖅᑭᑦᑕᐅᔭᕆᐊᖃᙱᑦᑐᖅ ᐱᔾᔪᑎᒋᓪᓗᒍ ᑎᑎᕋᕐᓯᒪᔪᑦ ᕿᓚᓗᒐᐃᑦ ᐊᒥᓲᓂᖏᑕ ᒥᔅᓵᓄᑦ ᓈᒻᒪᙱᕈᓗᒻᒪᑕ. 

ᐱᔾᔪᑎᔅᓴᖃᓪᓚᑦᑖᕐᓗᑎᒃ ᐊᑐᖅᑐᒥᒃ ᐱᔭᕆᐊᖃᕐᖓᑕ, ᒪᓕᓪᓗᒋᑦ ᖃᐅᔨᒪᔾᔪᑕᐅᔪᑦ, ᑭᓪᓕᖃᖅᑎᑦᑎᒍᑎᒋᓂᐊᖅᑕᖓᓐᓂᒃ 

ᐃᓄᐃᑦ ᐊᖑᓇᓱᒍᓐᓇᖅᑕᖏᓐᓂᒃ. ᑕᒪᕐᒥᓕᒫᐸᓗᒃ ᑲᒪᒋᔭᐅᕙᑦᑐᓂᑦ, ᑐᑭᑖᕈᑎᖃᕈᓐᓇᖁᓪᓗᒋᑦ 

ᑭᓪᓕᖃᖅᑎᑦᑎᒍᑕᐅᖁᔭᐅᓯᒪᔪᒥᒃ ᐃᓱᒫᓘᑎᖃᕐᓗᑎᒃ ᓴᐳᔾᔨᔪᒪᓂᕐᒥᒃ, ᖃᐅᔨᒪᔾᔪᑎᔅᓴᐃᑦ ᑕᑯᑎᑦᑎᔭᕆᐊᖃᕋᔭᕐᖓᑕ:  

 

• ᐊᒥᓲᓂᖏᓐᓂᒃ ᕿᓚᓗᒐᐃᑦ ᐅᕝᕙᓘᓐᓃᑦ ᕿᓚᓗᒐᖃᕐᓃᑦ 

• ᕿᓚᓗᒐᐃᑦ ᐊᒥᓲᓂᖏᑦ ᐃᓄᓐᓄᑦ ᐊᖑᓇᓱᑦᑕᐅᖏᓐᓇᖃᑦᑕᕈᓐᓇᓂᐊᖅᑐᑦ; ᐊᒻᒪᓗ 

• ᐱᔾᔪᑎᖃᕐᓗᑎᒃ ᐅᑉᐱᕈᓱᒃᑯᑎᒃ ᐃᓄᓐᓄᑦ ᐊᓐᓇᐅᒪᔾᔪᑎᔅᓴᐅᖏᓐᓇᕈᓐᓇᔾᔮᖏᓐᓂᖏᓐᓂᒃ ᐅᕝᕙᓘᓐᓃᑦ 

ᑲᔪᓰᓐᓇᕈᑕᐅᔪᓐᓇᔾᔮᖏᓐᓂᖏᓐᓂᒃ ᐋᖅᑮᖏᒃᑯᑎᒃ ᐊᖑᓇᓱᖃᑦᑕᓂᕐᒧᑦ ᑭᓪᓕᒋᔭᐅᓂᐊᖅᑐᓂᑦ. 

 

ᑕᒪᕐᒥᒃ ᑲᒪᒋᔭᐅᕙᑦᑐᓕᒫᓂᑦ, ᖃᐅᔨᒪᔾᔪᑕᐅᔪᖅ ᑐᙵᕕᐅᔪᖅ ᓴᖅᑭᖅᑕᐅᔭᕆᐊᓕᒃ ᕿᒥᕐᕈᔭᔅᓴᐅᓂᐊᕐᓗᓂ. ᐊᒻᒪᓗᑦᑕᐅᖅ, 

ᖃᓄᐃᑦᑐᑐᐃᓐᓇᖅ ᐋᖅᑭᐅᒪᔾᔪᑎᔅᓴᐅᓗᓂ ᐱᔾᔪᑕᖅ ᑐᔅᓯᕋᐅᑕᐅᔪᒥ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ 

ᑎᑎᕋᕐᓯᒪᔭᕆᐊᓕᒃ (ᓲᕐᓗ ᐃᒫᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᑦ ᓈᓴᖅᑕᐅᓯᒪᔪᑦ ᐊᒥᓲᓂᖏᑦ 

ᐊᒥᓱᕈᕆᐊᒃᑲᓐᓂᕈᓐᓇᓛᖁᓪᓗᒋᑦ ᐱᒋᐊᕐᕕᖃᕐᓗᓂ ᐅᕙᙵᑦ  

x ᐅᕗᖓ ᑎᑭᓪᓗᒍ y ᐊᕐᕌᒍᐃᑦ z ᑐᖔᓂ ᑐᔅᓯᕋᐅᑕᐅᕗᖅ). 

ᐱᓕᕆᔾᔪᓯᖅ ᑎᑎᕋᕐᓯᒪᔭᕆᐊᖃᕋᔭᕐᒥᔪᖅ (ᓲᕐᓗ ᐃᒫᒃ ᑐᔅᓯᕋᐅᑕᐅᔪᖅ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᖁᔭᐅᓂᐊᖅᑐᑦ 

ᓈᓴᖅᑕᐅᕗᑦ ᐃᒪᓐᓇᐅᓪᓗᓂ x% 

ᒥᔅᓴᐅᓴᑦᑕᐅᓯᒪᓗᐊᕐᓗᓂ ᒫᓐᓇ ᐊᒥᓲᓂᖏᓐᓄᑦ).  

 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔩᑦ 2006-2008ᒥ ᐃᓄᓕᒫᖅᑎᑎᓪᓗᑎᒃ ᓈᓚᔾᔪᑎᒥᓂᖏᓐᓂ ᐱᔾᔪᑎᒋᓪᓗᒋᑦ ᓄᓇᕗᒥ 

ᐆᒪᔪᓕᕆᓂᕐᒧᑦ ᒪᓕᒐᐃᑦ, ᓄᓇᕗᑦ ᑐᙵᕕᒃᑯᑦ ᓴᖅᑭᑎᑦᑎᓚᐅᕐᓯᒪᔪᑦ ᒪᕐᕉᓐᓂᒃ “ᐊᑐᖅᑕᐅᓪᓗᐊᑕᖃᑦᑕᓂᐊᖅᑑᓐᓂᒃ” 

ᓇᓗᓇᐃᕐᓯᓯᒪᔪᓂᑦ ᖃᐅᔨᒪᔾᔪᑎᔅᓴᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᑐᖅᑕᐅᔭᕆᐊᖃᕋᔭᖅᑐᓂᑦ 

ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᓛᕐᓂᐊᓂᕐᒧᑦ ᑖᒃᑯᓄᖓ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᓂᐊᖅᑐᓄᑦ ᐅᕝᕙᓘᓐᓃᑦ 

ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᕆᓂᐊᖅᑕᖏᓐᓂᒃ, ᐃᒪᐃᓕᖓᓪᓗᑎᒃ:  

 

ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ ᐊᑐᖅᑕᐅᓪᓗᐊᑕᖃᑦᑕᑐᔅᓴᖅ  

 

ᑎᑎᕋᕐᓯᒪᓂᖓ 5.3.3 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᔪᖅ ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᐋᖅᑮᔾᔪᑕᐅᒍᓐᓇᖅᑐᑐᐊᓂᑦ. ᐊᖏᕈᓐᓇᖁᓪᓗᒋᑦ ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕈᓐᓇᖁᔭᖏᓐᓂᒃ, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓈᒻᒪᔅᓴᕆᐊᓖᑦ ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕈᓐᓇᕋᔭᖅᑐᑦ ᑐᑭᖃᑦᑎᐊᖅᑐᓂᑦ ᑐᑭᑖᕈᑕᐅᓯᒪᒐᓗᐊᕐᒪᖔᑕ ᒪᓕᑦᑐᒍ 5.3.3. ᑐᓂᓯᒪᔭᖏᓐᓂ 

ᓄᓇᕗᑦ ᑐᙵᕕᒃᑯᑦ, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᐃᒫᒃ ᐋᖅᑮᔭᕆᐊᖃᕋᔭᖅᑐᑦ ᒪᓕᓪᓗᒋᑦ 

ᐱᔾᔪᑎᖏᑦ ᐊᒻᒪᓗ ᖃᐅᔨᒪᔾᔪᑎᔅᓴᖅᑖᖑᓯᒪᔪᖅ ᑐᔅᓯᕋᐅᑎᖓᓃᑦᑐᖅ. ᐋᖅᑭᑎᐊᕐᓯᒪᓂᕐᓴᐅᓂᐊᕐᖓᑦ, 

ᖃᓄᐃᑦᑐᑐᐃᓐᓇᖅ ᑲᑎᓪᓗᒋᑦ ᐊᖑᓇᓱᐊᑦᑕᐅᖃᑦᑕᖁᔨᔾᔪᑕᐅᔪᖅ ᑎᑎᕋᕐᓯᒪᔪᖅᑕᖃᕆᐊᓕᒃ 

ᐃᓱᒪᒋᔭᐅᒋᐊᕈᓐᓇᖁᓪᓗᒍ ᑐᑭᑖᕈᑕᐅᓂᐊᖅᑎᓪᓗᒍ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 

. 

 

1. ᓇᓗᓇᐃᕐᓗᒍ ᐆᒪᔪᐃᑦ ᓇᓪᓕᐊᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᖁᔭᐅᓂᐊᖅᑐᑦ ᒪᓕᒐᖅᑎᒍᑦ. 

2. ᐊᐅᓚᑦᑎᓂᕐᒧᑦ ᐸᕐᓇᐅᑦ, ᐋᖅᑭᑦᑕᐅᓯᒪᒧᖅ ᑲᑐᔾᔨᖃᑎᖃᖅᑐᑎᒃ ᐊᑦᑐᖅᑕᐅᔪᓂᑦ ᐃᓄᓐᓂᑦ ᓄᓇᓕᓐᓂᑦ, 

ᐱᖃᓯᐅᔾᔨᓗᑎᒃ ᓇᓗᓇᐃᕐᓯᒪᑦᑎᐊᖅᑐᒥᒃ, ᑲᑐᔾᔭᐅᔪᓂᑦ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ. 

3. ᒪᓕᒐᐃᑦ ᑐᙵᕕᐅᔪᑦ ᒪᓕᑦᑐᒍ 5.3.3, ᐱᓗᐊᖅᑐᒥ (ᐃ) ᐅᕝᕙᓘᓐᓃᑦ (ᐱ). 

4. ᐱᔾᔪᑎᖏᑦ ᓱᒻᒪᑦ 5.3.3 ᑐᑭᑖᕈᑕᐅᔭᕆᐊᖃᕐᓯᒪᒻᒪᖔᖅ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᖁᔭᐅᓯᒪᔪᓄᑦ, 

ᐱᖃᐅᓯᔾᔨᓗᑎᒃ ᐱᔾᔪᑎᖏᓐᓂᒃ ᓱᒻᒪᑦ ᑐᔅᓯᕋᐅᑎᖃᕐᒪᖔᑕ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᖁᔭᐅᓂᐊᖅᑐᓂᑦ 

ᐃᓱᒪᒋᔭᐅᒻᒪᑦ ᐊᑉᐸᓯᓐᓂᕐᐹᖑᓪᓗᓂ ᑭᓪᓕᖃᖅᑎᑦᑎᖁᔨᔾᔪᑕᐅᔭᕆᐊᖃᕋᔭᕐᓂᖓᓂᒃ ᐃᓄᓐᓂᑦ 

ᐊᖑᓇᓱᒍᓐᓇᑎᑦᑎᖏᓐᓂᕐᒧᑦ. 

5. ᑕᒪᕐᒥᒃ ᖃᐅᔨᒪᔾᔪᑎᔅᓴᑦ ᐊᑐᖅᑕᑦ ᐃᑲᔪᕐᓰᒋᐊᕈᑕᐅᓪᓗᑎᒃ ᐱᔾᔪᑎᒋᓂᕋᖅᑕᖏᓐᓄᑦ - ᐱᖃᓯᐅᑎᓪᓗᒋᒃ 

ᑕᒪᒃᑮᒃ ᖃᐅᔨᓴᖅᑐᓕᕆᓂᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 

 

 

ᑰᑕᖃᙱᑦᑐᓂᑦ ᑭᓪᓕᖃᖅᑎᑦᑎᓂᕐᒧᑦ ᐊᑐᖅᑕᐅᓪᓗᐊᑕᖃᑦᑕᓂᐊᖅᑐᖅ 

 

ᐱᔾᔪᑎᒋᓪᓗᒍᓕ ᑰᑕᖃᖅᑎᑕᐅᙱᑦᑐᓂᒃ ᑭᓪᓕᖃᖅᑎᑦᑎᓂᖅ, ᑕᑯᓐᓈᖅᑕᖓᓂ ᓄᓇᕗᑦ ᑐᙵᕕᒃᑯᑦ, 

ᖃᓄᐃᑦᑐᑐᐃᓐᓇᖅ ᑐᔅᓯᕋᐅᑕᐅᔪᖅ ᑭᓪᓕᖃᖅᑎᑦᑎᔾᔪᑕᐅᔪᒪᓪᓗᓂ ᐱᑕᖃᕆᐊᓖᑦ ᑖᒃᑯᓂᖓ ᑐᖏᓕᕇᓪᓗᑎᒃ 

ᐃᓱᒪᔅᓴᕐᓯᐅᕈᑕᐅᔭᕆᐊᖃᕋᔭᕐᓂᖏᓐᓂᒃ ᑐᑭᑖᕈᑕᐅᓂᐊᖅᑎᓪᓗᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  

1. ᑭᓪᓕᖃᖅᑎᑦᑎᔾᔪᑕᐅᔪᒪᔪᖅ. 

2. ᒪᓕᒐᖅ ᑐᙵᕕᒋᔭᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ - ᐱᓗᐊᖅᑐᒥᒃ ᑎᑎᕋᕐᓯᒪᓂᖓ 5.3.3 

ᐅᕝᕙᓘᓐᓃᑦ, ᐊᔾᔨᐅᖏᑦᑐᓂᑦ ᐱᔾᔪᑕᐅᔪᓂᑦ, ᐊᓯᖏᑦ ᓲᕐᓗ ᐅᑯᐊ  

5.7.42(c) ᐅᕝᕙᓘᓐᓃᑦ 5.9.4. 



12 
 

3. ᐱᔾᔪᑎᖏᓐᓂᒃ ᓱᒻᒪᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕆᐊᖃᕐᒪᖔᑕ ᑭᓪᓕᖃᖅᑎᑦᑎᓂᐊᕐᓂᕐᒧᑦ. 

4. ᑕᒪᕐᒥᒃ ᖃᐅᔨᒪᔾᔪᑎᔅᓴᐃᑦ ᐊᑐᖅᑕᐅᔪᑦ ᐃᑲᔫᕐᓰᒍᑕᐅᓪᓗᑎᒃ ᐱᔾᔪᑎᒋᓂᕋᖅᑕᖏᓐᓂᒃ - ᐱᖃᓯᐅᑎᓪᓗᒋᒃ 

ᑕᒪᒃᑮᒃ ᖃᐅᔨᓴᖅᑐᓕᕆᓂᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 

 

 

ᑎᑎᕋᕐᒥ ᓄᓇᕗᑦ ᒐᕙᒪᒃᑯᖏᓐᓄᑦ ᑐᕌᖅᑐᒥᒃ ᐱᔾᔪᑎᒋᓪᓗᒋᑦ ᓄᓇᕗᒥ ᐆᒪᔪᓕᕆᓂᕐᒧᑦ ᒪᓕᒐᓕᐊᖑᔪᒪᓯᒪᔪᑦ, ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᑎᕋᓚᐅᕐᓯᒪᒻᒪᑕ “ᑲᑎᒪᔩᑦ ᑐᑭᑖᕈᑎᖃᔾᔮᖏᑦᑐᑦ ᑭᓪᓕᖃᖅᑎᑦᑎᓂᐊᖅᑐᓂᑦ ᐃᓄᓐᓂᑦ 

ᐱᖁᔭᑎᒍᑦ ᓴᐳᑎᔭᐅᔾᔪᑎᖃᖅᑎᓪᓗᒋᑦ ᐱᔪᓐᓇᐅᑎᖏᑦ ᐱᑎᑕᐅᓚᐅᙱᓪᓗᑎᒃ ᖃᐅᔨᒪᔾᔪᑎᔅᓴᓚᑦᑖᓂᑦ 

ᐊᑑᑎᑎᑦᑎᒍᑎᔅᓴᓂᑦ ᕿᓄᔾᔪᑕᐅᔪᓂᑦ ᑎᑎᕋᕐᓯᒪᓂᖓᓂ 5.3.3 … ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ” (ᒫᑦᓯ 31, 

2006). ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᓐᓂ, ᑲᑎᒪᔩᑦ ᑲᒪᒋᔭᔅᓴᒫᖃᕐᖓᑕ ᑕᐃᒫᔅᓴᐃ8ᓴᖅ ᐱᓇᓱᐊᕈᑎᖃᕆᐊᖃᕐᓂᕐᒧᑦ 

ᒫᓐᓇ ᐱᓕᕆᐊᖑᕙᓪᓕᐊᔪᒥ.  

 

ᐃᓄᐃᑦ ᑐᙵᕕᖃᖃᑦᑕᕐᖓᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᖃᐅᔨᒪᒋᐊᑦᑎᐊᕆᐊᖃᕐᓂᕐᒥᒃ, ᒪᓕᑦᑐᒋᑦ 

ᖃᐅᔨᒪᔾᔪᑎᔅᓴᐃᑦ, ᐊᑐᖅᑐᖅ ᐊᖏᕈᑕᐅᓯᒪᔪᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᓈᒻᒪᒃᑲᓗᐊᕐᒪᖔᖅ 

ᖃᓄᑐᐃᓐᓇᖅ ᑭᓪᓕᑖᖅᑎᑦᑎᓚᐅᙱᓐᓂᖏᓐᓂ ᐃᓄᐃᑦ ᐊᖑᓇᓱᖃᑦᑕᕈᓐᓇᕐᓂᖏᓐᓂᒃ.  

 

 

2. ᑐᓴᕆᐊᕈᑎᖃᕐᓂᖅ ᐸᕐᓇᐅᓯᐅᕈᑕᐅᒋᐊᙵᕐᓯᒪᔫᑉ ᒥᔅᓵᓄᑦ 

 

ᑐᑭᑖᕈᑎᖃᖁᔨᔾᔪᑕᐅᔪᖅ ᓇᓗᓇᐃᕐᓯᓯᒪᒻᒪᑦ ᐱᕙᓪᓕᐊᔾᔪᑎᒥᓂᖓᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᐋᖅᑭᔅᓱᐃᕙᓪᓕᐊᑎᓪᓗᒋᑦ 

ᐸᕐᓇᐅᑕᐅᒋᐊᙵᖅᑐᒥ, ᐱᖃᓯᐅᔾᔨᓯᒪᓪᓗᓂ ᑲᑎᒪᖃᑎᖃᖃᑦᑕᓂᕐᒥᒃ ᓄᓇᕗᑦ ᑐᙵᕕᒃᑯᓐᓂᑦ 

ᑎᑎᕋᖅᑕᐅᕙᓪᓕᐊᑎᓪᓗᒋᑦ ᑎᑎᖅᑲᐃᑦ, ᐊᒻᒪᓗ ᓄᓇᓕᓐᓂᑦ ᑐᓴᕆᐊᕐᕕᖃᖃᑦᑕᓂᕐᒥᒃ.  

 

ᐃᒪᕐᒥᐅᑕᓕᕆᔨᒃᑯᑦ/ᓄᓇᕗᑦ ᑐᙵᕕᒃᑯᑦ ᐱᓇᓱᐊᕐᓂᖏᑦ ᑲᑐᔾᔨᖃᑎᒌᓐᓂᕐᒧᑦ 

 

ᓈᒻᒪᒻᒪᑦ ᓄᓇᕗᑦ ᑐᙵᕕᒃᑯᑦ ᐊᖏᓚᐅᕐᓯᒪᒻᒪᑕ ᐋᒡᒌᓯ 2011ᒥ ᐸᕐᓇᐅᑎᓕᐊᖑᒋᐊᙵᖅᑐᑦ 

ᑐᔅᓯᕋᐅᑎᖃᑐᐃᓐᓇᕆᐊᖃᕐᖓᑕ ᑑᒑᓕᓕᕆᓂᖅ ᑐᙵᕕᖃᖁᔭᐅᓗᓂ ᐱᖓᓲᔪᖅᑐᓂᑦ ᕿᓚᓗᒐᖃᕐᓂᐅᕙᑦᑐᓂᑦ 

ᐊᑐᙱᖔᕐᓗᑎᒃ ᒪᕐᕈᐃᓂᑦ ᕿᓚᓗᒐᖃᕐᕕᐅᕙᑦᑐᓂᑦ (ᑐᑭᑖᖁᔨᔾᔪᑕᐅᔪᖅ, ᒪᑉᐱᒐᖅ 9). ᐃᒪᕐᒥᐅᑕᓕᕆᔨᒃᑯᑦ 

ᐊᐅᓚᑦᑎᖃᑦᑕᕐᖓᑕ ᑑᒑᓕᓕᕆᓂᕐᒥᒃ ᑐᙵᕕᖃᖅᑐᑎᒃ ᒪᕐᕈᐃᓂᑦ ᕿᓚᓗᒐᖃᕐᕕᐅᕙᑦᑑᓐᓂᒃ 1970ᖏᑦ 

ᐱᒋᐊᓚᐅᕐᓯᒪᒻᒪᑕᓂᑦ, ᑖᓐᓇ ᐊᓯᔾᔩᒍᑕᐅᓗᐊᕋᔭᕐᖓᑦ ᑑᒑᓕᓕᕆᓂᐅᕙᑦᑐᒥᒃ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᒥ 

ᑐᔅᓯᕋᐅᑕᐅᓯᒪᔪᒥ (ᑐᑭᑖᖁᔨᔾᔪᑕᐅᔪᖅ, ᒪᑉᐱᒑᓐᓂᒃ 10-11; ᐸᕐᓇᐅᓯᐅᕈᑕᐅᒋᐊᙵᖅᑐᖅ, ᒪᑉᐱᒑᕐᓂᑦ 12-16). ᑲᑎᒪᔩᑦ 

ᐅᔾᔨᕈᓱᑦᑐᑦ ᓄᓇᕗᑦ ᑐᙵᕕᒃᑯᑦ ᐊᖏᕈᑎᖓᑦ ᒪᓕᔅᓯᒪᒻᒪᑦ ᐅᖓᑖᓂ ᒪᕐᕉᒃ ᐊᕐᕌᒎᒃ ᐱᓇᓱᐊᕈᑎᒋᓯᒪᔭᖓᓐᓂᒃ ᓄᓇᕗᑦ 

ᑐᙵᕕᒃᑯᑦ ᑲᔪᖏᕐᓴᖅᑐᒋᑦ ᐃᒪᕐᒥᐅᑕᓕᕆᔨᒃᑯᑦ ᓴᖅᑭᑎᑦᑎᖁᓪᓗᒋᑦ ᑕᒪᒃᑮᓐᓂᒃ ᕿᓚᓕᒐᖃᕐᕕᐅᕙᑦᑐᒥ ᐊᒻᒪᓗ 

ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ ᑲᑎᒪᔨᓄᑦ ᐊᖏᖅᑕᐅᔪᔅᓴᓂᑦ, 

ᑐᑭᑖᕈᑕᐅᖔᕈᓐᓇᕋᔭᖅᑐᓂᑦ. ᐱᔾᔪᑎᑐᐊᑦᑎᐊᕆᓪᓗᒍ ᓄᓇᕗᑦ ᑐᙵᕕᒃᑯᑦ ᐊᖏᓚᐅᕐᓯᒪᔪᑦ ᐸᕐᓇᐅᑕᐅᒋᐊᙵᕐᓯᒪᔪᖅ 

ᐱᔾᔪᑎᖃᕐᓂᐊᖅᑐᒋᔭᐅᓯᒪᓪᓗᓂ ᐊᐅᔭᐃᓐᓇᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᐊᐅᓚᑦᑎᖃᑦᑕᓂᕐᒥᒃ ᑖᒃᑯᐊ ᓄᓇᕗᑦ 

ᑐᙵᕕᒃᑯᑦ ᑲᑎᒪᔩᓪᓘᓐᓃᑦ ᐱᓕᕆᔪᓐᓇᖏᒻᒪᑕ ᐋᖅᑮᓂᕐᒧᑦ ᒪᕐᕈᐃᓂᒃ-ᕿᓚᓗᒐᖃᕐᕕᐅᕙᑦᑑᓐᓂᒃ 

ᐊᑐᖅᑕᐅᖃᑦᑕᕋᔭᖅᑐᒥᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᓄᑦ ᑐᑭᑖᕈᑎᖃᖅᑎᑦᑎᖁᔨᔾᔪᑎᒋᓯᒪᔭᖓᓐᓄᑦ ᐃᒻᒥᒃᑯᑦ 

ᐃᒪᕐᒥᐅᑕᐅᓕᕆᔨᒃᑯᓐᓂ, ᐃᓚᖃᕐᓗᑎᒃ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᒪᔾᔪᑎᔅᓴᖅᑖᖑᓯᒪᔪᓂᑦ ᐊᒻᒪᓗ ᐱᔾᔪᑕᐅᔪᓂᑦ, 

ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐅᑉᐱᕈᓱᔅᓯᒪᓪᓗᑎᒃ ᓄᓇᕐᔪᐊᕐᒥ ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ 

ᐃᓱᒫᓗᓇᕐᓂᕋᖅᑕᐅᓕᕋᐃᒻᒪᑕ ᐋᖅᑭᓯᒪᓂᖓᑦ ᐊᑐᓕᕆᐊᖃᖅᑎᑦᑎᓚᕿᓯᒪᒍᑕᐅᓗᐊᕆᐊᔅᓴᖅ ᑲᓇᑕᒥᐅᑦ 

ᑑᒑᓕᓕᕆᓂᕐᒧᑦ ᐸᕐᓇᐅᑎᖓᓐᓂᒃ 2012 ᑐᖔᓂ. 

ᑐᑭᑖᕈᑎᖃᖁᔨᔾᔪᑕᐅᔪᖅ ᐃᒪᐃᓕᖓᒻᒪᑦ, ᑲᑎᒪᖃᑎᖃᕇᕋᐃᑉᐸᑕ ᓄᓇᕗᑦ ᑐᙵᕕᒃᑯᓐᓂ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᖅ 

ᐱᔾᔪᑎᒋᓪᓗᒍ, “ᑕᒪᕐᒥᓕᒫᐸᓗᒃ, ᐊᖏᕈᑦ ᑲᔪᓯᑎᑕᐅᓯᒪᒻᒪᑦ ᕿᓚᒻᒥᐅᔪᒥᒃ ᐱᒻᒪᕆᐊᓗᓐᓂᑦ ᐱᔾᔪᑎᖃᖅᑐᑎᒃ” (ᒪᑉᐱᒐᖅ 

9). ᑭᐅᔾᔪᑎᒋᓗᒍ, ᓄᓇᕗᑦ ᑐᙵᕕᒃᑯᑦ ᓇᓗᓇᐃᕐᓯᒍᒪᑐᐃᓐᓇᖅᑐᑦ, ᐱᓇᓱᐊᑦᑎᐊᕐᓯᒪᓪᓚᕆᒃᑲᓗᐊᖅᑎᓪᓗᒋᑦ, 

ᐃᒪᕐᒥᐅᑕᓕᕆᔨᒃᑯᑦ ᓄᓇᕗᑦ ᑐᙵᕕᒃᑯᓪᓗ ᐊᖏᖃᑎᒌᒍᓐᓇᕐᓯᒪᙱᒻᒪᑕ ᑲᑐᔾᔨᓪᓗᑎᒃ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᒥᒃ. 

ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᖅ ᑐᔅᓯᕋᐅᑎᖃᕐᓯᒪᒻᒪᑦ ᑕᒪᑐᒥᖓ ᐱᕙᓪᓕᐊᓂᕐᒥ ᐃᒪᕐᒥᐅᑕᓕᕆᔨᒃᑯᓐᓄᑦ 

ᑎᑎᕋᖅᑕᐅᓯᒪᒻᒪᑕ. 

 

ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ 

 

ᑐᑭᑖᕈᑎᖃᖁᔨᔾᔪᑕᐅᔪᖅ ᖃᐅᔨᒪᖁᔨᓯᒪᒻᒪᑦ, ᑐᓴᕆᐊᕐᕕᖃᕐᓂᕐᒧᑦ ᑲᑎᒪᓯᒪᒻᒪᑕ ᓯᕗᓪᓕᐹᕐᓯᐅᑏᑦ ᑑᒑᓕᓕᕆᓂᕐᒧᑦ 

ᐸᕐᓇᐅᑏᑦ ᐱᔾᔪᑎᒋᓪᓗᒋᑦ ᐃᓚᖏᓐᓂ ᐊᑦᑐᖅᑕᐅᓯᒪᔪᓂᑦ ᓄᓇᕗᑦ ᓄᓇᓕᖏᓐᓂ ᒫᑦᓯ 19 ᐊᒻᒪ 30 ᐊᑯᓐᓂᖏᓐᓂ, 

2012ᒥ. ᓄᓇᕗᑦ ᑐᙵᕕᒃᑯᑦ ᐱᖃᑕᐅᓯᒪᔪᑦ ᑐᓵᔭᖅᑐᕐᓯᒪᓪᓗᑎᒃ. 

 

ᑖᒃᑯᐊ ᑐᑭᓯᔾᔪᑕᐅᓯᒪᔪᑦ ᓄᓇᓕᓐᓂᑦ ᑐᓴᕆᐊᕐᕕᖃᖅᑎᓪᓗᒋᑦ ᐃᓕᓴᕆᔭᐅᔭᕆᐊᓖᑦ: 

 

i)  ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ ᐋᖅᑭᔅᓯᒍᑕᐅᓯᒪᖃᑦᑕᕋᔭᖅᑐᑦ ᒪᕐᕈᐃᓕᖅᑲᖓᓗᑎᒃ-ᓂᕕᖓᑖᖃᖅᑎᑦᑎᒍᑕᐅᔪᑦ 

ᐊᐅᓚᑕᐅᖃᑦᑕᕈᒫᕐᓂᐊᕐᓗᑎᒃ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᒻᒪᓗ ᐆᒪᔪᕐᓂᐊᑎᒃᑯᓐᓄᑦ 

ᒪᓕᖃᑦᑕᕋᔭᕐᓂᖓᑦ ᓱᓕ ᑐᑭᓯᔭᐅᓯᒪᙱᒻᒪᑦ ᑭᒡᒐᑐᖅᑎᓂᑦ ᑲᒪᒋᔭᔅᓴᒫᖃᕋᔭᖅᑐᓂᑦ ᑕᒪᑐᒥᖓ 

ᐊᑐᖅᑎᑦᑎᓂᕐᒧᑦ; 

 

ii) ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓯᒪᒻᒪᑕ ᑲᑎᒪᔨᓂᑦ ᖃᓄᐃᑦᑐᓂᒃ ᐃᓱᒫᓘᑎᖃᕐᒪᖔᑕ ᓄᓇᓖᑦ ᑭᐅᔾᔪᑎᖏᓐᓂ 

ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᓂᑦ (ᑕᑯᓗᒋᒃ ᒪᕐᕉᒃ “ᑐᓴᔪᔭᕗᑦ” ᑎᑎᕋᖅᑕᐅᓯᒪᔪᑦ ᑐᑭᑖᕈᑎᖃᖁᔨᔾᔪᑕᐅᔪᒥ 

ᓇᓛᓂ ᐅᑯᐊ 21A ᐊᒻᒪ 21B), ᐃᒪᕐᒥᑕᐅᓕᕆᔨᒃᑯᑦ ᑐᓴᖅᑎᑦᑎᓯᒪᙱᑦᑐᑦ ᑲᑎᒪᔨᓄᑦ ᐅᕝᕙᓘᓐᓃᑦ 

ᓄᓇᓕᓐᓄᑦ ᑐᓴᕆᐊᕐᕕᐅᓯᒪᔪᓄᑦ ᐃᓱᒪᒋᔭᐅᒋᐊᕐᓯᒪᒻᒪᖔᑕᓘᓐᓃᑦ ᐅᕝᕙᓘᓐᓃᑦ ᖃᓄᖅ 

ᐃᓱᒪᒋᔭᐅᒋᐊᕐᓂᐊᕐᒪᖔᑕ. ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᓐᓂ, ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ 

ᐱᔭᕇᕐᓯᒪᙱᒻᒪᑦ ᑕᒪᓐᓇ ᐃᓱᒪᒋᓪᓗᒍ. ᐃᖅᑲᖅᑐᐃᕕᒃᑯᑦ ᐃᖅᑲᐃᑎᑦᑎᓯᒪᒻᒪᑕ ᐅᕙᑦᑎᓐᓂᒃ, ᐊᑑᑎᓕᒻᒥᒃ 

ᑐᓴᕆᐊᕐᕕᖃᕐᓂᐊᖅᑲᑕ ᐃᒪᐃᒋᐊᖃᕈᑕᐅᓂᐊᕐᖓᑦ ᐊᑦᑐᖅᑕᐅᓯᒪᔪᑦ ᑲᑐᔾᔨᖃᑕᐅᔪᑦ ᐱᕕᖃᖅᑎᑕᐅᓗᑎᒃ 

ᓂᓪᓕᐊᔾᔪᑎᖃᕐᓂᕐᒥᒃ ᐊᑭᕋᖅᑐᕈᑎᖏᓐᓂᒃ ᑲᔪᓯᕙᓪᓕᐊᓕᕐᓗᑎᓪᓗ ᐱᓇᓱᐊᕈᑎᒋᔪᒪᓯᒪᔭᑐᖃᖓᓐᓄᑦ.  

 

ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᓐᓂ, ᐸᓚᕐᓂᕐᐹᖓᓂ, ᓇᓕᑐᐃᓐᓇᖏᓐᓄᑦ ᑲᑎᒪᔨᓄᑦ ᑐᑭᑖᕈᑕᐅᔪᖅ ᐊᖏᕐᓂᕐᒧᑦ 

ᑐᕌᖓᔪᒥᒃ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᓐᓄᑦ ᒪᓕᒐᔅᓴᖃᕆᐊᖃᕐᖓᑦ ᐃᒪᕐᒥᐅᑕᓕᕆᔨᒃᑯᑦ ᓈᕆᑦᑎᐊᕐᓗᑎᒃ 

ᓄᓇᓕᓐᓂᑦ ᑐᓴᕆᐊᕐᕕᖃᕆᐊᖃᕐᓂᖏᓐᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐱᔾᔪᑕᐅᔪᑦ. 

 

 

3. ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ, ᐱᖃᓯᐅᑎᓪᓗᒋᑦ ᐋᖅᑭᒋᐊᖅᑕᐅᖁᔭᐅᔪᑦ ᑐᑭᑖᕈᑕᐅᓯᒪᔪᓄᑦ 

 

ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖓᓐᓂ, ᑐᑭᑖᕈᑎᒋᕙᑦᑕᖏᑦ ᑲᑎᒪᔩᑦ ᑕᒪᑐᒥᖓ ᐱᕙᓪᓕᐊᓂᐅᔪᒥᑦ 

ᖃᑦᑏᓐᓇᐅᓂᕐᓴᐅᒋᐊᖃᕋᓗᐊᕐᖓᑕ ᐱᔭᕆᐊᑭᓐᓂᕐᓴᐅᓗᑎᓪᓗ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᒋᓯᒪᔭᖏᑕ ᓴᓂᐊᓂ. 

ᐱᓗᐊᖅᑐᒥ, ᑎᓴᒪᐅᔪᖅᑐᑦ ᑐᑭᑖᕈᑕᖁᔨᔾᔪᑕᐅᓯᒪᔪᑦ ᐃᑲᔪᕐᓰᖁᓪᓗᒋᑦ ᓈᓴᐅᑎᑎᒍᑦ ᑭᓪᓕᖃᖅᑎᑦᑎᒍᑕᐅᒐᔭᖅᑐᓂᑦ 

(ᐃᒪᕐᒥᐅᑕᓕᕆᔨᒃᑯᑦ ᓈᓴᐅᑎᓕᓐᓂᑦ 1ᒥ-8ᒧᑦ) ᑎᓴᒪᕈᖅᑎᑕᐅᔭᕆᐊᓖᑦ.   

 

ᓄᓇᕗᑦ ᑐᒥᕕᒃᑯᑦ ᖃᓄᐃᓕᖓᓂᖓᑦ ᑭᐅᔾᔪᑎᒋᓗᒍ ᐊᑐᓂᑦ ᐃᒪᕐᒥᐅᑕᓕᕆᔨᒃᑯᑦ ᖁᓕᓄᑦ ᒪᕐᕉᓄᓪᓗ (12) 

ᑐᑭᑖᖁᔨᔾᔪᑎᒋᓯᒪᔭᖏᓐᓄᑦ ᐊᑖᒍᑦ ᑎᑎᑯᑖᔅᓯᒪᔪᑦ ᑖᒃᑯᓇᓂ ᐊᑖᓂ.  

ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᑦ: 

 

ᐃ. ᑰᑕᓄᑦ ᑭᓪᓕᖃᖅᑎᑦᑎᒍᑕᐅᔪᑦ - ᒪᑦᑐᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᔪᖅ. 5.2.33(d) 

 

1) ᐋᖅᑮᓗᑎᒃ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᔪᓂᑦ (BNL) ᑎᓴᒪᓄᑦ 

ᕿᓚᓗᒐᖃᕐᓂᐅᕙᑦᑐᓄᑦ ᑑᒑᓕᓐᓂᑦ (ᑰᒐᓇᔫᑉ ᕿᑭᖅᑕᓂ; ᑲᖏᖅᓱᒃ, ᑕᓯᐅᔭᖅ, ᑲᓇᓐᓇᖓᓗ ᕿᑭᖅᑕᓘᑉ) 

ᐊᒻᒪᓗ ᐊᑕᐅᓯᖅ ᕿᓚᓗᒐᖃᕐᕕᐅᕙᑦᑐᖅ (ᐅᐊᓐᓇᖓᓂ ᑕᓯᐅᔭᕐᔪᐊᑉ) ᓄᓇᕗᑦ ᐃᓗᐊᓂ (NSA). ᒪᓕᑦᑐᒋᑦ 

ᑎᑎᕋᖅᑕᐅᓯᒪᔪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᑦ ᑎᑎᕋᕐᓯᒪᓂᖓ s.5.6.25, ᐊᒻᒪᓗ ᑲᑐᔾᔨᓪᓗᑎᒃ 

ᐊᖏᓯᒪᓪᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖓᑦ (NTI) ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ (DFO), ᐋᖅᑮᕗᑦ ᓂᕐᔪᑏᑦ 

ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᓐᓂᒃ ᑖᒃᑯᓇᓂ ᕿᓚᓗᒐᖃᕐᓂᐅᕙᑦᑐᓂᑦ ᐊᒻᒪᓗ 

ᕿᓚᓗᒐᖅᑕᓕᓐᓂᑦ ᑑᒑᓕᓐᓂᑦ ᓄᓇᕗᑦ ᐃᓗᐊᓂ ᓇᓕᖅᑲᑎᖃᕐᓂᐊᖅᑐᑦ ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕆᐊᓕᓐᓂᑦ (TAH) ᐋᖅᑭᑦᑕᐅᓯᒪᔪᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ (NWMB) 

 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᒋᓯᒪᔭᖓᑦ: 

 

ᐃ. ᐊᒥᓲᓂᕆᖃᑦᑕᓂᐊᖅᑕᖏᑦ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᑦ - ᒪᓕᑦᑐᒍ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᓂᖓ 5.2.33(d) 

 

(ᑲᑎᒪᔩᑦ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᖃᖅᑕᐅᓂᖏᓐᓄᑦ ᑐᑭᑖᕈᑎᖃᕋᔭᖅᑐᑦ 

ᑐᙵᕕᖃᕐᓗᑎᒃ ᓯᑎᐱᕆ 2012ᒥ ᐃᓄᓕᒫᖅᑎᑦᑎᓗᑎᒃ ᓈᓚᕝᕕᒋᔪᒫᖅᑕᖓᓐᓂ ᑖᓐᓇ ᐱᔾᔪᑎᒋᓪᓗᒍ. 

ᑕᑯᓗᒍ ᓄᓇᕗᑦ ᑐᙵᕕᒃᑯᑦ ᑎᑎᖅᑲᖓᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓂᑯ 

ᔫᓂ 8, 2012ᒥ, ᐊᒻᒪᓗ ᑲᑎᒪᔩᑦ ᑎᑎᖅᑲᖓᑦ ᑲᑐᔾᔨᖃᑕᐅᔪᓄᑦ ᑎᑎᕋᖅᑕᐅᓂᑯ ᔫᓂ 22, 2012.) 

 

2) ᐋᖅᑮᓗᑎᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ (TAH) ᑎᓴᒪᓄᑦ ᑑᒑᓕᑦᑕᖃᕐᓂᐅᕙᑦᑐᓄᑦ 

(ᑰᒐᓇᔫᑉ ᕿᑭᖅᑕᓂ, ᑲᖏᖅᓱᒃ, ᑕᓯᐅᔭᖅ ᑲᓇᓐᓇᖓ ᕿᑭᖅᑖᓘᑉ) ᐊᒻᒪᓗ ᐊᑕᐅᓯᖅ ᕿᓚᓗᒐᖃᕐᕕᐅᕙᑦᑐᖅ 

ᑑᒑᓕᓐᓂᑦ (ᐅᐊᓐᓇᖓ ᑕᓯᐅᔭᕐᔪᐊᑉ) ᓄᓇᕗᑦ ᐃᓗᐊᓂ.  

ᐋᖅᑮᓗᑎᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕋᔭᖅᑐᓂᑦ ᑖᒃᑯᓄᖓ ᑑᒑᓕᖃᕐᓂᐅᕙᑦᑐᓄᑦ ᐊᒻᒪᓗ 

ᑑᒑᓕᖃᕐᕕᐅᕙᑦᑐᓄᑦ ᐃᓱᒪᒋᒋᐊᕐᓗᒋᑦ ᒫᓐᓇ ᐃᒪᕐᒥᐅᑕᓕᕆᔨᒃᑯᑦ (DFO) ᐅᖃᐅᔾᔨᒋᐊᕈᑎᒋᓯᒪᔭᖏᑦ 

ᐊᑐᓕᖁᔨᔾᔪᑕᐅᓯᒪᔪᓂᑦ ᐊᖑᓇᓱᖃᑦᑕᓂᕐᒧᑦ ᑭᓪᓕᒋᔭᐅᖁᔭᐅᒐᔭᙳᐊᖅᑐᓂᑦ ᐃᒪᐃᓕᖓᓗᓂ ᑲᑎᓪᓗᒋᑦ 

ᓄᓈᖅᑎᑕᐅᓯᒪᔪᑦ ᐊᖑᓂᒃᑕᐅᕙᑦᑐᑦ (TALC) ᓇᐃᓈᕐᓯᒪᓪᓗᑎᒃ ᑎᑎᕋᖅᑕᐅᓯᒪᔪᑦ ᑕᕝᕙᓂ ᑭᑉᐹᕆᑦᑐᒥ 

ᐋᖅᑭᓱᕐᓯᒪᔪᒥ:  

 

 
 

ᑑᒑᓕᑦᑕᖃᑦᑎᐊᖅᑐᒥ ᒥᔅᓴᐅᓴᑦᑕᐅᓯᒪᔪᑦ, ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᕐᓯᖃᑦᑕᕐᓂᖅ (PBR) ᐊᒻᒪᓗ 

ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ (TALC) ᐊᑐᓂᑦ ᑲᑎᙵᐅᐸᑦᑐᓂᑦ ᕿᓚᓗᒐᓕᑦᑕᓕᒻᒥᓘᓐᓃᑦ (ᓲᕐᓗ ᐃᒫᒃ: 

ᐊᐅᓚᑦᑎᕕᓐᓂᑦ), ᒪᓕᑦᑐᒋᑦ ᑲᑎᙵᐅᐸᑦᑐᑦ ᕿᓚᓗᒐᖅᑕᖃᕐᐸᑐᓪᓗ ᖃᓄᐃᑦᑑᓂᖏᑦ  (ᓇᓛᓂ 5, ᓇᓛᓂ 

6)  

CV = ᓈᓴᐅᑎᑎᒍᑦ ᐊᔾᔨᒌᙱᓐᓂᖏᑦ, PBR = ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᕐᓯᖃᑦᑕᕐᓂᖅ,  TALC 

= ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᓄᓈᖅᑎᑕᐅᓯᒪᔪᑦ ᐊᖑᓂᒃᑕᐅᓯᒪᔪᑦ 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᒋᓯᒪᔭᖓᑦ: 

 

1) (ᐃ) ᐱᖓᓱᓂᒃ-ᐊᕐᕌᒍᓂᒃ ᐆᑦᑐᕋᐅᑎᖃᕐᓗᑎᒃ, ᐊᒻᒪᓗ ᓈᒻᒪᑦᑐᒥᒃ ᑲᔪᓯᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᒻᒥᑦ ᐆᒪᔪᕐᓂᐊᑎᒃᑯᓐᓄᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ 

ᐋᖅᑭᓯᒪᔪᖃᕐᓗᓂ, ᐋᖅᑮᓗᑎᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ (TAH) ᑎᓴᒪᓄᑦ 

ᑑᒑᓕᑦᑕᖃᕐᓂᐅᕙᑦᑐᓄᑦ (ᑰᒐᓇᔫᑉ ᕿᑭᖅᑕᖓ; ᑲᖏᖅᓱᒃ, ᑕᓯᐅᔭᖅ; ᕿᑭᖅᑖᓗᑉ ᑲᓇᓐᓇᖓ) ᐊᒻᒪᓗ 

ᐊᑕᐅᓯᖅ ᑑᒑᓕᖃᕐᕕᐅᕙᑦᑐᖅ (ᐅᐊᓐᓇᖓ ᑕᓯᐅᔭᕐᔪᐊᑉ) ᓄᓇᕗᑦ ᐃᓗᐊᓂ. ᐊᓯᖏᓪᓗ ᒪᓕᑦᑐᒍ 

ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᑦ). ᑭᓪᓕᖏᑦ ᐆᑦᑐᕋᕐᕕᐅᓂᐊᖅᑐᒥ ᐊᒻᒪᓗ ᑲᔪᓯᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᒻᒥ ᒪᓕᑦᑐᒋᑦ ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᒋᓯᒪᔭᖏᑦ ᑎᑎᕋᕐᓯᒪᓂᖓᓂ 4 (ᐱ)ᒥ 

ᑖᒃᑯᓇᓂ ᑐᓂᔭᐅᔪᓂᑦ ᐊᑖᓂ.  

 

(ᐱ) ᐲᕐᓗᒍ ᐊᐅᓱᐃᑦᑐᕐᒥ ᓄᓇᓕᓐᓂᑦ ᑰᑕᒋᔭᖅ ᒪᓕᓪᓗᒍ ᑎᑎᕋᕐᓯᒪᓂᖓ 5.6.51 ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ, ᐃᓱᒪᕐᓲᑕᐅᑎᓪᓗᒍ ᐊᒥᓲᓂᕆᖃᑦᑕᓂᐊᖅᑕᖏᑦ ᑑᒑᓕᖅᑕᐅᔪᓐᓇᖅᑐᑦ 

ᐆᒪᔪᕐᓂᐊᑎᒃᑯᓐᓄᑦ.  

 

   

 

 

3) ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑭᑦᑕᐅᓯᒪᑎᓪᓗᒋᑦ ᑑᒑᓕᑦᑕᖃᕐᓂᖓᓄᑦ ᐅᕝᕙᓘᓐᓃᑦ ᑑᒑᓕᑦᑕᓕᒻᒧᑦ, 

ᐊᕐᕌᒍᑕᒫᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐅᖓᑖᓅᖃᑦᑕᕆᐊᖃᕋᔭᙱᑦᑐᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ.  

 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᒋᓯᒪᔭᖓᑦ:  

 

ᑐᑭᑖᕈᑕᐅᔭᕆᐊᑐᙱᑎᐊᖅᑐᖅ. (ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑮᓯᒪᓕᖅᑲᑕ ᑲᑎᓪᓗᒋᑦ 

ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ ᑕᐃᒫᒃ ᓇᓗᓇᐃᕐᓯᒪᒻᒪᑦ ᑎᑎᕋᕐᓯᒪᓂᖓᓂ 5.1.1 ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ, ᑲᔪᓯᑎᑦᑎᓂᕐᒧᑦ ᑲᒪᒋᔭᔅᓴᒫᓖᑦ ᒐᕙᒪᒃᑯᑦ ᐱᑦᑕᐃᓕᑎᑦᑎᓂᕐᒧᑦ 

ᐊᖑᓇᓱᓐᓂᕐᒥᒃ ᐅᖓᑖᓄᑦ ᑲᑎᓪᓗᒋᑦ ᐋᖅᑭᑦᑕᐅᓯᒪᒧᑦ (ᑎᑎᕋᕐᓯᒪᓂᖓᓂ 5.2.31, ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ). ᐊᒥᓲᓂᖏᑦ ᓂᕕᖓᑖᑦ ᑐᓂᔭᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂ ᒪᓕᑦᑐᒍ 

ᑎᑎᕋᕐᓯᒪᓂᖓ 5.2.31 ᑭᓪᓕᖃᕆᐊᓕᒃ ᑲᑎᓪᓗᒋᑦ ᐊᖑᓇᓱᐊᑦᑕᐅᔪᓐᓇᖅᑐᓄᑦ. ᐊᒥᓲᓂᖏᑦ 

ᓂᕕᖓᑖᑦ ᐃᓱᒪᒋᓪᓗᒋᑦ, ᑎᑎᕋᕐᓯᒪᓂᖓ 5 ᑕᕆᐅᕐᒥ ᐆᒪᔪᓂᑦ ᒪᓕᒐᕐᓂᑦ 

ᐊᖑᓇᓱᒋᐊᖃᖅᑎᑎᙱᒻᒪᑕ ᐅᖓᑖᓄᑦ ᑲᑎᓪᓗᒋᑦ ᐋᖅᑭᑦᑕᐅᓯᒪᔪᑦ ᑑᒑᓕᓐᓂᑦ 

ᐱᑦᑕᐃᓕᑎᑦᑎᔾᔪᑎᖃᖅᑐᑎᒃ ᓂᕕᖓᑖᖃᙱᓪᓗᑎᒃ.)  

 

ᐱ. ᑰᑕᖃᙱᑦᑐᑦ ᑭᓪᓕᖃᖅᑎᑦᑎᒍᑕᐅᔪᑦ - ᒪᓕᑦᑐᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᓂᖓ 

5.2.33(k) 

 

4) ᐋᖅᑮᓂᖅ ᑭᓪᓕᖃᕐᕕᒋᓂᐊᖅᑕᖏᓐᓂᒃ ᑕᓪᓕᒪᐃᑦ ᐊᐅᓚᑦᑎᕕᐅᓂᐊᖅᑐᑦ ᒪᓕᓪᓗᒋᑦ ᑑᒑᓕᖃᕐᓂᕆᕙᑦᑕᖏᑦ 

ᐊᐅᔭᒃᑯᑦ ᓄᓇᕗᑦ ᐃᓗᐊᓂ. ᑖᓐᓇ ᐱᖃᓯᐅᔾᔨᔪᖅ ᐅᑯᓂᖓ;  

1) ᑰᒐᓇᔫᑉ ᕿᑭᖅᑕᖓᓂ ᐊᐅᓚᑦᑎᕕᒻᒥᒃ  

2) ᑲᖏᖅᓱᒥ ᐊᐅᓚᑦᑎᕕᒻᒥᒃ 

3) ᑕᓯᐅᔭᕐᒥ ᐊᐅᓚᑦᑎᕕᒻᒥᒃ 

4) ᕿᑭᖅᑖᓘᑉ ᑲᓇᓐᓇᖓᓂ ᐊᐅᓚᑦᑎᕕᒻᒥᒃ 



16 
 

5) ᐅᐊᓐᓇᖓᓂ ᑕᓯᐅᔭᕐᔪᐊᑉ ᐊᐅᓚᑦᑎᕕᒻᒥᒃ 

ᓱᑯᑦᑎᐊᒍᓪᓚᑦᑖᖑᒐᔭᕐᒪᖔᖅ ᑭᓪᓕᖃᕐᕕᖏᑦ ᐊᑐᓂᑦ ᐊᐅᓚᑦᑎᕕᓐᓂᑦ ᐱᖃᓯᐅᔾᔭᐅᓯᒪᔪᑦ ᐋᖅᑭᓯᒪᓂᖏᓐᓂ 

ᑭᑉᐹᕆᑦᑐᒥ ᐅᐃᒍᖏᓐᓂ 2ᒥ.  

 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ::  

 

2. ᑕᐃᒫᔅᓴᐃᓐᓇᖅ ᐃᒪᕐᒥᐅᑕᓕᕆᔨᒃᑯᑎᑐᑦ ᓈᓴᐅᑎᓕᒃ 4ᒥ. 

 

 

5) ᓄᓇᓕᓐᓂᑦ ᐊᖑᓇᓱᑦᑕᐅᖃᑦᑕᓂᐊᖅᑐᑦ ᑭᓪᓕᖏᓐᓂᒃ (ᖃᖓᓕᒫᖅ ᓄᓇᓕᓐᓂᑦ 

ᐊᖑᓇᓱᑦᑕᐅᖃᑦᑕᓂᐊᖅᑐᓄᑦ ᑭᓪᓕᒋᔭᐅᓂᐊᖅᑐᒥᒃ, ᐊᐅᔭᒃᑯᑦ ᓄᓇᓕᓐᓂᑦ ᐊᖑᓇᓱᖃᑦᑕᐅᖃᑦᑕᓂᐊᖅᑐᓄᑦ 

ᑭᓪᓕᒋᔭᐅᓂᐊᖅᑐᒥᒃ, ᐊᖅᑯᓵᕐᐸᓪᓕᐊᑎᓪᓗᒋᑦ ᓄᓇᓕᓐᓂᑦ ᐊᖑᓇᓱᑦᑕᐅᖃᑦᑕᓂᐊᖅᑐᓄᑦ 

ᑭᓪᓕᒋᔭᐅᓂᐊᖅᑐᒥᒃ), ᐋᖅᑭᑦᑕᐅᖃᑦᑕᕐᓗᓂ ᐊᕐᕌᒍᑕᒫᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓂᑦ, 

ᐋᖅᑮᔪᖃᖅᑲᑦ ᓄᓇᓕᓐᓄᑦ ᓇᓪᓕᐊᓐᓄᑦ ᑐᕌᖓᓂᐊᖅᑐᒥᒃ, ᑑᒑᓕᓐᓂᑦ ᐊᖑᓇᓱᒃᑲᓐᓂᖃᑦᑕᕆᐊᖃᕋᔭᙱᑦᑐᑦ 

ᐊᓯᐊᒍᑦ, ᐊᖏᖅᑕᐅᓯᒪᓗᑎᒃ ᑭᓯᐊᓂ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᒪᓕᓪᓗᒍ 

ᑕᕆᐅᕐᒥᐅᑕᓄᑦ ᐆᒪᔪᓄᑦ ᓂᕕᖓᑖᕐᒥᒃ ᑐᓂᓯᓂᕐᒧᑦ ᐊᑐᐊᒐᖅ.  

 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  

 

ᑐᑭᑖᕈᑕᐅᒋᐊᑐᙱᑦᑐᖅ, ᑭᓯᐊᓂ ᑎᑎᕋᕐᓯᒪᔪᖅᑕᖃᕆᐊᓕᒃ ᓄᓇᕗᒥ ᐆᒪᔪᓕᕆᕐᔪᐊᒃᑯᑦ ᑲᑎᒪᔨᖏᑕ 

ᑲᑎᓪᓗᒋᑦ ᐊᖑᓇᓱᖃᑦᑕᐅᕋᔭᖅᑐᓄᑦ ᑐᑭᑖᕈᑎᖓᓐᓄᑦ (ᓄᓇᕗᑦ ᑐᙵᕕᒃᑯᑦ ᓈᓴᐅᑖᓂ 1ᒥ ᖁᓛᓂ) 

ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᓕᓐᓂᑦ ᓂᕕᖓᑖᖅᑖᑎᑦᑎᖃᑦᑕᖁᓪᓗᒋᑦ 

ᐅᖓᑖᓂ ᐃᓕᓯᕕᐅᓯᒪᕕᒋᕙᑦᑕᖓᑕ ᒪᓕᓪᓗᒍ ᒪᓕᒐᖅ ᓈᓴᐅᑎᓕᒃ 3ᒥ ᓂᕕᖓᑖᕐᒥᒃ 

ᑐᓂᓯᖃᑦᑕᓂᕐᒧᑦ ᐊᑐᐊᒐᕐᒥ. (ᑕᐃᒫᒃ ᑎᑎᕋᖅᑕᐅᓯᒪᒻᒪᑦ ᓄᓇᕗᑦ ᑐᙵᕕᒃᑯᓐᓂᑦ ᑭᐅᔾᔪᑎᒋᓪᓗᒍ 

ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᒋᓯᒪᔭᖓᓐᓄᑦ ᓈᓴᐅᑎᓕᒻᒥ 3ᒥ ᖁᓛᓂ, ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᑭᑖᕈᑦ ᐃᓛᒃᑰᖓᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ 

ᑐᑭᑖᕈᑕᐅᓯᒪᔪᒧᑦ ᐊᑐᕆᐊᑐᙱᒻᒪᑦ ᐱᑦᑕᐃᓕᑎᑦᑎᒍᑎᖃᕐᓂᕐᒧᑦ ᐃᓚᒋᔭᐅᒃᑲᓂᕐᓗᓂ ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᓄᑦ, ᐃᒪᕐᒥᐅᑕᓕᕆᔨᒃᑯᓪᓗ ᐃᒪᐃᖃᑦᑕᕆᐊᖃᖅᑐᑎᒃ ᒪᓕᑦᑐᒍ ᑎᑎᕋᕐᓯᒪᓂᖓ 

5.3.23 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᓂᓯᖃᑦᑕᕆᐊᖃᕐᓂᕐᒧᑦ ᐊᕐᕌᒍᑕᒫᑦ ᓂᕕᖓᑖᓂᑦ 

ᓈᒻᒪᑐᐃᓐᓇᖅᑐᓂᑦ ᒪᓕᓪᓗᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᓄᑦ ᑐᑭᑖᕈᑎᒋᓯᒪᔭᖓᑦ. ᓄᓇᓕᓐᓂᑦ, ᑐᑭᑖᖁᔨᔾᒧᑕᐅᓯᒪᔪᖅ 

ᐃᓕᓴᕐᓯᓯᒪᑦᑎᐊᖅᑐᖅ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌ ᑲᒪᒋᔭᔅᓴᒫᖃᕐᓂᖏᓐᓂᒃ 

ᒪᓕᑦᑐᒋ ᑎᑎᕋᕐᓯᒪᓂᖓ 5.7.6(b) ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐃᓕᓯᓂᕐᒧᑦ ᓂᕐᔪᑏᑦ 

ᐊᓐᓇᐅᒪᔾᔪᑎᔅᓴᕆᓂᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᓐᓄᑦ ᐆᒪᔪᕐᓂᐊᖅᑎᒡᒍᑎᓄᑦ. ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᓄᑦ ᑐᑭᑖᕈᑕᐅᓯᒪᔪᖅ ᓴᖅᑭᔮᖅᑎᑦᑎᓕᑐᐊᖅᑲᑦ ᐊᕕᑦᑐᕐᓯᒪᔪᓂᑦ ᑲᑐᔾᔨᖃᑎᒌᑦ 

ᓂᕕᖓᑖᖅᑖᑲᓐᓂᓛᕆᐊᔅᓇᖏᓐᓂᒃ ᐊᕐᕌᒍᒥ ᐊᑐᖅᑕᖓᓐᓂ ᐊᒻᒪᓗ ᑕᐃᒪᓐᓇᓴᐃᓐᓇᕐᓄᑦ 

ᓂᕕᖓᑖᖃᑦᑎᐊᖏᓐᓂᕐᓴᐅᓕᕐᓗᑎᒃ ᐊᕐᕌᒍᑉᐸᑦ ᑲᔪᓯᑎᑦᑎᓗᑎᒃ ᒪᓕᒐᕐᒥᒃ ᓈᓴᐅᑎᓕᒻᒥᒃ 3ᒥᒃ 

ᑐᓂᓯᖃᑦᑕᓂᕐᒧᑦ ᐊᑐᐊᒐᕐᒥ, ᑎᑎᕋᕐᓯᒪᓂᖓ 5 ᑕᕆᐅᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ (MMRs) 

ᐊᑐᕐᖓᑦ ᐊᖑᓇᓱᑦᑕᐃᓕᑎᑦᑎᓂᕐᒥᒃ ᐅᖓᑖᓄᑦ ᓄᓇᓖᑦ ᐱᔪᓐᓇᖅᑕᖏᑕ ᐱᑦᑕᐃᓕᑎᑦᑎᓗᑎᒃ 

ᑑᒑᓕᓐᓂᑦ ᓂᕕᖓᑖᖃᙱᓪᓗᑎᒃ.) 

 

 

6) ᑕᕆᐅᕐᒥᐅᑕᕐᓄᑦ ᐆᒪᔪᓄᑦ ᓂᕕᖓᑖᑦ (ᐃᖃᓗᒍᓐᓇᐅᑏᑦ) ᐊᑐᖅᑕᐅᔪᓐᓇᕐᖓᑕ ᑭᓯᐊᓂ ᑑᒑᓕᕋᓱᓐᓂᕐᒧᑦ 

ᐊᐅᓚᑦᑎᕕᐅᑉ ᐃᓗᐊᓂ ᐊᑐᖅᑕᐅᕕᒋᓂᐊᕐᓯᒪᔭᖏᓐᓂ. 

 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  

 

3. ᑕᐃᒫᔅᓴᐃᓐᓇᖅ ᐃᒪᕐᒥᐅᑕᓕᕆᔨᒃᑯᑎᑐᑦ ᓈᓴᐅᑎᓕᒃ 6ᒥᒃ. (ᑖᓐᓇ ᐊᑐᖅᑕᐅᔭᕆᐊᓕᒃ 

ᐊᑐᕆᐊᖃᕋᔭᖅᑐᖅ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᑭᑖᕈᑕᐅᓯᒪᔪᖅ ᐊᑐᓂᑦ 

ᕿᓚᓗᒐᖃᕐᓂᐅᕙᑦᑐᑦ ᑑᒑᓕᓐᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐱᑕᖃᕋᔭᕐᖓᑦ (ᓄᓇᕗᑦ 

ᑐᙵᕕᒃᑯᑦ ᑐᑭᑖᖁᔨᔾᔪᑎᖓᑦ ᓈᓴᐅᑎᓕᒃ 1 ᖁᓛᓂ). ᐃᒪᕐᒥᐅᑕᓕᕆᔨᒃᑯᑦ ᑲᔪᓯᑎᑦᑎᒋᐊᖃᕋᔭᖅᑐᑦ 

ᑖᔅᓱᒥᖓ ᒪᓕᒐᕐᒥᒃ ᖃᖓᑐᐃᓐᓇᖅ ᒪᓕᑦᑐᒍ ᑎᑎᕋᕐᓯᒪᓂᖓ 5.3.23 ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂᑦ, ᑭᓯᐊᓂ ᖃᓄᐃᒍᑕᐅᓂᐅᓴᔾᔮᖏᑦᑐᖅ ᓇᓗᓇᐃᖅᑕᐅᓯᒪᑉᐸᑦ ᑖᓐᓇ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑐᑭᑖᕈᑎᖓᓐᓂ.)  

 

 

7) ᐊᕕᑦᑐᕐᓯᒪᓗᒋᑦ ᐊᕐᕌᒍᑕᒫᑦ ᑑᒑᓕᕋᓱᓐᓂᐅᖃᑦᑕᕋᔭᖅᑐᖅ ᒪᓕᓪᓗᒋᑦ ᑑᒑᓖᑦ ᐊᖅᑯᓵᖃᑦᑕᕐᓂᖏᑦ 

ᕿᑭᖅᑖᓘᑉ ᑲᓇᓐᓇᖓᒍᑦ, ᑕᓯᐅᔭᒃᑯᑦ ᐊᒻᒪᓗ ᑲᖏᖅᓱᒃᑯᑦ ᐊᐅᓚᑦᑎᕕᐅᕙᑦᑐᓂᑦ. ᑖᓐᓇ 

ᐃᓛᒃᑰᖓᑎᑦᑎᒐᔭᕐᖓᑦ ᐊᕐᕌᒍᑕᒫᑦ ᑑᒑᓕᕋᓱᓐᓂᐅᖃᑦᑕᕋᔭᖅᑐᒥᒃ ᒪᕐᕉᓐᓂᒃ ᐊᔾᔨᒌᙱᑎᐊᖅᑑᓐᓂᒃ ᓯᓚᐅᑉ 

ᓇᓪᓕᑕᕐᕕᒋᕙᑦᑕᖏᑎᒍᑦ: ᐊᐅᔭᒃᑯᑦ ᐊᒻᒪᓗ ᐊᖅᑯᓵᕐᓂᖏᑎᒍᑦ, ᒪᓕᑦᑐᒋᑦ ᐅᓪᓗᐃᑦ ᐊᑐᓕᖁᔨᔾᔪᑕᐅᓯᒪᔪᑦ 

ᐊᕐᕌᒍᑕᒫᑦ ᐊᑐᓂᑦ ᐆᒪᔪᕐᓂᐊᑎᒃᑯᓐᓂᑦ ᑑᒑᓕᓐᓂᒃ ᕿᓚᓗᒐᕐᐸᑦᑐᓂᑦ ᐊᐅᓚᑦᑎᕕᐅᕙᑦᑐᒥ.  

 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  

 

4)  ᐃ) ᐊᖏᖅᑕᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐊᖑᓇᓱᑦᑕᐅᖃᑦᑕᖁᓯᒪᔭᖏᓐᓂᒃ 

ᐊᑐᖅᑕᐅᖃᑦᑕᕋᔭᖅᑐᓂᒃ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ 

ᐊᔾᔨᐅᖏᑦᑐᒥᒃ ᑐᑭᖃᖅᑎᑦᑎᓂᖓᓐᓄᑦ ᐊᖅᑯᓵᕐᓂᖏᓐᓂ ᑑᒑᓖᑦ ᐊᓯᖏᓐᓂ 

ᕿᓚᓗᒐᖃᕐᓂᐅᔪᓂᑦ ᐊᒻᒪᓗ ᑑᒑᓕᓐᓂᑦ ᐊᑐᐃᓐᓇᐅᔪᓂᑦ ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᓂᑦ ᐋᖅᑭᑦᑕᐅᒐᔭᖅᑐᓂᑦ ᕿᑭᖅᑖᓘᑉ ᑲᓇᓐᓇᖓᓂ, ᑕᓯᐅᔭᕐᒥ 

ᑲᖏᖅᓱᒥᓪᓗ ᐊᐅᓚᑦᑎᐅᕙᑦᑐᓂᑦ.  

 

ᐱ) ᐋᖅᑮᓗᑎᒃ ᐊᐅᔭᒃᑯᑦ ᐊᒻᒪᓗ ᐊᖅᑯᓵᕐᓂᖏᓐᓂ ᑑᒑᓕᕋᓱᓐᓇᐅᖃᑦᑕᕋᔭᖅᑐᒥ ᐊᑐᓂᑦ 

ᑖᒃᑯᓇᓂ ᐊᐅᓚᑦᑎᕕᐅᕙᑦᑐᓂᑦ ᒪᓕᓪᓗᑎᒃ ᐅᓪᓗᖏᓐᓂᒃ ᐊᑐᓕᔨᖁᔾᔪᑕᐅᓯᒪᔪᓂᑦ 

ᐆᒪᔪᕐᓂᐊᑎᒃᑯᓐᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒃᑯᓐᓂᑦ ᑑᒑᓕᕐᕕᒋᕙᑦᑕᖏᓐᓂ.  

 

(ᐅᖃᐅᓯᖅᑕᖓ ᐊᓯᔾᔨᖅᑕᐅᓯᒪᔪᖅ ᐃ) ᐊᒻᒪ ᐱ)-ᒥ ᓴᖅᑭᔮᖅᑎᑎᒻᒪᑦ ᐊᔾᔨᓴᐃᓐᓇᖓᓂᒃ 

ᐱᔾᔪᑎᖓᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᑕᐃᒫᒃ ᑐᑭᑖᖁᔨᔾᔪᑎᖃᕐᓯᒪᒻᒪᑕ ᑭᓯᐊᓂ 

ᐅᔾᔨᓇᖅᑎᑦᑎᔪᖅ ᑐᙵᕕᖓᓐᓂᒃ ᐊᕕᑦᑐᕐᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ 

ᐊᔾᔨᐅᖏᑦᑎᑦᑎᒐᔭᕐᓂᖏᓐᓂᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ ᑑᒑᓕᓐᓂᑦ 

ᐊᓯᖏᑦ  ᐱᑕᖃᕐᓂᐅᔪᑦ ᓴᓂᐊᓂ.) 

 

ᑎ) ᐊᖏᖅᑕᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᖃᑦᑕᓂᐊᕐᓂᖓᑦ ᐊᐅᔭᒃᑯᑦ-ᑭᓯᐊᓂ ᐊᒻᒪᓗ 

ᐊᖅᑯᓵᖅᑎᓪᓗᒋᑦ-ᑭᓯᐊᓂ ᓂᕕᖓᑖᓂᑦ ᐱᔾᔪᑎᒋᓪᓗᒋᑦ ᐱᖓᓱᑦ ᐊᐅᓚᑦᑎᕕᐅᕙᑦᑐᑦ, 

ᑲᔪᓯᑎᑕᐅᔪᓐᓇᖁᓪᓗᒋᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐊᒻᒪᓗ 

ᐊᖑᓇᓱᑦᑕᐅᖃᑦᑕᓂᐊᖅᑐᓂᑦ ᐃᓕᓯᖃᑦᑕᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᖅ ᑖᒃᑯᓄᖓ 

ᐊᐅᓚᑦᑎᕕᐅᕙᑦᑐᓄᑦ.  

 

 

8) ᐋᖅᑮᓗᑎᒃ ᐊᐅᓚᔾᔪᓯᐅᖃᑦᑕᕋᔭᖅᑐᓂᑦ ᒪᑐᓯᓂᕐᒧᑦ ᑑᒑᓕᕋᓱᓐᓇᕐᒥ ᐊᑐᓂᑦ ᐊᐅᓚᑦᑎᕕᓐᓂᑦ 

ᐊᖑᓇᓱᒍᓐᓇᖅᑕᖏᓐᓄᑦ ᑎᑭᐅᑎᓯᒪᓕᖅᑎᓪᓗᒋᑦ:  

 

ᐃ. ᓄᓇᓕᓐᓄᑦ ᐊᖑᓇᓱᑉᐸᑦᑐᓄᑦ ᓯᓚᐅᑉ ᓇᓪᓕᑕᕐᕕᖏᑦ ᒪᓕᑦᑐᒋᑦ ᑭᓪᓕᖃᕋᑎᒃ (ᓲᕐᓗ ᐃᒫᒃ: ᐊᑐᖅᐸᑦᑐᑎᒃ 

ᖃᖓᓕᒫᒃᑯᑦ ᑕᕆᐅᕐᒥᐅᑕᕐᓄᑦ ᓂᕕᖓᑖᓂᒃ), ᖃᖓᓕᒫᖅ ᓄᓇᓕᓐᓂᑦ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᔪᑦ 

ᐊᓚᑦᑎᕕᒻᒥ ᑎᑭᑕᐅᓯᒪᓕᕋᐃᒻᒪᑕ, ᑑᒑᓕᕋᓱᖃᑦᑕᕐᓂᖅ ᐊᐅᓚᑦᑎᕕᒻᒥ ᓄᖅᑲᓲᖅ. 

ᐱ. ᓄᓇᓕᓐᓄᑦ ᐊᖑᓇᓱᑉᐸᑦᑐᓄᑦ ᓯᓚᐅᑉ ᓇᓪᓕᑕᕐᕕᖏᑦ ᒪᓕᑦᑐᒋᑦ ᑭᓪᓕᖃᕐᐸᑦᑐᑎᒃ (ᓲᕐᓗ ᐃᒫᒃ: 

ᐊᑐᖅᐸᑦᑐᑎᒃ ᐊᐅᔭᒃᑯᑦ-ᑭᓯᐊᓂ ᑕᕆᐅᕐᒥᐅᑕᕐᓄᑦ ᓂᕕᖓᑖᓂᑦ ᐊᒻᒪᓗ ᐊᖅᑯᓵᕐᓂᖏᓐᓂ ᑕᕆᐅᕐᒥᐅᑕᕐᓄᑦ 

ᓂᕕᖓᑖᓂᑦ):  

 

i. ᐊᐅᔭᒃᑯᑦ ᐱᓇᓱᖃᑦᑕᕐᓂᖅ ᐊᐅᓚᑦᑎᕕᒻᒥ ᓄᖅᑲᓲᖅ ᓇᓪᓕᐊᑐᐃᓐᓇᖅ ᑎᑭᐅᑎᒐᐃᒻᒪᑎᒃ 

ᒪᓕᒋᐊᖃᕐᓯᒪᔭᖏᓐᓄᑦ:  

1. ᐊᐅᔭᒃᑯᑦ ᓄᓇᓕᓐᓂᑦ ᐊᖑᓇᓱᖃᑦᑕᕆᐊᖃᖅᑕᖏᑕ ᑭᓪᓕᖓᓄᑦ(ᖏᓐᓄᑦ) ᐊᐅᓚᑦᑎᕕᒻᒥ ᑎᑭᐅᑎᔭᕋᐃᒻᒪᑕ; 

ᐅᕝᕙᓘᓐᓃᑦ  

2. ᐊᐅᔭᒃᑯᑦ-ᑭᓯᐊᓂ ᐃᓱᓕᕝᕕᔅᓴᖓ ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᐊᐅᔭᒃᑯᑦ ᑕᕆᐅᕐᒥᐅᑕᕐᓄᑦ ᓂᕕᖓᑖᖓ 

ᑎᑭᑕᐅᑉᐸᑦ. 

ii. ᐊᖅᑯᓵᖅᑐᓄᑦ ᕿᓚᓗᒐᕐᓄᑦ ᐊᐅᓚᑦᑎᑯᒻᒥ ᓄᖅᑲᓲᑦ ᓇᓪᓕᐊᑐᐃᓐᓇᖅ ᑎᑭᐅᑎᒐᐃᒻᒪᑎᒃ 

ᒪᓕᒋᐊᖃᕐᓯᒪᔭᖏᓐᓄᑦ: 

1. ᐊᖅᑯᓵᕐᓂᖏᓐᓂ ᓄᓇᓕᓐᓂᑦ ᐊᖑᓇᓱᒍᓐᓇᖅᑕᖏᑕ ᑭᓪᓕᖓᓄᑦ(ᖏᓐᓄᑦ) ᐊᐅᓚᑦᑎᕕᒻᒥ ᑎᑭᐅᑎᒐᐃᑉᐸᑕ; 

ᐅᕝᕙᓘᓐᓃᑦ  

2. ᐊᖅᑯᓵᕐᓂᖏᓐᓂ ᐅᓪᓗᓄᑦ ᐃᓱᓕᕝᕕᒋᔪᒫᕐᓂᐊᕐᓯᒪᔭᖏᓐᓄᑦ ᕿᓚᓗᒐᕋᓱᒍᓐᓇᓂᕐᒧᑦ ᑕᕆᐅᕐᒥᐅᑕᓄᑦ 

ᓂᕕᖓᑖᖏᓐᓂᒃ ᑎᑭᐅᑎᒐᐃᑉᐸᑕ. 

 

 

 

ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  

 

(ᐃ) ᑐᑭᑖᕈᑕᐅᔭᕆᐊᑐᙱᑦᑐᖅ. (ᑕᐃᒫᒃ ᐅᖃᐅᓯᐅᓯᒪᒻᒪᑦ ᖁᒫᓂ ᐃᒪᕐᒥᐅᑕᓕᕆᔨᒃᑯᑦ 

ᑐᑭᑖᖁᔨᔾᔪᑎᒋᓯᒪᔭᖏᓐᓂᒃ ᓈᓴᐅᑎᓕᓐᓂ 3 ᐊᒻᒪ 5, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔩᑦ ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᑐᑭᑖᕈᑎᒥᓂᖏᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐊᒻᒪᓗ ᐆᒪᔪᕐᓂᐊᑎᒃᑯᑦ ᐋᖅᑭᐸᑦᑕᖏᑦ ᐊᑐᖅᑎᑕᐅᒍᓐᓇᖅᑐᑦ ᑕᒪᕐᒥᒃ ᑐᙵᕕᖃᕐᓗᑎᒃ 

ᑎᑎᕋᕐᓯᒪᓂᖓᓂᒃ 5ᒥᒃ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ. ᐱᖓᓱᓂᑦ ᐊᐅᓚᑦᑎᕕᓐᓂᑦ ᑑᒑᓖᑦ 

ᐊᓯᖏᓐᓃᙶᕐᓯᒪᔪᑦ ᑲᑎᙵᐅᐸᑦᑐᓂᑦ ᐱᑕᖃᖅᑲᑕ ᐊᖅᑯᓵᕐᓂᖏᓐᓂ, ᐃᓚᓯᒋᐊᖃᕋᔭᖅᑐᑦ 

ᓂᕕᖓᑖᖅᑖᑎᑦᑎᓗᑎᒃ ᕿᓚᓗᒐᕋᓱᓐᓇᐅᓃᓐᓇᖓᓂ ᒪᓕᑦᑐᖏᑦ ᓄᓇᕗᑦ ᑐᙵᕕᒃᑯᑦ 

ᑐᑭᑖᖁᔨᔾᔪᑎᒋᓯᒪᔭᖓᑦ ᓈᓴᐅᑎᓕᒃ 4 (ᑎ) ᖁᓛᓂ.)  

(ᐱ) ᐃᒪᐃᖔᕐᓗᑎᒃ, ᐲᕐᓗᒍ ᑭᓪᓕᖃᖅᑎᑦᑎᒍᑕᐅᔪᒥᒃ ᒪᑐᓯᖃᑦᑕᓂᕐᒥᒃ ᑑᒑᓕᕋᓱᖃᑦᑕᓂᕐᒧᑦ 

ᖃᐅᔨᒐᐃᒍᑎᒃ ᑰᑕᖏᓐᓄᑦ ᑎᑭᐅᑎᔪᑦ, ᑎᑎᕋᕐᓯᒪᔪᖅ ᑖᓐᓇ 23ᒥ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ. 

(ᑎᑎᕋᕐᓯᒪᓂᖓ 5 ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ ᓈᒻᒪᒻᒪᑦ ᑲᔪᓯᑎᑦᑎᓂᕐᒧᑦ ᓴᐳᔾᔨᒍᑕᐅᔪᒥᒃ 

ᐊᑐᖅᑎᑦᑎᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ. ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓯᒪᑦᑎᐊᕐᓗᑎᒃ 

ᑐᑭᑖᕈᑎᔅᓴᒥᒃ ᑐᓂᓯᓯᒪᙱᒻᒪᑕ ᑎᑎᕋᕐᓯᒪᓂᖓᓄᑦ 23ᒧᑦ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓄᑦ. 

ᑎᑎᕋᕐᓯᒪᓂᖓ 23 “ᐊᑐᕆᐊᑐᔫᔮᙱᒻᒪᑦ” ᑐᑭᖓ ᑎᑎᕋᕐᓯᒪᓂᖓᓂ 5.3.3(a) ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ.)  

 

 

9) ᖃᓄᖅᑑᕈᑕᐅᔪᑦ ᐸᓚᕐᓯᐅᒥᑎᑦᑎᒐᓱᓐᓂᕐᒧᑦ ᐊᓐᓇᐃᔭᐅᕙᑦᑐᓂᑦ ᑑᒑᓕᓐᓂᑦ  

ᑕᒪᕐᒥᒃ ᑑᒑᓕᕋᓱᑉᐸᑦᑐᑦ ᓄᓇᓖᑦ ᑎᑎᕋᕆᐊᓖᑦ ᐸᕐᓇᐅᑎᓂᑦ ᐱᖃᓯᐅᔾᔨᓯᒪᔪᓂᑦ ᖃᓄᖅᑑᕈᑎᔅᓴᓚᑦᑖᓂᑦ 

ᐊᖑᓇᓱᑦᑎᓄᑦ ᖃᑦᑏᓐᓇᕈᕐᐹᓪᓕᖁᓪᓗᒋᑦ ᐊᓐᓇᐃᔭᐅᕙᑦᑐᑦ ᑑᒑᓖᑦ.  

 

 

ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  

 

ᐃᒪᐃᓕᖓᖔᕐᓗᓂ, ᑎᑎᕋᕐᓯᒪᓂᖓ 3.7.6 ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᓂᑦ ᐋᖅᑭᒋᐊᖅᑕᐅᔭᕆᐊᓕᒃ 

ᒪᓕᓪᓗᒋᑦ ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᒋᓯᒪᔭᖏᑦ ᑎᑎᕋᕐᓯᒪᓂᖓᓃᑦᑐᑦ 4 (ᑭ)ᒥ ᑖᒃᑯᓇᓂ 

ᑎᑎᕋᖅᑕᐅᓯᒪᔪᓂᑦ ᐊᑖᓂ.   

 

ᑎ. ᑐᑭᓯᐅᒪᔾᔪᑎᔅᓴᖃᖅᑎᑦᑎᓂᖅ 

 

10) ᐊᖑᓂᒃᑕᐅᕙᑦᑐᓂᑦ ᑐᓴᖅᑎᑦᑎᒍᑎᖃᖃᑦᑕᕆᐊᖃᕋᔭᖅᑐᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᓄᑦ ᐊᒻᒪᓗ ᐆᒪᔪᕐᓂᐊᑎᒃᑯᓐᓄᑦ ᐊᕐᕌᒍᑕᒫᑦ: 

ᐃ. ᐆᒪᔪᕐᓂᐊᑎᒃᑯᑦ ᖃᐅᔨᒃᑲᐃᒋᐊᖃᖃᑦᑕᕋᔭᖅᑐᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ 

ᐃᒪᕐᒥᐅᑕᓕᕆᔨᒃᑯᓂᓪᓗ ᓄᓇᓕᖏᓐᓂ ᐊᖑᓇᓱᒍᓐᓇᖅᑕᖏᑕ ᑭᓪᓕᖏᓐᓄᑦ (ᖃᖓᓕᒫᖅ-ᐊᕐᕌᒍᒥ, 

ᐅᕝᕙᓘᓐᓃᑦ ᐊᐅᔭᒃᑯᑦ ᐊᒻᒪᓗ ᐊᖅᑯᓵᕐᓂᖏᓐᓂ) ᑎᑭᐅᑎᔭᕋᐃᑉᐸᑕ. 

ᐱ. ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᖃᐅᔨᒃᑲᐃᒋᐊᖃᕋᔭᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂ 

ᓄᓇᓕᓐᓂᑦ ᐊᖑᓇᓱᒍᓐᓇᖅᑕᖏᑕ ᑭᓪᓕᖏᓐᓄᑦ (ᖃᖓᓕᒫᖅ-ᐊᕐᕌᒍᒥ, ᐅᕝᕙᓘᓐᓃᑦ ᐊᐅᔭᒃᑯᑦ ᐊᒻᒪᓗ 

ᐊᖅᑯᓵᕐᓂᖏᓐᓂ) ᑎᑭᐅᑎᔭᕋᐃᑉᐸᑕ ᐊᑐᓂᑦ ᐊᐅᓚᑦᑎᕕᖏᓐᓂ ᐊᕕᑦᑐᕐᓯᒪᕕᖓᓐᓂ.  

 

 

ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  

 

ᓄᓇᕗᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᕕᖓᓐᓂ ᐱᔾᔪᑎᖃᙱᒻᓄᒪᑦ. ᐊᕐᕌᒍᑕᒫᑦ 

ᑐᓴᖅᑎᑦᑎᖃᑦᑕᕆᐊᖃᕐᓂᖏᑦ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ ᓈᒻᒪᑦᑐᖅ.  

  

ᑭ. ᓇᓗᓇᐃᒃᑯᓯᖅᑕᐅᖃᑦᑕᕆᐊᖃᕐᓂᖏᑦ ᑑᒑᓖᑦ ᑑᒑᖏᑦ 

 

11) ᑑᒑᑦ ᓄᓈᖅᑎᑕᐅᓯᒪᔪᓂᑦ ᑑᒑᓕᓐᓂᑦ ᖃᐅᔨᓴᖅᑕᐅᖃᑦᑕᕆᐊᓖᑦ ᓇᓗᓇᐃᒃᑯᓯᖅᑕᐅᓗᑎᓪᓗ 

ᓴᐳᔾᔭᐅᓯᒪᕕᒻᒧᑦ ᐆᒪᔪᓕᕆᔨᒧᑦ ᐅᕝᕙᓘᓐᓃᑦ ᐃᖃᓗᓕᕆᔨᒧᑦ. ᐊᑕᐃᓐᓇᑐᔅᓴᒫᖅ ᐋᖅᑭᑦᑕᐅᒐᔭᖅᑐᖅ ᑑᒑᕐᒧᑦ 

ᐃᒪᕐᒥᐅᑕᕐᓄᑦ ᐆᒪᔪᓄᑦ ᓂᕕᖓᑖᕐᒧᑦ, ᓇᓗᓇᐃᒃᑯᓯᕐᓯᓂᕐᒧᑦ ᐱᓕᕆᐊᖑᓲᒥ.  

 

 

ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  

 

ᐋᖅᑭᑕᐅᑦᑎᐊᕐᓯᒪᙱᑦᑐᖅ ᐊᑐᓕᕋᔅᓴᐅᓗᓂ ᐊᒻᒪᓗ ᑲᔪᓯᑎᑕᐅᔪᒫᕐᓂᐊᕐᓗᓂ ᒫᓐᓇ.  

 

 

ᒋ. ᐊᖏᕐᓂᖅ ᐃᓚᓕᐅᔾᔭᐅᓯᒪᔪᒧᑦ ᐃᖃᓗᓕᕆᓂᕐᒧᑦ ᐸᕐᓇᐅᑦ - ᒪᓕᑦᑐᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ 

ᑎᑎᕋᕐᓯᒪᔪᖅ 5.2.34(d) 

 

12) ᐊᖏᕐᓂᖅ ᐃᓚᓕᐅᔾᔭᐅᓯᒪᔪᒧᑦ ᐃᖃᓗᓕᕆᓂᕐᒧᑦ ᐸᕐᓇᐅᑦ ᑑᒑᓕᓐᓄᑦ ᓄᓇᕗᑦ ᐃᓗᐊᓂ (ᐱᒋᐊᕐᕕᔅᓴᓕᒃ 

2013ᒥ) ᐊᒻᒪᓗ ᓯᕗᓪᓕᕐᐹᖓᓐᓂ ᑲᒪᒋᔭᐅᓂᖓ ᐃᒪᕐᒥᐅᑕᕐᓄᑦ ᐆᒪᔪᓄᑦ ᓂᕕᖓᑖᖅᑖᑎᑦᑎᖃᑦᑕᓂᕐᒧᑦ 

ᐊᑐᐊᒐᖅ ᓇᓗᓇᐃᖅᑕᐅᓯᒪᔪᖅ ᑕᕝᕙᓂ.  

 

 

ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  

 

ᓄᓇᕗᑦ ᑐᙵᕕᒃᑯᑦ ᐃᑲᔪᕐᓰᔪᑦ ᐊᖏᕐᓂᕐᒥᒃ ᐸᕐᓇᐅᑕᐅᒋᐊᙵᕐᓯᒪᒧᓂᑦ ᑖᒃᑯᐊ ᒪᓕᒐᐃᑦ 

ᑲᔪᓯᑎᑕᐅᓂᐊᖅᑲᑕ ᐋᖅᑭᒋᐊᖅᑕᐅᓂᐊᖅᑲᑕᓗ: 

 

ᐃ) ᐱᔭᕇᖅᑕᐅᓗᓂ ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ ᐸᕐᓇᐅᒻᒥᑦ ᒪᓕᑦᑐᒍ ᓄᓇᕗᑦ ᑐᙵᕕᒃᑯᑦ 

ᐅᖃᐅᓯᕆᓯᒪᔭᖓᑦ ᑎᑎᕋᕐᓯᒪᓂᖓᓂ 2ᒥ ᑖᒃᑯᓇᓂ ᑐᓂᔭᐅᓯᒪᔪᓂᑦ;  

 

ᐱ) ᐋᖅᑭᒋᐊᕐᓗᒋᑦ ᐊᐅᓚᑦᑎᓂᕐᒥ ᖃᓄᖅᑑᕈᑕᐅᔪᒪᓯᒪᔪᑦ ᒪᓕᑦᑐᒋᑦ ᓄᓇᕗᑦ ᑐᙵ4ᑯᑦ 

ᖃᓄᐃᓕᖓᓂᖏᑦ ᓇᓗᓇᐃᕐᓯᒪᔪᑦ ᑖᒃᑯᓇᓂ ᖁᓛᓂ:  

 

ᑎ) ᐱᖃᓯᐅᔾᔨᓗᑎᒃ ᑲᑦᑐᖓᐃᓯᒪᓪᓚᑦᑖᕐᓂᖏᓐᓂᒃ, ᐃᓚᒋᔭᐅᓗᓂ ᓯᕗᓪᓕᕐᓄᑦ ᐱᖓᓱᓄᑦ-ᐊᕐᕋᒍᓄᑦ 

ᐸᕐᓇᐅᒻᒥᑦ ᕿᒥᕐᕈᓂᕐᒧᑦ, ᑲᑎᒪᔩᑦ ᕿᒥᕐᕈᓗᑎᒃ ᐲᖅᑕᐅᒐᔭᕐᒪᖔᖅ ᐋᖅᑭᒋᐊᖅᑕᐅᒐᔭᕐᒪᖔᕐᓘᓐᓃᑦ 

ᒪᓕᑦᑐᒍ ᑎᑎᕋᕐᓯᒪᓂᖓ 5.6.51 ᑕᒪᕐᒥᒃ ᐊᑐᖅᑐᓂᑦ ᑰᑕᖃᙱᑦᑐᓂᒃ ᑭᓪᓕᖃᖅᑎᑦᑎᒍᑕᐅᔪᑦ 

ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓄᑦ ᑲᔪᓯᑎᑕᐅᓗᓂ ᐊᓯᔾᔨᐸᓪᓕᐊᑎᓪᓗᒋᑦ.  

 

 

4.   ᓄᓇᕗᑦ ᑐᙵᕕᒃᑯᑦ ᐅᖃᐅᓯᖏᑦ ᐱᔾᔪᑕᐅᓗᐊᖅᑐᑦ ᐱᔾᔪᑎᒋᓪᓗᒋᑦ 

ᐃ) ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᓇᓱᐊᕐᓂᖓᑦ ᑑᒑᓕᓐᓂᑦ, ᐊᒻᒪᓗ ᑕᒪᑐᒧᖓ ᑐᕌᖓᔪᒥᒃ 

ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᒋᓯᒪᔭᖏᑦ  

2008ᒥ 2010ᒧᑦ, ᐃᒪᕐᒥᐅᑕᓕᕆᔨᒃᑯᑦ ᐅᖃᐅᓯᖃᔪᒻᒪᑕ ᐃᓱᒫᓘᑎᖏᓐᓂᒃ ᑑᒑᓕᓐᓄᑦ ᐊᐅᔭᒃᑯᑦ ᑑᒑᓖᑦ ᑲᑎᖓᐅᓲᑦ 

ᓄᖑᑉᐸᓪᓕᐊᓂᖏᓐᓂᒃ ᑲᖏᖅᓱᒥ, ᒪᓕᑦᑐᒋᑦ ᕿᓚᓗᒐᐃᑦ ᒥᔅᓴᐅᓴᑦᑕᐅᓯᒪᓂᖏᑦ 3600. ᐃᒪᕐᒥᐅᑕᓕᕆᔨᒃᑯᑦ 

ᑐᓴᖅᑎᑦᑎᒍᑎᖃᔪᒻᒪᑕ ᒫᓐᓇ ᐊᖑᓂᒃᑕᐅᕙᑦᑐᑦ ᖃᑦᑏᓐᓇᕈᕐᐹᓪᓕᖅᑎᑦᑎᕙᓪᓕᐊᔪᔅᓴᐅᒻᒪᑕ ᐊᐅᔭᒃᑯᑦ ᑲᑎᙵᐅᐸᑦᑐᓂᑦ, 

ᐊᒻᒪᓗ ᑖᓐᓇ ᐊᑦᑐᐃᒐᔭᖅᑐᓂ ᑲᑎᙵᐅᐸᑦᑐᑦ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᖏᓐᓂᒃ 

ᓇᓗᓇᙱᔾᔪᑎᒋᕙᑦᑕᖏᓐᓂᒃ. ᑖᓐᓇ ᐊᑐᓕᖁᔨᔾᔪᑕᐅᓯᒪᔪᖅ ᒪᓕᑦᑐᖅ “ᐃᒪᕐᒥᐅᑕᓕᕆᔨᒃᑯᑦ CSAS 2008-022 ᐊᒻᒪᓗ 

035 (ᐱᐅᓂᕐᐹᑦ ᐊᑐᐃᓐᓴᐃᑦ ᖃᐅᔨᓴᖅᑐᓕᕆᔨᑎᒍᑦ ᑐᑭᓯᐅᒪᔾᔪᑎᔅᓴᐃᑦ)” (ᓇᓛᓂ 5, ᑎᑎᕋᖅᑕᐅᓯᒪᔪᑦ 

ᑐᑭᑖᖁᔨᔾᔪᑕᐅᓯᒪᔪᓄᑦ). ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔾᔪᑎᖃᔪᔪᑦ ᖃᑦᑏᓐᓇᕈᕆᐊᖁᓪᓗᒋᑦ ᑲᖏᖅᓱᒥ ᐊᐅᔭᒃᑯᑦ 

ᕿᓚᓗᒐᖃᕐᓂᐅᕙᑦᑐᓂᑦ 130ᒥ 28ᒧᑦ. 2010ᒥ, ᐃᒪᕐᒥᐅᑕᓕᕆᔨᒃᑯᑦ-ᖃᐅᔨᓴᖅᑐᓕᕆᔨᖏᑦ ᐱᔭᕇᕐᓯᔪᒻᒪᑕ ᖃᖓᑕᓲᒃᑯᑦ 

ᖃᐅᔨᓴᕐᓂᐅᑲᓐᓂᔪᔪᒥᒃ ᑲᖏᖅᓱᒥ. ᒫᓐᓇ ᓇᓚᐅᑦᑖᖅᑕᐅᓯᒪᒧᑦ ᐊᒥᓲᓂᖏᑦ 18,049 ᑑᒑᓖᑦ, ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᐊᒥᓱᕈᖅᑎᑦᑎᒋᐊᕐᓯᒪᓪᓗᑎᒃ ᐊᖑᓇᓱᑦᑕᐅᖃᑦᑕᖁᒐᔭᙳᐊᖅᑕᖏᓐᓂᒃ ᑲᖏᖅᓱᒥ 233ᓄᑦ 

ᑑᒑᓕᓐᓂᑦ.  

ᕿᑎᖏᓐᓂ-2011ᒥᓂᑦ, ᐃᒪᕐᒥᐅᑕᓕᕆᔨᒃᑯᑦ ᐱᐅᓂᕐᐹᑦ ᖃᐅᔨᓴᖅᑐᓕᕆᓂᒃᑯᑦ ᑐᑭᓯᐅᒪᔾᔪᑎᔅᓴᖏᑦ ᐅᐊᓐᓇᖓᓂ 

ᑕᓯᐅᔭᕐᔪᐊᑉ ᑑᒑᓖᑦ ᒥᔅᓵᓄᑦ ᓇᓚᐅᑦᑖᖅᑕᐅᓯᒪᔪᔪᑦ 3660 (ᐃᒪᕐᒥᐅᑕᓕᕆᔩᑦCSAS 2008/035). ᐃᒪᕐᒥᐅᑕᓕᕆᔨᒃᑯᑦ 

ᐊᑐᓕᖁᔨᔾᔪᑎᖃᓚᐅᕐᓯᒪᒻᒪᑕ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖁᔨᓪᓗᑎᒃ 57ᓂᑦ ᑑᒑᓕᓐᓂᑦ 2011ᒥ, 

ᖃᑦᑏᓐᓇᕈᕆᐊᖅᑕᐅᓪᓗᑎᒃ ᐊᕐᕌᒍᑕᒫᑦ ᐊᖑᓂᒃᑕᐅᖃᑦᑕᓚᐅᖅᑐᓂᑦ 101ᓂᑦ. ᐋᒡᒌᓯᒥ, 2011ᒥ, ᐃᒪᕐᒥᐅᑕᓕᕆᔨᒃᑯᑦ-

ᖃᐅᔨᓴᖅᑐᓕᕆᔨᖏᑦ ᐱᔭᕇᕐᓯᔪᒻᒪᑕ ᖃᖓᑕᓲᒃᑯᑦ ᖃᐅᔨᓴᕐᓂᕐᒥ ᐅᐊᓐᓇᖓᓂ ᑕᓯᐅᔭᕐᔪᐊᑉ. ᐃᒪᕐᒥᐅᑕᓕᕆᔨᒃᑯᑦ 

ᐋᖅᑭᒋᐊᕐᓯᒪᔭᖏᑦ ᓇᓚᐅᑦᑖᕐᓯᒪᔭᖏᑦ ᐊᒥᓲᓂᖏᑦ ᒫᓐᓇ ᐃᒪᓐᓇᐅᓕᖅᑯᑦ 12,485 ᑑᒑᓖᑦ (CSAS 2012/028), 

ᐊᒻᒪᓗ ᐊᑐᓕᖁᔨᔾᔪᑕᐅᓯᒪᒧᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᖁᒐᔭᙳᐊᖅᑕᖏᑦ 157 ᑑᒑᓖᑦ ᒫᓐᓇ..    

ᑕᒪᒃᑮᓐᓂᒃ ᑲᒪᒋᔭᐅᔫᓐᓂᒃ, ᐃᓄᐃᑦ ᐅᖃᐅᔾᔨᒋᐊᖏᓐᓇᖃᑦᑕᕐᓯᒪᒻᒪᑕ ᐃᒪᕐᒥᐅᑕᓕᕆᔨᒃᑯᓐᓂᑦ ᐃᒪᕐᒥᐅᑕᓕᕆᔨᒃᑯᑦ 

ᑐᑭᓯᐅᒪᔾᔪᑎᔅᓴᖏᑦ ᐱᑦᑎᐊᕐᓯᒪᙱᓐᓂᕋᖅᑐᒋᑦ ᐊᒻᒪᓗ ᒥᔅᓯᖃᙱᑎᐊᖅᑐᑎᒃ ᑑᒑᓖᑦ ᐊᒥᓲᓂᖏᓐᓂᒃ 

ᓇᓗᓇᐃᕐᓯᓯᒪᑦᑎᐊᕋᑎᒃ. ᐃᓄᐃᑦ ᑐᓴᖅᑎᑦᑎᖃᑦᑕᕐᓯᒪᔪᑦ ᑕᑯᓯᒪᔭᖏᓐᓂᒃ ᑑᒑᓕᓐᓂᑦ ᐊᐅᔭᒃᑯᑦ 

ᖃᑦᑏᓐᓇᕈᕐᐹᓪᓕᕐᓯᒪᙱᓐᓂᕋᐃᓪᓗᑎᒃ ᐅᕝᕙᓘᓐᓃᑦ ᓱᕐᕋᓯᒪᓗᐊᙱᓐᓂᖏᓐᓂᒃ ᐱᑕᖃᕐᓂᕆᕙᑦᑕᖏᑦ. ᐃᓄᐃᑦ 

ᐅᖃᐅᓯᖃᓚᐅᕐᓯᒪᒧᑦ ᐃᓱᒫᓘᑎᖏᓐᓂᒃ ᖃᖓᑕᓲᒃᑯᑦ ᖃᐅᔨᓴᖅᑎᓪᓗᒋᑦ ᑕᑯᖃᑦᑕᕐᓯᒪᙱᓐᓂᖏᓐᓂᒃ ᑑᒑᓕᓐᓂᑦ ᓯᓚ 

ᐱᔾᔪᑎᒋᓪᓗᒍ, ᓯᑯᖃᕐᓂᖓᓄᑦ, ᓂᕿᒋᔭᐅᖃᑦᑕᕐᓂᖏᓪᓗ ᓂᕿᖃᕐᐸᑦᑐᓄᑦ ᑕᒪᒃᑯᓂᖓ ᐃᒫᓂᒥᐅᑕᐅᖃᖏᑦ ᐊᒻᒪᓗ 

ᐋᕐᓗᖃᕐᓂᖓᓂᒃ ᖃᐅᔨᓴᕐᕕᐅᕙᑦᑐᓂᑦ. ᐊᐅᓚᑦᑎᓂᕐᒧᑦ ᑐᑭᑖᕈᑎᖃᖃᑦᑕᕐᓂᖅ ᒪᓕᑦᑐᒋᑦ ᖃᐅᔨᓴᖅᑐᓕᕆᔨᒃᑯᑦ 

ᑐᑭᓯᐅᒪᔾᔪᑎᔅᓴᐃᑦ ᐃᑲᔪᕐᓯᖅᑕᐅᓯᒪᙱᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓇᕐᓯᒪᔪᖅ 

ᑐᙵᕕᔅᓴᐅᖏᓐᓇᖃᑦᑕᖏᓐᓂᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ 2010ᒥ NDF ᑐᓴᖅᑎᑦᑎᒍᑎᒋᓯᒪᔭᖏᑦ ᑑᒑᓖᑦ ᒥᔅᓵᓄᑦ 

ᑐᑭᓕᐅᑎᔭᔅᓴᐅᕗᑦ ᑐᑭᑖᕈᑎᖃᖃᑦᑕᕐᖓᑕ ᑐᙵᕕᖃᓗᐊᑐᐃᓐᓇᖅᑐᑎᒃ ᖃᐅᔨᓴᖅᑐᓕᕆᔨᓂᑦ ᑐᓴᕆᐊᕐᕕᖃᕐᓯᒪᓇᑎᒃ 

ᐃᓄᓐᓂᑦ.  

ᐱ) ᐊᐅᓚᑦᑎᓂᖅ ᑐᙵᕕᖃᕐᓗᑎᒃ ᐊᐅᔭᒃᑯᑦ ᕿᓚᓗᒐᖃᕐᓂᕆᕙᑦᑕᖓᓂᒃ ᕿᓚᓗᒐᖃᕐᕕᒻᒥᐅᙱᖔᖅᑐᖅ: ᓱᒻᒪᑦ ᑖᓐᓇ 

ᐊᓯᔾᔨᕐᓂᐅᔪᖅ ᐃᓱᒪᒋᔭᐅᒋᐊᕆᐊᖃᕐᒪᖔᖅ ᑭᓯᐊᓂ ᐱᖓᓱᓄᑦ-ᐊᕐᕌᒍᓄᑦ ᐆᑦᑐᕋᐅᑕᐅᑐᐃᓐᓇᓂᐊᕐᓗᓂ 

ᑲᑎᒪᔩᑦ ᐊᐱᕆᔭᐅᓯᒪᒻᒪᑕ ᐊᓯᔾᔩᖁᓪᓗᒋᑦ ᑕᒪᕐᒥᓕᒫᐸᓗᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑖᓚᐅᖅᑎᓐᓇᒋᑦ 

ᑰᑕᐅᕙᔪᔪᓂᑦ ᑑᒑᓕᓐᓂᑦ ᕿᓚᓗᒐᕋᓱᖃᑦᑕᓂᕐᒧᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᐋᖅᑭᑦᑕᐅᓯᒪᔪᓂᑦ ᐊᑖᓂ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ. ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐋᖅᑭᑦᑕᐅᒍᓐᓇᕐᖓᑕ ᑭᓯᐊᓂ ᐆᒪᔪᓄᑦ ᑕᒪᐅᙵᓕᖅᑭᑖᕙᑦᑐᓄᑦ “ᑲᑎᙵᐅᐸᑦᑐᓄᑦ” 

ᐅᕝᕙᓘᓐᓃᑦ “ᑕᒪᐅᙶᕙᑦᑐᓄᑦ” (ᑎᑎᕋᕐᓯᒪᓂᖏᓐᓂ 5.1.1; 5.1.5; 5.6.1; 5.6.17). ᐱᔾᔪᑎᖃᖅᑐᑎᒃ ᑖᒃᑯᐊ 

ᓈᓴᐅᑎᑎᒍᑦ ᐊᒥᓲᓂᖏᑦ ᓴᐳᔾᔨᓂᕐᒧᑦ ᐆᒪᔪᓂᑦ ᐃᓱᒫᓗᒋᔭᐅᒻᒪᑦ. ᑭᓪᓕᖃᖅᑎᑦᑎᒍᑕᐅᓗᓂ 

ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ, ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑕᐅᔭᕆᐊᖃᕐᖓᑦ 



21 
 

ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑕᐃᒪᐃᒋᐊᖃᖅᑎᓪᓗᒋᑦ ᐊᑐᖅᑐᒧᑦ ᓴᐳᔾᔨᓂᕐᒧᑦ ᐱᔾᔪᑎᖃᕐᓗᑎᒃ (s. 

5.3.3(a)). ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᓈᒻᒪᑎᐊᕐᓂᕐᓴᐅᓗᑎᒃ “ᕿᓚᓗᒐᖃᕐᓂᐅᔪᒥ” 

ᐅᕝᕙᓘᓐᓃᑦ ᕿᓚᓗᒐᖃᕐᕕᐅᔪᒥ” ᑕᐃᒪᐃᒻᒪᑦ ᐃᓚᒋᓪᓗᐊᑕᕐᖓᖑ ᑲᑎᒪᔩᑦ ᑲᒪᒋᔭᔅᓴᒫᖓᓐᓄᑦ ᖃᐅᔨᒪᒋᐊᕐᓂᕐᒧᑦ 

ᐊᖑᓇᓱᑦᑕᐅᖃᑦᑕᓂᐊᖅᑐᓂᑦ ᑭᓪᓕᖃᖅᑎᑦᑎᓂᐊᕐᓂᕐᒧᑦ ᑐᑭᑖᕈᑎᖃᕐᓂᐊᓂᕐᒧᑦ ᑐᑭᓯᓯᒪᑦᑎᐊᕐᓗᑎᒃ ᒪᓕᓪᓗᒋᑦ 

ᐊᖏᕈᑏᑦ. ᑲᑎᒪᔩᑦ ᐃᓕᓴᕐᓯᓯᒪᔪᑐᖃᐅᒻᒪᑕ ᑕᒪᑐᒥᖓ. ᑕᑯᓗᒍ, ᑐᑭᓕᐅᑎᓗᒍ, ᑲᑎᒪᔩᑦ ᔪᓚᐃ 10 2009ᒥ 

ᑎᑎᖅᑲᒥᓂᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᖃᐅᔨᔪᒪᓂᕋᖅᑐᑎᒃ ᐃᒪᕐᒥᐅᑕᓕᕆᔨᒃᑯᓐᓂ ᖃᐅᔨᒪᔾᔪᑎᔅᓴᒥᒃ 

ᖃᐅᔨᒍᑎᒋᓯᒪᔭᖓᓐᓂᒃ ᐱᔾᔪᑎᖓᓐᓂᓪᓗ ᑐᔅᓯᕋᐅᑎᖃᕐᓂᕐᒧᑦ ᐋᖅᑮᖁᔨᓪᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ 

ᐱᔾᔪᑎᒋᓪᓗᒋᑦ ᑑᒑᓖᑦ ᐊᐅᔭᒃᑯᑦ “ᑲᑎᖓᐅᐸᑦᑐᑦ” ᐅᕝᕙᓘᓐᓃᑦ “ᑲᑎᙵᐅᖅᑐᓃᙶᕐᓯᒪᔪᑦ” ᐊᑐᙱᖔᕐᓗᑎᒃ 

ᕿᓚᓗᒐᖅᑕᓕᒻᒥ. 

ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖏᑦ ᓇᓗᓇᐃᕐᓯᓯᒪᒻᒪᑕ ᐊᐅᔭᒃᑯᑦ ᕿᓚᓗᒐᖃᕐᓂᕆᕙᑦᑕᖓ ᓴᓐᓂᕈᑎᐅᑉ ᐃᒪᖓᓂ 

ᑑᒑᓕᓐᓂᑦ ᐃᓱᒪᒋᔭᐅᔭᕆᐊᖃᕐᖓᑦ “ᕿᓚᓗᒐᖃᕐᓂᐅᓂᖓᓂᒃ” ᐊᐅᓚᑦᑎᓂᖅ ᐱᔾᔪᑎᒋᓪᓗᒍ. ᑖᓐᓇ 

ᓇᓗᓇᐃᖅᑕᐅᓯᒪᓂᖓ ᐃᑲᔪᕐᓯᖅᑕᐅᒐᓗᐊᖅᑲᑦ ᖃᐅᔨᒪᔾᔪᔅᓴᖏᓐᓄᑦ ᐱᔾᔪᑕᐅᒻᒪᑦ ᑲᑎᒪᔩᑦ ᑐᑭᑖᕈᑎᖃᕆᐊᖃᕐᓂᖏᓐᓄᑦ 

ᑕᒪᑐᒥᖓ. ᐃᓛᒃᑰᖓᑎᑕᐅᑉᐸᑕ ᓴᓐᓂᕈᑎᐅᑉ ᐃᒪᖓᓃᑉᐸᑦᑐᑦ “ᑲᑎᙵᐅᐸᑦᑐᐃᓐᓇᕐᓄᑦ” ᑭᓪᓕᖃᖅᑎᑦᑎᒍᑕᐅᒐᔭᕐᖓᑦ 

ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᐊᑐᓂᑦ ᑲᑎᙵᐅᖅᑐᒡᒍᑎᐅᕙᑦᑐᓂᑦ ᕿᓚᓗᒐᖃᕐᕕᐅᕙᑦᑐᒥ, ᓇᓗᓇᐃᕐᓯᒪᔪᑦ ᓲᕐᓗ 

ᑖᒃᑯᐊ ᓈᒻᒪᑦᑐᒥᒃ ᑐᑭᓯᓯᒪᑦᑎᐊᕋᑎᒃ ᑐᑭᑖᕈᑎᖃᕈᑕᐅᓯᒪᒻᒪᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᒪᓕᑦᑐᒍ 

ᑎᑎᕋᕐᓯᒪᓂᖓ 5.3.3(a) ᐃᒻᒥᓃᓐᓇᖅ ᐱᓯᒪᓪᓗᑎᒃ:   

ᐊᐅᓚᑦᑎᖔᕈᑎᒃ ᖃᑦᑏᓐᓇᐅᓂᕐᓴᓂᑦ “ᑲᑎᙵᐅᑐᒡᒍᑎᐅᕙᑦᑐᓂᑦ”, ᐊᑕᖏᙱᖔᖅᑐᒍ ᓴᓐᓂᕈᑎᐅᑉ ᐃᒪᖓ, 

ᐃᑲᔫᑎᖃᕐᓂᐊᖅᑐᖅ ᓴᐳᔾᔨᓂᕐᒧᑦ ᑑᒑᓕᓐᓂᑦ, ᐸᓚᕐᓯᐅᒥᑎᑦᑎᓂᐊᖅᑐᔅᓴᐅᕗᖅ ᓄᖑᑉᐸᓪᓕᐊᓂᖏᓐᓂᒃ 

ᑲᑎᙵᐅᐸᑦᑐᑦ, ᐊᒻᒪᓗ ᐊᑐᖅᑎᑦᑎᒋᐊᒃᑲᓂᕐᓗᓂ ᓴᐳᔾᔨᓂᕐᒥᒃ ᐊᐅᖏᑎᒍᑦ 

ᓇᓪᓕᐊᓐᓃᙶᕐᓯᒪᓂᕆᕙᑦᑕᖏᓐᓂᒃ ᑕᐃᒪᐃᒍᑎᖃᑐᐃᓐᓇᕆᐊᖃᖅᑐᑎᒃ ᐊᓯᔾᔨᐸᓪᓕᐊᔪᓄᑦ 

ᐃᓕᑦᑐᐸᓪᓕᐊᓂᖏᓐᓄᑦ ᓇᔪᕐᐸᑦᑕᖓᑕ ᖃᓄᐃᓐᓂᖏᓐᓂᒃ. ᑕᒪᓐᓇ ᐃᑲᔫᑎᖃᕐᓂᐊᖅᑐᖅ ᓄᓇᓕᓐᓄᑦ 

ᖃᐅᔨᒪᒋᐊᖃᑦᑕᕐᓗᑎᒃ ᑕᒫᓂ ᑑᒑᓕᑦᑕᖃᕐᓂᖓᓂᒃ ᓄᓇᓕᖏᓐᓄᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ 

ᓯᕗᓂᑦᑎᓐᓂ (ᑐᑭᑖᖁᔨᔾᔪᑕᐅᔪᓂᑦ, ᒪᑉᐱᒐᕐᒥ 10ᒥ) 

   

ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᒍᓐᓇᖅᑐᓂᑦ ᓇᓪᓕᐊᓐᓂᑐᐃᓐᓇᓕᒫᐸᓗᒃ ᐆᒪᔪᒡᒍᑎᓂᑦ ᑐᑭᓯᓯᒪᑦᑎᐊᕐᓗᑎᒃ 

ᑐᑭᑖᕈᑕᐅᒐᔭᕐᖓᑕ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓄᓇᓕᓐᓂᑦ ᖃᑦᑏᓐᓇᕈᕆᐊᖅᑎᑦᑎᒋᐊᖄᕐᔪᓂᖅᑲᑕ 

ᓈᓴᐅᑎᑎᒍᑦ ᐅᕝᕙᓘᓐᓃᑦ ᐊᑐᖅᑎᑦᑎᒋᐊᕐᓗᑎᒃ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᕆᕙᑦᑕᖏᓐᓂᒃ ᑐᑭᓯᓯᒪᑦᑎᐊᕐᓗᑎᒃ 

ᑭᓪᓕᖃᖅᑎᑦᑎᓂᕐᒥᒃ ᐱᔪᓐᓇᐅᑎᖓᓂᒃ ᐃᓅᑉ ᐊᖑᓇᓱᒍᓐᓇᓂᕐᒧᑦ ᐱᔭᕆᐊᖃᖅᑕᓕᒫᖏᓐᓂᒃ ᓈᒻᒪᑦᑐᓂᒃ. 

ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᔪᑦ ᐊᑐᖃᑦᑕᕐᖓᑕᒎᖅ “ᑲᑎᖓᐅᕐᓂᕆᕙᑦᑕᖏᓐᓂᒃ” ᑖᒃᑯᓇᓂ ᑐᔅᓯᕋᐅᑎᖏᓐᓂ 

ᐱᔾᔪᑎᖃᕐᓂᖏᓐᓂᒃ ᑐᑭᓯᓇᕐᔫᒥᑎᑦᑎᒋᐊᕈᒪᓯᒪᓪᓗᑎᒃ ᓄᓇᙳᐊᑎᒍᑦ ᐃᓛᒃᑰᖓᓂᕆᕙᑦᑕᖏᓐᓂᒃ ᑑᒑᓖᑦ ᐃᓄᓐᓄᑦ 

ᐊᖑᓇᓱᑦᑕᐅᖃᑦᑕᖅᑐᑦ:  

 

ᑐᑭᖓ “ᑲᑎᙵᐅᖅᑐᑦ” ᐱᔾᔪᑎᓕᒃ ᐱᓇᓱᐊᕐᕕᔅᓴᐅᕙᑦᑐᒥᒃ: ᐆᒪᔪᐃᑦ ᐊᖑᓇᓱᑦᑕᐅᖃᑦᑕᓲᑦ. 

ᐃᓅᕕᒋᕙᑦᑕᖏᓐᓂ ᑐᑭᖓ ᕿᓚᓗᒐᖃᕐᕕᐅᕙᑦᑐᖅ ᐃᕐᓂᐅᐸᑦᑐᑦ-ᐃᓛᒃᑯᑦ ᐊᑐᓂᑦ ᐆᒪᔪᐃᑦ.  

 

ᑲᑎᙵᐅᐸᑦᑐᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᐆᒪᔪᖅᑕᓕᒻᒥᐅᑐᐃᓐᓇᕆᐊᓕᒃ ᐆᒪᔪᖅᑕᖃᙱᑦᑐᒥᓘᓐᓃᑦ 

ᑭᓯᐊᓂ ᓄᓇᙳᐊᑎᒍᑦ ᐃᓛᒃᑰᖓᔪᑦ ᑲᑎᙵᐅᑐᒡᒍᑏᑦ ᐊᖑᓇᓱᑦᑕᐅᖃᑦᑕᓲᑦ. ᑐᑭᖓ 

ᑲᑎᙵᐅᖅᑐᓃᙶᕐᓯᒪᔪᑦ” ᐊᑐᖅᑕᐅᓯᒪᒻᒪᑦ ᖃᐅᔨᓴᖅᑐᓕᕆᓂᕐᒥ ᐱᔭᕆᐊᑭᓪᓕᑎᑦᑎᔨᓂᑦ ᑲᑐᔾᔨᓪᓗᑎᒃ 

ᑲᑎᒪᔨᓂᑦ ᓴᐳᔾᔨᓂᕐᒧᑦ ᐊᐅᓚᑦᑎᓂᕐᒧᓪᓗ ᑑᒑᓕᓐᓂᑦ ᕿᓚᓗᒐᕐᓂᓪᓗ (JCNB) ᐊᒻᒪᓗ ᐅᐊᓐᓇᖓᓂ 

ᐊᑦᓛᓐᑎᒃ ᑕᕆᐅᕐᒥᐅᑕᕐᓄᑦ ᐆᒪᔪᓄᑦ ᑲᑎᒪᔨᓄᑦ (NAMMCO) ᐃᓛᒃᑰᖓᔪᓂᒃ ᐊᕕᑦᑐᑎᑦᑎᓂᕐᒧᑦ ᐃᒫᒃ 

ᖃᐅᔨᒪᔭᐅᖃᑦᑕᓚᐅᖅᑐᒥᒃ “ᓴᓐᓂᕈᑎᐅᑉ ᐃᒪᖓᓂ ᑑᒑᓖᑦ” ᒥᑭᔫᑕᐅᓂᕐᓴᐅᓕᕐᓗᑎᒃ 

ᐊᐅᓚᑦᑎᔾᔪᑕᐅᓕᕐᓗᑎᒃ ᐊᑐᕐᓂᐊᕐᖓᑕ ᑐᑭᓯᐅᒪᔾᔪᑎᔅᓴᓂᑦ “ᑲᑎᙵᐅᑐᒡᒍᑎᓃᙶᕐᓯᒪᔪᑦ” ᓯᓚᐅᑉ 

ᓇᓪᓕᑕᕐᕕᖏᑎᒍᑦ ᐊᕕᑦᑐᕐᓯᒪᐅᖃᑦᑕᕐᓂᖏᓐᓄᑦ. ᑐᑭᖃᓗᐊᖅᑐᖅ ᐃᒫᒃ “ᑲᑎᙵᐅᖅᑐᑦ”. ᑖᓐᓇ 

ᖃᐅᔨᓴᕈᑕᐅᓯᒪᔪᖅ ᐱᔾᔪᑎᑐᐊᓕᒃ ᐊᐅᓚᑦᑎᓂᕐᒧᑦ “ᑲᑎᙵᐅᐸᑦᑐᓂᒃ”, ᐃᓱᒪᒌᓐᓇᖅᑐᒋᑦ ᐃᓚᖏᑦ 

ᑲᑎᙵᐅᐸᑦᑐᑦ ᐃᒪᐃᑦᑑᑐᐃᓐᓇᕆᐊᖃᕐᖓᑕ ᐃᒪᐃᑦᑑᖏᓪᓗᑎᓪᓘᓐᓃᑦ “ᕿᓚᓗᒐᖅᑕᓖᑦ” 

ᓇᓪᓕᐊᓐᓃᙶᕐᓯᒪᓂᖏᑦ ᐃᓱᒪᒋᓪᓗᒋᑦ.  

    (ᓇᓛᓂ 2 ᑐᑭᑖᖁᔨᔾᔪᑕᐅᔪᒥ, “ᓇᐃᓈᕐᓯᒪᔪᑦ ᓇᓗᓇᐃᕐᓯᓂᕐᒧᑦ 

ᑲᑎᙵᐅᐸᑦᑐᓂᑦ (ᐊᓯᖏᓐᓂᓪᓗ)”’) 

ᐊᔾᔨᒋᙱᑕᖓᓂᒃ, ᓇᓗᓇᙱᑎᐊᖅᑐᖅ “ᑲᑎᙵᐅᐸᑦᑐᑦ”, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂᑦ, ᐊᑐᖅᑕᐅᕙᒻᒪᑦ ᓇᓪᓕᐊᓐᓃᙶᕐᓯᒪᓂᖏᑦ ᒪᓕᑦᑐᒋᑦ ᕿᓚᓗᒐᖃᕐᕕᐅᕙᑦᑐᒥ. ᐃᒪᐃᑦᑑᓪᓗᓂᓗ, 

ᐃᒪᕐᒥᐅᑕᓕᕆᔨᒃᑯᑦ ᐃᑲᔫᕐᓰᔾᔪᑎᖓᑦ ᐊᔾᔨᒌᙱᓪᓚᕆᓐᓂᖓᓂᒃ ᓇᓗᓇᐃᕐᓯᓯᒪᙱᒻᒪᑦ ᑕᐃᒪᐃᓕᖓᓂᕋᐃᒐᓗᐊᖅᑎᓪᓗᒍ 

ᖁᓛᓂ. ᐃᒪᕐᒥᐅᑕᓕᕆᔨᒃᑯᑦ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᖏᑎᒍᑦ ᐲᕐᓯᑐᐃᓐᓇᕆᐊᖃᕐᓂᕐᒧᑦ 

ᖃᐅᔨᓴᕈᑎᒋᓯᒪᔭᖓᑦ, ᐃᒪᕐᒥᐅᑕᓕᕆᔨᒃᑯᑦ ᓈᓴᕐᓯᒪᔭᖏᓐᓂ ᑲᑎᓪᓗᒋᑦ ᓄᓈᖅᑎᑕᐅᓯᒪᔪᓂᑦ ᐊᖑᓂᒃᑕᐅᔪᓐᓇᖅᑐᓂᑦ 

ᐊᑐᓂᑦ ᑲᑎᙵᐅᖅᑐᒡᒍᑎᓂᑦ ᑐᙵᕕᖃᖅᑐᑎᒃ, ᐃᓱᒪᓯᒪᒻᒪᑕ ᐃᕐᓂᐅᕐᓂᕆᕙᑦᑕᖏᑦ ᒪᓕᑦᑐᒋᑦ ᐃᓛᒃᑰᖓᓂᖏᓐᓂᒃ 

ᑲᑎᙵᐅᑐᒡᒍᑎᐅᕙᑦᑐᓂᒃ ᖃᐅᔨᓴᖅᑕᐅᓯᒪᔪᓂᑦ. ᐊᒻᒪᓗ, ᑕᐃᒫᒃ ᓇᓗᓇᐃᖅᑕᐅᔭᕇᕐᓯᒪᒻᒪᑦ, ᐃᒪᕐᒥᐅᑕᓕᕆᔨᒃᑯᑦ 

ᓇᓗᓇᐃᕐᓯᒪᔭᖓᑦ ᐱᔾᔪᑎᖓᑦ ᑑᒑᓕᓐᓂᒃ ᑲᑎᙵᐅᐸᑦᑐᓂᒃ ᖃᐅᔨᓇᓱᓐᓂᕐᒥ ᕿᓚᓗᒐᖃᕐᕕᐅᕙᑦᑐᒥ-ᐱᓯᒪᒻᒪᑦ (ᑕᑯᓗᒍ 

ᑐᑭᑖᖁᔨᔾᔪᑕᐅᓯᒪᒧᖅ, ᒪᑉᐱᒐᖓ 2, ᐅᖃᐅᓯᐅᓯᒪᔪᖅ ᓇᓗᓇᐃᕐᓯᒋᐊᕈᑎᖏᓐᓂ ᑖᒃᑯᓇᓂ ᑐᓂᔭᐅᔪᓂᑦ ᓇᓛᓂ 

ᐆᑦᑐᕋᐅᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕐᓂᕐᒥᒃ ᒪᓕᑦᑐᒍ ᑎᑎᕋᕐᓯᒪᓂᖓ 

5.3.3(a)) .     

 

ᐃᒪᕐᒥᐅᑕᓕᕆᔨᒃᑯᑦ-ᖃᐅᔨᓴᖅᑐᓕᕆᔨᖏᑦ ᓇᓗᓇᐃᕐᓯᓯᒪᒻᒪᑕ ᒪᕐᕈᐃᓂᑦ ᑑᒑᓕᑦᑕᖃᕐᐸᑦᑐᒥ ᓄᓇᕗᑦ ᐃᓗᐊᓂ - 

ᐅᐊᓐᓇᖓᓂ ᑕᓯᐅᔭᕐᔪᐊᑉ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ - ᒪᓕᑦᑐᒋᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑕᐅᓯᒪᔪᑦ 

ᐊᒻᒪᓗ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᖏᑦ ᐊᒻᒪᓗ ᓱᕈᕐᓇᖅᑐᑦ ᒥᔅᓵᓄᑦ ᑎᑎᖅᑲᐃᑦ. ᓴᓐᓂᕈᑎᐅᑉ ᐃᒪᖓᓃᑦᑐᑦ 

ᐃᓛᒃᑰᖓᒻᒪᑕ ᑎᓴᒪᐅᓕᖅᑲᖓᓪᓗᑎᒃ ᐊᐅᓚᑦᑎᕕᐅᕙᑦᑐᓂᑦ ᒪᓕᑦᑐᒋᑦ ᑕᑯᔭᐅᖃᑦᑕᕐᓯᒪᒧᑦ ᐊᐅᔭᒃᑯᑦ 

ᑲᑎᙵᐅᑐᒡᒍᑎᐅᕙᑦᑐᑦ ᐊᒻᒪᓗ ᖃᖓᑦᑕᖅᑎᑕᐅᓯᒪᒧᒃᑯᑦ ᖃᐅᔨᓴᐅᑦ. ᒪᓕᑦᑐᒋᑦ ᐃᒪᕐᒥᐅᑕᓕᕆᔨᒃᑯᑦ, ᐊᐅᔭᒃᑯᑦ 

“ᑲᑎᙵᐅᐸᑦᑐᑦ” ᑑᒑᓖᑦ ᐃᑲᔪᕐᓯᖅᑕᐅᔾᔪᑎᖃᕐᓯᒪᒻᒪᑕ ᑐᑭᓯᐅᒪᔾᔪᑎᔅᓴᓄᑦ ᐱᔭᐅᓯᒪᔪᓂᑦ ᐃᓄᓐᓂᑦ ᐃᓚᖏᓐᓂᑦ 

ᓄᓇᓕᓐᓂᑦ ᑐᓴᖅᑎᑦᑎᕙᑦᑐᓂᒃ ᑕᑯᔅᓴᒥ ᐊᒻᒪᓗ ᐱᐅᓯᖏᑎᒍᑦ ᐊᔾᔨᒌᙱᓐᓂᖃᖃᑦᑕᕐᖓᑕ ᑑᒑᓖᑦ ᖃᓂᒋᔭᖏᓐᓂ. 

ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓯᒪᓂᖃᕐᒥᔪᑦ ᐊᐅᔭᒃᑯᑦ ᑑᒑᓕᑦᑕᖃᖃᑦᑕᕐᖓᑦ ᐊᐅᓱᐃᑦᑑᑉ ᐃᒪᖓᑕ ᖃᓂᒋᔮᓂ ᐅᑯᓇᓂ 

Parry Channel, Jones Sound ᐊᒻᒪᓗ Smith Sound; ᑭᓯᐊᓂᓕ ᐊᑦᑐᐊᒻᒪᖔᑕ ᑖᒃᑯᐊ ᐊᓯᖏᓐᓄᑦ ᑎᓴᒪᓄᑦ 

ᓇᓗᓇᐃᖅᑕᐅᓯᒪᔪᓄᑦ ᐊᐅᔭᒃᑯᑦ ᓇᔪᖅᑕᐅᕙᑦᑐᓂᑦ ᖃᐅᔨᒪᔭᐅᙱᑦᑐᖅ (ᑐᑭᑖᕈᑎᖃᖁᔨᔾᔪᑕᐅᔪᓂᑦ, ᒪᑉᐱᒐᖅ 3ᒥ; 

ᐸᕐᓇᐅᓯᐅᕈᑕᐅᒋᐊᙵᕐᓯᒪᒧᑦ, ᒪᑉᐱᒐᖅ 16ᒥ). 

ᓄᓇᕗᑦ ᑐᙵᕕᒃᑯᑦ ᐃᓕᓴᕐᓯᔪᑦ ᖃᐅᔨᓴᖅᑐᓕᕆᔨᑎᒍᑦ ᑐᑭᓯᐅᒪᔾᔪᑎᔅᓇᐃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ 

ᓴᖅᑭᑎᑦᑎᒻᒪᑕ ᒪᕐᕈᐃᓂᑦ ᑑᒑᓕᑦᑕᓕᓐᓂᑦ ᐱᑕᖃᕐᖓᑦ ᓄᓇᕗᑦ ᐃᓗᐊᓂ. ᕿᒥᕐᕈᑦᑎᐊᕆᐊᒃᑲᓐᓂᓚᐅᖅᑐ 

ᖃᐅᔨᒪᔾᔪᑎᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᓴᖅᑭᕐᓯᒪᔭᖏᓐᓂᒃ ᐃᑲᔪᕐᓰᔾᔪᑕᐅᓪᓗᓂ ᐃᓕᓴᕐᓯᓂᕐᒧᑦ ᑎᓴᒪᓂᑦ ᐊᐅᔭᒃᑯᑦ 

“ᑲᑎᙵᐅᐸᑦᑐᓂᒃ” ᓴᓐᓂᕈᑎᐅᑉ ᐃᒪᖓᓂ ᑑᒑᓕᓐᓂᑦ ᐊᒻᒪᓗ ᐊᐅᓚᑦᑎᓂᕐᒥᒃ “ᑲᑎᙵᐅᐸᑦᑐᓂᒃ” ᑖᓐᓇ ᐱᔾᔪᑎᒋᓪᓗᒍ:  

- ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑦ. ᐃᒪᕐᒥᐅᑕᓕᕆᔨᒃᑯᑦ ᐱᓯᒪᒻᒪᑕ ᑐᒑᓕᓐᓂᑦ ᑎᓴᒪᓂᑦ 

ᕿᓚᓗᒐᖃᕐᕕᐅᕙᑦᑐᓂᑦ ᐋᖅᑭᔅᓯᕕᐅᓂᐊᕐᖓᑕ ᖃᖓᑦᑕᖅᑕᐅᓯᒪᔪᒃᑯᑦ ᖃᐅᔨᓴᐅᑎᔅᓴᓂᒃ - ᑲᖏᖅᖢᐊᕐᔪᒃ, 

ᑰᒐᓇᔪᖅ, ᖃᑦᑎᐊᖅ ᐊᒻᒪᓗ ᓇᐅᔮᑦ. ᓇᓗᓇᐃᒃᑯᑕᐃᑦ ᑐᑭᓯᐅᒪᔾᔪᑎᔅᓴᖅᑖᑎᑦᑎᕙᒻᒪᑕ, ᐊᑯᓐᓈᕿᔪᒥ, 

ᐱᖓᓲᔪᖅᑐᓄᑦ ᑕᖅᑭᓄᑦ, ᒪᕐᕈᐃᓐᓈᒃ ᐊᑐᕐᐸᑦᑐᑎᒃ ᑕᖅᑭᓄᑦ 12ᓄᑦ. 2011ᒥ, 4 ᑑᒑᓖᑦ ᓇᓗᓇᐃᒃᑯᑕᓖᑦ 

ᑲᖏᖅᖢᐊᕐᔪᒻᒥ ᐊᑐᐊᖅᑕᐅᔪᔪᑦ ᑲᖏᖅᓱᒧᑦ ᑎᑭᑦᑐᒍ, ᐊᐅᔭᐅᓂᖓᓂ. ᑖᒃᑯᐊ ᐆᒪᔪᑦ ᐃᖏᕐᕋᔪᔪᑦ 

ᒫᙶᖅᑐᑎᒃ (ᑕᓯᐅᔭᖅ) ᐊᓯᐊᓅᖅᑐᑎᒃ (ᑲᖏᖅᓱᖅ) ᐱᑕᖃᕐᓂᖓᓂ ᐃᒪᕐᒥᐅᑕᓕᕆᔨᒃᑯᑦ ᑕᒪᒃᑯᓂᖓ 

ᐃᓛᒃᑰᖓᑎᑦᑎᒍᒪᓯᒪᑎᓪᓗᒋᑦ. 

- ᑐᑭᓯᐅᒪᔾᔪᑎᔅᓴᐃᑦ ᐃᓄᓐᓂᑦ ᓄᐊᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᓄᓇᓕᓐᓄᑦ ᐳᓚᕋᖃᑦᑕᑎᓪᓗᒋᑦ 

ᑐᓴᖅᑎᑦᑎᒍᑎᖃᕐᓯᒪᒻᒪᑕ ᑑᒑᓕᑦᑕᖃᕐᓂᕆᕙᑦᑕᖓᓂ ᐊᐅᔭᒃᑯᑦ. ᒪᓕᑦᑐᒋᑦ ᐃᒪᕐᒥᐅᑕᓕᕆᔩᑦ, ᐃᓄᐃᑦ 

ᑐᓴᖅᑎᑦᑎᓯᒪᔪᑦ ᑕᑯᓯᒪᓂᕋᖅᑐᑎᒃ ᑕᒪᒃᑮᓐᓂᒃ ᓴᖅᑭᔮᖅᑐᒥᒃ ᐊᒻᒪᓗ ᐱᐅᓯᕆᕙᑦᑕᖏᓐᓂᒃ 

ᐊᔾᔨᒌᙱᓐᓂᖏᓐᓂᒃ ᑑᒑᓕᑦᑕᖃᕐᓂᒡᒍᑎᒋᕙᑦᑕᖏᓐᓂ. (ᑕᑯᓗᒍ ᑐᑭᑖᖁᔨᔾᔪᑕᐅᓯᒪᔪᖅ, ᒪᑉᐱᒐᖅ 3ᒥ10; 

ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᖅ, ᒪᑉᐱᒐᖅ 16). ᑭᓯᐊᓂᓕ, ᐃᓄᐃᑦ ᖃᐅᔨᒃᑲᐃᓯᒪᒻᒥᔪᑦ 

ᐊᐅᓚᔾᔭᔅᓯᒪᓂᖏᓐᓂᒃ ᑕᒪᒃᑯᐊ, ᐊᒻᒪᓗ ᓇᓗᓇᐃᕐᓯᒋᐊᒃᑲᓂᕐᓯᒪᓪᓗᑎᒃ ᐊᑐᓂᑦ ᐊᒻᒪᓗ 

ᕿᓚᓗᒐᖃᕐᓂᐅᔪᓃᙶᕐᓯᒪᔪᑦ ᑕᒪᐅᖓᔅᓴᐃᓐᓈᖏᓐᓇᖃᑦᑕᕐᒪᖔᑕ. (ᑕᑯᓗᒍ, ᑐᑭᓕᐅᑎᓯᒪᔪᖅ, 

ᐃᒪᕐᒥᐅᑕᓕᕆᔨᒃᑯᑦ “ᑲᑎᖃᑦᑕᕐᓂᖏᓐᓂᒃ” ᑐᓴᖅᑎᑦᑎᒍᑎᒋᓯᒪᔭᖏᓐᓂ, ᑎᑎᕋᖅᑕᐅᓯᒪᔪᑦ 

ᑐᑭᑖᖁᔨᔾᔪᑕᐅᓯᒪᔪᓂᑦ ᓇᓛᓂ 4ᒥ). ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᑕᑯᓯᒪᔭᖏᑦ ᑐᙵᕕᐅᓯᒪᔪᑦ 

ᐃᒪᕐᒥᐅᑕᓕᕆᔨᒃᑯᓐᓂᑦ ᐃᑲᔪᕐᓰᖏᒻᒪᑕ ᑖᒑᓕᓕᕆᓂᕐᒥᒃ ᒪᓕᑦᑐᒋᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓂᑦ.   

ᑐᓴᖅᑎᑦᑎᒍᑕᐅᒋᐊᒃᑲᓂᕐᓯᒪᔪᑦ ᐃᓄᓐᓂᑦ ᓄᓇᕗᑦ ᑐᙵᕕᒃᑯᓐᓄᑦ ᐅᔾᔨᕆᔭᐅᓯᒪᔪᑦ ᐱᔾᔪᑎᖃᓗᐊᕐᖓᑕ 

ᐊᓯᔾᔨᖃᑦᑕᓲᖑᒻᒪᑕ ᑑᒑᓕᑦᑕᖃᕐᓂᕆᓲᖏᑦ. ᐊᒥᓱᑲᓪᓚᓐᓂᑦ ᓇᒥᑐᐃᓐᓇᖅ ᐅᐊᑦᑎᐊᕈᐊᓗᒃ, ᐃᓄᐃᑦ 

ᖃᐅᔨᖃᑦᑕᕐᓂᑰᒻᒪᑕ ᐊᓯᔾᔨᓪᓚᕆᖃᑦᑕᕐᓯᒪᓂᖏᓐᓂᒃ ᑑᒑᓖᑦ ᑲᑎᙵᐅᓲᑦ.  

ᐃᓄᐃᑦ ᑐᓴᖅᑎᑦᑎᓯᒪᔪᑦ ᐊᐅᓚᔾᔭᔅᓯᒪᓂᖏᓐᓂᒃ ᐅᕝᕙᓘᓐᓃᑦ ᐊᓯᔾᔨᕐᓯᒪᓂᖏᓐᓂᒃ ᑑᒑᓖᑦ ᐊᐅᔭᒃᑯᑦ ᐱᒋᐊᖅᑐᑎᒃ 

1970 ᓄᙳᖏᓐᓂ ᑲᖏᖅᓱᒻᒥ, ᐱᔾᔪᑎᖃᖅᑐᒋᑦᑎᓚᐅᕐᓯᒪᔪᑦ ᐅᒥᐊᕐᔪᐊᖃᕐᓂᕐᓴᐅᖃᑦᑕᓕᖅᑎᓪᓗᒍ ᑲᖏᖅᓱᒧᑦ 

(ᓇᓂᓯᕕᒃ ᐅᔭᕋᓐᓂᐊᕐᕕᒻᒧᑦ). ᑕᒪᓐᓇ ᐅᔾᔨᕆᔭᐅᓗᐊᓚᐅᕐᓯᒪᔪᖅ ᐊᔪᓕᐅᖅᑲᑎᓪᓗᒋᑦ ᑑᒑᓖᑦ ᐊᒍ ᐃᒪᖓᓂ (Agu Bay) 

ᐅᑐᐱᕆ 1979ᒥ, ᐊᒻᒪᓗ ᑐᖏᓕᐊᓂ ᐅᑐᐱᕆ 1980ᒥ ᑯᐃᓕᐊᒻ ᐃᒪᖓᓂ (Quilliam Bay).  

ᑲᖏᕐᓱᓕᐊᖃᑦᑕᕈᓐᓃᕐᓂᖏᑦ ᐊᑐᑲᐃᓐᓇᑐᐃᓐᓇᓚᐅᕐᓯᒪᔪᖅ, ᐊᕐᕌᒍᓕᒫᓪᓗᐊᒥᖅᑲᐃ.2 

ᐃᓄᐃᑦ ᑰᒑᕐᔪᒻᒥ ᑐᓴᖅᑎᑦᑎᓚᐅᕐᓯᒪᔪᑦ ᐊᒥᓱᕈᕐᐹᓪᓕᕐᓂᖏᓐᓂ ᑑᒑᓖᑦ ᑕᒫᓂ ᐱᒋᐊᖅᑐᑎᒃ 1986ᕈᔪᒻᒥ, ᑲᔪᓯᓯᒪᔪᑦ 

ᑕᐃᒪᙵᑦ ᐅᓪᓗᒥᑦ ᑎᑭᑦᑐᒍ.3  ᐊᒥᓱᕈᕐᐹᓪᓕᕐᓯᒪᓂᖏᑦ ᑕᒫᓂ ᓇᓗᓇᐃᖅᑕᐅᒋᐊᒃᑲᓂᕐᓯᒪᔪᖅ ᐊᖑᓂᒃᑕᐅᖃᑦᑕᖅᑐᑦ 

ᐊᒥᓱᕈᕐᐹᓪᓕᕐᓯᒪᓂᖏᓐᓂ ᑑᒑᓖᑦ ᐅᐃᒍᖏᓐᓂ 2ᒥ ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒥ ᐸᕐᓇᐅᑎᓂᑦ ᐊᕐᕌᒍᑦ ᐅᑯᐊ 

ᐊᑐᕐᓂᖏᓐᓂ 1999ᒥ-2010ᒧᑦ.  

ᐃᓄᐃᑦ ᑕᓯᐅᔭᕐᒥ ᑐᓴᖅᑎᑦᑎᕋᑖᕐᓯᒪᔪᑦ ᐊᓯᔾᔨᕐᓯᒪᓂᖏᓐᓂᒃ ᑑᒑᓖᑦ ᑕᒫᓂ ᐊᐅᔭᒃᑯᑦ ᐊᕐᕌᒍᓂᑦ ᐊᒥᓲᙱᑑᒐᓗᐊᑦ, 

ᑎᑎᕋᖅᑕᐅᓯᒪᓪᓗᑎᓪᓗ ᓇᒧᙵᐅᓂᕆᕙᑦᑕᖏᑦ ᑑᒑᓖᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᖏᑎᒍᑦ ᐊᐅᔭᖅ 2011ᒥ. 

ᑖᓐᓇ ᑐᓴᖅᑎᑦᑎᒍᑕᐅᓯᒪᔪᖅ ᐊᓯᔾᔨᕐᓯᒪᓂᖅ ᑑᒑᓕᓐᓂᑦ ᑕᓯᐅᔭᕐᒥ ᐱᔾᔪᑎᖃᕐᓂᕋᖅᑕᖅ ᐃᓄᓐᓄᑦ 

ᐱᓕᕆᔪᖃᕐᓂᕐᓴᐅᓕᕐᓂᖓᓄᑦ (ᐅᒥᐊᕐᔪᐊᖃᖃᑦᑕᓂᕐᒥᒃ ᖃᐅᔨᓴᖅᑐᓕᕆᖃᑦᑕᓂᕐᒥᓪᓗ) ᐱᕙᓪᓕᐊᑎᑕᐅᓂᖓᓄᑦ 

ᐅᔭᕋᓐᓂᐊᕐᕕᐅᑉ ᑕᒫᓂ. ᐊᖑᓂᒃᑕᐅᖃᑦᑕᖅᑐᑦ ᑕᓯᐅᔭᕐᒥ ᖃᐅᔨᓇᖅᑐᑦ ᑐᓴᖅᑎᑦᑎᒍᑕᐅᓯᒪᔪᓄᑦ ᐊᓯᔾᔨᕐᓯᒪᓕᕐᓂᖏᓐᓄᑦ 

ᑑᒑᓖᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑦ ᐅᐃᒍᖏᓐᓂ 2ᒥ ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒧᑦ ᐸᕐᓇᐅᑎᓂᑦ.  

ᓄᓇᕗᑦ ᑐᙵᕕᒃᑯᑦ ᐃᓱᒪᔪᑦ ᐃᓄᐃᑦ ᐊᐅᓱᐃᑦᑑᑉ ᐃᒪᖓᑕ (Jones Sound) ᖃᓂᒋᔮᓂᒥᐅᑦ ᑐᓴᖅᑎᑦᑎᒐᔭᕐᖓᑕ 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᓈᓚᓐᓂᐅᓛᖅᑐᒥ ᑕᑯᓯᒪᓂᕋᕐᓗᑎᒃ ᑕᒪᐅᙶᓯᒪᓂᖏᓐᓂᒃ ᑑᒑᓖᑦ 

ᐊᕐᓇᕐᓗᐃᑦ ᕿᓚᓗᒐᕋᓛᓖᑦ ᐊᒻᒪᓗ ᐃᓅᓱᓐᓂᕐᓴᐃᑦ ᐆᒪᔪᑦ ᑕᑯᔭᐅᖃᑦᑕᕐᓂᑰᙱᑦᑐᑦ ᐊᐅᔭᐅᑎᓪᓗᒍ ᑕᒫᓂ. 

ᐊᐅᔭᒃᑯᑦ 2011ᒥ, ᐃᓄᐃᑦ Coronation Gulf ᖃᓂᒋᔭᖓᓂ ᐊᖑᓂᓚᐅᕐᓯᒪᒻᒪᑕ ᖁᓕᓂᑦ ᑑᒑᓕᓐᓂᑦ ᖃᓂᒋᔭᖓᓂ 

ᐃᖃᓗᒃᑑᑦᑎᐊᑉ, ᑖᒃᑯᐊ ᓄᓇᓖᑦ ᑰᑕᖃᕋᑎᓪᓗ ᐅᕝᕙᓘᓐᓃᑦ ᐅᐊᑦᑎᐊᕈ ᑑᒑᓕᖃᑦᑕᕐᓂᑰᒐᑎᒃ.  

                                                           
2 ᑐᑭᓯᐅᒪᔾᔪᑎᔅᓴᑦ ᒪᓕᑦᑐᒋᑦ ᑕᑯᔭᐅᓯᒪᔪᑦ ᐊᐱᕐᓱᖅᑕᐅᓯᒪᔪᓪᓗ ᐃᓄᐃᑦ ᐃᒡᓗᓕᒻᒥ ᐃᒃᐱᐊᕐᔪᒻᒥᓗ 1979ᒥ-1981ᒥ ᒋᓕᐊᓐ 

ᐅᐃᓕᐊᒻᔅᒧᑦ, ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᓂᕐᒧᑦ ᐊᑐᐊᒐᓕᕆᔨᖓᑦ. 
3 ᑐᑭᓯᐅᒪᔾᔪᑎᔅᓴᐃᑦ ᒐᐃᕗᕆᐅᓪ ᓂᕐᓗᖓᔪᒥᒃ, ᓄᓇᕗᑦ ᑐᙵᕕᒃᑯᓐᓂ ᐆᒪᓕᕆᕕᒻᒥ ᐊᕙᑎᓕᕆᕕᒻᒥᓗ. 

ᑑᒑᓕᑦᑕᖃᖃᑦᑕᓕᕐᓂᖓ ᐱᔾᔪᑎᖃᕐᓂᕋᖅᑕᐅᓯᒪᔪᖅ ᐃᓄᓐᓄᑦ ᐋᕐᓗᑦᑕᖃᕐᓂᖓᓄᑦ, ᑕᑯᔭᐅᓯᒪᒻᒪᑕ ᑕᒫᓂ  

Coronation Gulf ᖃᓂᒋᔭᖓᓂ 2011ᒥ ᓯᕗᓪᓕᐹᑦᑎᐊᒥ.  

ᑕᑯᔭᐅᓯᒪᒧᑦ ᐊᐅᔭᒃᑯᑦ ᑑᒑᓕᑦᑕᖃᕐᓂᐅᓯᒪᔪᑦ ᓇᓗᓇᐃᖅᑕᐅᓯᒪᔪᓂᑦ ᓱᑯᑦᑎᖏᓐᓂᐅᒻᒪᖔᖅ ᐊᖏᖃᑎᒌᒍᑕᐅᓯᒪᔪᒃ 

ᑭᒃᑯᓕᒫᓄᑦ. ᑭᓯᐊᓂᓕ, ᑕᒪᐅᖓᔅᓴᐃᓐᓈᖃᑦᑕᕐᒪᖔᑕ ᑑᒑᓖᑦ ᐊᐅᔭᒃᑯᑦ ᓇᔪᓲᖏᓐᓄᑦ ᓇᓗᓇᖅᑐᖅ. ᐱᔭᕇᕈᑕᐅᓯᒪᒧᑦ 

ᐃᒪᕐᒥᐅᑕᓕᕆᔨᒃᑯᑦ-ᖃᐅᔨᓴᖅᑐᓕᕆᔨᖏᓐᓂᒃ ᑐᙵᕕᖃᕐᖓᑕ ᖃᑦᑏᓐᓇᑯᓗᓐᓂᑦ ᑑᒑᓕᓐᓂᑦ ᓴᓐᓂᕈᑎᐅᑉ ᐃᒪᖓᓂ 

ᓇᓚᐅᑦᑖᖅᑕᐅᓯᒪᓪᓗᑎᒃ ᐅᖓᑖᓂ 90,000 ᐆᒪᔪᑦ. 

ᐃᓄᐃᑦ ᑕᑯᓯᒪᔪᑦ ᑑᒑᓖᑦ ᐃᖏᕐᕋᕕᒋᕙᑦᑕᖏᑦ/ᐱᑕᖃᓗᐊᕐᓂᕆᕙᑦᑕᖏᑦ ᐃᖏᕐᕋᓂᕆᕙᑦᑕᖏᓐᓂᒃ ᒪᓕᖃᑦᑕᕆᐊᖏᑕ 

ᓂᕿᒋᕙᑦᑕᖏᑕ (ᐆᒐᐃᑦ), ᐊᐅᔭᒃᑯᑦ ᓯᑯᖃᖃᑦᑕᕐᓂᖓ, ᐋᕐᓗᖃᖃᑦᑕᕐᓂᖓ, ᐊᒻᒪᓗ ᑭᒃᑯᑐᐃᓐᓇᕐᓄᑦ/ᓴᓇᔨᓄᓪᓗ 

ᐱᓕᕆᓂᐅᕙᑦᑐᑦ. ᓇᐃᓈᖅᑐᒍ, ᐃᓄᐃᑦ ᑕᑯᓯᒪᔪᑦ ᑐᓴᖅᑎᑦᑎᓯᒪᓪᓗᑎᓪᓗ ᐊᐅᓚᓂᐅᓯᒪᔪᓂᑦ 35-40ᓂᑦ ᐊᕐᕌᒍᓂᑦ 

ᑑᒑᓕᓐᓂᑦ, ᑕᒪᐅᙵᙱᑲᐃᓐᓇᖃᑦᑕᕐᓯᒪᓪᓗᑎᒃ ᐊᕐᕌᒍᒥᑦ ᐊᑕᐅᓯᕐᒥᒃ ᑲᖏᖅᓱᒧᑦ ᐊᒻᒪᓗ 26ᓂᒃ ᐊᕐᕌᒍᓂᑦ ᑰᒑᕐᔫᑉ 

ᖃᓂᒋᔭᖓᓂ. 

ᒪᓕᑦᑐᒋᑦ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᔭᐅᓯᒪᔪᑦ ᐊᐅᔭᒃᑯᑦ “ᑲᑎᙵᐅᐸᑦᑐᑦ” ᕿᒥᕐᕈᔭᐅᓯᒪᔪᑦ ᖁᓛᓃᑦᑐᑦ, 

ᐃᒪᕐᒥᐅᑕᓕᕆᔨᒃᑯᑦ ᑖᒃᑯᑑᓪᓗᑎᒃ ᐱᒋᐊᖅᑎᑦᑎᓯᒪᔪᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓂᑦ ᐊᐅᓚᑦᑎᓂᕐᒥᒃ ᑑᒑᓕᓐᓂᑦ 

2010ᒥ, ᐊᑐᖅᑎᑦᑐᒍ ᑖᓐᓇ ᐱᓇᓱᐊᕈᑕᐅᔪᖅ ᑲᓇᑕᐅᑉ 2010ᒧᑦ ᓄᓇᕐᔪᐊᕐᒥ ᑲᑎᒪᔩᑦ ᐆᒪᔪᓂᑦ 

ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᐊᑦᑕᓇᖅᑐᒦᓐᓂᕋᐃᓪᓗᑎᒃ ᖃᐅᔨᓯᒪᓂᕋᖅᑐᑎᒃ 

(NDF) ᖃᐅᔨᓴᕐᓂᕐᒥ ᑑᒑᓖᓐᓂᑦ. ᐋᖅᑮᒍᑕᐅᑦᑕᐅᑎᒋᓚᐅᕐᓯᒪᔪᖅ ᐃᓪᓗᐊᓄᖔᖅ ᐱᑎᑕᐅᓕᖅᑐᑎᒃ ᐊᒥᓱᑦ ᓈᒻᒪᑦᑐᓂᑦ 

ᖃᐅᔨᓴᕈᑕᐅᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ ᐊᖑᓂᒃᑕᐅᖃᑦᑕᕐᓯᒪᔪᓂᑦ ᐊᒻᒪᓗ ᓯᓚᑖᓄᑦ 

ᓂᐅᕕᐊᔅᓴᐅᒍᓐᓇᐃᓕᑎᑕᐅᓪᓗᑎᒃ ᑑᒑᓖᑦ ᑑᒑᖏᑦ ᑕᒪᐃᓐᓂᓕᒫᐸᓗᑦᑎᐊᖅ ᓄᓇᓕᓐᓂᑦ ᓴᓐᓂᕈᑎᐅᑉ ᐃᒪᖓᓂ 

ᑑᒑᓕᖅᐸᑦᑐᓂᑦ, ᒪᓕᑦᑐᒋᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓯᒪᔭᖏᑦ ᐊᖑᓂᒃᑕᐅᖃᑦᑕᐃᓐᓇᕈᓐᓇᔾᔮᒍᓐᓃᕐᖓᑕ ᐅᕝᕙᓘᓐᓃᑦ - 

ᐱᔾᔪᑎᒋᓪᓗᒋᑦ ᐅᑯᓇᓂ Parry Channel, Jones Sound ᐊᒻᒪᓗ Smith Sound ᑑᒑᓖᑦ - 

ᓇᓗᓇᐃᖅᑕᐅᔪᓐᓇᖏᒻᒪᑕ ᑲᔪᓰᓐᓇᕈᓐᓇᕐᓂᐊᕋᓗᐊᕐᒪᖔᑕ. ᑕᐃᔅᓱᒪᓂ, ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᔪᒻᒪᑕ ᒫᓐᓇ 

ᖃᐅᔨᓴᖅᑐᓕᕆᔨᒃᑯᑦ ᑐᑭᓯᐅᒪᔾᔪᑎᔅᓴᐃᑦ ᐱᐅᓂᕐᐹᖑᓪᓗᑎᒃ ᐊᑐᐃᓐᓇᐅᒻᒪᑕ ᑐᑭᓯᐅᒪᔾᔪᑎᔅᓴᐃᑦ. ᐃᒪᕐᒥᐅᑕᓕᕆᔨᒃᑯᑦ 

ᓴᖅᑭᑎᑦᑎᓕᖅᑭᑦᑖᓚᐅᕐᓯᒪᔪᑦ ᐱᓪᓚᑦᑖᖑᓂᕋᐃᓪᓗᑎᒃ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᐃᓄᓐᓄᑦ, 

ᑲᔪᓯᒍᓐᓇᕐᓂᐊᖁᓪᓗᒋᑦ ᓄᓇᕐᔪᐊᓕᒫᒥ ᑕᐅᕐᓰᒍᑎᖃᖃᑦᑕᓂᕐᒥᒃ ᑑᒑᓖᑦ ᑑᒑᖏᓐᓂᒃ, ᑲᓇᑕᒥ ᐊᑐᓕᕆᐊᖃᙳᓱᒻᒪᑦ 

ᑐᔅᓯᕋᐅᑕᐅᓯᒪᓚᒥᒃ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᐊᐅᓚᑦᑎᖃᑦᑕᓂᕐᒥᒃ ᓄᓇᕗᒥ. 

ᓄᓇᕗᑦ ᑐᙵᕕᒃᑯᑦ ᐊᖏᕐᓯᒪᙱᒻᒪᑕ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᐊᐅᓚᑦᑎᖃᑦᑕᓂᕐᒧᑦ ᐱᓇᓱᐊᕈᑕᐅᔪᒥᒃ 

ᑑᒑᓕᓕᕆᓂᕐᒧᑦ ᒫᓐᓇ. ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖓᓐᓂ, ᖃᐅᔨᓴᖅᑐᓕᕆᔨᑎᒍᑦ ᐃᑲᔪᕐᓰᓂᐅᔪᖅ ᑕᒪᑐᒧᖓ 

ᐱᓇᓱᐊᕈᑕᐅᔪᒧᑦ ᓴᙲᒻᒪᑦ, ᐊᒻᒪᓗ ᖃᓄᐃᒍᑕᐅᔪᓐᓇᖅᑐᑦ ᐊᐅᓚᓂᖃᑦᑎᐊᖏᑉᐸᑦ ᐋᖅᑭᓯᒪᓂᐅᓂᐊᖅᑐᖅ 

ᓇᓛᓅᖓᙳᓱᒻᒪᑦ ᐃᓄᓐᓄᑦ ᐊᖑᓇᓱᑦᑎᓄᑦ. ᓄᓇᕗᑦ ᑐᙵᕕᒃᑯᑦ ᐃᓱᒫᓘᑎᖃᕐᖓᑕ, ᐆᑦᑑᑎᒋᓗᒍ, 

ᒪᕐᕈᐃᓕᖅᑲᖓᔪᒥᒃ-ᓂᕕᖓᑖᖃᖅᑎᑦᑎᖃᑦᑕᕐᓂᖅ ᒪᓕᑦᑐᒍ ᑕᒪᓐᓇ ᐱᓇᓱᐊᕈᑕᐅᔪᖅ, ᐃᒪᕐᒥᐅᑕᓕᕆᔨᒃᑯᑦ 

ᐅᖃᐅᔾᔨᒋᐊᕐᓯᒪᓪᓗᑎᒃ  ᐋᖅᑭᒋᐊᖅᑎᑎᙳᓱᒻᒪᒡᒎᖅ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ ᐊᕐᕌᒍᑕᒫᑦ 

ᐊᖑᓇᓱᓐᓂᕆᕙᑦᑕᖏᓐᓂᒃ, ᓇᓗᓇᙱᑎᐊᖅᑐᖅ ᐃᓄᓐᓂᒃ ᐊᖑᓂᙱᓂᕐᓴᐅᑎᑦᑎᖃᑦᑕᓂᐊᖅᑐᖅ ᐊᒥᓱᓄᑦ ᐃᓄᓐᓄᑦ 

ᐃᓚᒌᓄᑦ ᐊᕐᕌᒍᑕᒫᑦ, ᑭᓪᓕᖃᖅᑎᑦᑎᓗᑎᒃ ᐃᓱᒪᕐᓱᕈᓐᓇᕐᓂᖓᓂᒃ ᐃᓅᑉ ᖃᖓᒃᑯᑦ ᐊᖑᓇᓱᒋᐊᖃᑦᑕᕈᒪᓂᐊᕐᒪᖔᖅ. 

ᐱᔾᔪᑕᐅᔪᒥᒃ ᐊᑕᐅᓯᑐᐊᕐᒥᒃ ᓄᓇᕗᑦ ᑐᙵᕕᒃᑯᑦ ᐊᑭᕋᖅᑐᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᒋᓯᒪᔭᖏᓐᓂᒃ 

ᓈᓴᐅᑎᓕᓐᓂᒃ 2,4,5 ᐊᒻᒪᓗ 6ᒥᒃ ᑕᒪᐃᓐᓂᒃ ᑕᒪᑐᒥᖓ ᐱᕙᓪᓕᐊᓂᐅᔪᒥᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᐅᖃᐅᔾᔨᒋᐊᕐᓯᒪᒻᒪᑕ ᑲᔪᓯᒍᓐᓇᔾᔮᖏᒻᒪᑕᒎᖅ ᓄᓇᕐᔪᐊᓕᒫᒥ ᑕᐅᕐᓰᒍᑎᖃᖃᑦᑕᓂᕐᒥᒃ ᒪᓕᑦᑐᒋᑦ CITES ᑖᓐᓇ 

ᐊᓯᔾᔨᑕᐅᙱᑉᐸᑦ ᐊᐅᓚᓂᐅᕙᑦᑐᖅ. ᑕᐃᒫᒃ ᓄᓇᕗᑦ ᑐᙵᕕᒃᑯᑦ ᓇᓗᓇᐃᕐᓯᓯᒪᒻᒪᑕ ᓇᓗᓇᐃᕐᓯᒋᐊᕈᑎᖏᓐᓂ 

ᑖᒃᑯᓇᓂ ᑐᓂᔭᖏᓐᓂ, ᑕᐃᒫᒃ ᐅᖃᐅᔾᔨᒋᐊᕐᓂᖅ ᓇᓗᓇᐃᕐᓯᔾᔪᑕᐅᒻᒪᑦ ᓈᒻᒪᖏᑦᑐᖅᑕᐅᖃᓪᓚᑦᑖᕐᓂᖓᓂᒃ 

ᑲᔪᓯᑎᑦᑎᕙᓪᓕᐊᓂᕐᒥᒃ ᓄᓇᕐᔪᐊᕐᒥ ᑲᑎᒪᔨᓂᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᓂᑦ ᐃᓱᒫᓗᓇᕐᓂᕋᐅᖅᑕᐅᓕᕋᐃᒻᒪᑕ 

(CITES) ᑲᓇᑕᒥ. 

ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᖏᑦ: 

- ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᖁᓪᓗᒋᑦ 

ᐊᐅᓚᑦᑎᒍᑕᐅᕙᑦᑐᒥᒃ ᑑᒑᓕᓐᓅᖓᔪᒥᒃ ᒪᓕᑦᑐᒋᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᑦ 

ᖃᐅᔨᓴᑦᑎᐊᓪᓚᕆᓪᓗᒋᑦ ᐱᖓᓱᓂᑦ ᐊᕐᕌᒍᓂᑦ ᐃᓗᐊᓂ ᓄᑖᑦ ᑲᔪᓯᑎᑦᑎᕙᓪᓕᐊᒍᑕᐅᓂᐊᖅᑐᑦ, ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᒪᓗᑎᒃ ᑐᑭᓯᐅᒪᔾᔪᑎᔅᓴᓂᑦ ᓄᐊᑦᑎᓂᕐᒥᒃ ᐊᒻᒪᓗ ᖃᐅᔨᓴᕈᑕᐅᔭᕆᐊᓕᒻᒥᒃ 

ᕿᒥᕐᕈᓂᕐᒧᑦ. ᕿᒥᕐᕈᓂᖅ ᐱᖃᓯᐅᔾᔨᔭᕆᐊᓕᒃ ᓈᒪᔪᒥᒃ ᖃᐅᔨᓴᕐᓂᕐᒥᒃ ᑕᒪᒃᑮᓐᓂᒃ ᐃᓄᐃᑦ ᐊᖑᓇᓱᓐᓂᕐᒧᑦ 

ᐱᐅᓯᕆᕙᑦᑕᖏᓐᓂᒃ ᐊᒻᒪᓗ ᓱᑯᑦᑎᖏᓐᓂᒃ, ᐊᒻᒪᓗ ᓴᐳᔾᔨᓂᕐᒧᑦ ᐱᔾᔪᑕᐅᓯᒪᔪᒥᒃ ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᑕᒪᑐᒧᖓ ᑐᕌᖓᔪᓄᑦ ᒪᓕᑦᑐᒍ ᑎᑎᕋᕐᓯᒪᓂᖓ 5.3.3 ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ. ᖃᐅᔨᒪᔾᔪᑎᔅᓴᖅ ᐱᒻᒪᕆᐅᔪᓄᑦ ᓈᒻᒪᖏᓐᓂᖏᑦ ᐊᐅᔭᒃᑯᑦ 

ᕿᓚᓗᒐᖃᕐᓂᐅᕙᑦᑐᑦ ᐃᓱᒪᒋᔭᐅᒋᐊᑦᑎᐊᕆᐊᖃᓪᓚᕆᑦᑐᑦ ᖃᐅᔨᓴᕐᓂᕐᒥ ᐱᔾᔪᑕᐅᓯᒪᔪᒥᒃ. 

ᐊᑐᖅᑕᐅᔫᒥᔭᖃᑦᑕᕆᐊᖃᖅᑐᓂᓗ ᐱᖓᓱᑦ-ᐊᕐᕌᒍᑦ ᓈᓪᓕᕋᐃᑉᐸᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᕿᒥᕐᕈᖃᑦᑕᕐᓂᖅ ᑭᖑᓂᐊᒍᑦ ᐱᖓᓲᔪᖅᑐᑲᓐᓃᑦ ᐊᕐᕌᒍᐃᑦ ᐅᖓᑖᓄᑦ. ᐃᒪᕐᒥᐅᑕᓕᕆᔨᒃᑯᑦ 

ᑐᔅᓯᕋᐅᑎᖓᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᓴᖅᑭᑦᑎᑦᑎᒐᔭᕐᖓᑦ ᐊᒥᓱᑲᓪᓚᓐᓂᑦ ᓯᕗᓪᓕᕐᐹᒥ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᑦ, ᓲᕐᓗ ᐊᐅᓚᑦᑎᕕᓐᓂᑦ, ᒪᕐᕈᐃᓕᖅᑲᖓᔪᒥᒃ ᓂᕕᖓᑖᖃᖅᑎᑦᑎᒍᑎᖃᖃᑦᑕᓂᕐᒥᒃ (ᑎᓴᒪᓂᑦ 

ᓄᓇᓕᓐᓂᑦ), ᐊᖑᓇᓱᕝᕕᐅᖃᑦᑕᕋᔭᖅᑐᓂᑦ ᑕᐃᒃᑯᓄᖓ ᓄᓇᓕᓐᓄᑦ, ᐱᔭᕆᐊᑐᔪᒥᒃ 

ᐋᖅᑭᔅᓯᒍᑕᐅᖃᑦᑕᓂᐊᖅᑐᒥᒃ ᐊᒻᒪᓗ ᓂᕕᖓᑖᓂᑦ ᑐᓂᓯᒍᑕᐅᖃᑦᑕᓂᐊᖅᑐᒥᒃ ᐊᑐᐊᒐᕐᒥᒃ. ᑖᓐᓇ ᓄᑖᖅ 

ᐊᑐᖅᑕᐅᖃᑦᑕᓂᐊᖅᑐᖅ ᓇᐅᑦᑎᓱᖅᑕᐅᖏᓐᓇᖃᑦᑕᕆᐊᖃᙳᓱᒻᒪᑦ ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓗᓂᓗ 

ᐊᐅᓚᑦᑎᔾᔪᑦᑕᐅᑦᑎᐊᖏᓐᓇᕋᓗᐊᕐᒪᖔᑕ ᑑᒑᓕᓕᕆᓂᕐᒧᑦ ᖃᐅᔨᒪᔭᑦᑎᐊᖃᑦᑕᓂᐊᕐᖓᑦ. 

- ᐃᒪᕐᒥᐅᑕᓕᕆᔨᒃᑯᑦ ᑲᑦᑐᖓᐃᕈᑎᖃᕆᐊᖃᕐᒥᔪᑦ ᐅᐸᓗᖓᐃᔭᐃᓂᕐᒧᑦ, ᐱᖓᓱᑦ ᑕᖅᑮᑦ ᐃᓗᐊᓂ 

ᑭᖑᓪᓕᕐᐹᒥ ᑐᑭᑖᕈᑕᐅᓚᐅᖅᑎᓪᓗᒋᑦ ᑖᒃᑯᐊ ᑲᒪᒋᔭᐅᔪᑦ, ᑲᔪᓯᑎᑦᑎᕙᓪᓕᐊᓂᕐᒧᑦ ᐸᕐᓇᐅᒻᒥᑦ ᓄᑖᕐᒧᑦ 

ᐊᑐᖅᑕᐅᖃᑦᑕᓂᐊᓕᖅᑐᒧᑦ, ᐱᖃᓯᐅᑎᓪᓗᒋᑦ ᑕᒪᒃᑮᒃ ᐱᓕᕆᐊᔅᓴᐃᑦ ᐸᕐᓇᑕᐅᓯᒪᔪᑦ ᐊᒻᒪᓗ 

ᐋᖅᑭᑎᐊᕐᓯᒪᒧᑦ ᑮᓇᐅᔭᑦ ᐊᑐᖅᑐᔅᓴᑦ ᐱᓕᒻᒪᔅᓴᐃᓂᕐᒧᑦ ᓇᐅᑦᑎᓱᕐᓂᒧᓪᓗ ᐆᒪᔪᕐᓂᐊᑎᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᑎᖃᑦᑕᓂᐊᖅᑐᓄᑦ ᐋᖅᑭᔅᓯᖃᑦᑕᓂᕐᒥᒃ ᓂᕕᖓᑖᖑᓂᐊᖅᑐᓂᒃ 

ᑐᓴᖅᑎᑦᑎᖃᑦᑕᓂᕐᒥᓪᓗ ᐃᒪᕐᒥᐅᑕᓕᕆᔨᒃᑯᓐᓂᒃ ᑕᒪᒃᑯᐊ ᓂᕆᐅᒋᔭᐅᙳᓱᒻᒪᑕ. 

 

ᑎ) ᑐᑭᑖᕈᑎᖃᕐᓂᖅ ᐃᓱᒪᒋᔭᐅᒋᐊᖁᓪᓗᒋᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᑖᒃᑯᓄᖓ ᐃᒪᕐᓄᑦ Parry 

Channel, Jones Sound ᐊᒻᒪᓗ Smith Sound ᑑᒑᓕᑦᑕᖃᕐᓂᐅᕙᑦᑐᓄᑦ 

ᑲᑎᒪᔩᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᑐᑭᑖᕈᑎᖃᕆᐊᖃᕐᓂᐊᕐᒪᖔᑕ 

ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᓖᑦ, ᑖᒃᑯᑑᓪᓗᑎᒃ ᑑᒑᓕᑦᑕᖃᕐᓂᐅᕙᑦᑐᓂᑦ ᓴᓐᓂᕈᑎᐅᑉ ᐃᒪᖓᓂ, ᑑᒑᓕᓐᓄᑦ Parry 

Channel-ᒥ, Jones Sound-ᒥ Smith Sound-ᒥᓗ ᑖᒃᑯᐊ ᓱᓕ ᒪᓕᒋᐊᖃᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᑕᖃᓚᐅᖅᑎᓐᓇᒍ ᑰᑕᐅᓚᐅᕐᓯᒪᔪᓄᑦ (ᑕᑯᓗᒍ ᒪᑉᐱᖓᖅ 12, ᐸᕐᓇᑕᐅᒋᐊᙵᕐᓯᒪᔪᓂᑦ).  

ᓯᕗᒧᐊᑦᑎᑕᐅᖁᓪᓗᒍ ᑖᓐᓇ, ᐃᒪᕐᒥᐅᑕᓕᕆᔨᒃᑯᑦ ᑐᙵᕕᖃᒐᓱᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ 

ᐊᓯᔾᔨᐸᓪᓕᐊᓂᕐᒧᑦ ᑎᑎᕋᖅᑕᐅᓯᒪᔪᒥᒃ ᐊᖏᕈᑏᑦ ᐊᑐᓯᓚᐅᖅᑎᓐᓇᒋᑦ ᑰᑕᐅᖃᑦᑕᓚᐅᕐᓯᒪᔪᓂᑦ (ᑎᑎᕋᕐᓯᒪᓂᖓ 5.6.4). 

19ᓂᑦ ᐊᕐᕌᒍᓂᑦ ᐃᒪᕐᒥᐅᑕᓕᕆᔨᒃᑯᑦ ᑲᒪᒋᔭᖃᕐᓯᒪᒻᒪᑕ ᑖᔅᓱᒥᖓ ᑎᑎᕋᕐᓯᒪᔪᒥᒃ 

ᐱᕕᖃᖅᑎᑦᑎᖃᑦᑕᖅᑐᒥᓂᐅᒋᐊᔅᓴᖏᓐᓂᒃ ᑰᑕᓂᑦ ᓄᓇᑖᕈᑏᑦ ᐊᑎᓕᐅᖅᑕᐅᓚᐅᙱᓐᓂᖏᓐᓂ ᑲᔪᓯᒐᔭᕆᐊᖓᓗ, 

ᐅᑕᖅᑭᓗᑎᒃ ᖃᓄᖅᑑᕈᑕᐅᒐᔭᖅᑐᒥᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᐃᓱᒪᔅᓴᕐᓯᐅᕈᑎᖃᕆᐊᑐᒐᑎᒃ ᐃᓄᐃᑦ 

ᐱᔪᓐᓇᐅᑎᖏᓐᓂᒃ. ᐊᐅᓱᐃᑦᑐᕐᒥᐅᑦ ᑰᑕᖓᑦ ᑕᒪᒃᑯᓄᖓ ᑑᒐᓕᓐᓄᑦ ᓱᕐᕋᓚᐅᕐᓯᒪᙱᓕᒫᕐᖓᑦ ᑕᐃᒪᙵᑦ 

ᐋᖅᑭᑦᑕᐅᓚᐅᕐᓯᒪᒻᒪᑦ 1975ᒥ. 

ᓄᓇᕗᑦ ᑐᙵᕕᒃᑯᑦ ᑕᑯᓐᓈᖅᑕᖓᓂ, ᐊᑯᓂᐅᓗᐊᖅᑐᐊᓘᓯᒪᓕᕐᖓᑦ, ᐊᒻᒪᓗ ᐱᓇᓱᐊᕈᑕᐅᓯᒪᓗᐊᓕᖅᑐᓂ 

ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᑲᒪᓂᖅ “ᓈᒪᔪᒫᕐᓂᐊᕐᓯᒪᑎᓪᓗᒍ” (ᑐᑭᑖᖁᔨᔾᔪᑎᒥᒃ, ᒪᑉᐱᒐᖅ 5ᒥ), ᑲᑎᒪᔩᑦ 

ᐊᑐᖅᑕᐃᓕᖁᑐᐃᓐᓇᖅᑐᒋᑦ ᓈᓴᐅᑎᑎᒍᑦ ᑐᑭᕈᑎᖃᕐᓂᕐᒥᒃ ᑕᒪᑐᒥᖓ ᐱᓕᕆᐊᖑᔪᒥᒃ ᐊᑕᐅᓯᕐᓂᑦ ᑑᒑᓕᓐᓂᑦ 

“ᑲᑎᙵᐅᐸᑦᑐᓂᑦ” ᓄᓇᕗᑦ ᐃᓗᐊᓂ. ᐊᐅᓱᐃᑦᑐᕐᒥ ᐊᖑᓇᓱᑦᑏᑦ ᐃᑉᐱᒋᔭᐅᑦᑎᐊᓂᕐᓴᐅᒋᐊᖃᕋᓗᐊᕐᖓᑕ 

ᐱᔪᓐᓇᐅᑎᖏᓐᓄᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓯᕕᑭᓗᐊᖅᑲᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ 

ᑐᑭᑖᕈᑎᖃᕐᓂᕐᒥᒃ ᑖᒃᑯᓄᖓ “ᑲᑎᙵᐅᐸᑦᑐᓄᑦ” ᑑᒑᓕᓐᓄᑦ, ᕿᓚᒥᐅᓗᐊᖅᑯᖅ ᑕᐃᒪ ᓄᓇᕗᒥ ᐆᒪᔪᓕᕆᔨᕐᔪᐊᑯᓐᓄᑦ 

ᑲᑎᒪᔨᓄᑦ ᐃᓱᒪᔅᓴᕐᓯᐅᕈᑎᖃᕆᐊᔅᓴᖅ ᑲᔪᓯᑎᑦᑎᒐᔭᕐᓂᕐᒥᒃ ᑑᒑᓕᓕᕆᓂᕐᒧᑦ ᐸᕐᓇᐅᒻᒥᑦ ᓄᓇᕗᑦ ᐃᓗᐊᓂ.   

ᐊᒻᒪᓗ ᓱᓕ, ᓄᓇᕗᑦ ᑐᙵᕕᒃᑯᑦ ᐃᖅᑯᓪᓕᐅᑎᖃᕐᓯᒪᔪᑦ ᔫᓂ 8 2012ᒥ ᑎᑎᖅᑲᖓᓐᓂᒃ ᑲᑎᒪᔨᓄᑦ, ᑲᑎᒪᔩᑦ 

ᑲᑦᑐᖓᐃᕈᑎᖃᑐᐊᖅᑲᑕ ᕿᒥᕐᕈᓛᕐᓂᐊᓂᕐᒧᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑕᖃᓚᐅᖅᑎᓐᓇᒍ 

ᑭᓪᓕᖃᖅᑎᑦᑎᒍᑕᐅᔪᒥᒃ ᒪᓕᑦᑐᒍ ᑎᑎᕋᕐᓯᒪᓂᖓ 5.6.4, ᐱᓂᐊᕐᓂᖃᕆᐊᓖᑦ “ᒪᓕᓪᓗᑎᒃ [ᐃᓚᖓ 5]”. ᑖᓐᓇ ᑐᑭᓕᒃ 

ᓈᓴᐅᑎᓄᑦ ᑐᑭᑖᕈᑕᐅᔪᓐᓇᖅᑐᑐᐊᑦ ᐊᑐᐃᓐᓇᐅᔪᑦ ᑲᑎᒪᔨᓄᑦ ᐱᔾᔪᑎᒋᓪᓗᒋᑦ ᑖᒃᑯᓄᖓ “ᑲᑎᙵᐅᐸᑦᑐᓄᑦ” 

ᑑᒑᓕᓐᓄᑦ ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᑐᑭᓯᓯᒪᑦᑎᐊᕐᓗᑎᒃ ᐊᑐᖅᑎᑕᐅᒐᓗᐊᕐᒪᖔᖅ 

ᐋᒡᒐᓘᓐᓃᑦ ᑎᑎᕋᕐᓯᒪᓂᖓᓂ 5.3.3(a) ᓄᓇᕗᒥ ᓄᑖᕐᓂᕐᒧᑦ ᐊᖏᕈᑎᓃᑦᑐᖅ, ᐊᒻᒪᓗ ᑕᐃᒪᐃᑉᐸᑦ, ᖃᓄᑎᒋ 

ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᓂᐊᖅᑐᑦ ᐋᖅᑭᓯᒪᓂᐊᕐᒪᖔᖅ.  

ᑲᑎᒪᔩᑦ ᑲᑦᑐᖓᐃᕈᑎᖃᖅᑲᑕ ᕿᒥᕐᕈᓛᕐᓂᐊᓂᕐᒧᑦ ᐊᐅᓱᐃᑦᑐᕐᒥ ᑰᑕᒥᒃ, ᓇᓖᕌᕋᔅᓴᖅᑕᖃᙱᑦᑐᖅ ᑲᔪᓯᑎᑦᑎᓂᕐᒧᑦ 

ᑰᑕᒥᒃ ᐋᖅᑮᔾᔮᖏᓪᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ. 

ᐱᔾᔪᑕᐅᔪᖅ  

ᑲᑎᒪᔩᑦ ᐊᖏᖃᑎᖃᖅᑲᑕ ᓄᓇᕗᑦ ᑐᙵᕕᒃᑯᓐᓂ ᑲᑎᒪᔩᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ ᑖᒃᑯᓄᖓ 

“ᑲᑎᙵᐅᐸᑦᑐᓄᑦ” ᑐᑭᑖᕈᑎᖃᕆᐊᖃᖅᑐᒋᓕᖅᑐᒋᑦ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒍᑎᒋᓯᒪᔭᖏᑦ ᐊᒻᒪᓗ ᐱᔾᔪᑎᖏᑦ 

ᖃᐅᔨᓴᖅᑕᐅᔭᕆᐊᖃᕐᖓᑕ ᑐᑭᓯᔭᐅᒐᔭᕐᖓᑕ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕆᐊᖃᕋᔭᕐᒪᖔᑕ, ᐅᕝᕙᓘᓐᓃᑦ ᖃᓄᑎᒋ, 

ᑐᑭᑖᕈᑎᖃᕋᔭᕐᒪᖔᑕ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕆᐊᖃᕋᔭᖅᑐᓂᒃ. 

ᓈᒻᒪᑦᑐᓕᓂᕐᒥᒃ, ᓄᓇᕗᑦ ᑐᙵᕕᒃᑯᑦ ᑐᑭᓯᔪᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᖅᑕᐃᓕᓇᓱᑐᐃᓐᓇᕆᐊᖃᕐᖓᑕ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᑭᓯᓯᒪᑦᑎᐊᕐᓗᑎᒃ ᖃᐅᔨᓴᕐᓂᕐᒥᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᑖᒃᑯᓂᖓ 

“ᑲᑎᙵᐅᐸᑦᑐᓂᒃ” ᐱᑦᑎᐊᕐᓗᑎᒃ ᐱᔾᔪᑎᒋᓪᓗᒍ ᖁᓚᕐᓇᕐᖓᑦ ᓇᓪᓕᐊᑐᐃᓐᓇᖅ ᑲᑎᓪᓗᒋᑦ 

ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᑭᓪᓕᖃᖅᑎᑦᑎᒐᔭᕐᒪᖔᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ “ᑕᐃᒪᐃᒋᐊᖃᓪᓚᕆᑦᑎᓪᓗᒋᑦ 

ᑭᓯᐊᓂ ᑎᑭᐅᒪᓗᑎᒃ … ᐊᑐᖅᑎᑦᑎᓗᑎᒃ ᓴᐳᔾᔨᓂᕐᒥᒃ ᐱᔾᔪᑎᖃᕐᓗᑎᒃ” (ᑎᑎᕋᕐᓯᒪᓂᖓ 5.3.3(a)).  

ᐃᒪᕐᒥᐅᑕᓕᕆᔨᒃᑯᑦ ᓴᖅᑭᑎᑦᑎᓯᒪᙱᒻᒪᑕ ᖃᐅᔨᒪᔾᔪᑎᔅᓴᒥᒃ ᖃᐅᔨᒪᔭᐅᔪᒥᒃ ᐅᕝᕙᓘᓐᓃᑦ ᑲᖐᒋᔭᐅᔪᒥᒃ 

ᐃᓱᒫᓗᓇᖅᑐᒥᒃ ᑕᒪᒃᑯᓄᖓ ᐆᒪᔪᓂᑦ ᐊᑐᖅᑎᓪᓗᒋᑦ ᐊᕐᕌᒋᑦ 1975ᒥ ᒫᓐᓇᒧᑦ ᑎᑭᑦᑐᒍ, ᓲᕐᓗ ᖃᐅᔨᒪᔾᔪᑎᔅᓴᒥᒃ 

ᖃᑦᑏᓐᓇᕈᕐᐸᓪᓕᐊᓕᕐᒪᖔᑕ ᓈᓴᐅᑎᑎᒍᑦ ᐅᕝᕙᓘᓐᓃᑦ ᐊᓐᓇᐅᒪᒍᓐᓇᐃᓪᓕᕙᓪᓕᐊᒻᒪᖔᑕ ᐅᕝᕙᓘᓐᓃᑦ 

ᕿᑐᕐᖏᐅᕈᓐᓇᕐᓂᖏᓐᓂ.  

ᓱᓕᓪᓗᓂᓗ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑕ ᖃᐅᔨᒪᔾᔪᑎᖏᑦ ᐅᔾᔨᕐᓇᕋᔭᕋᓗᐊᕐᖓᑕ ᓴᓐᓂᕈᑎᐅᑉ ᐃᒪᖓᓂ 

ᑑᒑᓖᑦ ᐊᒥᓱᕈᕐᐹᓪᓕᕐᓯᒪᓂᖏᓐᓂᒃ ᒪᕐᕈᐊᑎᕐᓯᒪᓪᓗᑎᒃ 1975ᒥᓂᑦ. ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓯᒪᒻᒪᑕ 

ᐊᑦᑐᐊᓂᖏᓐᓂᒃ ᑑᒑᓖᑦ ᐊᐅᔭᒃᑯᑦ ᑕᒫᓃᓲᓂᑦ ᐊᓯᖏᓐᓄᑦ ᓴᓐᓂᕈᑎᐅᑉ ᐃᒪᖓᓂ ᑑᒑᓕᓐᓄᑦ ᖃᐅᔨᒪᔭᐅᙱᒻᒪᑦ. ᑖᒃᑯᐊ 

ᐃᒪᐃᑦ Parry Channel, Jones Sound ᐊᒻᒪᓗ Smith Sound ᕿᓚᓗᒐᖃᕐᓂᐅᕙᑦᑐᑦ ᓴᓐᓂᕈᑎᐅᑉ 

ᐃᒪᖓᓂᒥᐅᑕᐅᑉᐸᑕ ᑑᒑᓕᖏᑦ, ᑖᒃᑯᐊ ᐊᒥᓱᕈᕐᐸᓪᓕᐊᓯᒪᒍᓇᖅᑯᑦ ᖃᑦᑏᓐᓇᕈᕐᐸᓪᓕᐊᓯᒪᖔᕋᑎᒃ. 

ᑕᐃᒫᒃ ᑎᑎᕋᕐᓯᒪᒻᒪᑦ ᖁᓛᓂ (4 (b)) ᓄᓇᕗᑦ ᑐᙵᕕᒃᑯᑦ ᓂᕆᐅᒻᒪᑕ ᐊᐅᓱᐃᑦᑐᕐᒥ ᓈᓚᓐᓂᕐᒥ ᐱᖃᑕᐅᓂᐊᖅᑐᑦ 

ᑐᓴᖅᑎᑦᑎᓂᐊᕆᐊᖏᑕ ᑲᑎᒪᔨᓂᑦ ᑕᑯᖃᑦᑕᕐᓯᒪᓂᖏᓐᓂᒃ ᐊᕐᓇᕐᓗᓂᑦ ᕿᓚᓗᒐᕋᓛᖏᓐᓂᓪᓗ ᐊᐅᓱᐃᑦᑑᑉ ᐃᒪᖓᓂ 

(Jones Sound) ᒫᓐᓇᓕᖅᑐᖅ, ᓇᓗᓇᐃᕐᓯᒍᑕᐅᓂᐊᖅᑐᓂ ᐱᑕᖃᐃᓐᓇᖃᑦᑕᕐᓂᖏᓐᓂᒃ ᖃᓄᐃᓐᓂᖏᓐᓂᓪᓗ ᑖᒃᑯᐊ.  

ᑲᖐᒋᔭᖃᖅᑐᑎᒃ ᐊᐃᕙᒍᑎᖃᕐᓂᕐᒥᒃ ᐊᒥᓲᙱᑦᑐᓂᑦ ᐊᒻᒪᓗ ᑕᐃᒪᐃᒻᒪᑦ ᐃᓱᒫᓗᓇᖅᑐᓂᑦ ᐱᑕᖃᖅᑐᒥᓂᐅᔭᕆᐊᖓ 

ᐆᒪᔪᓂᑦ ᑕᒪᒃᑯᓇᓂ ᐊᐅᔭᒃᑯᑦ ᐱᑕᖃᓲᓂᑦ, ᖃᐅᔨᓴᕐᓂᕐᒥ ᐃᓱᒪᒋᔭᖃᕆᐊᖃᕋᔭᖅᑐᑦ ᐱᔾᔪᑎᔅᓴᖃᑦᑎᐊᕐᓗᑎᒃ 

ᓂᕆᐅᓇᖅᑐᓂᑦ ᐊᖑᓇᓱᖃᑦᑕᖅᑲᑕ ᐊᐅᓱᐃᑦᑐᕐᒥᐅᑦ ᐃᓱᒫᓗᓇᓪᓚᕆᒃᑲᔭᕆᐊᖓ ᑕᐃᒪᐃᑦᑐᓄᑦ. (ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑮᔾᔪᑕᐅᒐᔭᙱᑦᑐᖅ ᖁᕝᕙᓯᓗᐊᕆᐊᖃᕐᓂᐊᖅᑲᑦ ᐊᖑᓇᓱᖃᑦᑕᕐᓂᖅ 

ᑎᑭᑕᐅᔪᓐᓇᕋᔭᖅᑐᓴᐅᙱᒻᒪᑦ. ᑭᓪᓕᖃᖅᑎᑦᑎᐸᑦᑕ ᑎᑭᐅᒪᑎᑦᑎᒐᔭᕐᖓᑕ “ᑎᑭᐅᒪᕕᒋᒋᐊᓕᖓᓐᓄᑦ” ᒪᓕᑦᑐᒍ 

ᑎᑎᕋᕐᓯᒪᓂᖓ 5.3.3.) ᑕᕝᕙᓂ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖏᑦ ᓴᖅᑭᔮᖅᑎᑎᙱᑎᐊᕐᖓᑕ ᖃᐅᔨᒪᔾᔪᑎᔅᓴᓂᑦ 

ᐅᕝᕙᓘᓐᓃᑦ ᖃᐅᔨᒪᔭᐅᔪᓃᙶᖅᑐᓂᑦ ᐃᓱᒫᓗᓇᕋᔭᙳᐊᖅᑐᓂᑦ. ᐅᔾᔨᓇᖅᑐᖃᙱᒻᒪᑦ ᐃᒪᕐᒥᐅᑕᐅᓕᕆᔨᒃᑯᑦ 

ᑐᔅᓯᕋᐅᑎᖏᓐᓂᒃ ᐃᓱᒪᓇᖅᑐᓂᒃ ᐊᖑᓇᓱᖃᑦᑕᕐᓂᖏᑦ ᐊᐅᓱᐃᑦᑐᕐᒥᐅᑦ ᐊᖑᓇᓱᑦᑎᖏᑦ ᐃᓱᒫᓗᓇᖅᑎᑎᒻᒪᖔᑕ 

ᖃᓄᐃᑕᐅᓪᓚᕆᒍᓐᓇᕐᓂᖏᓐᓄᑦ ᑑᒑᓕᓐᓄᑦ ᑕᒪᒃᑯᓄᖓ. ᓇᓗᓇᐃᕐᓯᒪᔪᑐᐊᑦ ᐱᔾᔪᑎᖃᓗᐊᖅᑐᑑᔮᖅᑐᑦ 

ᑐᑭᑖᖁᔨᔾᔪᑎᖏᓐᓂ ᐃᒪᐃᓕᖓᔪᑦ:  

ᐅᔾᔨᓱᑦᑎᐊᕋᓱᓪᓗᓂ ᐱᓇᓱᐊᕋᓱᓐᓂᖅ ᐃᖃᓗᓕᕆᓂᕐᒥ ᑲᓱᖅᑎᑦᑎᓂᐅᒻᒪᑦ ᐊᖑᓇᓱᖃᑦᑕᓂᕐᒧᑦ 

ᐊᑐᓕᖁᔨᔾᔪᑕᐅᓯᒪᔪᓂᑦ ᑲᑎᙵᐅᐸᑦᑐᓂᑦ ᖃᐅᔨᓴᕐᓂᕐᒥ ᑐᑭᓯᐅᒪᔾᔪᑎᔅᓴᓂᑦ. ᖃᑦᑏᓐᓇᐅᓂᕐᓴᓂᑦ 

ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ ᐊᑐᓕᖁᔨᔾᔪᑎᓖᑦ ᑲᑎᙵᐅᐸᑦᑐᓂᑦ ᖃᐅᔨᓴᕈᑕᐅᔪᑦ ᓇᓗᓇᖅᑎᓪᓗᒋᑦ, 

ᐊᑦᑐᖅᑕᐅᑲᒻᒪᖁᓇᒋᑦ ᐃᖃᓗᐃᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ ᐆᒪᔪᑦ ᑲᑎᙵᐅᐸᑦᑐᑦ ᐅᕝᕙᓘᓐᓃᑦ ᐆᒪᓂᓖᑦ 

ᐊᕙᑎᖏᑦ. ᑲᑎᙵᐅᐸᑦᑐᓂᒃ ᖃᐅᔨᓴᕈᑕᐅᓯᒪᔪᖃᑦᑎᐊᖏᑉᐸᑦ ᐊᑐᖅᑕᐅᔭᕆᐊᖃᙱᑦᑐᑦ 

ᑭᖑᕙᕆᐊᖅᑎᑦᑎᒍᑕᐅᓯᒪᓗᑎᒃ (ᐅᕝᕙᓘᓐᓃᑦ ᐊᑐᙲᓐᓇᕈᑕᐅᔭᕆᐊᖃᙱᑦᑐᑦ) ᐊᐅᓚᑦᑎᓂᕐᒧᑦ 

ᖃᓄᖅᑑᕈᑕᐅᔭᕆᐊᓕᓐᓂᑦ. ᑖᓐᓇ ᐱᓇᓱᐊᕈᑕᐅᔪᖅ ᓇᒥᓕᒫᖅ ᓈᒻᒪᒋᔭᐅᓯᒪᒻᒪᑦ ᐃᓚᒋᔭᐅᓪᓚᕆᓐᓂᖓᓂᒃ 

ᑲᔪᓰᓐᓇᑎᑦᑎᓂᕐᒥᒃ ᐃᖃᓗᓕᕆᖃᑦᑕᓂᕐᒥᒃ.” (ᒪᑉᐱᒐᖅ 2)  

 

ᓄᓇᕐᔪᐊᕐᒥ ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᐊᒻᒪᓗ 

ᖃᐅᔨᓴᕐᓂᖅ ᑲᔪᓰᓐᓇᕈᓐᓇᕐᓂᖓᓂᒃ ᑲᓇᑕᒥᐅᑦ ᑑᒑᓕᓐᓂᑦ ᐊᖑᓂᖃᑦᑕᕐᓂᖏᓐᓂᒃ 

… 

ᐊᑐᓂᑦ ᑑᒑᓕᓕᕆᕖᑦ ᐃᓱᒪᒋᔭᐅᓯᒪᒻᒪᑕ ᐊᑐᓃᓕᖓᔪᒥᒃ ᐱᔾᔪᑎᒋᓪᓗᒍ CITES ᐊᑦᑕᓇᖅᑐᒦᓐᓂᕋᐃᓪᓗᑎᒃ 

ᖃᐅᔨᓯᒪᓂᕋᖅᑐᑎᒃ ᐊᑐᖅᑐᑎᒃ ᑐᑭᓯᐅᒪᔾᔪᑎᔅᓴᓂᑦ ᐊᑐᐃᓐᓇᐅᔪᓂᑦ ᐱᔾᔪᑎᒋᓪᓗᒋᑦ ᐆᒪᔪᐃᑦ 

ᓇᓚᐅᑦᑖᖅᑕᐅᓯᒪᔪᑦ ᓈᓴᐅᑎᑎᒍᑦ, ᐊᑐᓕᖁᔨᔾᔪᑕᐅᓯᒪᔪᑦ TALC, ᐊᒻᒪᓗ ᑎᑎᕋᖅᑕᐅᓯᒪᔪᑦ 

ᐊᖑᓂᒃᑕᐅᖃᑦᑕᕐᓯᒪᔪᑦ ᐊᒥᓲᓂᖏᑦ ᑕᓪᓕᒪᓂᑦ ᐊᕐᕌᒍᓂᑦ ᐊᓂᒍᖅᑐᓂᑦ. ᑖᓐᓇ ᐱᔾᔪᑎᒋᓪᓗᒍ ᖃᐅᔨᓴᕐᓂᖅ, 

CSAS ᐅᖃᐅᔾᔨᒋᐊᕈᑎᒋᓯᒪᔭᖓ ᓇᓗᓇᐃᕐᓯᓯᒪᒻᒪᑕ ᑖᒃᑯᓂᖓ ᓴᐳᔾᔨᓂᕐᒧᑦ ᐃᓱᒫᓘᑎᓂᑦ 2010ᒥ ᑎᓴᒪᓂᑦ 

ᐱᖓᓲᔪᖅᑐᓂᑦ ᑑᒑᓕᓕᕆᕕᐅᕙᑦᑐᓂᑦ:  

… 

 ᐱᔾᔪᑎᒋᓪᓗᒍ ᑐᑭᓯᐅᒪᔾᔪᑎᔅᓴᖅᑕᖃᑦᑎᐊᖏᓐᓂᖓ ᐅᑯᓇᓂ ᐃᒪᕐᓂᑦ Parry Channel, Jones Sound, 

ᐊᒻᒪᓗ 

Smith Sound ᑑᒑᓕᓕᕆᕕᐅᕙᑦᑐᓂᑦ, ᑲᔪᓰᓐᓇᕈᓐᓇᖅᑎᑕᐅᓂᐊᕐᒪᖔᑕ ᒫᓐᓇ ᐊᖑᓂᒃᑕᐅᕙᑦᑐᑦ, 

ᓇᓗᓇᐃᖅᑕᐅᔪᓐᓇᖏᑦᑐᖅ.  
 

ᐅᓂᒃᑳᑦ ᑐᓴᖅᑎᑦᑎᒍᑕᐅᓯᒪᔪᑦ ᐅᑯᓂᖓ ᐊᑐᓕᖁᔨᔾᔪᑎᖃᕐᓯᒪᔪᑦ: 

 

… 

3. ᑐᙵᕕᐅᒐᔭᖅᑐᓂᑦ ᑐᑭᓯᐅᒪᔾᔪᑎᔅᓴᖅᑖᕐᓗᑎᒃ ᐅᑯᓄᖓ ᐃᒪᕐᓄᑦ Parry Channel, ᐊᐅᓱᐃᑦᑑᑉ ᐃᒪᖓ 

Jones Sound, ᐊᒻᒪᓗ Smith Sound ᐊᐅᓚᑦᑎᕕᐅᕙᑦᑐᓂᑦ ᐃᑲᔫᑎᖃᕋᔭᕐᖓᑕ ᑐᑭᓯᓂᕐᒥᒃ 

ᑲᔪᓰᓐᓇᕈᓐᓇᕐᓂᖏᓐᓂᒃ ᐊᖑᓇᓱᖃᑦᑕᓂᖏᓐᓂᒃ ᑑᒑᓕᓕᕆᕕᐅᕙᑦᑐᓂᑦ…..(ᒪᕐᐱᒑᓐᓂᒃ 4-5) 

 

ᑖᒃᑯᐊ ᓇᓗᓇᐃᕐᓯᒪᔪᑦ ᐃᓱᒪᒋᔭᐅᓯᒪᑐᐃᓐᓇᕐᖓᑕ. ᐃᓕᔭᐅᔪᓐᓇᖁᓪᓗᒋᑦ ᑎᑎᕋᕐᓯᒪᔪᓄᑦ ᓂᕆᐅᓇᖅᑐᓂᑦ 

ᐊᖑᓂᒃᑕᐅᖃᑦᑕᕋᔭᙳᐊᖅᑐᓂᑦ, ᑲᑎᒪᔩᑦ ᐃᓱᒪᒋᔭᖃᕆᐊᓖᑦ ᑐᔅᓯᕋᐅᑦ ᑲᑎᒪᔨᓄᑦ ᓄᓇᕗᑦ ᑐᙵᕕᒃᑯᑦ ᑐᑭᓯᒐᔭᕐᖓᑕ 

ᐃᓄᓕᒫᖅᑎᑦᑎᓂᕐᒥ ᓈᓚᓐᓂᖏᓐᓂ ᐆᒪᔪᕐᓂᐊᑎᒃᑯᓐᓂ ᐊᐅᓱᐃᑦᑐᕐᒥ. ᐆᒪᔪᕐᓂᐊᑎᒃᑯᑦ ᓴᖅᑭᑎᑦᑎᔪᒫᕐᓂᐊᕐᓯᒪᒻᒪᑕ 

ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᐊᖑᓇᓱᖃᑦᑕᓂᕐᒧᑦ ᒪᓕᒐᕐᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ, ᑐᔅᓯᕋᕐᓗᑎᒃ ᑲᑎᒪᔩᑦ ᐲᕐᓯᖁᓗᒋᑦ ᒫᓐᓇ ᓄᓇᓕᓐᓄᑦ ᑰᑕᒋᔭᐅᕙᑦᑐᒥᒃ 20ᓂᑦ ᐱᔪᓐᓇᕐᓂᖓᑎᒍᑦ 

ᐆᒪᔪᕐᓂᐊᑎᒃᑯᑦ ᐊᐅᓚᔾᔭᐃᒋᐊᕈᑎᖓᒍᑦ. ᐸᕐᓇᐅᑎᖏᓐᓂ, ᐆᒪᔪᕐᓂᐊᑎᒃᑯᑦ ᓇᓗᓇᐃᕐᓯᓛᕐᖓᑕ 50ᓂᑦ 

ᑑᒑᓕᖃᑦᑕᕆᐊᖃᕐᓂᖏᓐᓂᒃ ᓄᓇᓖᑦ. ᐆᒪᔪᕐᓂᐊᑎᒃᑯᑦ ᑐᔅᓯᕋᐅᑎᖃᕋᔭᕐᖓᑕ ᑲᔪᓯᑎᑕᐅᖁᓗᒍ ᒪᓕᒐᕋᓛᖅᑎᒍᑦ 

ᓇᒻᒥᓂᖅ ᑭᓪᓕᖃᖅᑎᑦᑎᒍᑎᒋᓂᐊᖅᑕᖓᑦ ᑕᒪᑐᒧᖓ ᐊᑐᖅᑐᒧᑦ, ᑲᑎᓪᓗᒋᒃ ᐃᑲᔪᕐᓰᔾᔪᑎᓖᑦ ᑰᑕᖃᙱᑦᑐᓂᒃ 

ᑭᓪᓕᖃᖅᑎᑦᑎᖃᑦᑕᕐᓂᖅ, ᐊᑐᕐᓗᑎᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐱᔪᓐᓇᕐᓯᑎᑕᐅᓯᒪᓂᖏᓐᓂᒃ 

ᑎᑎᕋᕐᓯᒪᓂᖏᑕ ᐊᑖᓂ 5.7.3 (a) ᐊᒻᒪ (b).  ᐆᒪᔪᕐᓂᐊᑎᒃᑯᑦ ᑲᒪᓂᐊᖅᑐᑦ ᖃᐅᔨᒪᒋᐊᕐᓗᑎᒃ ᑕᒪᕐᒥᒃ ᐃᓚᒋᔭᐅᔪᑦ 

ᑐᓂᔭᐅᒐᓗᐊᕐᒪᖔᑕ ᑑᒑᓕᓐᓄᑦ ᓂᕕᖓᑖᕐᓂᑦ ᐃᒪᕐᒥᐅᑕᓕᕆᔨᒃᑯᓐᓂᑦ, ᐊᒻᒪᓗ ᑕᒪᕐᒥᒃ ᒪᓕᒐᐃᑦ ᑑᒑᓕᓐᓅᖓᔪᑦ 

ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓄᑦ ᐊᑐᖅᑎᑕᐅᔪᓐᓇᖅᑐᑦ ᑑᒑᓕᕋᓱᖃᑦᑕᓂᕐᒧᑦ ᑖᒃᑯᓇᓂ ᐃᒪᐅᔪᓂᑦ. 

ᓄᓇᕗᑦ ᑐᙵᕕᒃᑯᑦ ᑐᓂᔭᖏᓐᓂ, ᐆᒪᔪᕐᓂᐊᑎᒃᑯᑦ ᑐᔅᓯᕋᐅᑎᖓᑦ ᐲᕐᓯᒐᔭᖅᑐᖅ ᓇᓕᐊᓐᓂᑐᐃᓐᓇᖅ ᐱᔾᔪᑎᖃᖅᑐᑎᒃ 

ᑐᑭᑖᕈᑕᐅᓯᒪᔪᒥᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᑖᒃᑯᓄᖓ ᑑᒑᓕᓐᓄᑦ ᒪᓕᑦᑐᖏᑦ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑏᑦ. ᑲᑎᒪᔩᑦ ᑭᓯᐊᓂ ᓈᒻᒪᓴᖅᑲᑕ ᑖᒃᑯᓄᖓ ᐆᒪᔪᕐᓂᐊᑎᒃᑯᓐᓄᑦ ᐃᓚᒋᔭᐅᔪᑦ 

ᐊᖑᓇᓱᖃᑦᑕᕆᐊᖃᕋᔭᙱᓐᓂᖏᓐᓂᒃ ᐅᖓᑖᓄᑦ ᓄᓇᓖᑦ ᑭᓪᓕᖓᑕ 50ᓄᑦ, ᐱᔾᔪᑎᔅᓴᖅᑕᖃᙱᒻᒪᑦ ᑲᑎᒪᔨᓄᑦ 

ᖃᐅᔨᔭᐅᒍᓐᓇᕐᓯᒪᔪᒥᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓄᑦ ᐊᑐᕆᐊᖃᕋᔭᕐᒪᖔᖅ ᐊᑐᖅᑎᑦᑎᒍᑎᔅᓴᒥᒃ 

ᒪᓕᒐᖅᑎᒍᑦ ᓴᐳᔾᔨᓂᕐᒧᑦ ᑖᒃᑯᓄᖓ ᑑᒑᓕᓐᓄᑦ.   

ᐅᑎᕐᕕᒋᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐃᓱᒪᒋᔭᖏᓐᓂᒃ ᓇᓗᓇᐃᕐᓯᒍᑎᒋᓯᒪᔭᖏᑦ ᖁᓛᓃᑦᑐᑦ, ᓄᓇᕗᑦ ᑐᙵᕕᒃᑯᑦ 

ᐅᖃᐅᓯᔅᓴᖏᑦ ᑎᑎᕋᕐᓯᒪᕗᑦ ᐊᑖᓂ:    

 ᐃᒪᕐᒥᐅᑕᓕᕆᔨᒃᑯᑦ ᐃᒪᐃᓕᖓᒋᐊᖁᔨᓗᑎᒃ ᐅᖃᕐᓯᒪᙱᒻᒪᑕ ᐅᔾᔨᕐᓱᕆᐊᑦᑎᐊᕐᓗᑎᒃ ᐱᓇᓱᐊᕐᓂᖅ 

ᐱᔾᔪᑎᑕᐅᔭᕆᐊᖃᕐᒪᖔᖅ ᑲᑎᒪᔨᓄᑦ ᐃᑉᐱᒍᓱᙱᒍᑕᐅᖁᓗᒍ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ 

ᐱᔪᓐᓇᐅᑎᖏᓐᓄᑦ ᐅᕝᕙᓘᓐᓃᑦ ᐃᓪᓗᐃᓐᓈᓂᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᑐᖅᑕᐅᒐᔪᑦᑐᓂᑦ 

ᑐᑭᑖᕈᑎᖃᖃᑦᑕᓂᕐᒧᑦ ᑭᓪᓕᒋᔭᐅᖃᑦᑕᓂᐊᖅᑐᓂᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ ᑲᑎᒪᔩᑦ ᓴᐳᔾᔨᓂᕐᒧᑦ 

ᑐᑭᑖᕈᑎᖃᖅᑎᓪᓗᒋᑦ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ;  

 ᐅᔾᔨᓱᑦᑎᐊᕋᓱᓪᓗᓂ ᐱᓇᓱᐊᕐᓂᖅ ᑖᓐᓇᑑᓗᓂ ᐊᑐᖅᑎᑎᙱᒻᒪᑦ ᑲᖐᓇᑐᐃᓐᓇᖅᑐᓂᑦ ᐊᐅᓚᑦᑎᓂᕐᒧᑦ 

ᖃᓄᖅᑑᕈᑎᔅᓴᓂᑦ. ᓇᓪᓕᐊᑐᐃᓐᓇᖅ ᑲᒪᒋᔭᔅᓴᒫᖃᕐᓗᓂ ᐊᑐᖅᑎᑕᐅᔪᑦ ᐅᔾᔨᓱᑦᑎᐊᕐᓗᑎᒃ ᐱᓇᓱᐊᕐᓂᕐᒥᒃ 

ᒪᓕᒋᐊᖃᕐᖓᑦ ᐱᓪᓚᑦᑖᒥᒃ ᖃᐅᔨᒪᓇᖅᑐᒥᒃ ᐃᓱᒫᓗᓇᕐᓯᓪᓚᕆᒍᓐᓇᕐᓂᖏᓐᓂᒃ ᐆᒪᔪᐃᑦ 

ᐊᐅᓚᑦᑎᔾᔪᑕᐅᔪᑦ ᖃᓄᖅᑑᕈᑕᐅᓐᓂᖏᑉᐸᑕ. ᓱᓕᓪᓚᑦᑖᖅᑐᓂᒃ ᖃᐅᔨᒪᔾᔪᑎᔅᓴᖃᕆᐊᖃᕐᓂᖅ 

ᐃᓱᒫᓗᒋᔭᐅᔪᒧᑦ ᐋᖅᑭᒋᐊᒃᑲᐃᒐᓱᓚᐅᙱᓐᓂᖏᓐᓂᒃ ᑭᓪᓕᖃᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᖏᓐᓂᒃ 

ᐱᓇᓱᐊᒐᐅᕙᑦᑐᑦ ᐃᓚᒋᔭᐅᓪᓚᕆᒻᒪᑦ ᒐᕙᒪᑐᖃᒃᑯᑦ ᐊᑐᐊᒐᖓᓐᓂ ᖃᓄᖅ ᐊᑐᖅᑎᑕᐅᒐᔭᕐᒪᖔᖅ 

ᐱᓇᓱᐊᒐᐅᕙᑦᑐᓄᑦ ᒪᓕᒐᕐᒥ: ᑲᓇᑕᐅᑉ ᒐᕙᒪᒃᑯᖏᓐᓂ, ᑐᙵᕕᖏᑦ ᐊᑐᖅᑎᑦᑎᓂᕐᒧᑦ ᐅᔾᔨᓱᑦᑎᐊᓂᕐᒥᒃ 

ᖃᐅᔨᓴᖅᑐᓕᕆᔨᑎᒍᑦ ᑐᑭᑖᕈᑎᖃᖃᑦᑕᓂᕐᒥᒃ ᐃᓱᒫᓗᓇᖅᑐᑦ ᒥᔅᓵᓄᑦ (ᑲᑎᒪᔩᑦ ᐊᓪᓚᕝᕕᖓᓐᓂ Privy 

Council Office, 2003). ᑐᙵᕕᖏᑦ ᐃᒪᐃᓕᖓᒻᒪᑕ ᐅᔾᔨᓱᑦᑎᐊᕐᓗᓂ ᑐᙵᕕᖓᑦ 

“ᐊᑐᖅᑎᑕᐅᔪᓐᓇᖏᒻᒪᑦ ᖃᐅᔨᓴᖅᑕᐅᑦᑎᐊᓯᒪᙱᓪᓗᑎᒃ ᐃᓱᒫᓗᓇᕈᑎᖏᑦ.” (ᒪᑉᐱᒐᖅ 3), “ᓈᒻᒪᑦᑐᑦ 

ᖃᐅᔨᓴᖅᑐᓕᕆᓂᕐᒧᑦ ᑐᑭᓯᐅᒪᔾᔪᑎᔅᓴᑦ ᐊᒻᒪᓗ ᖃᐅᔨᓴᕈᑎᒋᓯᒪᔭᖏᑦ ᑐᙵᕕᐅᔭᕆᐊᖃᕐᖓᑕ 

ᐊᑐᖅᑎᑦᑎᓂᐊᕐᓂᕐᒧᑦ ᐅᔾᔨᓱᑦᑎᐊᕆᐊᖃᕐᓂᕐᒥᒃ” (ᒪᑉᐱᒐᖅ 7) ᐊᒻᒪᓗ “[ᑖ]ᓐᓇ ᐱᔾᔪᑎᖃᓗᐊᕆᐊᓕᒃ 

ᓈᒻᒪᑦᑐᒥᒃ ᓱᓕᔪᒥᒃ ᐱᔾᔪᑎᖃᓪᓚᑦᑖᕐᓂᖏᓐᓂᒃ ᐃᓱᒫᓗᓇᖅᑐᖅᑕᖃᕐᓂᖓᓂᒃ ᐅᕝᕙᓘᓐᓃᑦ 

ᐱᓪᓚᕆᐅᓂᖓᓂᒃ ᐅᕝᕙᓘᓐᓃᑦ ᐅᑎᖅᑎᒐᔅᓴᐅᒍᓐᓃᕋᔭᕐᓂᖓᓂᒃ” (ᒪᑉᐱᒐᖅ 7).  

 ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖏᓐᓂ ᐅᔾᔨᓱᑦᑎᐊᕆᐊᖃᕐᓂᕐᒧᑦ, “ᐃᖃᓗᓕᕆᓂᕐᒧᑦ ᑐᒃᑭᑖᕈᑎᖃᕐᓂᕐᒧᑦ 

ᑐᙵᕕᖏᑦ ᐃᓚᓕᐅᔾᔨᓪᓗᑎᒃ ᐅᔾᔨᓱᑦᑎᐊᕆᐊᕐᓗᑎᒃ ᐱᓇᓱᐊᕆᐊᖃᕐᓂᕐᒥᒃ Fishery Decision-Making 

Framework Incorporating the Precautionary Approach”  (http://www.dfo-mpo.gc.ca/fm-

gp/peches-fisheries/fish-ren-peche/sff-cpd/precaution-eng.htmrexcuse ) ᐃᒪᐃᓕᖓᒻᒪᑦ 

http://www.dfo-mpo.gc.ca/fm-gp/peches-fisheries/fish-ren-peche/sff-cpd/precaution-eng.htm
http://www.dfo-mpo.gc.ca/fm-gp/peches-fisheries/fish-ren-peche/sff-cpd/precaution-eng.htm

ᑐᙵᕕᖃᕐᖓᑦ ᒐᕙᒪᒃᑯᑦ ᑐᙵᕕᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖓᑦ ᓴᒃᑯᐃᑎᑦᑎᖃᑦᑕᖏᒻᒪᑦ 

ᐃᖃᓗᓕᕆᓂᕐᒧᑦ ᑐᑭᑖᖅᑎᐅᕙᑦᑐᓂᒃ ᑲᒪᒋᔭᔅᓴᒫᖓᓐᓂᒃ ᑐᙵᕕᖃᕐᓂᕐᒧᑦ ᓱᓕᔪᓂᒃ 

ᖃᐅᔨᓴᕈᑎᒥᓂᖏᓐᓂᒃ ᐃᓱᒫᓗᓇᕐᓯᓂᖏᓐᓂᒃ ᐱᓪᓚᑦᑖᑦ ᐅᕝᕙᓘᓐᓃᑦ ᐅᑎᖅᑎᑕᔅᓴᐅᖏᑦᑐᑦ. 

ᐱᓗᐊᖅᑐᒥᒃ, ᑖᓐᓇ ᐊᑐᐊᒐᖅ ᓇᓗᓇᐃᕐᓯᒍᑕᐅᓯᒪᒻᒪᑦ ᐃᓄᐃᑦ ᐊᓯᖏᓪᓗ ᑎᒍᒥᐊᖅᑎᐅᔪᑦ 

ᓄᓇᖃᖅᑳᕐᓯᒪᔪᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᑐᐊᒐᖅ “ᑐᑭᒧᐊᑦᑎᑕᐅᓂᖓᓂᒃ 

ᑐᙵᕕᐅᔪᒧᑦ ᐃᖃᓗᓕᕆᓂᖅ … ᐊᐅᓚᑕᐅᔭᕆᐊᖃᕐᖓᑦ …. ᒪᓕᓪᓗᑎᒃ … ᐱᖁᔭᕐᔪᐊᑎᒍᑦ 

ᓴᐳᑎᔭᐅᔾᔪᑎᑖᕆᓯᒪᔭᖓᓐᓂᒃ ᓄᓇᖃᖅᑳᕐᓯᒪᔪᑦ ᐊᒻᒪᓗ ᐊᖏᕈᑎᑎᒍᑦ ᐱᔪᓐᓇᐅᑏᑦ”. ᒪᓕᑦᑐᒍ ᑖᓐᓇ 

ᓇᓗᓇᐃᕐᓯᔾᔪᑕᐅᓯᒪᔪᖅ, ᓄᓇᕗᒻᒥᐅᑦ ᐃᓄᐃᑦ ᑐᙵᕕᖃᕈᓐᓇᕆᐊᖃᕋᓗᐊᕐᖓᑕ ᐃᒪᕐᒥᐅᑕᓕᕆᔨᒃᑯᓐᓂᑦ 

ᓴᖅᑭᑎᑦᑎᓂᕐᒧᑦ ᑐᔅᓯᕋᐅᑎᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ 

ᐊᖑᓇᓱᖃᑦᑕᕈᓐᓇᕐᓂᖏᓐᓂᒃ ᒪᓕᑦᑐᒋᑦ ᑎᑎᕋᕐᓯᒪᔪᖅ 5.3.3 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ,  

ᑐᑭᓯᓇᑦᑎᐊᖅᑐᒥᒃ ᑕᑯᑎᑦᑎᓗᑎᒃ ᓱᒻᒪᑦ ᐊᒻᒪᓗ ᑐᙵᕕᖃᕐᓗᑎᒃ ᖃᐅᔨᒍᑎᒋᓯᒪᔭᖏᓐᓂᒃ 

ᐃᒪᕐᒥᐅᑕᓕᕆᔨᒃᑯᑦ ᐃᓱᒪᒋᔭᖓᓐᓂᒃ ᑭᓪᓕᖃᖅᑎᑦᑎᒍᑕᐅᒍᒪᓯᒪᓂᕋᖅᑐᒋᑦ ᑐᑭᑖᕈᑕᐅᔭᕆᐊᖃᖅᑐᑎᒃ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ.  

 ᐱᒋᐊᕈᑕᐅᓯᒪᔪᖅ ᐃᓱᒫᓘᑎᖃᕐᓂᕐᒧᑦ ᑲᒪᒋᔭᔅᓴᒫᖃᕐᓗᑎᒃ ᐊᑐᖅᑎᑦᑎᓂᕐᒥᒃ ᐅᔾᔨᕈᓱᑦᑎᐊᕆᐊᕐᓗᑎᒃ 

ᐱᓇᓱᐊᕈᑎᖃᕐᓂᕐᒥᒃ ᑕᑯᑎᑦᑎᒍᑕᐅᓯᒪᙱᒻᒪᑦ ᐱᔾᔪᑎᒋᓪᓗᒍ ᑲᑎᓪᓗᒋᑦ 

ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᑦ ᑭᓪᓕᒋᒐᔭᖅᑕᖓ ᐃᒪᖏᓐᓂ ᐅᑯᐊ Parry Channel, Jones Sound 

ᐊᒻᒪᓗ Smith Sound ᑑᒑᓖᑦ. ᐃᒪᕐᒥᐅᑕᓕᕆᔨᒃᑯᑦ ᑲᒪᓯᑉᐸᑕ ᐊᒻᒪᓗ ᑐᓴᖅᑎᑦᑎᒍᑎᖃᖅᑲᑕ 

ᖃᓄᑐᐃᓐᓇᖅ ᖃᐅᔨᓴᕈᑎᒥᓂᐅᔪᓂᑦ ᑖᒃᑯᐊ ᒥᔅᓵᓄᑦ, ᑲᑎᒪᔩᑦ ᑲᒪᒋᐊᒃᑲᓐᓂᕈᓐᓇᕋᔭᖅᑐᑦ ᑖᔅᓱᒥ 

ᐊᐱᖅᑯᑕᐅᓯᒪᔪᒥᒃ. 

ᐅᖃᐅᓯᐅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᔨᒃᑯᖏᓐᓂ ᓄᕕᐱᕆ 2011ᒥ ᑭᐅᔾᔪᑎᒥᓂᖏᓐᓂ ᓄᓇᕗᒥ ᑐᑦᑐᐃᑦ 

ᒥᔅᓵᓄᑦ ᑐᑭᒧᐊᒍᑎᔅᓴᓂᑦ ᐱᖃᓯᐅᓯᒪᔪᑦ ᐅᐃᒎᓪᓗᑎᒃ ᑖᒃᑯᓂᖓ ᑐᓂᔭᐅᔪᓂᑦ, ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔩᓪᓗ 

ᓈᒪᑦᑎᐊᓂᕐᓴᒥᒃ ᓴᖅᑭᑎᑦᑎᕕᐅᖁᓪᓗᒋᑦ ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖏᓐᓂᒃ ᖃᓄᖅ ᐅᔾᔨᓱᑦᑎᐊᕆᐊᕐᓗᓂ ᑐᙵᕕᒃ 

ᐊᑐᖅᑎᑕᐅᔭᕆᐊᖃᕐᒪᖔᖅ ᐆᒪᔪᓂᒃ ᓴᐳᔾᔨᓂᕐᒧᑦ ᑐᑭᑖᕈᑎᖃᖃᑦᑕᓂᕐᒥᒃ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ.  

ᑭᖑᓪᓕᕐᐹᒥ, ᐱᒻᒪᕆᐅᒻᒪᑦ ᓇᓗᓇᐃᕐᓯᒋᐊᒃᑲᓐᓂᕆᐊᖃᕐᓂᖅ ᑖᒃᑯᐊ ᐅᖃᐅᓯᐅᔪᑦ ᐱᔾᔪᑎᒋᓪᓗᒋᑦ ᑲᑎᓪᓗᒋᑦ 

ᐊᖑᓇᓱᖃᑦᑕᐅᖃᑦᑕᕆᐊᓕᓐᓄᑦ ᑐᑭᑖᕈᑎᖃᕐᓂᕐᒧᑦ ᐃᒪᖏᓐᓄᑦ Parry Channel, Jones Sound ᐊᒻᒪᓗ Smith 

Sound ᐊᐅᔭᒃᑯᑦ ᑑᒑᓕᑦᑕᖃᕐᓂᐅᕙᑦᑐᑦ ᐊᑐᐃᓐᓇᐅᑎᑕᐅᒻᒪᑕ ᐃᓱᒪᓪᓗᑎᒃ ᑖᒃᑯᐊ ᑲᑎᙵᕙᑦᑐᑦ 

ᐅᑎᓕᖅᑭᑦᑖᖃᑦᑕᕆᐊᖏᑕ. ᑕᐃᒪᐃᙱᑉᐸᑦ - ᖃᐅᔨᓴᖅᑐᓕᕆᔨᑎᒍᑦ ᖃᐅᔨᔭᐅᓯᒪᔪᑦ ᑕᑯᑎᑦᑎᙱᒻᒪᑕ ᑕᐃᒪᐃᒻᒪᖔᑦ - 

ᑲᑎᒪᔩᑦ ᐋᖅᑮᔭᕆᐊᖃᕋᔭᕐᖓᑕ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᖃᔭᖅᑐᓂᑦ ᑐᙵᕕᖃᕐᓗᑎᒃ ᓇᓪᓕᐊᓐᓂᑐᐃᓐᓇᖅ 

ᐊᒥᓲᓂᕐᓴᓂᑦ ᑲᑎᙵᐅᖅᑐᓂᑦ ᐅᕝᕙᓘᓐᓃᑦ ᕿᓚᓗᒐᖅᑕᓕᓐᓂᑦ ᑲᑎᙵᐅᐸᑦᑐᑦ ᓇᑭᙶᕐᕕᒋᕙᑦᑕᖏᓐᓂᒃ.  

 

 ᑭ)  ᖃᓄᖅᑑᕈᑕᐅᒧᑦ ᐸᓚᕐᓯᐅᒥᖁᓪᓗᒋᑦ ᐊᓐᓇᐃᔭᐅᕙᑦᑐᑦ/ᐊᒥᓲᓂᕆᕙᑦᑕᖏᑦ (ᐃᒪᕐᒥᐅᑕᓕᕆᔨᒃᑯᑦ 

ᑐᑭᑖᖁᔨᔾᔪᑎᖓᓐᓂ ᓈᓴᐅᑎᓕᒃ 9)      

ᓄᓇᕗᑦ ᑐᙵᕕᒃᑯᑦ ᐱᓕᕆᐊᖃᕐᓯᒪᒻᒪᑕ ᐅᐊᓐᓇᖓᓂ ᐊᑦᓛᓐᑎᒃ ᐃᒪᕐᒥᐅᑕᓄᑦ ᑲᑎᒪᔨᓂᑦ (NAMMCO) 

ᐱᖃᑎᖃᖅᑐᑎᒃ ᐊᖑᓇᓱᓐᓂᕐᒥ ᐱᐅᓯᕆᔭᐅᑦᑐᑦ ᒥᔅᓵᓄᑦ ᐊᒥᓱᑲᓪᓚᓐᓂᑦ ᐊᕐᕌᖑᓂᑦ. ᐊᖑᓇᓱᓐᓂᕐᒧᑦ ᑲᑎᒪᔨᕋᓛᑦ 

ᑕᓪᓕᒪᐃᕋᖅᑐᑎᒃ ᐃᓕᓐᓂᐊᕐᓂᖃᖅᑐᑎᒃ ᑲᑎᒪᖃᑦᑕᕐᓯᒪᒻᒪᑕ; 1999ᒥ “ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᑦ”, 2001ᒥ 

“ᓱᒋᐅᑎᓄᑦ ᓴᒃᑯᐃᑦ ᐊᒻᒪᓗ ᖁᑭᐅᓯᕆᖃᑦᑕᕐᓂᖅ”, 2004ᒥ “ᐊᖑᓇᓱᒍᓯᐅᓲᑦ ᓇᑦᑎᕐᓂᑦ ᐊᐃᕕᕐᓂᓪᓗ”, 2006ᒥ 

“ᐊᓐᓇᐃᔭᐅᓯᒪᔪᑦ” ᐊᒻᒪᓗ 2011ᒥ “ᖃᐅᔨᒪᑦᑎᐊᖅᑐᑦ ᑲᑎᒪᓂᖓᑦ ᕿᒥᕐᕈᓂᐊᕐᖓᑕ ᐊᖑᓇᓱᒍᓯᐅᕙᑦᑐᓂᑦ 

ᐊᒥᓲᙱᑦᑐᓂᑦ ᓴᕐᐱᓕᓐᓂᑦ”. ᐃᓕᓐᓂᐊᕐᓂᖅ ᑲᒪᓂᐊᕐᖓᑕ ᐊᓐᓇᐃᔭᐅᕙᑦᑐᓂᑦ ᐃᒪᕐᒥᐅᑕᓂᑦ ᐊᖑᓇᓱᖃᑦᑕᓂᕐᒥ 

ᒪᑯᓂᖓ ᑐᑭᓯᒋᐊᕈᑎᖃᖃᑦᑕᔪᔪᑦ; 

- ᕿᒥᕐᕈᓗᑎᒃ ᐊᖑᓇᓱᒍᓯᐅᕙᑦᑐᓂᑦ ᓇᑦᑎᕐᓂᑦ, ᐊᐃᕕᕐᓂᑦ ᐊᒻᒪᓗ ᕿᓚᓗᒐᕐᓂᑦ ᐱᔾᔪᑎᒋᓪᓗᒍ 

ᐊᑲᐅᙱᓕᐅᕈᑕᐅᔪᖅ “ᐊᓐᓇᐃᔭᐅᕙᑦᑐᑦ” 

- ᓇᓗᓇᐃᕐᓗᒋᑦ ᖃᐅᔨᓴᕈᑕᐅᔪᓐᓇᖅᑐᑦ ᐊᓐᓇᐃᔭᐅᕙᑦᑐᓂᒃ ᑲᑐᔾᔨᖃᑎᖃᕐᓗᑎᒃ ᖃᐅᔨᓇᓱᐊᖅᑎᓂᑦ 

ᐊᖑᓇᓱᑦᑎᓂᓪᓗ, ᐱᔪᓐᓇᓂᐊᕐᖓᑕ ᐋᖅᑭᑎᐊᕐᓯᒪᔪᓂᑦ ᑐᙵᕕᐅᔪᓐᓇᖅᑐᓂᓪᓗ ᓇᓚᐅᑦᑖᖅᑕᐅᓯᒪᔪᓂᑦ 

ᐊᓐᓇᐅᔭᐅᕙᑦᑐᓂᑦ  

- ᓇᓗᓇᐃᕐᓗᒋᑦ ᐱᔾᔪᑕᐅᔪᑦ ᓱᒻᒪᑦ ᐃᓚᖏᑦ ᐊᖑᓇᓱᓐᓂᕐᒥ ᐊᒥᓲᓂᕐᓴᐅᓲᖑᒻᒪᑕ 

ᖃᑦᑏᓐᓇᐅᓂᕐᓴᐅᓲᖑᒻᒪᖔᑕᓗ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᑦ  

- ᐊᑐᓕᖁᔨᔾᔪᑎᖃᕐᓗᑎᒃ ᖃᓄᖅ ᐸᓚᕐᓯᐅᒥᑎᑦᑎᒋᐊᕈᓐᓇᕐᒪᖔᑕ ᐊᓐᓇᐃᔭᐅᕙᑦᑐᓂᑦ ᐃᓱᒪᒋᓪᓗᒋᑦ 

ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᑦ, ᓱᓇᒃᑯᑏᑦ ᓄᑖᖑᓂᕐᓴᐃᑦ, ᐊᕐᕌᒎᑉ ᐃᓗᐊᓂ ᓇᓪᓕᐊᓐᓂ ᑕᖅᑭᒥ, 

ᓱᑯᑦᑎᐊᓃᓐᓂᖓ ᐊᒻᒪᓗ ᐆᒪᔪᓂᑦ ᐋᓐᓂᐊᑎᑦᑎᖏᓐᓂᕐᓴᐅᒋᐊᕐᓂᖅ.  

ᐃᓕᓐᓂᐊᓂᕐᒥ ᐱᖓᓲᔪᖅᑐᓂᑦ ᐊᑐᓕᖁᔨᔾᔪᑎᖃᔪᔪᑦ ᐊᐅᓚᑦᑎᓂᕐᒥ ᑲᔪᓯᑎᑦᑎᔨᐅᕙᑦᑐᓂᑦ, ᐊᖑᓇᓱᑦᑎᓂᑦ 

ᖃᐅᔨᓇᓱᐊᖅᑎᓂᓪᓗ; 

- ᖃᑦᑏᓐᓇᕈᖅᑎᒋᐊᕐᓗᒋᑦ ᐆᒪᔪᑦ ᐋᓐᓂᐊᕙᑦᑐᑦ ᖃᑦᑏᓐᓇᕈᖅᑎᒋᐊᕐᓗᒋᑦ ᖃᖓᒃᑯᑦ ᑐᖁᕋᐃᕕᒋᕙᑦᑕᖏᑦ, 

ᓇᓕᒧᑎᑕᐅᓪᓗᓂ ᐃᓱᒪᒋᒋᐊᖅᑐᒍ ᐊᑦᑕᓇᖅᑐᒦᒋᐊᖃᙱᓐᓂᖓ ᐊᖑᓇᓱᑦᑎᐅᑉ ᐊᒻᒪᓗ 

ᐊᓐᓇᐃᑐᐃᓐᓇᕆᐊᖃᕐᓂᖓ ᐆᒪᔪᒥᑦ.  

- ᓇᐅᑦᑎᓱᕐᓂᖅ – ᐱᑦᑎᐊᕐᓯᒪᔭᕆᐊᖃᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᐊᓐᓇᐃᔭᐅᕙᑦᑐᑦ ᐱᒻᒪᕆᐅᒻᒪᑦ 

ᐊᐅᓚᑦᑎᑦᑎᐊᕈᑎᖃᕐᓂᕐᒧᑦ ᐊᒻᒪᓗ ᐊᑑᑎᖃᖅᑐᓂ ᐋᖅᑭᒋᐊᕐᓯᓂᕐᒧᑦ ᐊᖑᓇᓱᒍᓯᐅᕙᑦᑐᓂᑦ. 

ᓇᐅᑦᑎᕐᓱᕈᑕᐅᕙᑦᑐᑦ ᓈᒻᒪᑦᑐᑦ ᓄᓇᓖᑦ ᖃᓄᐃᓐᓂᖏᓐᓄᑦ ᐋᖅᑭᓱᖅᑕᐅᔭᕆᐊᓖᑦ ᐱᑦᑎᐊᕐᓯᒪᓂᕐᓴᓂᑦ 

ᑐᑭᓯᐅᒪᔾᔪᑎᔅᓴᖃᖃᑦᑕᓂᐊᕐᖓᑕ ᓈᒻᒪᒋᔭᐅᔪᓂᑦ ᐊᖑᓇᓱᑦᑎᓄᑦ ᐊᐅᓚᑦᑎᔨᓄᓪᓗ, 

ᑲᑐᔾᔨᖃᑎᖃᑦᑎᐊᒃᕐᓗᑎᒃ ᐊᖑᓇᓱᑦᑎᓂᑦ, ᐊᐅᓚᑦᑎᔨᓂᑦ ᐊᒻᒪᓗ ᖃᐅᔨᓇᓱᐊᖅᑎᓂᑦ. 

- ᐃᓕᓐᓂᐊᖅᑎᑕᐅᑦᑎᐊᖃᑦᑕᕐᓗᑎᒃ ᐊᖑᓇᓱᑦᑏᑦ - ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᑕᒪᒃᑮᓐᓂᒃ ᐃᓱᒪᒃᑯᑦ 

ᐊᒻᒪᓗ ᐱᓪᓚᑦᑖᒃᑯᑦ ᐃᓗᓕᖏᓐᓂᒃ ᐊᖑᓇᓱᖃᑦᑕᕐᓂᐅᑉ, ᐊᒻᒪᓗ ᐃᓕᓐᓂᐊᑎᑦᑎᒍᑎᔅᓴᐃᑦ 

ᐊᑐᖅᑕᐅᔪᔅᓴᐃᓪᓗ ᓈᒻᒪᒋᐊᖃᖅᑐᑎᒃ ᓄᓇᓖᑦ ᖃᓄᐃᓐᓂᖏᓐᓄᑦ ᒪᓕᓪᓗᑎᒃ.  

- ᐊᖑᓇᓲᑏᑦ – ᐊᖑᓇᓱᑦᑏᑦ ᓱᒋᐅᑎᖃᐃᓐᓇᕆᐊᓖᑦ ᓱᓇᒃᑯᑎᓂᓪᓗ ᓈᒻᒪᑦᑐᓂᑦ ᐊᖑᓇᓱᓐᓂᐊᖅᑕᖏᓐᓄᑦ 

ᐆᒪᔪᓄᑦ ᐊᒻᒪᓗ ᓄᓇᓖᑦ ᐊᖑᓇᓱᓐᓂᕆᓲᖏᓐᓄᑦ.  

- ᑲᑐᔾᔨᓗᑎᒃ ᐊᐅᓚᑦᑎᓂᖅ - ᐊᖑᓇᓱᑦᑏᑦ ᐃᓚᒋᔭᐅᖃᑦᑕᕆᐊᓖᑦ ᐃᒪᕐᒥᐅᑕᓕᕆᓂᕐᒥᒃ ᐊᒻᒪᓗ 

ᓴᓇᒪᓂᖏᑦ, ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᖃᐅᔨᓴᖅᑕᐅᓂᖏᑦ ᐆᑦᑐᕋᖅᑕᐅᓂᖏᓪᓗ ᓄᑖᑦ ᓱᒋᐅᑏᑦ 

ᐊᖑᓇᓲᑏᓪᓗ ᑲᒪᒋᔭᐅᖃᑦᑕᕆᐊᓖᑦ ᑲᑐᔾᔨᖃᑎᖃᕐᓗᑎᒃ ᐊᖑᓇᓱᑦᑎᓂᑦ. 

- ᑲᑐᑎᓂᖅ ᐃᓱᕐᕆᐅᑎᓂᑦ ᖃᐅᔨᒪᔭᐅᔪᓂᓪᓗ  - ᓴᖅᑭᔮᖅᑐᒥᒃ ᑕᐅᕐᓰᔪᖃᖃᑦᑕᕆᐊᓕᒃ ᐊᒻᒪᓗ 

ᖃᐅᔨᖃᑎᒌᖃᑦᑕᕐᓗᑎᒃ ᑐᑭᓯᐅᒪᔾᔪᑎᔅᓴᓂᑦ ᐱᔾᔪᑎᒋᓪᓗᒋᑦ ᓄᑖᑦ ᓱᒋᐅᑏᑦ, ᓱᓇᒃᑯᑏᑦ ᐊᒻᒪᓗ 

ᐊᖑᓇᓱᒍᓰᑦ, ᐊᒻᒪᓗ ᑕᒪᓐᓇ ᑲᒪᒋᔭᐅᖃᑦᑕᕆᐊᖃᖅᑐᓂ ᑕᒪᒃᑮᓐᓂᒃ ᑲᓇᑕᐅᑉ ᐃᓗᐊᓂ ᐊᒻᒪᓗ 

ᓄᓇᕐᔪᐊᓕᒪᒥ.  

ᑎᑎᕋᕐᓯᒪᓂᖓ 3.7.6 ᐸᕐᓇᐅᑕᐅᒋᐊᙵᕐᓯᒪᔪᓂᑦ, “ᖃᑦᑏᓐᓇᕈᖅᑎᑦᑎᒋᐊᕐᓂᕐᒥ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ”, 

ᐱᔾᔪᑎᓕᒃ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ ᒫᓐᓇ ᐊᑐᖅᑐᓂᒃ ᑲᒪᒋᔭᐅᖁᓪᓗᒍ ᖃᑦᑏᓐᓇᕈᖅᑎᑦᑎᒋᐊᕐᓂᖅ 

ᐊᓐᓇᐃᔭᐅᕙᑦᑐᑦ ᐊᒥᓱᓂᖏᓐᓂᒃ ᑑᒑᓕᕋᓱᖃᑦᑕᓂᕐᒥ. ᓄᓇᕗᑦ ᑐᙵᕕᒃᑯᑦ ᐃᒪᐃᓕᖓᔾᔪᑎᖓᑦ, ᐱᔾᔪᑎᒋᓪᓗᒋᑦ 

ᑲᔪᓯᑎᑕᐅᓛᕐᓂᖏᑦ ᓯᕗᓪᓕᕐᐹᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᑖᓐᓇ ᓈᒻᒪᑦᑐᖅ ᒫᓐᓇ. ᐃᒪᕐᒥᐅᑕᓕᕆᔨᒃᑯᑦ 

ᑐᑭᑖᖁᔨᔾᔪᑎᒋᓯᒪᔭᖓᑦ ᓈᓴᐅᑎᓕᒃ 9ᒥᒃ ᖃᑦᑏᓐᓇᕈᕐᐹᓪᓕᑎᑦᑎᒐᔭᙱᒻᒪᑦ ᐊᓐᓇᐅᕙᑦᑐᑦ ᐊᒥᓲᓂᖏᓐᓂᒃ 

ᑑᒑᓕᕋᓱᖃᑦᑕᓂᕐᒥ.  

ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᖏᑦ: 

ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ ᑖᒃᑯᐊ ᖃᓄᖅᑑᕈᑕᐅᖁᓪᓗᒋᑦ ᑲᒪᒋᔭᐅᑦᑎᐊᓂᐊᕐᖓᑕ 

ᖃᑦᑏᓐᓇᕈᕐᐹᓪᓕᑎᑦᑎᓂᕐᒥᒃ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᑦ ᑑᒑᓕᓐᓂᑦ ᐊᒻᒪᓗ ᐊᓯᖏᓐᓂᒃ ᐃᒪᕐᒥᐅᑕᕐᓂᑦ 

ᐊᖑᓇᓱᑦᑕᐅᕙᑦᑐᓂᑦ;  

- ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᐊᐅᓚᑦᑎᖃᑎᖏᓐᓂᒃ ᑲᑐᔾᔨᖃᑎᒋᕙᑦᑕᖏᓐᓂᒃ 

ᐋᖅᑭᔅᓱᐃᓂᕐᒧᑦ ᐃᑲᔪᕐᓰᓂᕐᒧᓪᓗ ᓇᐅᑦᑎᕐᓱᖃᑦᑕᓂᕐᒥᒃ ᑎᑎᕋᕈᑕᐅᓂᐊᖅᑐᒥᒃ ᐋᖅᑭᑎᐊᕐᓯᒪᔪᓂᑦ 

ᒥᔅᓴᐅᓴᑦᑕᐅᕙᑦᑐᓂᑦ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ ᑑᒑᓕᕋᓱᖃᑦᑕᓂᕐᒥ ᓯᓈᖓᓂ, ᓇᒡᒍᑎᓂᑦ ᐊᒻᒪᓗ 

ᐃᒪᐅᑎᓪᓗᒍ ᓄᓇᓕᓐᓂᑦ ᐊᑕᐅᓯᐅᙱᑦᑐᒥ;  

- ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᐊᐅᓚᑦᑎᖃᑎᒋᕙᑦᑕᖏᓐᓂᒃ ᑲᑐᔾᔨᖃᑎᒋᕙᑦᑕᖏᓐᓂᒃ 

ᐋᖅᑭᔅᓱᐃᓂᕐᒧᑦ ᐃᑲᔪᕐᓰᓂᕐᒧᓪᓗ ᖃᐅᔨᓇᓱᐊᕈᑕᐅᕙᑦᑐᓂᑦ ᑎᑎᕋᖅᑕᐅᖁᓪᓗᒋᑦ ᐊᑑᑎᖃᕐᓂᖏᑦ ᒫᓐᓇ 

ᐊᖑᓇᓱᒍᑕᐅᕙᑦᑐᑦ (ᖁᑭᐅᑏᑦ ᓴᒃᑯᐃᓪᓗ) ᐊᑐᓕᖁᔨᔾᔪᑎᖃᕈᓐᓇᓂᐊᕐᖓᑕ ᐋᖅᑭᒋᐊᕐᓯᒪᔪᓂᑦ 

ᐱᓕᕆᔾᔪᓯᐅᕙᑦᑐᓂᑦ ᓱᓇᒃᑯᑎᓂᓪᓗ ᐋᖅᑭᒋᐊᖁᓪᓗᒍ ᐱᕕᖃᕐᓂᕆᕙᑦᑕᖓᑦ ᑐᖁᕙᑦᑐᑦ ᐊᒥᓲᓂᖏᓐᓄᑦ 

ᐃᒪᕐᒥᐅᑕᐃᑦ ᐆᒪᔪᑦ;  

- ᑲᑐᔾᔨᖃᑎᒌᑦᑐᑦ ᐊᐅᓚᑦᑎᖃᑎᒌᑦ ᐱᓕᕆᓗᑎᒃ ᐋᖅᑭᔅᓱᐃᓗᑎᒃ ᐃᓕᓐᓂᐊᓂᕐᒥ ᐊᑐᖅᑕᐅᔪᔅᓴᓂᑦ 

(ᐊᑐᐊᕐᓯᔾᔪᑎᔅᓴᓂᑦ) ᐊᑐᖅᑕᐅᒐᔭᖅᑐᓂᑦ ᐃᓕᓐᓂᐊᑎᑦᑎᓂᕐᒧᑦ ᐃᓱᒪᒋᔭᐅᓯᒪᔪᓂᑦ ᐃᓗᓕᖏᓐᓂᒃ 

ᐊᖑᓇᓱᖃᑦᑕᓂᕐᒥᒃ ᐃᒪᕐᒥᐅᑕᕐᓂᑦ. 

- ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᖃᑕᐅᓗᑎᒃ ᑲᓇᑕᒥ ᓄᓇᕐᔪᐊᕐᒥᓗ ᐃᓕᓐᓂᐊᕐᓂᐅᔪᓂᑦ 

ᖃᐅᔨᑎᑦᑎᖃᑕᐅᓂᐊᕐᖓᑕ ᖃᐅᔨᒪᔭᖏᓐᓂᒃ ᐃᓱᕐᕆᐅᑕᐅᕙᑦᑐᓂᓪᓗ ᖃᐅᔨᖃᑎᒌᓪᓗᑎᒃ ᐊᓯᖏᓪᓗ 

ᐃᒪᕐᒥᐅᑕᓂᑦ ᐊᐅᓚᑦᑎᔾᔪᑎᓖᑦ ᓲᕐᓗ ᐅᑯᐊ NAMMCO. 

ᐱᑦᑎᐊᕐᓯᒪᔪᑦ ᒫᓐᓇᓗ ᑐᑭᓯᐅᒪᔾᔪᑎᔅᓴᐃᑦ ᐱᔾᔪᑎᒋᓪᓗᒋᑦ ᑲᑎᑦᑐᒋᑦ ᐲᖅᑕᐅᓂᐊᕐᓂᖏᑦ ᓱᑯᑦᑎᖏᓐᓃᑦᑐᑦ 

ᖃᓄᐃᑦᑐᑐᐃᓐᓴᐃᑦ ᐆᒪᔪᑦ ᐊᑑᑎᖃᓪᓚᕆᒻᒪᑕ ᐊᐅᓚᑦᑎᔾᔪᑕᐅᑦᑎᐊᕆᐊᖃᕐᓂᖏᓐᓄᑦ ᐆᒪᔪᐃᑦ. ᓄᐊᑦᑎᓂᖅ 

ᐱᑦᑎᐊᕐᓯᒪᔪᓂᑦ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ ᐱᒻᒪᕆᐅᑐᐃᓐᓇᖏᒻᒪᑦ ᑲᒪᒋᔭᔅᓴᒫᓕᓐᓄᑦ ᐊᐅᓚᑦᑎᔨᐅᕙᑦᑐᓄᑦ 

ᐱᓇᓱᐊᕋᔅᓴᐅᕙᑦᑐᓂᑦ ᑭᓯᐊᓂᓕ ᐱᓕᕆᔾᔪᑕᐅᒻᒥᒻᒪᑦ ᐊᓯᔾᔩᕙᓪᓕᐊᓂᕐᒧᑦ ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᓂᑦ ᐊᒻᒪᓗ 

ᐱᓕᕆᔾᔪᓯᐅᕙᑦᑐᓂᑦ ᐊᖑᓇᓱᑦᑎᓂᑦ. ᑖᓐᓇ ᐊᓯᔾᔨᕐᓂᐅᔪᖅ ᐊᑐᕋᔭᕐᖓᑦ ᑖᓐᓇᑑᓗᓂ ᐱᔾᔪᑎᒋᓪᓗᒋᑦ ᑎᑎᕋᖅᑕᐅᓂᖏᑦ 

ᐸᕐᓇᐅᑏᑦ ᖃᑦᑏᓐᓇᕈᕐᐹᓪᓕᖅᑎᑦᑎᒋᐊᕐᓂᕐᒧᑦ ᐊᒥᓲᓂᕆᕙᑦᑕᖏᓐᓂᒃ ᐊᓐᓇᐃᔭᐅᕙᑦᑐᑦ ᑑᒑᓖᑦ. ᐊᓐᓇᐃᔭᐅᕙᑦᑐᑦ 

ᐊᒥᓲᓂᖏᑦ ᓯᕗᓪᓕᐸᐅᑦᑎᐅᔾᔭᐅᓯᒪᓗᑎᒃ ᐊᐅᓚᑦᑎᓂᕐᒧᑦ ᐃᓱᒫᓘᑕᐅᑉᐸᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᑕᐃᒪ ᑲᑦᑐᖓᐃᕈᑕᐅᔭᕆᐊᖃᕐᓂᐊᖅᑯᑦ ᐱᓇᓱᐊᕋᔅᓴᐅᕙᑦᑐᑦ ᐱᓇᓱᐊᕈᑕᐅᕙᑦᑐᓪᓗ 

ᐱᖃᑕᐅᑎᑦᑎᓂᕐᒧᑦ ᐊᖑᓇᓱᑦᑎᓂᑦ, ᖃᐅᔨᓴᕐᓗᑎᒃ ᒫᓐᓇ ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᓂᑦ ᐊᒻᒪᓗ ᑲᒪᒋᓗᒋᑦ 

ᐊᑐᓕᖁᔨᔾᔪᑕᐅᓯᒪᔪᑦ ᐅᑯᓇᙵᑦ NAMMCO “ᐊᓐᓇᐃᔭᐅᕙᑦᑐᑦ” ᒥᔅᓵᓄᑦ ᐃᓕᓐᓂᐊᕐᓂᖅ.  

ᒋ)  ᑐᓴᖅᑎᑦᑎᖃᑦᑕᕐᓂᖅ, ᖃᐅᔨᓴᕐᓂᖅ ᐊᒻᒪᓗ ᓇᓗᓇᐃᒃᑯᑕᖅᑖᑎᑦᑎᖃᑦᑕᕐᓂᖅ: ᑲᒪᒋᔭᐅᒋᐊᒃᑲᓐᓂᕆᐊᓖᑦ 

ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᒋᓯᒪᔭᖏᓐᓄᑦ ᓈᓴᐅᑎᓖᒃ 10 ᐊᒻᒪ 11 

ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᖏᑦ ᐊᖑᓂᒃᑕᐅᕙᑦᑐᑦ ᒥᔅᓵᓄᑦ ᑐᓴᖅᑎᑦᑎᖃᑦᑕᕐᓂᖅ 

(ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᖓᑦ ᓈᓴᐅᑎᓕᒃ 10)  

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓕᕆᔨᓪᓗᐊᑕᐅᒐᓗᐊᖅᑎᓪᓗᒋᑦ ᐆᒪᔪᓕᕆᓂᕐᒥᒃ ᓄᓇᕗᑦ ᐃᓗᐊᓂ ᒪᓕᑦᑐᒋᑦ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐊᔾᔨᒌᙱᑦᑐᓂᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐃᖅᑲᓇᐃᔮᔅᓴᖃᕐᖓᑕ. ᐆᑦᑑᑎᒋᓗᒍ, ᐆᒪᔪᕐᓂᐊᑎᒃᑯᑦ 

ᒪᓕᒐᓕᐅᕈᓐᓇᖅᑐᑦ ᐊᖑᓇᓱᓐᓂᕐᒥ ᐊᑐᖅᑕᐅᖃᑦᑕᑐᔅᓴᓂᑦ ᐃᓚᒋᔭᐅᔪᖁᑎᖏᓐᓄᑦ ᒪᓕᑦᑐᒍ 5.3.3 ᑲᑎᒪᔨᓄᑦ ᐊᒻᒪᓗ 

ᒥᓂᔅᑕᐅᑉ ᑭᓪᓕᖃᖅᑎᑦᑎᒍᑎᖏᓐᓄᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐊᖏᕈᑎᑎᒍᑦ ᐱᔪᓐᓇᐅᑎᖏᑦ ᓯᕕᑐᒐᓗᐊᖅᑎᓪᓗᒋᑦ, ᐊᖏᕈᑦ ᐆᒪᔪᓕᕆᔨᕐᔪᐊᒃᑯᓐᓂᑦ ᑲᒪᒋᔭᔅᓴᒫᖃᖅᑎᑎᙱᒻᒪᑦ 

ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᖏᓐᓂᒃ ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᔪᓂᓪᓗ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 

ᑲᒪᒋᔭᔅᓴᒫᖏᓐᓂᒃ.  

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᓕᖁᔨᔾᔪᑎᖃᖔᕈᓐᓇᖅᑐᑦ ᑕᒪᑐᒥᖓ. ᐃᒪᐃᓕᖓᖔᕈᓐᓇᕆᓪᓗᓂᓗ, 

ᐃᓚᓕᐅᑎᖔᕐᓗᓂᓘᓐᓃᑦ, ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᑦ 

ᑲᑦᑐᖓᐃᕈᑎᖃᕐᓗᑎᒃ ᑐᓴᖅᑎᑦᑎᖃᑦᑕᓂᕐᒧᑦ ᐊᑐᓕᕐᓗᑎᒃ ᐊᑐᐊᒐᕐᓂᑦ ᒪᓕᒐᕋᓛᓂᓪᓘᓐᓃᑦ. 

  

ᖃᖓᓕᒫᖅ, ᐊᖑᓇᓱᓐᓇᐅᑉ-ᓄᙳᐊᓂ ᑐᓴᖅᑎᑦᑎᒍᑎᖃᖃᑦᑕᕐᓂᖅ ᐊᑐᕆᐊᑐᙱᑦᑐᖅ, ᐱᔾᔪᑎᒋᓪᓗᒍ 

ᐊᐅᓚᑦᑎᔾᔪᑕᐅᕙᑦᑐᖅ ᑕᐃᒪᐃᑦᑐᒥᒃ ᐱᓕᕆᔾᔪᑎᖃᕆᐊᖃᙱᓐᓂᖓᓄᑦ ᒪᑐᓯᓂᕐᒧᑦ ᑑᒑᓕᕋᓱᖃᑦᑕᓂᕐᒥᒃ. ᑭᓇᑐᐃᓐᓇᖅ 

ᑑᒑᓕᒻᒥᒃ ᐊᖑᓂᒃᑐᖅ ᓂᕕᖓᑖᖃᙱᓪᓗᓂ, ᐅᕝᕙᓘᓐᓃᑦ ᐊᑐᕐᓗᓂ ᓂᕕᖓᑖᕐᒥᑦ ᕿᓚᓗᒐᕋᓱᓐᓇᐅᑎᓐᓇᒍ 

ᐊᐅᓚᑦᑎᕕᐅᔪᓂᑦ ᑕᒪᓐᓇ ᑕᐃᒪᐃᒍᓐᓇᑎᓪᓗᒍ, ᓱᕋᐃᒐᔭᕐᖓᑦ ᑎᑎᕋᕐᓯᒪᓂᖓᓂᒃ 5ᒥᒃ ᐃᒪᕐᒥᐅᑕᕐᓄᑦ ᐆᒪᔪᓄᑦ 

ᒪᓕᒐᕐᓂᑦ. ᐊᕐᕌᒎᑉ ᓄᙳᐊᓂ ᑐᓴᖅᑎᑦᑎᖃᑦᑕᕆᐊᖃᕐᓂᖏᑦ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ, ᐃᓪᓗᖔᖓᓂᓕ, ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖓᓐᓂ ᐊᑐᕆᐊᖃᕋᔭᖅᑐᖅ ᓈᒻᒪᒃᑲᔭᖅᑐᓂᓗ.  

 

ᓇᓗᓇᐃᒃᑯᓯᕐᓱᐃᖃᑦᑕᕐᓂᖅ ᑑᒑᓖᑦ ᑑᒑᖏᓐᓂᒃ (ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᖓᓐᓂ ᓈᓴᐅᑎᓕᒻᒥ 11ᒥ) 

ᑖᓐᓇ ᑰᑕᖃᙱᓪᓗᑎᒃ ᑭᓪᓕᖃᖅᑎᑦᑎᒍᑕᐅᓂᐊᖅᑲᑦ, ᐱᔾᔪᑎᖃᕆᐊᖃᕋᔭᕐᖓᑦ ᒪᓕᑦᑐᒋ ᑎᑎᕋᕐᓯᒪᓂᖓ 5.3.3. 

ᐱᔾᔪᑎᔅᓴᒥᒃ ᐱᓯᒪᙱᒻᒪᑕ ᐃᒪᕐᒥᐅᑕᓕᕆᔨᒃᑯᑦ. ᐱᐅᓯᕆᔭᐅᖃᑦᑕᓂᐊᖅᑐᒥᒃ ᐋᖅᑭᔅᓯᓯᒪᓂᕐᒧᑦ ᓇᓗᓇᐃᒃᑯᑕᖓᓂᒃ 

ᑑᒑᕐᒧᑦ ᓱᕐᕋᓐᓂᐅᓴᙱᓪᓗᒍ ᑐᒑᖅ ᐊᒻᒪᓗ ᐊᑭᑭᓪᓕᒋᐊᕈᑎᒋᑐᐃᓐᓇᔾᔮᙱᑕᖓᓂᒃ. ᐊᑑᑎᖃᕈᓐᓇᖁᓪᓗᒍ, 

ᐱᓕᕆᔾᔪᓯᐅᖃᑦᑕᓂᐊᖅᑐᖅ ᐋᑐᑎᖃᕆᐊᖃᖃᔭᕐᖓᑦ ᐊᖑᓇᓱᑦᑎᒧᑦ ᐊᒻᒪᓗᑦᑕᐅᖅ ᒪᓕᒐᓕᕆᔨᓄᑦ, ᐊᒻᒪᓗ 

ᐊᑐᕈᓐᓃᑎᑎᙱᓪᓗᓂ ᑑᒑᕐᓂᑦ ᑕᐅᕐᓰᖃᑦᑕᓂᕐᒥᒃ ᐱᓕᕆᕕᐅᕙᑦᑐᖅ ᐊᑐᖅᑎᑦᑎᒋᐊᒃᑲᓐᓂᖃᑦᑕᕆᐊᖃᖅᑎᓪᓗᒍ. 

(ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᑦ ᒫᓐᓇ ᐊᖑᓇᓱᑦᑎᒥᒃ ᐃᒪᐃᒋᐊᖃᖅᑎᑦᑎᕙᒻᒪᑦ ᓇᓗᓇᐃᒃᑯᑕᖓ 

ᑑᒑᕐᒨᖅᑕᐅᑎᒋᖃᑦᑕᕆᐊᖃᖅᑐᒍ ᐅᕝᕙᓘᓐᓃᑦ ᑑᒑᓕᒥᓂᕐᒧᑦ ᐃᕐᖐᓐᓇᖅ ᐊᖑᓂᕋᑖᖅᑎᓪᓗᒍ, ᑭᓯᐊᓂ 

ᐃᖃᓗᓕᕆᔨᒨᕈᑎᖃᑦᑕᕆᐊᖃᖅᑐᒍ ᑭᖑᓂᐊᒍᑦ ᓇᓗᓇᐃᒃᑯᑕᖓᑕ ᐃᓚᖓ ᐊᖑᓇᓱᑦᑎᐅᑉ ᑎᑎᕐᓯᕕᒋᓚᐅᖅᑎᓪᓗᓂᐅᒃ 

ᑕᖅᑭᖓᓂᒃ ᐊᖑᓂᕝᕕᒥᓂᖓᑕ ᐊᒻᒪᓗ ᐊᖑᑎᐅᓐᓂᕐᒪᖔᖅ ᐊᕐᓇᕐᓘᓂᕐᒪᖔᕐᓘᓐᓃᑦ ᐊᖑᓂᒃᑕᒥᓂᖓ: ᑎᑎᕋᕐᓯᒪᓂᖓ   

24).    

 

ᐊᒻᒪᓗᑦᑕᐅᖅ, ᐊᑐᕆᐊᖃᖅᑎᑦᑎᓂᖅ ᐊᕝᕕᐊᕈᑎᖃᖅᑎᑦᑎᒐᔭᕐᖓᑦ ᑕᐅᕐᓰᒍᑎᖃᖃᑦᑕᓂᕐᒥᒃ ᑑᒑᕐᓂᑦ ᓄᖅᑲᖓᑎᑦᑎᓗᑎᒃ 

ᓄᓇᓖᑦ ᐊᖑᓇᓱᑦᑎᖏᓐᓂᒃ ᓂᐅᕐᕈᑎᖃᕈᓐᓇᓂᕐᒥᒃ ᑑᒑᖏᓐᓂᒃ ᐆᒪᔪᓕᕆᔨ ᐅᕝᕙᓘᓐᓃᑦ ᐃᖃᓗᓕᕆᔨ 

ᓄᓇᓕᓐᓃᑎᓐᓇᒍ. 

ᐅᐃᒍᖓ ᐃ  

ᐊᑑᑎᖃᕐᓂᖓ ᐅᔾᔨᓱᑦᑎᐊᕆᐊᕐᓗᓂ ᐱᓇᓱᐊᕈᑎᖃᕐᓂᐅᑉ ᐆᒪᔪᓕᕆᓂᕐᒥ ᐱᔾᔪᑎᖃᕐᓗᑎᒃ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ 

ᐊᖑᓇᓱᖃᑦᑕᕐᓂᖏᓐᓂᒃ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ  - ᐅᖃᐅᓯᐅᓯᒪᔪᑦ ᓄᕕᐱᕆ 17, 2011ᒥ 

ᑭᐅᔾᔪᑎᖏᓐᓂ ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᔨᖏᑕ ᑎᑎᕋᖅᑕᐅᒋᐊᙵᕐᓯᒪᔪᑦ ᓄᓇᕗᒥ ᑐᑦᑐᓕᕆᓂᕐᒧᑦ 

ᑐᑭᒧᐊᒍᑎᔅᓴᐃᑦ ᐱᔾᔪᑎᒋᓪᓗᒋᑦ  

… 

ᑭᐅᔾᔪᑎᒋᓗᒍ ᑐᑭᒧᐊᒍᑎᔅᓴᓕᐊᖑᒋᐊᙵᖅᑐᒥᓂᕐᓄᑦ ᓇᓗᓇᐃᖅᑕᐅᓯᒪᔪᓄᑦ, ᓯᕗᓪᓕᕐᒥ ᓇᓗᓇᐃᕐᓯᔪᒪᔪᖓ ᓄᓇᕗᑦ 

ᑐᙵᕕᒃᑯᑦ ᐃᑲᔪᕐᓰᓂᖏᓐᓂᒃ ᑖᒃᑯᓄᖓ ᑎᑎᕋᖅᑕᐅᓯᒪᔪᓄᑦ ᑐᑭᒧᐊᒍᑎᔅᓴᓕᐊᖑᒋᐊᙵᖅᑐᒥᓂᕐᓂᑦ, 

ᐃᑲᔫᑎᖃᓪᓚᕆᑦᑐᑎᒃ ᓇᓗᓇᐃᕐᓯᒋᐊᕐᓂᕐᒧᑦ ᖃᓄᖅ ᐅᔾᔨᓱᑦᑎᐊᕆᐊᕐᓗᑎᒃ ᐱᓇᓱᐊᕐᓂᖃᕆᐊᖃᕋᔭᕐᒪᖔᑕ ᓄᓇᕗᒥ 

ᑐᑦᑐᓕᕆᓂᕐᒧᑦ ᑐᑭᑖᕈᑎᖃᖃᑦᑕᓂᐊᖅᑎᓪᓗᒋᑦ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ:  

 

“[ᑖ]ᒃᑯᐊ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓕᓴᕐᓯᓯᒪᒻᒪᑕ ᐱᑕᖃᕆᐊᖃᕐᓂᖓᓂᒃ ᐊᐅᓚᑦᑎᔾᔪᑎᒥᒃ 

ᐆᒪᔪᓕᕆᓂᕐᒧᑦ ᓄᓇᓕᕆᓂᕐᒧᓪᓗ ᐱᐅᓂᕐᐹᓪᓚᕆᒻᒥᒃ ᓴᐳᔾᔨᒍᑕᐅᓂᐊᖅᑐᒥᒃ ᓄᓇᒥᐅᑕᕐᓂᑦ 

ᒪᑭᒪᒍᑕᐅᕙᑦᑐᓂᑦ ᐊᒻᒪᓗ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᓂᑦ, ᐃᓱᒪᕐᓱᖅᑐᑎᒃ ᐱᓇᓱᐊᕈᑕᐅᔪᓐᓇᐸᑦᑐᓂᑦ 

ᐊᒻᒪᓗ ᓯᕗᓪᓕᐸᐅᑦᑎᐅᔾᔭᐅᔭᕆᐊᓕᓐᓂᑦ ᐃᓄᓐᓄᑦ. ᑕᐃᒪᐃᑎᓪᓗᒋᑦ, ᐃᓕᓴᕆᔭᐅᓯᒪᒻᒪᑦ ᐃᓄᐃᑦ 

ᐱᓕᕆᔾᔪᓯᖏᑦ ᐆᒪᔪᓕᕆᓂᕐᒥᒃ ᐃᑲᔫᑎᖃᓲᖑᒻᒪᑕ ᓴᐳᔾᔨᓂᕐᒥᒃ ᐆᒪᔪᓕᕆᓂᕐᒥᒃ ᓴᐳᔾᔨᓂᕐᒥᓪᓗ ᓇᔪᒐᖏᓐᓂᒃ.” 

(ᒪᑉᐱᒐᖅ 12, ᓇᓛᓂ “ᑕᑯᓐᓇᙳᐊᖅᑕᐅᔪᑦ”) 

….. 

“ᑐᑭᒧᐊᒍᑎᔅᓴᑦ ᐊᑐᕈᒫᕐᓂᐊᕐᓯᒪᒻᒪᑕ ᐃᓕᓴᕐᓯᓂᕐᒧᑦ ᐃᑲᔪᕐᓰᓂᕐᒧᓪᓗ ᑐᙵᕕᖏᓐᓂᒃ (ᑎᑎᕋᕐᓯᒪᓂᖓ 5.1.2) 

ᐊᒻᒪᓗ ᐱᔾᔪᑎᖏᓐᓂᒃ (ᑎᑎᕋᕐᓯᒪᓂᖓ 5.1.3) ᑎᑎᕋᖅᑕᐅᓯᒪᔪᓂᑦ ᐃᓚᖓᓂ 5ᒥ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂᑦ, ᑖᒃᑯᐊ ᑐᑭᒧᐊᒍᑎᔅᓴᐃᑦ ᐋᖅᑭᔅᓱᐃᔾᔪᑕᐅᔪᒪᓯᒪᒻᒪᑕ ᐊᕙᑎᒥᒃ ᑐᑦᑐᓕᕆᓂᕐᒧᑦ ᑐᑭᑖᕈᑕᐅᕙᑦᑐᑦ 

ᒪᓕᑦᑐᑎᒃ ᑐᑭᖃᑦᑎᐊᖅᑐᓂᒃ ᑐᑭᓯᐅᒪᔾᔪᑎᔅᓴᓂᑦ ᐊᒻᒪᓗ ᐊᐅᓚᑕᐅᓪᓗᑎᒃ ᒪᓕᑦᑐᑎᓪᓗ ᑐᙵᕕᐅᔪᓄᑦ 

ᓴᐳᔾᔨᓂᕐᒧᑦ. … ᑖᒃᑯᐊ ᑐᑭᒧᐊᒍᑎᔅᓴᐃᑦ ᐊᖅᑯᑎᒋᓪᓗᒋᑦ ᐊᒻᒪᓗ ᐱᓂᐊᕈᑎᔅᓴᐃᑦ ᑕᕝᕙᓃᑦᑐᑦ, 

ᐃᓚᐅᑎᑦᑎᔾᔪᑕᐅᒍᒫᕐᓂᐊᕐᓯᒪᒻᒥᒻᒪᑕ ᑭᒃᑯᑐᐃᓐᓇᕐᓂᑦ ᐊᒻᒪᓗ ᐊᑐᖅᑎᑦᑎᒋᐊᕈᑕᐅᓗᑎᒃ ᑕᑎᖃᕐᓂᕐᒥᒃ 

ᑐᑦᑐᓕᕆᓂᕐᒥᒃ ᑐᙵᓱᑦᑎᑦᑎᖃᑦᑕᕐᓗᑎᒃ ᐱᖃᑕᐅᖁᔨᓗᑎᒃ, ᐋᖅᑭᒋᐊᕐᓯᑎᑦᑎᓗᑎᓪᓗ 

ᑐᓴᐅᒪᖃᑎᒌᖃᑦᑕᓂᕐᒥᒃ ᐊᒻᒪᓗ ᐊᑐᖅᑎᑦᑎᒋᐊᕐᓂᕐᒥᒃ ᑐᑭᓯᐅᒪᖃᑎᒌᓐᓂᕐᒥᒃ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ 

ᑎᑎᕋᕐᓯᒪᓂᖓᓂ 5.1.3 (b) v.”  

(ᒪᑉᐱᒐᖅ. 11, ᓇᓛᓂ “ᐱᕕᖃᕐᓂᖓ ᐱᔾᔪᑎᖓᓗ”)  

…. 

            4.0: ᐋᔩᖃᑎᒌᓐᓂᖅ (ᑲᑐᔾᔨᖃᑎᒌᓪᓗᑎᒃ ᑐᑭᑖᕈᑎᖃᖃᑦᑕᕐᓂᖅ) 

… ᑐᙵᕖᑦ ᒪᓕᒐᓕᕆᓂᕐᒧᑦ ᐊᑐᐊᒐᓕᕆᓂᕐᒧᓪᓗ ᐱᑕᖃᕆᐊᖃᕐᖓᑕ ᑐᑭᑖᕈᑕᐅᕙᑦᑐᑦ 

ᐱᔾᔪᑎᖃᑦᑎᐊᕋᓗᐊᕐᒪᖔᑕ, ᓵᙵᕕᔅᓴᐅᒐᓗᐊᕐᒪᖔᑕ, ᑲᔪᓰᓐᓇᓂᐊᕐᒪᖔᑕᓗ ᐊᑑᑎᖃᕐᒪᖔᑕᓗ. … 

ᑕᕝᕙᓂ ᒪᓕᒐᖅᑎᒍᑦ ᐊᑐᐊᒐᖅᑎᓪᓗᒍ ᐋᖅᑭᓯᒪᓂᖏᓐᓂ, ᖃᐅᔨᒪᔭᐅᔭᒋᐊᑦᑎᐊᕆᐊᓕᒃ ᑐᑭᑖᕈᑎᖃᖃᑦᑕᓂᕐᒧᑦ 

ᐱᓕᕆᓂᐅᕙᑦᑐᖅ ᐊᐅᓚᓂᖃᑦᑎᐊᕋᓗᐊᕐᒪᖔᖅ. ᑐᑭᑖᕈᑏᑦ ᐊᑦᑐᐃᓂᓖᑦ ᑐᑦᑐᓂᑦ ᑐᙵᕕᖃᑦᑎᐊᕆᐊᖃᕐᖓᑕ 

ᐋᖅᑭᓯᒪᑦᑎᐊᖅᑐᒥ ᑐᑭᓯᐅᒪᔾᔪᑎᔅᓴᖃᕐᕕᒻᒥ, ᐃᑉᐱᒍᓱᑦᑎᐊᕐᓗᑎᒃ ᑐᙵᕕᖏᓐᓂᒃ ᓴᐳᔾᔨᓂᕐᒧᑦ, ᐊᒻᒪᓗ 

ᐃᓱᒪᒋᔭᖃᑦᑎᐊᕐᓗᑎᒃ ᐊᑯᓃᖅᑐᒥᒃ ᒪᑭᒪᓇᓱᐊᕐᓂᕐᒧᑦ, ᐃᓅᖃᑎᒌᓄᑦ ᐃᓕᖅᑯᓯᓕᕆᓂᕐᒧᓪᓗ 

ᐱᓇᓱᐊᒐᕆᓯᒪᔭᖏᓐᓂᒃ ᐃᓄᐃᑦ. ᐊᑐᖅᑎᑦᑎᒋᐊᕐᓗᑎᒃ ᑐᑭᓯᐅᒪᓂᕐᒥᒃ ᐊᒻᒪᓗ ᑕᑎᖃᕐᓂᕐᒥᒃ ᑐᑦᑐᓕᕆᓂᕐᒥᒃ, 

ᑐᑭᑖᕈᑎᖃᖃᑦᑕᓂᖅ ᑐᑭᓯᓇᑦᑎᐊᕆᐊᓕᒃ, ᐃᓚᓕᐅᔾᔨᓯᒪᑦᑎᐊᕐᓗᓂ ᐊᒻᒪᓗ ᑐᙵᓇᕐᓗᓂ 

ᑎᒍᒥᐊᖅᑎᐅᖃᑕᐅᔪᓄᑦ ᑭᒃᑯᑐᐃᓐᓇᑦᑎᐊᓄᓪᓗ 

                                    (ᒪᑉᐱᒐᖅ 24) 

ᒪᓕᑦᑐᒋᑦ ᑖᒃᑯᐊ ᑎᑎᕋᖅᑕᐅᓯᒪᔪᑦ, ᓄᓇᕗᑦ ᑐᙵᕕᒃᑯᑦ ᓂᕆᐅᒃᑲᔭᖅᑐᑦ ᖃᓄᐃᑦᑐᑐᐃᓐᓇᕐᒥᑦ ᓇᓗᓇᐃᕈᑕᐅᓯᒪᔪᒥᒃ 

ᓄᓇᕗᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᔅᓴᒥᒃ ᓇᓗᓇᐃᕐᓯᒋᐊᕐᓯᒪᔪᒥᒃ ᖃᓄᖅ ᐅᔾᔨᕈᓱᑦᑎᐊᕆᐊᕐᓗᓂ ᐱᓇᓱᐊᕈᑎᖃᕐᓂᖅ 

ᖃᐅᔨᒃᑲᐃᒍᑎᖃᖃᑦᑕᓂᐊᕐᒪᖔᖅ ᑐᑦᑐᓕᕆᓂᕐᒧᑦ ᑐᑭᑖᕈᑎᓂᑦ ᓄᓇᕗᑦ ᐃᓗᐊᓂ (NSA) ᐊᑐᖅᑎᑕᐅᖁᓪᓗᒍ ᑖᓐᓇ 

ᑐᑭᓯᐅᒪᓂᕆᔭᐅᔪᖅ:   

1.         ᐃᓄᐃᑦ ᐱᔪᓐᓇᐅᑎᖃᕐᖓᑕ ᑐᑦᑐᒐᓱᖃᑦᑕᓂᕐᒧᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᒪᓕᑦᑐᒋᑦ. 

2.         ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓇᓕᒧᑎᑦᑎᒻᒪᑕ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ 

ᐃᓕᓴᕆᔭᐅᓯᒪᔪᓄᑦ ᐱᔪᓐᓇᐅᑎᖃᕐᐸᑦᑐᓄᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᒥ ᐆᒫᔪᓕᕆᔨᕐᔪᐊᑦ ᑲᑎᒪᔨᖏᓐᓂ 

(NWMB) ᐊᐅᓚᑦᑎᓂᕐᒧᑦ ᑐᑦᑐᒐᓱᖃᑦᑕᓂᕐᒥᒃ. ᐊᑑᑎᖃᓗᐊᙳᐊᖅᑐᖅ ᑕᒪᑐᒧᖓ ᓇᓕᒧᑎᑦᑎᓂᕐᒧᑦ 

ᐊᑐᖅᑕᐅᒐᔪᑉᐸᑦᑐᖅ ᑐᑭᑖᕈᑎᖃᖃᑦᑕᓂᕐᒧᑦ ᑭᓪᓕᖃᖅᑎᑦᑎᒍᑕᐅᓂᐊᖅᑐᓂᑦ ᐋᖅᑭᑦᑕᐅᓯᒪᔪᓂᑦ ᒐᕙᒪᒃᑯᓐᓂ ᐊᒻᒪᓗ 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ, ᑎᑎᕋᕐᓯᒪᓪᓗᑎᒃ ᑎᑎᕋᕐᓯᒪᓂᖓᓂ 

5.3.3ᒥ. ᓄᓇᕗᑦ ᒐᕙᒪᒃᑯᖏᑕ ᑲᒪᒋᔭᔅᓴᒫᖓᑦ ᑐᑦᑐᓕᕆᓂᕐᒧᑦ ᓯᓚᑖᓃᙱᒻᒪᑦ ᐱᕕᖃᕐᓂᖓᑕ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑏᑦ, ᐅᕝᕙᓘᓐᓃᑦ ᐊᑭᕋᖅᑐᕈᒫᕐᓂᐊᕐᓗᓂ ᐋᖅᑭᓯᒪᙱᒻᒪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᖃᓄᓕᒫᑦᑎᐊᖅ.  

3.         ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓇᓕᒧᑎᑦᑎᓂᖓᑦ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ 

ᐊᒻᒪᓗ ᒐᕙᒪᒃᑯᑦ/ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᐅᓚᑦᑎᔨᖏᓐᓂᒃ ᐊᑐᖅᑎᑎᒻᒪᑦ ᖃᓄᐃᑦᑐᑐᐃᓐᓇᑦᑎᐊᓂᑦ 

ᐱᔾᔪᑕᐅᔪᓂᑦ. 

4.         ᑖᒃᑯᓇᙵᑦ ᐱᔾᔪᑕᐅᔪᓂᑦ ᐱᒻᒪᕆᐅᓂᖓ ᐊᑐᕆᐊᖃᕐᓂᐅᑉ ᓈᒻᒪᑦᑐᒥᒃ ᐅᔾᔨᓱᑦᑎᐊᓂᕐᒥᒃ ᑐᑦᑐᓕᕆᓂᕐᒧᑦ 

ᑐᑭᑖᕈᑎᖃᓕᕋᐃᑉᐸᑕ. ᐆᑦᑑᑎᒋᓗᒍ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑐᙵᕕᖏᑦ ᓴᐳᔾᔨᓂᕐᒧᑦ, ᑎᑎᕋᕐᓯᒪᔪᑦ ᑕᕝᕙᓂ 

5.3.3(a), ᒪᓕᑦᑐᑎᒃ ᑐᑦᑐᐃᑦ ᐊᒥᓲᓂᖏᑦ ᐃᓄᓐᓂᑦ ᐊᖑᓇᓱᐃᓐᓇᑎᑦᑎᒍᓐᓇᓂᐊᕋᓗᐊᕐᒪᖔᑕ ᐅᕝᕙᓘᓐᓃᑦ 

ᖃᐅᔨᔭᔅᓴᐅᑉᐸᑦ ᓄᖑᓕᕐᒪᖔᑕ. ᑖᓐᓇᓴᐃᓐᓇᖅ ᑭᓪᓕᖃᖅᑎᑦᑎᒍᑕᐅᒐᔭᖅᑐᖅ ᐊᑐᕆᐊᖃᖅᑐᒋᔭᐅᒐᔭᖅᑐᖅ ᓈᒻᒪᑦᑐᒥᒃ 

ᐊᒥᓲᓂᖏᑦ ᖃᑦᑏᓐᓇᕈᕐᐹᓪᓕᕐᓯᒪᑉᐸᑕ ᐊᒻᒪᓗ ᑕᐃᒪᐃᒻᒪᑦ ᐅᑎᕐᔫᒥᑎᑕᐅᒋᐊᖃᕋᔭᕐᖓᑕ ᐅᕝᕙᓘᓐᓃᑦ ᐋᖅᑭᒋᐊᕐᓗᓂ 

ᐃᓱᒪᒋᔭᐅᙱᑐᐃᓐᓇᕆᐊᖃᕐᖓᑦ ᐊᒥᓲᓂᖏᑦ ᐃᓄᓐᓄᑦ ᓱᓕ ᐊᖑᓇᓱᑦᑕᐅᖃᑦᑕᕈᓐᓇᖅᑲᑕ ᐱᔭᕆᐊᖃᖅᑕᖏᑦ 

ᒪᓕᓪᓗᒋᑦ. ᐊᓯᐊᒍᑦ ᑐᑭᓕᐅᑎᓗᒍ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐱᔪᓐᓇᑎᑦᑎᕙᒻᒪᑕ ᒐᕙᒪᒃᑯᓐᓂᑦ/ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐅᔾᔨᕈᓱᑦᑎᐊᓂᕐᓴᐅᔭᕆᐊᖃᕐᓂᕐᒥᒃ ᑭᓪᓕᖃᖅᑎᑦᑎᓂᐊᖅᑎᓪᓗᒋᑦ ᐃᓄᐃᑦ 

ᐊᖑᓇᓱᖃᑦᑕᕐᓂᖏᓐᓂᒃ ᑐᑦᑐᐃᑦ ᐊᒥᓲᓂᖏᑦ ᖃᐅᔨᔭᔅᓴᐅᑉᐸᑕ ᓄᖑᓕᕐᓂᖏᓐᓂᒃ. 

5.         ᐅᔾᔨᓱᑦᑎᐊᕆᐊᕐᓗᑎᒃ ᐱᓇᓱᐊᕐᓂᖅ ᐱᔾᔪᑕᐅᙱᒻᒪᑦ ᐃᓛᒃᑰᖓᓪᓗᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ 

ᐱᔾᔪᑎᖏᓐᓂᒃ. ᐊᑐᕇᕐᖓᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᖃᐅᔨᓴᕐᓂᕐᒧᑦ ᖃᐅᔨᒪᔾᔪᑎᔅᓴᓂᑦ ᐊᒻᒪᓗ 

ᐱᔾᔪᑎᖏᓐᓂᒃ ᐊᑐᕆᐊᓕᓐᓂᑦ ᐱᔾᔪᑎᖃᕐᓗᑎᒃ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ ᑐᑦᑐᒐᓱᖃᑦᑕᕐᓂᖏᓐᓂᒃ. ᑭᓯᐊᓂᓕ, 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᒪᓕᑦᑐᒋᑦ, ᑖᓐᓇᑑᒻᒪᑦ ᐱᔾᔪᑕᐅᔪᖅ ᐃᓱᒪᒋᔭᐅᒋᐊᕆᐊᓕᒃ. 

6.         ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓄᓇᑖᕐᓂᕐᒧᑦ ᐊᖏᕈᑎᐅᒻᒪᑕ ᒪᓕᒐᖅᑎᒍᑦ ᐊᑑᑎᖃᖅᑐᑎᒃ, 

ᐱᖁᔭᕐᔪᐊᖅᑎᒍᑦ ᓴᐳᑎᔭᐅᓯᒪᓪᓗᑎᒃ, ᐊᒻᒪᓗ ᖁᑦᑎᓂᕐᐹᖑᓪᓗᓂ ᒪᓕᒐᐃᑦ ᐅᕝᕙᓘᓐᓃᑦ ᐊᑐᐊᒐᐃᑦ ᐋᖅᑭᑦᑕᐅᓯᒪᔪᑦ 

ᒪᓕᒐᖅᑎᒍᑦ ᐊᐳᕈᑎᖃᖅᑐᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ. ᑕᐃᒪᐃᒻᒪᑦ, ᐅᔾᔨᕈᓱᒋᐊᑦᑎᐊᕐᓗᓂ 

ᐱᓇᓱᐊᕈᑎᖃᕐᓂᖅ ᐱᒻᒪᕆᐅᓪᓗᓂ ᐱᔾᔪᑕᐅᒻᒪᑦ ᐃᓱᒪᒋᔭᐅᒋᐊᕆᐊᓕᒃ ᑐᑦᑐᓕᕆᓂᕐᒧᑦ ᑐᑭᑖᕈᑎᖃᕐᓂᕐᒧᑦ, 

ᐅᔾᔨᕈᓱᒋᐊᑦᑎᐊᕐᓗᓂ ᐱᓇᓱᐊᕐᓂᖅ ᒥᑭᓪᓕᑎᑦᑎᒋᐊᕈᓐᓇᖏᒻᒪᑦ ᐱᓕᕆᔾᔪᓯᐅᔪᒥᒃ ᐊᑐᖅᑕᐅᔭᕆᐊᓕᒻᒥᒃ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐱᔾᔪᑎᖃᕐᓂᐊᕐᓗᓂ ᓇᓪᓕᐊᓐᓂᑐᐃᓐᓇᖅ ᑐᔅᓯᕋᐅᑕᐅᓯᒪᔪᒥᒃ ᒐᕙᒪᒃᑯᓐᓂ/ᓄᓇᕗᒥ 

ᐆᒪᔪᓕᕆᔨᕐᔪᐊᑯᓐᓂ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ.  

7.         ᒪᓕᑦᑐᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᑐᖅᑕᐅᒐᔪᑦᑐᒥᒃ ᐱᔾᔪᑎᖃᖅᑎᑦᑎᓂᕐᒧᑦ 

ᑭᓪᓕᒋᔭᐅᒋᐊᓕᓐᓂᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ ᓈᒻᒪᑦᑐᒥᒃ ᖃᐅᔨᒪᔾᔪᑎᔅᓴᖅᑕᖃᐃᓐᓇᕆᐊᖃᕐᖓᑦ 

ᑭᓪᓕᖃᖅᑎᑦᑎᓂᐊᖅᑐᓂᒃ ᐃᓄᐃᑦ ᑐᑦᑐᒐᓱᖃᑦᑕᕐᓂᖏᓐᓂᒃ ᒐᕙᒪᒃᑯᑦ/ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑭᓪᓕᖃᖅᑎᑦᑎᔾᔪᑎᒋᔪᒪᔭᖏᑦ ᑐᑭᑖᕈᑕᐅᓪᓚᑦᑖᓚᐅᖅᑎᓐᓇᒋᑦ. ᓈᒻᒪᑦᑐᑦ ᖃᐅᔨᒪᔾᔪᑎᔅᓴᑦ ᓇᑭᑐᐃᓐᓈᕐᓯᒪᔪᑦ, 

ᐱᖃᓯᐅᑎᓪᓗᒋᑦ ᐃᓄᐃᑦ ᐊᖑᓇᓱᑦᑏᑦ.  

 

8.         ᖃᓄᐃᑦᑐᑐᐃᓐᓇᖅ ᓇᓗᓇᐃᕈᑕᐅᔪᖅ ᑐᙵᕕᒻᒥᒃ ᐊᑐᖅᑕᐅᓂᐊᓕᖅᑐᒥᒃ ᓄᓇᕗᑦ ᒐᕙᒪᒃᑯᓐᓂ 

ᓇᓗᓇᐃᕐᓯᒋᐊᕐᓯᒪᓪᓗᑎᒃ ᐅᔾᔨᕈᓱᒋᐊᑦᑎᐊᕐᓗᑎᒃ ᐱᓇᓱᐊᕈᑎᖃᕐᓂᐊᕐᓂᖏᓐᓂᒃ ᖃᐅᔨᒃᑲᐃᒋᐊᖃᕋᔭᖅᑐᑦ 

ᑐᑦᑐᓕᕆᓂᕐᒧᑦ ᑐᑭᑖᕈᑎᖏᓐᓂᒃ ᓄᓇᕗᑦ ᐃᓗᐊᓂ ᐅᖃᐅᔾᔨᒋᐊᕆᐊᖃᕋᔭᖅᑐᑦ 

ᖃᐅᔨᒪᔾᔪᑎᔅᓴᖅᑕᖃᑦᑎᐊᕆᐊᖃᕐᓂᖓᓂᒃ ᐱᓪᓚᑦᑖᒥᒃ ᑐᑦᑐᓕᕆᓂᕐᒧᑦ ᐃᓱᒫᓘᑕᐅᔪᒧᑦ ᐃᓕᓴᕆᔭᐅᓯᒪᔪᒥᒃ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ ᐅᔾᔨᕈᓱᑦᑎᐊᕆᐊᕐᓗᑎᒃ ᐱᓇᓱᐊᕈᑎᖃᕐᓂᕐᒥᒃ ᐃᓱᒪᔅᓴᕐᓯᐅᕈᑎᖃᓚᐅᙱᓐᓂᖏᓐᓂ 

ᐱᔾᔪᑕᐅᓂᖓᓂᒃ ᑐᑭᑖᕈᑎᖃᕐᓂᐊᓂᕐᒧᑦ.  

9.         ᐱᓪᓚᑦᑖᒥᒃ ᖃᐅᔨᒪᔾᔪᑎᔅᓴᖃᕆᐊᖃᕐᓂᖅ ᐃᓱᒫᓗᓇᕐᖓᑦ ᐋᖅᑭᒋᐊᒃᑲᐃᒋᐊᓚᐅᙱᓪᓗᓂ 

ᑭᓪᓕᖃᖅᑎᑦᑎᓂᐊᕐᓗᓂ ᐊᑐᖅᑕᐅᖃᑦᑕᕐᓂᖏᓐᓂᒃ ᐱᓇᓱᐊᕋᔅᓴᐅᕙᑦᑐᑦ ᐃᓚᒋᔭᐅᒻᒪᑦ ᒐᕙᒪᑐᖃᒃᑯᑦ ᐊᑐᐊᒐᖓᓐᓂ 

ᖃᓄᖅ ᐊᑐᖅᑎᑦᑎᒋᐊᖃᓲᖑᒻᒪᖔᑕ ᐅᔾᔨᕈᓱᑦᑎᐊᕆᐊᖃᕐᓗᑎᒃ ᐱᓇᓱᐊᕐᓂᕐᒥᒃ ᐱᓇᓱᐊᒐᐅᕙᑦᑐᓄᑦ ᒪᓕᒐᕐᒥ: ᑲᓇᑕᐅᑉ 

ᒐᕙᒪᒃᑯᖏᓐᓂ, ᑐᙵᕕᒃ ᐊᑐᖅᑎᑦᑎᓂᕐᒧᑦ ᐅᔾᔨᕈᓱᑦᑎᐊᕆᐊᖃᕐᓂᕐᒥᒃ ᖃᐅᔨᓴᖅᑐᓕᕆᓂᕐᒦᙶᖅᑐᒥᒃ 

ᑐᑭᑖᕈᑎᖃᕐᓂᕐᒥᒃ ᐃᓱᒫᓗᓇᕐᓂᖏᓐᓂᒃ (Privy Council Office, 2003). ᑐᙵᕕᖓ ᐃᒪᐃᓕᖓᒻᒪᑦ 

ᐅᔾᔨᕈᓱᑦᑎᐊᕆᐊᖃᕐᓂᕐᒧᑦ ᑐᙵᕕᒃ “ᐊᑐᖅᑎᑕᐅᔪᓐᓇᖏᑦᑐᖅ ᖃᐅᔨᓴᖅᑕᐅᑦᑎᐊᓚᐅᖅᑳᖅᑎᓐᓇᒋᑦ ᐃᓱᒫᓗᓇᕈᑎᖏᑦ.” 

(ᒪᑉᐱᒐᖅ 3), “ᓈᒻᒪᑦᑐᑦ ᖃᐅᔨᓴᖅᑐᓕᕆᓂᕐᒥ ᑐᑭᓯᐅᒪᔾᔪᑎᔅᓴᐃᑦ ᐊᒻᒪᓗ ᖃᐅᔨᓴᕈᑎᒥᓂᖏᑦ ᑐᙵᕕᐅᒋᐊᖃᕐᖓᑕ 

ᐊᑐᖅᑎᑦᑎᓂᕐᒧᑦ ᐅᔾᔨᕈᓱᒋᐊᕐᓂᕐᒥᒃ’ (ᒪᑉᐱᒐᖅ 7) ᐊᒻᒪᓗ “[ᑖ]ᓐᓇ ᐱᔾᔪᑎᖃᓗᐊᕆᐊᓕᒃ ᓈᒻᒪᑦᑐᒥᒃ ᐱᓪᓚᑦᑖᕐᒥᒃ 

ᑲᒪᒋᔭᖃᕐᓂᕐᒥᒃ ᐃᓱᒫᓗᓇᖅᑐᖅᑕᖃᕐᓂᖓᓂᒃ ᐱᓪᓚᑦᑖᕐᒥᓪᓘᓐᓃᑦ ᐅᕝᕙᓘᓐᓃᑦ ᐅᑎᕆᐊᖅᑎᒐᔅᓴᐅᒐᔭᙱᑦᑐᒥᒃ 

ᐱᑕᖃᕐᓂᖓᓂᒃ” (ᒪᑉᐱᒐᖅ 7).  

  

10.       ᐱᓪᓚᑦᑖᕐᒥᒃ ᖃᐅᔨᒪᔾᔪᑎᔅᓴᖅᑕᖃᖅᑎᓪᓗᒍ ᑐᑦᑐᓕᕆᓂᕐᒧᑦ ᐃᓱᒫᓗᓇᖅᑐᒥᒃ, ᐊᒻᒪᓗ ᐃᓄᐃᑦ ᓄᓇᓕᖏᑦ 

ᐃᓱᒫᓘᑕᐅᔪᒥᒃ ᐊᑐᕈᑎᖃᖅᑲᑕ ᐃᓄᐃᑦ ᐱᐅᓯᖏᓐᓂᒃ ᐆᒪᔪᓕᕆᓂᕐᒧᑦ, ᐱᖃᓯᐅᑎᓪᓗᒋᑦ 

ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐱᔪᓐᓇᕐᓂᖏᓐᓂᒃ ᓇᒻᒥᓂᖅ-ᒪᓕᒐᖃᕐᓂᕐᒧᑦ 

ᐃᓕᓴᕆᔭᐅᓯᒪᔪᓂᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ - ᐅᕝᕙᓘᓐᓃᑦ ᐃᓄᐃᑦ ᓄᓇᓕᖏᑦ ᑕᐃᒪᐃᒍᓐᓇᑎᓪᓗᒋᑦ - 

ᒐᕙᒪᒃᑯᑦ ᑭᓪᓕᖃᖅᑎᑦᑎᒍᑎᖏᑦ “ᐊᑐᕆᐊᑐᒐᔭᙱᒻᒪᑕ” ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, 

ᓇᓪᓕᐊᑐᐃᓐᓇᐅᒐᓗᖅᑲᑦ ᐅᔾᔨᕈᓱᒋᐊᕐᓗᑎᒃ ᐱᓇᓱᐊᕆᐊᖃᕈᑎᒃ ᐊᒡᒐᓘᓐᓃᑦ.   

11.       ᐱᓪᓚᑦᑖᒥᒃ ᖃᐅᔨᒪᔾᔪᑎᔅᓴᖅᑕᖃᖅᑲᑦ ᑐᑦᑐᓕᕆᓂᕐᒧᑦ ᐃᓱᒫᓗᓇᖅᑐᒥᒃ, ᑐᓴᕆᐊᕐᕕᖃᔅᓴᐃᓐᓇᕆᐊᓖᑦ 

ᐃᓄᓐᓂᑦ ᓄᓇᓕᓐᓂᑦ ᐊᑦᑐᖅᑕᐅᓯᒪᔪᓂᑦ ᑐᑦᑐᒐᓱᖃᑦᑕᓂᕐᒧᑦ ᑭᓪᓕᖃᖅᑎᑦᑎᒍᑎᔅᓴᒥᒃ ᑐᔅᓯᕋᐅᑎᖃᓚᐅᙱᓐᓂᖏᓐᓂ, 

ᐱᖃᓯᐅᑎᓪᓗᒍ ᑐᓴᕆᐊᕐᕕᖃᕐᓂᖅ ᐱᔾᔪᑎᒋᓪᓗᒋᑦ  

 ᐃᓄᓐᓂᑦ ᐊᖑᓇᓱᑦᑎᓂᑦ ᖃᐅᔨᒪᔾᔪᑎᔅᓴᑦ ᐱᔾᔪᑎᒋᓪᓗᒍ ᐃᓱᒫᓘᑕᐅᔪᖅ;   

 ᐃᓱᒪᒋᔭᐅᔪᑦ ᐃᓄᐃᑦ ᓇᒻᒥᓂᖅ-ᒪᓕᒐᖃᕋᔭᕐᓂᖏᓐᓂᒃ ᑭᐅᔾᔪᑎᑦᑎᐊᕙᒃ ᐃᓱᒫᓘᑕᐅᔪᒧᑦ;  

 ᐊᑦᑐᐃᓂᖃᕋᔭᙳᐊᖅᑐᑦ ᐊᖑᓇᓱᓐᓂᕐᒥ ᓇᓕᑐᐃᓐᓇᖏᑦ ᒐᕙᒪᒃᑯᓐᓂ ᑭᓪᓕᖃᖅᑎᑦᑎᒍᑕᐅᒐᔭᖅᑐᑦ 

ᐃᓱᒪᔅᓴᕐᓯᐅᕈᑕᐅᔪᑦ, ᐊᒻᒪᓗ ᐃᓄᐃᑦ ᐊᖑᓇᓱᑦᑏᑦ ᑕᑯᓐᓈᖅᑕᖏᑦ ᐊᑦᑐᐃᓂᖃᕋᔭᖅᑐᑦ 

ᐊᑐᕆᐊᑐᓱᒋᓇᒋᑦ, ᓈᒻᒪᑦᑐᒋᓇᒋᑦ ᐅᕝᕙᓘᓐᓃᑦ ᐊᖏᓗᐊᖅᑐᒋᓪᓗᒋᑦ ᐊᑐᕆᐊᓖᑦ ᓴᓂᐊᓂ 

ᐃᓱᒫᓘᑕᐅᔪᖅ ᖃᓄᖅᑑᕈᑕᐅᓂᐊᖅᑎᓪᓗᒍ,  

 ᖃᓄᖅ ᐊᑲᕐᕆᔮᖅᑎᑦᑎᒍᑎᖃᕈᓐᓇᕐᒪᖔᑕ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᓇᓱᐊᕈᑎᒋᔪᒪᔭᖏᓐᓂᒃ 

ᐱᔾᔪᑎᒋᓪᓗᒋᑦ ᑖᒃᑯᐊ ᐱᔾᔪᑕᐅᔪᑦ.  

12.       ᐅᖃᐅᓯᕆᒋᐊᒃᑲᓂᕐᓗᒍ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐱᔪᓐᓇᑎᑦᑎᙱᒻᒪᑕ ᐅᔾᔨᕈᓱᒋᐊᕐᓗᓂ 

ᐱᓇᓱᐊᕈᑎᖃᕐᓂᕐᒥᒃ ᐱᔾᔪᑎᒋᓗᒍ ᒐᕙᒪᒃᑯᑦ ᑭᓪᓕᖃᖅᑎᑦᑎᒍᑎᒋᓂᐊᕐᓗᓂᐅᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ 

ᒐᕙᒪᒃᑯᑦ ᑕᒪᑐᒥᖓ ᐱᔾᔪᑎᓖᑦ ᓴᖅᑭᑎᑦᑎᓯᒪᙱᒃᑯᑎᒃ ᐱᓪᓚᑦᑖᓂᒃ ᖃᐅᔨᒪᔾᔪᑎᔅᓴᓂᑦ ᑕᑯᑎᑦᑎᔾᔪᑎᔅᓴᓚᑦᑖᓂᒃ 

ᑭᓪᓕᖃᖅᑎᑦᑎᒋᐊᖃᕐᓂᖏᓐᓂᒃ. 

ᒪᓕᑦᑐᒍ ᑖᓐᓇ ᑐᑭᓯᓯᒪᔭᕗᑦ, ᓄᓇᕗᑦ ᑐᙵᕕᒃᑯᑦ … ᐃᑲᔪᕐᓰᔪᑦ ᐅᑯᓂᖓ … ᐅᖃᐅᓯᖅᑕᖏᓐᓂᒃ:  

“ᐊᑑᑎᖃᕐᓂᖓ ᐅᔾᔨᕈᓱᒋᐊᕐᓂᐅᑉ ᐊᑐᖅᑕᐅᔭᕆᐊᓕᒻᒥᑦ ᐱᔾᔪᑎᔅᓴᖃᖅᑎᑦᑎᓂᕐᒧᑦ ᑭᓪᓕᖃᖅᑎᑦᑎᓂᕐᒧᑦ 

ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ  

 

ᒪᓕᑦᑐᒍ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᐱᐅᓂᕐᐹᑦ ᐊᑐᐃᓐᓇᐃᑦ 

ᑐᑭᓯᐅᒪᔾᔪᑎᔅᓴᐃᑦ ᑐᑭᒧᐊᑦᑎᑦᑎᔭᕆᐊᖃᕐᖓᑕ ᑐᑦᑐᓕᕆᓂᕐᒧᑦ ᑐᑭᑖᕈᑕᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ ᓄᓇᕗᑦ 

ᒐᕙᒪᒃᑯᖏᑦ. ᑐᑭᑖᕈᑏᑦ ᖃᓄᖅᑑᕈᑕᐅᓂᐊᖅᑐᑦ ᑭᓪᓕᖃᖅᑎᑦᑎᒍᑕᐅᓗᑎᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ 

ᒪᓕᒋᐊᖃᕋᔭᕐᖓᑕ ᐱᔾᔪᑕᐅᔪᒥᒃ ᐊᑐᖅᑕᐅᔭᕆᐊᓕᒻᒥᒃ ᐱᖁᔭᕐᒦᑦᑐᒥᒃ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂᑦ. ᑐᑭᑖᕈᑕᐅᔪᑦ ᒪᓕᒋᐊᖃᕋᔭᖅᑐᑦ ᓱᓕᔪᒥᒃ ᖃᐅᔨᒪᔾᔪᑕᐅᔪᓂᑦ, ᓈᒻᒪᑦᑐᒥᒃ ᐱᔾᔪᑕᐅᔪᓂᑦ, ᐊᒻᒪᓗ 

ᓈᒻᒪᑦᑐᒥᑦ ᑐᓴᕆᐊᕈᑕᐅᓯᒪᔪᓂᑦ ᐊᑦᑐᖅᑕᐅᓯᒪᔪᓂᑦ ᐃᓄᓐᓂᑦ ᐊᖑᓇᓱᑦᑎᓂᑦ.  

 

ᐊᐅᓚᑦᑎᓂᕐᒧᑦ ᑐᑭᑖᕈᑦ ᑭᓪᓕᖃᖅᑎᑦᑎᒍᑕᐅᔪᖅ ᐃᓄᐃᑦ ᐊᖑᓇᓱᓐᓂᕆᕙᑦᑕᖏᓐᓂᒃ 

ᓱᓕᔪᕐᓇᑐᖅᑕᖃᖅᑎᓐᓇᒍ ᐱᔾᔪᑎᖃᖅᑎᑕᐅᔪᓐᓇᕐᖓᑦ, ᐊᒻᒪᓗ ᓱᓕᔪᕐᓇᑐᖅᑕᖃᖅᑎᓐᓇᒍ ᐱᔾᔪᑎᔅᓴᐅᖏᒻᒪᑦ 

ᑭᖑᕙᕆᐊᖅᑎᑦᑎᓂᕐᒧᑦ ᖃᓄᖅᑑᕈᑕᐅᓂᐊᖅᑐᒥᒃ ᑭᓪᓕᖃᖅᑎᑦᑎᒍᑕᐅᓂᐊᖅᑐᖅ ᐱᔾᔪᑎᖃᖅᑎᑕᐅᑉᐸᑦ. 

ᖃᓄᓕᒫᖅ ᐱᓇᓱᐊᕈᑕᐅᔪᖅ, ᑭᓯᐊᓂᓕ, ᑲᔪᓯᑎᑕᐅᔭᕆᐊᓕᒃ ᐃᓚᑰᓂᖏᑦ ᐋᖅᑭᓱᕐᓂᐊᕐᖓᑕ ᖃᐅᔨᒪᔭᑦᑎᒍᑦ 

ᓴᖅᑮᓲᖑᒻᒪᑦ ᓱᓕᔪᕐᓇᖏᑦᑐᒥᒃ.  

 

ᐃᓱᒫᓗᓇᓪᓚᕆᑦᑐᖅ ᖃᓄᐃᑦᑐᖃᓪᓚᕆᒍᓐᓇᕐᓂᖓᓂᒃ ᐊᑑᑎᖃᕐᓂᖏᓐᓄᑦ ᐅᕝᕙᓘᓐᓃᑦ ᐃᓗᓯᖏᓐᓄᑦ ᐆᒪᔪᑦ 

ᐃᖅᑯᓪᓕᐅᑕᐅᓯᒪᔪᑦ ᖃᐅᔨᒪᔾᔪᑎᔅᓴᖃᑦᑎᐊᕐᓂᕋᖅᑐᑎᒃ ᐊᑐᕐᖓᑦ ᖃᐅᔨᓴᕐᓂᕐᒧᑦ ᖃᓄᖅᑑᕈᑕᐅᓂᐊᖅᑐᖅ 

ᐱᔾᔪᑎᖃᕋᓗᐊᕐᒪᖔᖅ. ᐊᐅᓚᑦᑎᒍᓐᓇᕐᓂᖏᑦ ᐊᑦᑐᖅᑕᐅᓯᒪᔪᑦ ᐃᓄᐃᑦ ᐊᖑᓇᓱᖃᑦᑕᓲᑦ ᓄᓇᓖᑦ 

ᐃᓱᒫᓘᑕᐅᔪᒥᒃ ᓇᒻᒥᓂᖅ ᐱᔪᓐᓇᕐᓂᖏᑎᒍᑦ ᐊᒻᒪᓗ ᐊᐅᓚᑦᑎᔾᔪᓯᖏᑎᒍᑦ ᓯᕗᓪᓕᐅᔾᔭᐅᓗᑎᒃ 

ᐃᓱᒪᒋᔭᐅᒋᐊᖅᑳᕋᔭᖅᑐᑦ ᑕᒪᕐᒥᒃ ᑲᒪᒋᔭᐅᔪᓕᒫᓂᑦ.” 

ᐱᔾᔪᑕᐅᔪᖅ ᐱᒻᒪᕆᐅᒻᒪᑦ ᐆᒪᔪᓕᕆᓂᕐᒧᑦ ᓄᓇᕗᒥ. ᓄᓇᕗᑦ ᑐᙵᕕᒃᑯᑦ ᑭᒡᒐᑐᖅᑎᖏᑦ ᖁᔭᓕᒐᔭᖅᑐᑦ 

ᐅᖃᖃᑎᖃᕆᐊᔅᓴᖅ ᑭᐅᔾᔪᑎᓐᓂᒃ ᓄᓇᕗᑦ ᒐᕙᒪᒃᑯᑦ ᑭᒡᒐᑐᖅᑎᖏᓐᓄᑦ ᓈᒻᒪᓈᓕᖅᑲᑦ ᓯᕗᓂᔅᓴᑎᓐᓂ ᒫᓐᓇᒫᖅ. 

… 

ᒐᐃᕗᕆᐅᓪ ᓂᕐᓗᖓᔪᖅ, 

ᑐᑭᒧᐊᑦᑎᑦᑎᔨ ᐆᒪᔪᓕᕆᓂᕐᒧᑦ 

ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ  

ᐅᐃᒍᖓ ᐱ 

 

ᓄᓇᕗᑦ ᑐᙵᕕᒃᑯᑦ ᐅᖃᐅᓯᔅᓴᖏᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥᐅᑦ ᖃᐅᔨᓴᖅᑐᓕᕆᔩᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᑎᑎᖅᑲᐃᑦ ᒥᔅᓵᓄᑦ  

 

 

ᑕᒪᐃᓐᓅᓕᖓᔪᑦ ᐅᖃᐅᓯᔅᓴᐃᑦ 

ᐆᒪᔪᖃᑦᑎᐊᕐᓂᖓ ᓇᒧᙶᖃᑦᑕᕐᓂᖏᓪᓗ 

 ᒪᕐᕈᐃᑦ ᑑᒑᓕᑦᑕᓖᑦ ᒫᓐᓇ ᐃᓕᓴᕆᔭᐅᓯᒪᓕᕐᖓᑎᒃ ᑲᓇᑕᒥᐅᑦ ᐃᒪᖏᓐᓂ ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪᓗ 

ᑲᑎᒪᔨᕋᓛᓂᑦ ᖃᓄᐃᓕᖓᓂᖏᓐᓂᒃ ᓄᖑᓕᕐᓂᕋᖅᑕᐅᓯᒪᔪᑦ ᐆᒪᔪᓄᑦ ᑲᓇᑕᒥ. ᓴᓐᓂᕈᑎᐅᑉ ᐃᒪᖓᓃᑦᑐᑦ 

ᑎᓴᒪᐅᓕᖅᑲᖓᓪᓗᑎᒃ ᐊᐅᔭᒃᑯᑦ ᓇᔪᓲᖏᑦ ᐊᒻᒪᓗ ᐅᐊᓐᓇᖓᓂ ᑕᓯᐅᔭᕐᔪᐊᑉ. ᓇᓪᓕᐊᓪᓗ ᑖᒃᑯᐊ 

ᐃᓱᒪᒋᔭᐅᒐᑎᒃ ᓄᖑᑕᐅᓂᐊᕆᐊᖏᑕ ᓄᖑᓕᕆᐊᖏᑕᓘᓐᓃᑦ. ᓴᓐᓂᕈᑎᐅᑉ ᐃᒪᖓᓃᑦᑐᑦ ᓇᓚᐅᑦᑖᖅᑕᐅᓯᒪᔪᑦ 

ᐅᖓᑖᓃᒋᐊᖏᑕ 90,000 ᐆᒪᔪᑦ ᐊᒻᒪᓗ ᒫᓐᓇᓕᓵᐅᓂᕐᐹᑦ ᓇᓚᐅᑦᑖᖅᑕᐅᓯᒪᔪᑦ ᐅᐊᓐᓇᖓᓂ ᑕᓯᐅᔭᕐᔪᐊᑉ 

ᑕᒫᓂ 12,000ᖏᓐᓃᐸᓗᑦᑐᑦ ᐆᒪᔪᑦ. ᑖᒃᑯᐊ ᐊᒥᓲᓂᖏᑦ ᖁᕝᕙᓯᓐᓂᕐᐹᖑᓯᒪᔪᑦ ᐆᒪᔪᐃᑦ ᒥᔅᓵᓄᑦ ᑲᓇᑕᐅᑉ 

ᐃᒪᖏᓐᓂ. ᐆᑦᑑᑎᒋᓗᒍ, 1994ᒥ, ᓴᓐᓂᕈᑎᐅᑉ ᐃᒪᖓᓂ ᐆᒪᔪᑦ ᓇᓚᐅᑦᑖᖅᑕᐅᓯᒪᓚᐅᕐᓯᒪᒻᒪᑕ 

34,000ᖏᓐᓃᒋᐊᖏᑕ ᐆᒪᔪᑦ (95% CI 21,600-54,600) (ᕇᕝᔅ, ᑕᐃᔅ, ᐊᒻᒪ ᕗᐊᓐ, 1994). 1984ᒥ, 

ᑕᓯᐅᔭᕐᔪᐊᕐᒦᑦᑐᑦ ᓇᓚᐅᑦᑖᖅᑕᐅᓯᒪᓚᐅᕐᓯᒪᔪᑦ ᑕᒫᓂᒋᐊᖏᑕ 1,355 ᐆᒪᔪᑦ (90% CI 1,000-1,900) 

(ᕆᑦᓱᑦ, 1991).  ᑭᓯᐊᓕ, ᑕᒪᒃᑮᒃ ᑖᒃᑯᐊ ᐱᔾᔪᑕᐅᔫᒃ, ᓇᓚᐅᑦᑖᖅᑕᐅᓯᒪᒧᑦ ᒪᓕᔅᓯᒪᒻᒪᑕ ᐊᒥᓲᓂᖏᓐᓂᒃ 

ᐆᒪᔪᑦ ᑕᑯᔭᒥᓃᑦ ᐳᐃᓯᒪᓂᖏᓐᓂ. 1996ᒥ ᖃᖓᑕᓲᒃᑯᑦ ᖃᐅᔨᓴᕐᓂᕐᒥ ᐊᖏᓂᕐᓴᖅ ᐃᓚᖓ ᐊᐅᔭᒃᑯᑦ ᑲᓇᑕᒥ 

ᓈᓴᐃᔾᔪᑕᐅᔪᔪᖅ 45,358ᓂᑦ (95% CI 23,397-87,932) ᐊᒥᓱᐊᓗᓐᓂᑦ ᑑᒑᓕᓐᓂᑦ (ᐃᓐᔅ, Hᐊᐃᑎ-

ᔪᐊᒐᓐᓴᓐ, ᓛᑭ, ᑭᓖᑐ, ᕆᑦᓱᑦ, ᐊᒻᒪᓗ ᓯᑑᐊᑦ, 2002).   

 

 ᓴᓐᓂᕈᑎᐅᑉ ᐃᒪᖓᓃᑦᑐᑦ ᐃᓱᒪᒋᔭᐅᒻᒪᑕ ᑎᓴᒪᐅᓕᖅᑲᖓᒋᐊᖏᑕ. ᑖᒃᑯᐊ ᕿᓚᓗᒐᖃᕐᓂᐅᕙᑦᑐᑦ 

ᐊᑑᑎᖃᕐᖓᑕ ᑲᑎᙵᐅᐸᑦᑐᓄᑦ ᓄᓇᙳᐊᑎᒍᑦ ᐊᑐᓂᑦ ᑲᑎᙵᐅᕐᓂᐅᕙᑦᑐᑦ. ᑭᓯᐊᓂᓕ, 

ᐊᑦᑐᐊᓪᓚᑦᑖᕐᓂᖏᑦ ᐊᑯᓂᖏᓐᓂ ᐊᐅᔭᒃᑯᑦ ᑲᑎᙵᐅᕐᕕᒋᕙᑦᑕᖏᑕ ᐊᒻᒪᓗ ᐅᑭᐅᒃᑯᑦ ᓇᔪᕐᐸᑦᑕᖏᑕ 

ᖃᐅᔨᒪᔭᐅᙱᒻᒪᑦ. ᐊᐅᔭᒃᑯᑦ ᑲᑎᙵᐅᕐᓂᐅᕙᑦᑐᑦ ᐃᓱᒪᒋᔭᐅᕙᓪᓕᐊᖏᓐᓇᕐᖓᑦ ᑐᙵᕕᖃᓗᐊᖅᑐᓂ 

ᑐᑭᓯᐅᒪᔾᔪᑎᔅᓴᓂᑦ ᐊᒥᓲᙱᑦᑐᓂᑦ ᖃᐅᔨᓴᕈᑕᐅᕙᑦᑐᓂᑦ ᖃᐅᔨᓴᐅᑎᓕᖅᑕᐅᓯᒪᔪᓂᑦ ᐆᒪᔪᓂᑦ. 

ᐱᑕᖃᙱᓗᐊᕐᖓᑦ ᐊᐅᖏᑎᒍᑦ, ᓱᕈᕐᓇᖅᑐᓂᑦ, ᐃᓚᖏᓐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᔾᔪᑎᔅᓴᓂᑦ 

ᐃᑲᔪᕐᓰᒐᔭᖅᑐᓂᑦ ᒫᓐᓇ ᑕᒪᑐᒥᖓ ᐃᓱᒪᒋᔭᐅᓯᒪᔪᒧᑦ. 

ᐊᐅᓚᑦᑎᓂᖅ 

 ᐊᐅᓚᑦᑎᓂᖅ ᐊᐅᔭᒃᑯᑦ ᑲᑎᙵᐅᖃᑦᑕᕐᓂᖏᑦ ᓄᑖᖑᒻᒪᑦ ᐊᒻᒪᓗ ᑭᓯᐊᓂ ᒫᓐᓇᕋᑖᖅ ᓴᖅᑭᑦᑕᐅᓯᒪᓪᓗᑎᒃ 

ᐃᓄᓐᓄᑦ. ᐃᓚᐃᓐᓇᑯᓗᒋᓪᓗ ᐃᓱᒪᔅᓴᕐᓯᐅᕈᑕᐅᖃᑦᑕᕐᓯᒪᓪᓗᑎᒃ ᐊᑑᑎᖃᕋᔭᕐᓂᖏᑦ ᑲᔪᓯᑎᑦᑎᕙᓪᓕᐊᓂᕐᒧᑦ 

ᑕᒪᑐᒥᖓ ᐊᐅᓚᑦᑎᔾᔪᓯᐅᒐᔭᖅᑐᒥᒃ. ᕿᒥᕐᕈᒍᑕᐅᖃᑦᑕᕐᓯᒪᔪ ᑦᓄᓇᓕᓐᓂᑦ ᑑᒑᓕᓕᕆᓂᕐᒥᒃ ᖃᐅᔨᒍᑕᐅᔪᒻᒪᑦ 

ᐊᒥᓱᓂᑦ ᐊᔅᓱᕈᕐᓇᖅᑐᓂᑦ ᐱᖃᓯᐅᔾᔨᓯᒪᔪᓂᑦ ᐊᑲᐅᙱᓕᐅᕈᑕᐅᔪᓂᑦ ᐱᔾᔪᑎᖃᖅᑐᓂᒃ 

ᑐᓴᐅᒪᖃᑦᑕᐅᑎᖃᑦᑕᓂᕐᒥᒃ, ᐃᖅᑲᓇᐃᔭᖅᑎᓂᒃ ᐃᑲᔪᖅᑎᖃᖃᑦᑕᓂᕐᒥᒃ ᐊᒻᒪᓗ ᑮᓇᐅᔭᓄᑦ 

ᐃᑲᔪᖅᑕᐅᖃᑦᑕᓂᕐᒥᒃ.   

 

 ᐱᔭᕆᐊᑐᔪᐊᓘᒻᒪᑦ ᑐᔅᓯᕋᐅᑕᐅᓯᒪᔪᖅ ᐋᖅᑭᔅᓱᐃᔾᔪᓯᐅᒍᒪᔪᖅ ᑲᔪᓯᑎᑕᐅᕙᓪᓕᐊᒐᔭᕐᓂᖏᓐᓄᑦ 

ᐸᕐᓇᐅᑎᖃᕋᓂ. ᓄᓇᓖᑦ ᐊᒻᒪᓗ ᐱᓗᐊᖅᑐᒥ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ ᓂᕆᐅᒋᔭᐅᒻᒪᑕ ᑲᔪᓯᑎᑦᑎᔨᐅᓂᐊᕆᐊᖏᑕ ᑕᒪᑐᒥᖓ ᐸᕐᓇᐅᑎᑕᖄᕐᔪᑐᐃᓐᓇᖅᑐᓂ 

ᐸᕐᓇᐅᑎᑕᖃᙱᑎᐊᒻᒪᕆᑦᑐᓂᓘᓐᓃᑦ.  

 ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᓄᓈᖅᑎᑕᐅᓯᒪᔪᑦ ᐊᖑᓂᒃᑕᐅᓯᒪᔪᑦ (TALC) ᐊᒥᓲᓂᖏᑦ 

ᐊᑐᓕᖁᔨᔾᔪᑕᐅᓯᒪᔪᑦ ᑖᒃᑯᓇᓂ ᑎᑎᕋᕐᓯᒪᔪᓂᑦ ᑑᒑᓕᓐᓂᑦ ᐊᐅᔭᒃᑯᑦ ᑲᑎᙵᐅᕐᓂᐅᕙᑦᑐᓂᑦ 

ᐃᒪᓐᓇᐅᖃᑦᑕᕋᔭᙳᐊᕐᖓᑕ 0.6%ᓂᑦ 1.3%ᓄᑦ ᓇᓚᐅᑦᑖᖅᑕᐅᓯᒪᔪᓂᑦ ᑲᑎᙵᐅᕐᓂᐅᕙᑦᑐᓂᑦ ᐅᕙᓘᓐᓃᑦ 

ᐆᒪᔪᓂᑦ (ᑕᑯᓗᒍ ᐅᐃᒍᖓ 1).  ᑖᓐᓇ ᐊᔾᔨᒌᙱᓐᓂᖃᓪᓚᕆᒻᒪᑦ ᓯᕗᓪᓕᕐᒥ ᑭᐅᔾᔪᑎᒥᓂᕐᒥ ᑲᓇᑕᐅᑉ 

ᑭᐅᔾᔪᑎᒥᓂᖓ ᓄᓇᕐᔪᐊᕐᒥ ᑲᑎᒪᔨᓄᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ 

ᐱᔾᔪᑎᒋᓪᓗᒋᑦ ᐆᒪᔪᐃᑦ ᐱᕈᖅᑐᐃᓪᓗ (CITES) ᑖᒃᑯᐊ ᑲᓇᑕᒥ ᖃᐅᔨᑎᑦᑎᓯᒪᔪᑦ ᐊᖑᓂᒃᑐᒥᓂᐅᒋᐊᖏᑕ 

2.5%ᓂᑦ ᐊᖑᓂᒐᔅᓴᐅᓂᕋᐃᓪᓗᑎᒃ ᐆᒪᔪᓂᑦ (ᓄᓇᕐᔪᐊᕐᒥ ᑲᑎᒪᔨᓄᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ 

ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ ᐱᔾᔪᑎᒋᓪᓗᒋᑦ ᐆᒪᔪᐃᑦ ᐱᕈᖅᑐᐃᓪᓗ, 1996). 

 

ᐅᖃᐅᓯᐅᓯᒪᔪᑦ ᐱᔾᔪᑎᖏᓐᓄᑦ 

 

1. ᐋᖅᑭᓯᒪᓂᖓ ᓴᓐᓂᕈᑎᐅᑉ ᐃᒪᖓᓂ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᓇᓗᓇᕐᖓᑦ. ᐊᐅᔭᒃᑯᑦ 

ᕿᓚᓗᒐᖃᕐᓂᐅᕙᑦᑐᖅ ᓴᓐᓂᕈᑎᐅᑉ ᐃᒪᖓᓂ ᐊᐅᖏᑎᒍᑦ ᐊᔾᔨᐅᖏᑦᑑᖏᒻᒪᑕ.  

 

ᒫᓐᓇ, ᐱᔭᕇᕈᑎᔅᓴᓂᑦ ᖃᐅᔨᒪᔾᔪᑎᔅᓴᖅᑕᖃᙱᑦᑐᖅ ᑲᖐᓱᒍᑎᔅᓴᓂᑦ ᐊᐅᔭᒃᑯᑦ ᑲᑎᙵᐅᐸᑦᑐᑦ ᓴᓐᓂᕈᑎᐅᑉ 

ᐃᒪᖓᓂ ᐊᐅᖏᑎᒍᑦ ᐊᔾᔨᒋᔭᐅᙱᓐᓂᖏᓐᓂᒃ.  

“ᓯᕗᓪᓕᕐᒥ ᐅᔾᔨᕐᓇᕈᑎᖏᑦ ᐃᓚᖏᑕ ᐆᒪᔪᐃᑦ ᐋᖅᑭᓯᒪᓂᖏᑦ, ᑕᐃᔅᓱᒪᓂ ᖃᐅᔨᒪᔭᐅᙱᑦᑐᑦ ᓴᓐᓂᕈᑎᐅᑉ 

ᐃᒪᖓᓂ ᐊᐅᔭᒃᑯᑦ ᑲᑎᙵᐅᐸᑦᑐᑦ ᐊᐅᖏᑎᒍᑦ ᐊᔾᔨᐅᖏᑦᑑᒻᒪᖔᑕ.” (ᐃᒪᕐᒥᐅᑕᓕᕆᔨᒃᑯᑦ, 2012, ᒪᑉᐱᒐᖅ 

3) 

ᑕᐃᒪᐃᒻᒪᑦ ᐱᔾᔪᑎᖓᑦ ᐊᑐᖅᑎᑦᑎᒋᐊᕐᓂᕐᒧᑦ ᓴᐳᔾᔨᓂᕐᒧᑦ ᐊᐅᖏᑎᒍᑦ ᐊᔾᔨᒌᙱᓐᓂᖏᓐᓂᒃ ᑕᐃᒫᒃ 

ᑐᓂᔭᐅᓯᒪᒻᒪᑕ ᐅᖃᐅᓯᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐊᒥᓲᓂᖏᓐᓂᒃ ᓇᓗᓇᐃᕐᓯᒋᐊᕈᑕᐅᓯᒪᔪᑦ ᑎᑎᖅᑲᐃᑦ 

ᐃᑲᔪᕐᓯᖅᑕᐅᖏᒻᒪᑕ ᑲᑎᙵᐅᐸᑦᑐᑦ ᒥᔅᓵᓄᑦ ᖃᓄᐃᓕᖓᓂᖏᓐᓂᒃ.   

“[ᑕᐃᒪᐃᒻᒪᑦ] ᐊᑐᖅᑎᑦᑎᒋᐊᕐᒥᒻᒪᑦ ᓴᐳᔾᔨᓂᕐᒥᒃ ᐊᐅᖏᑎᒍᑦ ᐊᔾᔨᒋᔭᐅᙱᓐᓂᖏᓐᓂᒃ 

ᑕᐃᒪᐃᒍᑎᖃᑐᐃᓐᓇᕆᐊᖃᖅᑐᑎᒃ ᐊᓯᔾᔨᐸᓪᓕᐊᓂᖏᓐᓄᑦ ᓇᔪᖅᑕᖏᑕ ᖃᓄᐃᓐᓂᖏᓐᓂᒃ.” (ᕆᑦᓱᑦ, 2010 

ᒪᑉᐱᒐᖅ 1) 

ᑭᓯᐊᓂᓕ, ᓱᓕ ᓇᔪᖅᐸᑦᑕᖏᓐᓂ ᓄᖑᑉᐸᓪᓕᐊᑐᐃᓐᓇᕆᐊᓖᑦ ᐊᐅᔭᒃᑯᑦ ᓇᔪᖅᐸᑦᑕᖏᑕ ᓱᓕᓂᖏᑦ 

ᐊᑑᑎᖃᓪᓚᕆᑉᐸᑦ ᓴᓐᓂᕈᑎᐅᑉ ᐃᒪᖓᓂ ᐆᒪᔪᐃᑦ ᐊᔾᔨᒌᖃᑦᑕᓲᖑᙱᓐᓂᖏᑦ. 

2. ᐊᑐᕐᓂᖅ ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᔭᐃᓂᖅ (PBR) ᑑᒑᓕᓕᕆᓂᕐᒥ ᓄᑖᖑᒻᒪᑦ ᐊᒻᒪᓗ ᐃᓚᖏᑦ 

ᐱᔾᔪᑕᐅᔪᑦ ᓈᒻᒪᑦᑑᔮᙱᒻᒪᑕ ᐊᑐᖅᑎᑕᖏᓐᓂ.  

ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᔭᐃᓂᖅ ᐱᓕᕆᔾᔪᓯᐅᒻᒪᑦ ᐋᖅᑭᓱᖅᑕᐅᓯᒪᔪᖅ ᒥᐊᓕᒐᐃᑦ ᑕᕆᐅᕐᒥ 

ᐃᖃᓗᓕᕆᓂᕐᒧᑦ ᐱᔨᑦᑎᕋᖅᑎᖏᓐᓂ ᓈᓴᐃᓲᑦ ᐃᓄᓐᓄᑦ-ᑕᐃᒪᐃᑎᑕᐅᔪᓂᑦ ᑐᖁᕋᖃᑦᑕᕐᓂᖏᓐᓂᒃ ᓴᖅᐱᓖᑦ. 

ᑐᕌᒐᓖᑦ ᐊᒥᓲᓂᕐᐹᖏᓐᓄᑦ ᐆᒪᔪᓂᑦ ᐲᕐᓯᔪᓐᓇᖁᓪᓗᒋᑦ ᑕᒫᙵᓴᐃᓐᓈᖃᑎᒌᓂᑦ ᑲᑎᙵᐅᖅᑐᓂᓪᓘᓐᓃᑦ ᑕᒪᒃᑯᐊ 

ᑕᒫᓂᔅᓴᐃᓐᓈᖃᑎᒌᑦ ᑲᑎᙵᐅᑐᓪᓘᓐᓃᑦ ᑎᑭᐅᑎᔪᓐᓇᖁᓪᓗᒋᑦ ᐅᕝᕙᓘᓐᓃᑦ ᐋᖅᑭᐅᒪᑎᑦᑏᓐᓇᖁᓪᓗᒋᑦ 

ᐊᑑᑎᖃᐃᓐᓇᕐᓂᖏᓐᓂᒃ. ᐱᓕᕆᔾᔪᓯᖅ ᐊᑐᖅᑎᑦᑎᔪᖅ ᓇᓗᓇᖅᑐᓂᒃ ᐊᒻᒪᓗ ᐃᓚᐃᓐᓈᕈᑕᐅᔪᓐᓇᖅᑐᓂᑦ 

ᐊᑐᐃᓐᓇᐅᔪᓂᑦ ᑐᑭᓯᐅᒪᔾᔪᑎᔅᓴᓂᑦ ᐊᑐᕐᓗᑎᒃ ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂᒃ ᐆᒪᔪᐃᑦ ᐊᒥᓲᓂᖏᓐᓂᒃ 

ᓇᓚᐅᑦᑖᖅᑕᐅᓯᒪᔪᓂᑦ (20 ᐊᑑᑎᖃᕐᓂᖓ ᑎᑎᕋᖅᑕᐅᓯᒪᔪᓂᑦ ᓇᒧᙶᓂᕆᒐᔪᑉᐸᑦᑕᖏᓐᓂ ᐊᒥᓲᓂᖏᑕ 

ᓇᓚᐅᑦᑖᖅᑕᐅᓯᒪᓂᖏᑦ) ᐋᖅᑭᑦᑕᐅᓯᒪᔪᑦ ᓈᓴᐅᑏᑦ 0.5ᒧᑦ, ᐊᒥᓲᓂᕐᐹᕆᒍᓐᓇᖅᑐᒍ ᐊᕐᕌᒍᑕᒫᑦ ᐆᒪᔪᑦ 

ᐱᕈᕐᐸᓪᓕᐊᒍᓐᓇᕐᓂᖏᑦ, ᐊᒻᒪᓗ ᐅᑎᖅᑎᑦᑎᕙᓪᓕᐊᓂᕐᒧᑦ ᓈᓴᐅᑎᑎᒍᑦ ᑕᒫᓃᑦᑐᓂᑦ ᐊᑯᓐᓂᖓᓂ 0.1 ᐊᒻᒪᓗ 1.   

ᑭᓯᐊᓂᓕ, ᐱᔾᔪᑎᖓᓂᒃ ᐱᖃᓯᐅᔾᔨᓯᒪᙱᑦᑐᑦ ᐊᑑᑎᖃᕐᓂᖏᓐᓂᒃ ᐅᑎᖅᑎᑦᑎᒋᐊᕈᒪᓂᕐᒧᑦ ᐱᔾᔪᑎᖏᓐᓂᒃ 

ᐊᑐᖅᑕᐅᔪᓂᑦ ᐊᔾᔨᒌᙱᑦᑐᓂᑦ ᑲᑎᙵᐅᑐᒡᒍᑎᐅᕙᑦᑐᓂᒃ. ᐆᑦᑑᑎᒋᓗᒍ, ᒪᓕᑦᑑᔮᙱᒻᒪᑦ ᐱᓕᕆᔾᔪᓯᕐᒥᒃ 

ᐅᕝᕙᓘᓐᓃᑦ ᐃᓛᒃᑯᑦ ᖃᐅᔨᒪᑦᑎᐊᖅᑐᑦ ᖃᐅᔨᓴᕈᑎᒋᓯᒪᔭᖓᓐᓂᒃ ᓲᕐᓗ ᑐᓂᔭᐅᓯᒪᔪᑎᑐᑦ ᐅᑯᓇᒥᑦ COSEWIC.  

ᑭᓯᐊᓂᓕ, ᐋᖅᑭᑦᑕᐅᓯᒪᕙᓗᑦᑑᔮᕐᖓᑦ ᐱᖁᔨᓯᒪᓂᖓᑦ ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ ᒪᓕᑦᑐᒍ.   

“ᐊᑐᖅᑎᑦᑎᓂᖅ PBR ᓈᓴᐅᒻᒥᑦ ᐱᑐᖃᕐᔪᐊᕌᓗᓐᓄᑦ ᖃᐅᔨᓴᕈᑎᒥᓂᕐᓄᑦ ᐱᔪᒥᓇᙱᒻᒪᑦ ᐊᒻᒪᓗ ᐃᓚᖏᓐᓂ 

ᑕᒪᓐᓇ ᓴᖅᑮᓲᖑᓪᓗᓂ ᐃᓱᒪᓇᖅᑐᓂᒃ ᓱᓕᔪᕐᓇᖏᓐᓂᖓᓂᒃ; ᓄᑖᑦ ᖃᐅᔨᓴᕈᑎᒥᓃᑦ ᐱᔭᐅᙱᑉᐸᑕ, 

ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂ ᐅᑎᖅᑎᑦᑎᒋᐊᕈᑕᐅᔪᒪᓂᖓ ᐊᑐᖅᑕᐅᒐᔭᖅᑐᓂᑦ ᖃᑦᑏᓐᓇᕈᖅᑎᑕᐅᒋᐊᓕᒃ 

1.0ᒥᒃ 0.5ᒧᑦ” (ᐃᒪᕐᒥᐅᑕᓕᕆᔨᒃᑯᑦ, 2011, ᒪᑉᐱᒐᖅ 9ᒥ) 

ᓈᓴᖅᑕᐅᖁᓪᓗᒍ PBR ᑲᖏᖅᑐᒦᑦᑐᒥᓂᕐᓄᑦ ᑑᒑᓕᓐᓄᑦ 2008ᒥ, ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᑦ 

ᒥᔅᓴᐅᓴᑦᑕᐅᓯᒪᔪᔪᑦ 3600ᓄᑦ ᐆᒪᔪᑦ ᐊᒻᒪᓗ ᐅᑎᖅᑎᑦᑎᒋᐊᕈᑕᐅᔪᒪᒐᔭᙳᐊᖅᑐᓂ 0.5 ᐊᑐᖅᑕᐅᔪᔪᖅ ᑖᒃᑯᐊ 

ᖃᐅᔨᔭᒥᓂᐅᒐᓗᐊᖅᑎᓪᓗᒋᑦ ᑎᑎᕋᖅᑐᒥᓂᕐᓄᑦ ᐱᒻᒪᕆᐊᓗᓐᓂᑦ ᐊᑲᐅᙱᓕᐅᕈᑎᑕᖃᖅᑎᓪᓗᒍ 

ᖃᐅᔨᓴᕈᑎᒋᓇᓱᐊᖅᑕᖓᓐᓂ ᐊᒻᒪᓗ ᐆᒪᔪᑦ ᓇᓚᐅᑦᑖᖅᑕᐅᓂᖏᑦ ᐃᓚᐃᓐᓈᕐᓯᒪᔪᔅᓴᐅᔪᒥᓂᐅᓪᓗᑎᒃ.  

“ᐅᑭᐅᖅᑕᖅᑐᒥ ᕿᑎᐊᓂᓗ ᑲᖏᖅᓱᒥ ᖃᐅᔨᓴᖅᑐᒥᓃᑦ  ᑕᑯᕕᔅᓴᐅᑦᑎᐊᖏᓪᓚᕆᑦᑎᓪᓗᒍ ᐱᔾᔪᑎᒋᓪᓗᒍ 
ᓯᓚᓗᒃ, ᓂᒋᐊᓕ ᑲᖏᖅᓲᑉ ᖃᓂᒋᔭᖏᓪᓗ ᑲᖏᖅᑐᑦ ᖃᐅᔨᓴᖅᑕᐅᔪᓐᓇᔪᙱᑦᑐᑦ ᐱᔾᔪᑎᒋᓪᓗᒍ 

ᐊᑦᑎᓗᐊᕐᓂᕐᖓᑕ ᓄᕗᔭᐃᑦ. ᓱᓖᓛᒃ, ᐊᖏᓂᕐᓴᒥᒃ ᖃᐅᔨᓴᖅᑐᒥᓂᐅᒐᓗᐊᖅᑎᓪᓗᒋᑦ, 

ᖃᐅᔨᓴᕈᑕᐅᔪᒫᕐᓂᐊᕐᓯᒪᔪᖅ ᐊᒥᓱᕐᔪᐊᕌᓗᓐᓂᑦ ᑑᒑᓕᓐᓂᑦ ᖃᐅᔨᙲᓐᓇᕈᑎᒥᓂᖅ, ᑖᒃᑯᐊ ᑕᑯᔭᒥᓃᑦ 
ᐃᖏᕐᕋᓂᖏᓐᓂ ᐊᑯᓐᓂᖓᒍᑦ ᒪᕐᕉᒃ ᐃᖏᕐᕋᕕᖏᑕ ᕿᑎᐊᓂ ᑲᖏᖅᑑᑉ. ᑕᐃᒫᔅᓴᐃᓐᓇᖅ 2003ᒥ, 

ᓈᓴᖅᑕᒥᓃᑦ ᑑᒑᓖᑦ ᑕᐃᒃᑯᓄᖓ ᐃᓚᒋᔭᒥᓃᑦ ᐊᑉᐸᓯᑦᑐᔅᓴᐅᒻᒥᔪᑦ ᐱᔾᔪᑎᒋᓪᓗᒍ ᐊᒥᓱᐊᓘᓚᐅᕐᓯᒪᒻᒪᑕ. 

ᓯᓚᖓᑕᓗ ᐱᐅᒍᓐᓃᐸᓪᓕᐊᓂᖓ ᐱᔭᕇᕈᑎᒋᔪᓐᓇᓚᐅᕐᓯᒪᙱᑕᕗᑦ ᖃᐅᔨᓴᕐᕕᑎᓐᓂ ᐅᕝᕙᓘᓐᓃᑦ 
ᐆᑦᑐᑲᓐᓂᕈᑎᒋᔪᓐᓇᓚᐅᕐᓯᒪᙱᑕᕗᑦ”. (ᕆᑦᓱᑦ, ᓛᑭ, Hᐊᑉᔅ, Hᐊᐃᑎ-ᔪᐊᒐᓐᓴᓐ, ᐊᓯᓕᓐ ᐊᒻᒪ ᑭᓖᑐ, 2010) 

 

ᑭᓇᑐᐃᓐᓇᖅ ᐃᓱᒪᔪᔅᓴᐅᔪᖅ ᑖᒃᑯᐊ ᖃᓄᐃᓐᓂᖏᑦ ᖃᐅᔨᓴᖅᑐᒥᓃᑦ ᐊᒥᓲᒍᓐᓃᕐᓂᖏᓐᓂᒃ 

ᐅᑎᖅᑎᑦᑎᒋᐊᕈᑕᐅᔪᒪᔪᖅ ᐋᖅᑭᑦᑕᐅᓂᕐᖓᑦ 0.5. ᑖᓐᓇ ᐱᔭᕇᕈᑎᒥᓂᖅ ᐋᖅᑭᑦᑕᒥᓂᖅ ᑐᑭᓯᐅᒪᔾᔪᑎᔅᓴᐃᑦ 

ᓇᓚᑦᑖᖅᑕᐅᓯᒪᔪᓂᑦ ᐃᓚᑰᒐᓗᐊᖅᑎᓪᓗᒍ ᐊᒻᒪᓗ ᐃᓱᒫᓘᑕᐅᔪᑦ ᐅᖃᐅᓯᒥᓃᑦ ᓄᓇᓕᓐᓂᑦ, ᐆᒪᔪᕐᓂᐊᑎᒃᑯᓐᓂ, 

ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᖃᐅᔨᓴᕐᓂᖅ ᓈᒻᒪᖏᑦᑐᒥᓂᐅᓂᕋᖅᑕᐅᒐᓗᐊᖅᑎᓪᓗᒍ 

ᐋᖅᑭᔾᔪᑕᐅᓂᐊᕐᓗᓂ ᒥᔅᓴᐅᓴᒍᑕᐅᓂᐊᖅᑐᒥᒃ. 

 

“ᐊᒥᓲᓂᖏᑦ ᖃᐅᔨᒪᔭᐅᑎᓐᓇᒍᑦ ᐊᒥᓲᒍᓐᓃᕆᐊᖏᑕ, ᐅᑎᖅᑎᑦᑎᒋᐊᕈᑕᐅᔪᒪᓯᒪᔪᖅ ᐋᖅᑭᑦᑕᐅᓯᒪᒻᒪᑦ 1ᒧᑦ 
ᑕᐃᒪᐃᓐᓂᒥᒻᒪᑕ ᑕᕝᕙᓂ ᑭᓯᐊᓂ ᑲᖏᖅᓱᒥ ᐋᖅᑭᑦᑕᒥᓂᐅᓪᓗᓂ 0.5ᒧᑦ” (ᐃᒪᕐᒥᐅᑕᓕᕆᔨᒃᑯᑦ, 2008, 

ᒪᑉᐱᒐᖓᓂ 3) 

 

ᑕᒪᓐᓇ ᑐᕌᕈᑕᐅᓯᒪᔪᖅ ᐊᖑᓇᓱᓐᓂᐅᕙᑦᑐᖅ ᐃᓱᒪᒋᔭᐅᓕᖅᑐᓂ ᑲᔪᓰᓐᓇᖅᑎᒐᔅᓴᐅᔾᔮᕈᓐᓃᖅᑐᖅ ᐊᒻᒪᓗ 

ᐊᑦᑕᓇᖅᑐᒦᓐᓂᕋᐃᓪᓗᑎᒃ ᖃᐅᔨᓯᒪᓂᕋᖅᑐᑎᒃ ᑖᒃᑯᓂᖓ ᑑᒑᓕᓐᓂᑦ ᑖᒃᑯᓇᙶᖅᑐᑐᐊᑦᑎᐊᖑᓪᓗᑎᒃ 

ᓇᓗᓇᐃᖅᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂ.  

 

“ᐃᓱᒪᒋᓪᓗᒍ ᑰᑕᖓ/ᐊᖑᓇᓱᓐᓂᕐᒥ ᑭᓪᓕᒋᔭᖅ ᑕᒫᓂ ᐊᐅᓚᑦᑎᕕᐅᕙᑦᑐᒥ ᑕᓪᓕᒪᐃᕋᖅᑐᓂ ᐊᒥᓲᓂᕐᓴᒻᒪᕆᒃ 

ᐊᑐᓕᖁᔨᔾᔪᑕᐅᓯᒪᔫᑉ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ ᓄᓈᖅᑎᑕᐅᓯᒪᔪᑦ (TALC), ᒫᓐᓇ 
ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐃᓱᒪᒋᔭᐅᒻᒪᑕ ᑲᔪᓰᓐᓇᖅᑎᒐᔅᓴᐅᔾᔮᙱᒋᐊᖏᑕ. ᐊᒥᓲᓂᖏᑦ ᐊᐃᑉᐸᖏᓐᓂ 

ᐊᐅᓚᑦᑎᕕᐅᕙᑦᑐᓂᑦ ᐊᖑᓂᒃᑕᐅᓯᒪᔪᑦ ᐅᐱᕐᖔᖅ ᖃᐅᔨᒪᔭᐅᙱᑦᑐᑦ, ᐊᓪᓛᑦ ᖃᓄᑎᒋ ᐊᓯᖏᓐᓂ 

ᓄᓇᓕᓐᓂᑦ ᐊᖑᓂᖃᑦᑕᕐᒪᖔᑕ ᑕᒫᓂ ᐊᐅᓚᑦᑎᕕᐅᔪᒥ ᖃᖓᑐᐃᓐᓇᖅ ᐊᕐᕌᒎᑉ ᐃᓗᐊᓂ. 
ᖃᐅᔨᓴᖅᑐᖃᕋᑖᓕᔪᒐᓗᐊᕐᒥᑎᓪᓗᒍ 2010 ᐊᒻᒪᓗ ᖃᐅᔨᓴᕈᑎᒥᓃᑦ ᐋᖅᑮᔾᔪᑕᐅᓂᐊᖅᑐᔅᓴᐅᔫᒐᓗᐊᑦ 

ᐋᖅᑭᒋᐊᕐᓯᒪᔪᓂᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᑦ ᐱᑕᖃᑦᑎᐊᕐᓂᖓᓂ, ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ 

ᓱᓕ ᐊᑐᐃᓐᓇᐅᖏᒻᒪᑕ ᐊᒻᒪᓗ ᐃᓱᒪᒋᔭᐅᒋᐊᕈᓐᓇᕋᑎᒃ ᑕᕝᕙᓂ ᖃᐅᔨᓇᓱᓐᓂᐅᔪᒥ.”  (ᐃᒪᕐᒥᐅᑕᓕᕆᔨᒃᑯᑦ, 

2010, ᒪᑉᐱᒐᖅ 4) 

 



40 
 

2010ᒥ ᐊᒥᓲᓂᖏᓐᓂᒃ ᖃᐅᔨᓴᖅᑐᖃᓚᐅᖅᑎᓪᓗᒍ ᑲᖏᖅᓱᒥ, ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ 

ᑕᑯᑎᑦᑎᔾᔪᑎᒥᓃᑦ ᐃᒪᓐᓇᐅᓂᕋᖅᑕᒥᓃᑦ 18,049 ᐆᒪᔪᑦ.  ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ 

ᓄᓈᖅᑎᑕᐅᓯᒪᔪᑦ (TALC) 233ᕈᕐᓂᕐᖓᑕ ᐆᒪᔪᑦ ᐅᑎᖅᑎᑦᑎᒋᐊᕈᑎᖃᕆᐊᖃᖅᑐᑎᒃ 1ᒥ ᐋᖅᑭᓯᒪᓪᓗᓂ 

ᐊᒥᓲᓂᖏᑦ ᑖᒃᑯᐊ ᐃᓱᒪᒋᔭᐅᒍᓐᓃᓂᕐᖓᑕ ᐊᒥᓲᒍᓐᓃᕆᐊᖏᑕ. ᑖᓐᓇ ᐊᔾᔨᒌᙱᓐᓂᖃᕐᖓᑦ 205ᓂᑦ ᐆᒪᔪᓂᑦ 

2008ᓕᓴᕐᓂᑦ ᐊᑐᓕᖁᔨᔾᔪᑎᒥᓂᕐᓂᑦ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᓂᒃ ᓄᓈᖅᑎᑕᐅᓯᒪᔪᓂᑦ 28ᓂᒃ ᐆᒪᔪᓂᑦ. 

ᑖᓐᓇ ᐊᒥᓱᕈᕆᐊᕐᓯᒪᓂᖃᕐᖓᑦ 700%ᒥᒃ. ᑖᓐᓇ ᐱᔾᔪᑎᒋᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐊᐅᓚᑦᑎᔨᖏᑦ ᑐᑭᓯᔪᒥᓃᑦ 

ᐊᒥᓲᓂᖏᑦ ᑲᔪᓰᓐᓇᖅᑐᒥᒃ ᐱᓇᓱᐊᕋᔅᓴᑐᐃᓐᓇᐅᓂᖏᓐᓃᓇᐅᙱᑦᑐᖅ ᑭᓯᐊᓂ ᑕᑯᑎᑦᑎᒍᑕᐅᔪᖅ 

ᖃᐅᔨᓴᕈᑎᒥᓂᕐᒥᒃ ᑲᔪᓰᓐᓇᖅᑎᒐᔅᓴᐅᓂᕐᖓᑦ ᑕᓪᓕᒪᓂᑦ ᐊᕐᕌᒍᓂᑦ ᖄᖏᖅᑐᓂᒃ.  

 

“ᑑᒑᓖᑦ ᐊᒥᓱᐊᓘᒻᒪᑕ, ᐊᖑᓂᒃᑕᐅᕙᑦᑐᑦ ᑐᖔᓃᑦᑐᑎᒃ ᒫᓐᓇᕋᑖᖅ ᐅᓪᓗᒥᒧᑦ ᐋᖅᑭᒋᐊᖅᑕᐅᓯᒪᔪᓄᑦ 

ᐊᑐᓕᖁᔨᔾᔪᑕᐅᓯᒪᔪᒧᑦ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ ᓄᓈᖅᑎᑕᐅᕙᑦᑐᓄᑦ  ᑕᒫᓂ ᐊᐅᔭᖅ 
ᑲᑎᙵᐅᐸᑦᑐᓄᑦ, ᐊᒻᒪᓗ ᖃᐅᔨᔭᐅᓯᒪᔪᑦ ᖃᐅᔨᓴᖅᑐᒥᓂᕐᓂᑦ ᓇᓗᓇᕋᓂ 

ᐊᖑᓇᓱᒃᑕᐅᖃᑦᑕᐃᓐᓇᕈᓐᓴᕐᓂᖏᓐᓂᒃ. ᑖᓐᓇ ᐊᔾᔨᒋᙱᒻᒪᒍ ᐅᖃᐅᔾᔨᒋᐊᕈᑕᐅᓯᒪᔫᑉ ᓴᓇᔭᐅᓚᐅᕐᓯᒪᔫᑉ 

2010ᒥ ᓴᓂᐊᓂ ᓄᑖᖑᓂᕋᖅᑕᐅᓪᓗᑎᒃ ᐊᒥᓲᓂᖏᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᑐᐃᓐᓇᐃᑦ ᐊᒻᒪᓗ 
ᐋᖅᑭᑦᑕᐅᓯᒪᔪᑦ ᐊᑐᖅᑕᐅᖃᑦᑕᕋᔭᖅᑐᑦ ᓱᓕ ᓴᓇᔭᐅᓚᐅᕋᑎᒃ.”  (ᐃᒪᕐᒥᐅᑕᓕᕆᔨᒃᑯᑦ, 2012, ᒪᑉᐱᒐᖅ 8)  

 

ᐊᑐᖅᑎᑕᐅᓂᖓ ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᔭᐃᓂᖅ (PBR) ᐊᒻᒪᓗ ᓂᕈᐊᕐᓂᖅ ᐅᑎᖅᑎᑦᑎᒋᐊᕈᒪᓂᕐᒧᑦ 

ᐱᔾᔪᑕᐅᕙᑦᑐᑦ ᐱᔾᔪᑎᖃᖅᑎᑕᐅᔪᓐᓇᕐᖓᑕ ᑭᓯᐊᓂ ᑐᑭᓯᓇᑦᑎᐊᖅᑐᓂᑦ ᐱᔾᔪᑕᐅᔪᓂᑦ 

ᓇᓗᓇᐃᕐᓯᔪᖃᕆᐊᖃᕋᓗᐊᕐᖓᑦ ᑐᑭᓯᓇᕆᐊᖃᖅᑐᑎᒃ ᑐᑭᓯᔭᐅᑦᑎᐊᓂᐊᕐᖓᑦ ᐱᓕᕆᐊᖑᕙᓪᓕᐊᔪᖅ.  

 

3. ᐊᑐᖃᑦᑕᕐᓂᖅ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ ᐋᖅᑭᒋᐊᕐᓯᓂᕐᒥᒃ ᓈᓴᐃᔾᔪᑎᖃᖅᑐᑎᒃ ᑲᑎᑦᑐᒋᑦ 

ᐊᖑᓂᒃᑕᐅᕙᑦᑐᑦ ᑲᖐᓱᒍᑎᑐᐃᓐᓇᓪᓚᕆᐅᒻᒪᑦ. 

 

ᐊᐅᓚᑦᑎᓂᕐᒧᑦ ᑭᐅᔾᔪᑎ ᑲᖐᓱᒍᑎᖃᕐᖓᑦ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᑦ ᑕᐃᒪᐃᖏᓐᓇᕆᐊᖏᑕ ᑕᒪᒃᑮᓐᓂᒃ 

ᓇᒥᑐᐃᓐᓇᖅ ᐊᒻᒪᓗ ᐱᕕᖃᕐᓂᖏᓐᓂᓪᓗ. ᐆᑦᑑᑎᒋᓗᒍ, ᐊᔾᔨᒌᙱᓐᓂᖃᓪᓚᕆᒍᓐᓇᕐᖓᑕ ᐊᓐᓇᐃᔭᐅᕙᑦᑐᑦ 

ᐊᔾᔨᒌᙱᑦᑐᓂᑦ ᐊᕙᑎᒋᔭᐅᔪᓂᑦ (ᓯᓈᖓᓂ, ᐋᔪᕋᕐᒥ, ᐃᒫᓂᓗ), ᐊᖑᓇᓱᑦᑎᒡᒍᑎᓂᑦ, ᐊᒻᒪᓗ ᓇᒥᑐᐃᓐᓇᖅ 

ᐊᕙᑎᒋᔭᐅᔪᓂᑦ ᖃᓄᐃᓐᓂᖏᑦ ᒪᓕᓪᓗᒋᑦ (ᓯᑯᖓ ᒫᓃᑦᑎᓪᓗᒍ, ᓯᑰᓪᓗ ᖃᓄᐃᓐᓂᖓ ᒪᓕᑦᑐᒍ). ᑭᓯᐊᓂᓕ, 

ᑐᑭᓯᐅᒪᔾᔪᑎᔅᓴᖅᑕᖃᑦᑎᐊᖏᒻᒪᑦ ᐱᑕᖃᙱᑎᐊᒻᒪᕆᑦᑐᓂᓘᓐᓃᑦ ᓈᓴᖅᑕᐅᓂᖏᓐᓂ ᐅᕝᕙᓘᓐᓃᑦ ᐱᔾᔪᑕᐅᔪᒥᒃ 

ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓄᑦ ᐋᖅᑭᒋᐊᕐᓯᔾᔪᑎᔅᓴᓂᑦ. 

 

4. ᐊᓯᖏᓐᓂᒃ ᑐᑭᓯᐅᒪᔾᔪᑎᔅᓴᓂᑦ ᐱᑕᖃᕐᖓᑦ ᐅᑯᓄᖓ ᐃᒪᕐᓄᑦ Parry Channel, ᐊᐅᓱᐃᑦᑑᑉ ᐃᒪᖓᓂ Jones 

Sound ᐊᒻᒪᓗ Smith Sound ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ. 

 

ᖃᐅᔨᓴᖅᑐᓕᕆᔨᑎᒍᑦ ᐆᒪᔪᐃᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᓈᓴᐅᑎᓂᑦ ᐱᑕᖃᙱᒻᒪᑦ ᐊᓯᖏᓐᓄᑦ 

ᖃᐅᔨᒪᔭᐅᔪᓄᑦ ᑲᑎᙵᐅᕐᓂᐅᕙᑦᑐᓄᑦ ᐱᖃᓯᐅᔾᔨᓪᓗᑎᒃ ᐅᑯᓂᖓ Parry Channel, Jones Sound ᐊᒻᒪᓗ 

Smith Sound, ᐃᒪᕐᒥᐅᑕᓕᕆᔨᒃᑯᑦ ᑕᑯᑎᑦᑎᓯᒪᙱᒻᒪᑕ ᑲᑎᓪᓗᒋᑦ ᐊᖑᓂᒃᑕᐅᒍᓐᓇᖅᑐᓂᒃ ᐊᖑᓂᒃᑕᐅᓯᒪᔪᓂᒃ 

ᑕᒪᒃᑯᓄᖓ ᐆᒪᔪᓄᑦ. ᑖᓐᓇ ᐊᑲᐅᙱᓕᐅᕈᑎᖃᖅᑎᑎᓪᓚᕆᒻᒪᑦ ᐊᐅᓱᐃᑦᑐᕐᒥᐅᓄᑦ ᑕᐃᔅᓱᒪᓂ 

ᐊᖑᓂᖃᑦᑕᕐᓯᒪᓪᓗᑎᒃ ᐊᒻᒪᓗ ᒫᓐᓇ ᑑᒑᓕᕋᓱᑉᐸᑦᑐᑎᒃ ᓂᕿᔅᓴᕆᓂᐊᖅᑕᒥᓐᓂᒃ. ᑭᓯᐊᓂᓕ, ᐊᓯᖏᓐᓂᒃ 

ᑐᑭᐅᓯᒪᔾᔪᑎᔅᓴᓂᑦ ᐱᑕᖃᕐᖓᑦ ᑖᒃᑯᐊ ᒥᔅᓵᓄᑦ ᐱᖃᓯᐅᔾᔨᔪᓂᒃ ᐃᓄᐃᑦ ᐊᖑᓂᒃᐸᑦᑕᖏᓐᓂᒃ, ᐃᓄᐃᑦ 

ᖃᐅᔨᒪᔭᖏᓐᓂᒃ, ᐊᒻᒪᓗ ᓂᕆᐅᓇᙱᑦᑐᓂᒃ ᑕᑯᔭᐅᖃᑦᑕᕐᓯᒪᔪᓂᑦ. ᐊᖑᓇᓱᖃᑦᑕᕐᓂᖅ ᑕᒫᓂ ᐊᐅᓚᑦᑎᕕᒻᒥ 

ᐃᓱᒪᒋᔭᐅᓚᐅᕐᓯᒪᙱᒻᒪᑦ ᐃᓱᒫᓗᓇᕆᐊᖏᑕ ᓴᓐᓂᕈᑎᐅᑉ ᐃᒪᖓᓂ ᐅᕝᕙᓘᓐᓃᑦ ᐅᐊᓐᓇᖓᓂ ᑕᓯᐅᔭᕐᔪᐊᑉ 

ᐆᒪᔪᐃᑦ. ᑭᓯᐊᓂᓕ, ᐊᑦᑐᐊᓂᖓ ᓴᓐᓂᕈᑎᐅᑉ ᐃᒪᖓᓄᑦ ᐆᒪᔪᓄᑦ ᐊᒻᒪᓗᑦᑕᐅᖅ ᑑᒑᓖᑦ ᐊᑯᑭᑦᑐᓂᑦ 

ᖃᐅᔨᒪᔭᐅᓂᕋᖅᑕᐅᖏᒻᒪᑕ ᐃᒪᕐᒥᐅᑕᓕᕆᔨᒃᑯᒃ ᖃᐅᔨᓴᖅᑎᖏᓐᓂᒃ ᐊᐅᓚᑦᑎᔨᖏᓐᓂᓪᓗ.  

 

“ᐊᖑᓂᖃᑦᑕᕐᓂᖅ ᑕᒪᒃᑯᓇᓂ ᐃᓱᒪᒋᔭᐅᒻᒪᑦ ᐱᕕᖃᕐᓂᖏᓐᓂᒃ ᑭᓯᐊᓂᐅᖃᑦᑕᕐᖓᑦ, ᐆᒪᔪᑦ ᐊᒥᓲᓂᖏᑦ 

ᓇᓚᐅᑦᑖᖅᑕᐅᓯᒪᒐᑎᒃ, ᐊᒻᒪᓗ ᑲᑎᑦᑐᒋᑦ ᐊᖑᓂᒃᑕᐅᔪᓐᓇᖅᑐᑦ ᐊᖑᓂᒃᑕᐅᓯᒪᔪᑦ ᓈᓴᖅᑕᐅᓯᒪᒐᑎᒃ. ᐊᑦᑐᐊᓂᖓ 

ᐱᐅᕆ ᐃᒪᖓᓂ ᑑᒑᓖᑦ ᐊᓯᖏᓐᓄᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓄᑦ ᖃᐅᔨᒪᔭᐅᙱᑦᑐᖅ. ᑑᒑᓖᑦ ᐊᐅᓱᐃᑦᑑᑉ 

ᐃᒪᖓᓃᑉᐸᑦᑐᑦ (Jones Sound) ᐊᒻᒪᓗ ᓇᑭᙶᕐᓯᒪᓂᖏᑎᒍᑦ ᐊᔾᔨᒌᙱᒻᒪᑕ ᑕᐃᒃᑯᐊ Somerset 

Islandᒦᑉᐸᑦᑐᑦ ᐊᐅᔭᒃᑯᑦ ᓴᓂᐊᓂ; ᑕᒪᒃᑯᐊ ᕿᓚᓗᒐᐃᑦ ᐊᖑᓂᒃᑕᐅᓲᖑᒻᒪᑕ ᐊᐅᓱᐃᑦᑐᕐᒥᐅᓄᑦ. ᐊᒻᒪᓗᑦᑕᐅᖅ,  

ᑑᒑᓖᑦ ᑕᒫᓃᖃᑦᑕᒥᒻᒪᑕ Smith Sound ᐊᒻᒪᓗ ᐊᖑᓂᒃᑕᐅᕙᒃᑭᓪᓗᑎᒃ ᐊᑯᑭᑦᑐᕐᒥᐅᑦ ᐊᖑᓇᓱᑦᑎᖏᓐᓄᑦ. 

ᖃᐅᔨᒪᔭᐅᓗᐊᙱᑦᑐᑦ ᐊᑦᑐᐊᓂᖏᑦ ᑕᒪᒃᑯᐊ ᑑᒑᓕᑦ ᐊᐅᓱᐃᑦᑑᑉ ᐃᒪᖓᓃᑉᐸᑦᑐᑦ Jones Sound ᐊᒻᒪᓗ Smith 

Sound ᑕᒪᐅᖓ ᑎᑭᑦᑐᒍ ᓴᓐᓂᕈᑎᐅᑉ ᐃᒪᖓᓄᑦ, ᐊᒻᒪᓗᑦᑕᐅᖅ ᑑᒑᓖᑦ ᐊᑯᑭᑦᑐᓂᑦ.” (ᐃᒪᕐᒥᐅᑕᓕᕆᔨᒃᑯᑦ, 

2012, ᒪᑉᐱᒐᖓ 9) 

 

5. ᐃᓄᐃᑦ ᐊᖑᓂᖃᑦᑕᕐᓂᖏᑦ ᑑᒑᓕᓐᓂᑦ ᓈᕆᓯᒪᙱᒻᒪᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓂᑦ. ᑲᑎᕈᓘᔭᕐᐸᑦᑐᑦ 

ᓇᑭᑐᐃᓐᓈᕐᓯᒪᔪᑦ ᐋᖅᑭᓯᒪᓂᖏᑦ ᐊᑐᖅᑕᐅᕙᑦᑐᑦ ᐊᔾᔨᒌᙱᑦᑐᓂᑦ ᑲᖐᓱᒍᑕᐅᓯᒪᒻᒪᑕ ᐊᒻᒪᓗ 

ᓱᓕᔪᕐᓇᕋᔭᙱᓐᓂᖏᓐᓂᒃ.  

 

ᒫᓐᓇ, ᐃᓄᐃᑦ ᐊᖑᓇᓱᖃᑦᑕᓲᖑᒻᒪᑕ ᖃᖓᑐᐃᓐᓇᖅ ᐊᕐᕌᒎᑉ ᐃᓗᐊᓂ. ᑑᒑᓖᑦ ᐅᔾᔨᕐᓇᓲᖑᒻᒪᑕ 

ᐊᔾᔨᒋᔭᐅᙱᑦᑐᒥᒃ ᐊᕐᕌᒍᑕᒫᑦ ᐊᖅᑯᓵᖃᑦᑕᕐᓂᕆᓲᖏᑦ. ᐅᑭᐊᔅᓵᒃᑯᑦ ᐅᐱᕐᖔᑯᓪᓗ ᐊᖅᑯᓵᕐᓂᖏᓐᓂ, ᐃᓄᐃᑦ 

ᐊᖑᓂᒍᓐᓇᖅᑐᑎᒃ ᓇᓪᓕᐊᓐᓂᑐᐃᓐᓇᖅ ᕿᓚᓗᒐᖃᕐᓂᐅᔪᓂᑦ. ᐃᒪᕐᒥᐅᑕᓕᕆᔨᒃᑯᑦ ᐋᖅᑮᔪᓐᓇᖏᑦᑐᑦ 

ᖃᑦᑎᓚᑦᑖᓂᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓗ ᐊᖅᑯᓵᕐᓂᖏᓐᓂ ᐊᖑᓂᒃᑕᐅᖃᑦᑕᕋᔭᖅᑐᓂᑦ ᓇᓪᓕᐊᓐᓂᒃ 

ᑲᑎᙵᐅᕐᓂᐅᔪᓂᑦ.  

“ᓈᓴᕋᔅᓴᐅᖏᒻᒪᑕ ᖃᑦᑎᓚᑦᑖᖑᒻᒪᖔᑕ ᑑᒑᓖᑦ ᓇᑭᑐᐃᓐᓈᕐᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ ᐊᐅᓚᑦᑎᕕᐅᕙᑦᑐᒥ 

ᐊᖑᓂᒃᑕᐅᕙᑦᑐᓂᒃ ᐅᐱᕐᖔᒃᑯᑦ/ᐅᑭᐊᔅᓵᒃᑯᑦ ᐊᖅᑯᓵᕐᓂᖏᓐᓂ” (ᐃᒪᕐᒥᐅᑕᓕᕆᔨᒃᑯᑦ ᑐᑭᓯᑎᑦᑎᒋᐊᕈᑎᖏᓐᓂ 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, 2012, ᒪᑉᐱᒐᖅ 1ᒥ) 

ᐋᖅᑭᓱᖅᑕᐅᓯᒪᔪᑦ ᐊᑐᖅᑕᐅᕙᑦᑐᑦ ᐱᓇᓱᐊᕈᑕᐅᑦᑎᐊᖅᑐᐊᓘᒐᓗᐊᑦ ᑲᒪᒋᔭᖃᕐᓂᕐᒧᑦ ᑕᒪᒃᑯᓂᖓ ᓇᓗᒋᔭᐅᔪᓂᒃ. 

ᑭᓯᐊᓂᓕ, ᐱᒻᒪᕆᒡᒍᑎᓂᑦ ᑲᖐᓱᒍᑎᑕᖃᕐᓯᒪᒻᒪᑦ ᐃᒪᕐᒥᐅᑕᓕᕆᔨᒃᑯᑦ ᑲᑎᙵᐅᐸᑦᑐᓄᑦ ᐋᖅᑭᓯᒪᓂᖏᓐᓄᑦ 

ᐊᑐᖅᐸᑦᑕᖏᓐᓄᑦ. ᐆᑦᑑᑎᒋᓗᒍ, ᓇᓗᓇᕐᖓᑦ ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᐊᑐᓂᑦ ᑲᑎᙵᐅᐸᑦᑐᑦ 

ᐊᑐᐃᓐᓇᐅᕙᑦᑐᑦ ᐊᑐᓂᑦ ᓄᓇᓕᓐᓂᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓗ ᐊᖅᑯᓵᕐᐸᑦᑐᑦ. ᑭᓯᐊᓂᓕ, ᖃᑦᑎᓚᑦᑖᖑᓂᖏᑦ 

ᐆᒪᔪᑦ ᓇᓪᓕᐊᓐᓂᑐᐃᓐᓈᕐᓯᒪᔪᑦ ᑲᑎᙵᐅᐸᑦᑐᓂᑦ ᐊᖅᑯᓵᖅᑎᓪᓗᒋᑦ ᖃᐅᔨᒪᔭᐅᙱᒃᑲᓗᐊᖅᑎᓪᓗᒍ, 

ᑲᑎᙵᐅᐸᑦᑐᓄᑦ ᐋᖅᑭᑦᑕᐅᓯᒪᔪᑦ ᐃᓱᒪᒍᑎᖃᕐᖓᑕ ᐊᖑᓂᒍᓐᓇᕐᓂᖅ ᑖᒃᑯᓂᖓ ᐆᒪᔪᓂᑦ ᐊᒥᓲᓂᖏᓐᓄᑦ ᒪᓕᒻᒪᑦ 

ᐊᑐᓂᑦ ᑲᑎᙵᐅᐸᑦᑐᑦ ᐃᓱᒪᒋᓪᓗᒋᑦ ᑲᑎᓪᓗᒋᑦ ᐊᒥᓲᓂᖏᑦ ᐆᒪᔪᑦ ᑲᑎᙵᐅᕐᓂᐅᕙᑦᑐᑎᒍᑦ.  ᐃᓚᖓ 

ᐃᑉᐱᓇᕐᓂᖓ ᐊᑐᖅᑕᐅᕙᑦᑐᒥᒃ ᕿᒥᕐᕈᓂᕐᒥ ᑕᒪᑐᒥᖓ ᐃᓱᒪᒋᔭᐅᓯᒪᔪᒧᑦ ᖃᐅᔨᓴᖅᑕᐅᓂᕐᖓᑦ ᐊᑐᖅᑐᑎᒃ 

ᐃᓱᒫᓗᓇᖅᑐᓄᑦ ᐊᑐᖅᑕᐅᓲᓄᑦ ᐊᒻᒪᓗ ᐃᓱᒪᒋᔭᐅᓪᓗᓂ ᐊᑦᑐᐃᓂᖃᕐᓯᒪᓗᐊᖅᑐᒋᔭᐅᒐᓂ ᓄᓇᙳᐊᑎᒍᑦ 

ᓱᑯᑦᑎᐊᓃᓐᓂᕆᕙᑦᑕᖏᓐᓂᒃ.  

6. ᖃᐅᔨᓴᕐᕕᐅᓯᒪᔪᑦ ᐱᖃᓯᐅᔾᔨᓯᒪᙱᒻᒪᑕ ᑕᒪᕐᒥᒃ ᖃᐅᔨᒪᔭᐅᔪᓂᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᓲᓂᑦ. 

ᒫᓐᓇᓕᓴᐅᓂᕐᐹᖅ ᖃᐅᔨᓴᕈᑕᐅᓇᓱᔅᓯᒪᔪᑦ ᕿᑭᖅᑖᓘᑉ ᑲᓇᓐᓴᖓᓂ ᐱᖃᓯᐅᔾᔨᓯᒪᔪᙱᒻᒪᑕ ᐃᒪᕐᓂᑦ 

ᖃᓂᒋᔭᖏᓐᓃᑦᑐᓂᑦ Cumberland peninsula ᑕᒪᓐᓇ ᖃᐅᔨᒪᔭᐅᓪᓗᓂ ᑑᒑᓕᑦᑕᖃᓲᖑᓂᖓᓂᒃ. ᐊᖏᔪᐊᓗᓪᓗ 

ᖃᐅᔨᒪᔭᖅ Somersetᒥ ᕿᓚᓗᒐᖃᕐᓂᐅᕙᑦᑐᖅ ᖃᐅᔨᓴᖅᑕᐅᔪᒻᒥᒐᓂ. ᐊᒻᒪᓗ ᓱᓕ, ᑲᖏᖅᑐᓕᒫᑦᑎᐊᑦ 

ᕿᑭᖅᑖᓘᑉ ᑲᓇᓐᓴᖓᓂ ᖃᐅᔨᓇᓱᐊᕐᕕᐅᔪᙱᒻᒪᑕ ᖃᐅᔨᓴᕐᓂᒃᑯᑦ ᐅᕝᕙᓘᓐᓃᑦ ᐊᓯᖏᑎᒍᑦ ᐱᓕᕆᔾᔪᓯᖅᑎᒍᑦ. 

ᒫᓐᓇ ᐊᒥᓲᓂᖏᑦ ᐊᒻᒪᓗ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᑦ ᑐᖔᓃᓗᐊᒻᒪᕆᑦᑐᔅᓴᐅᔪᑦ ᐱᔾᔪᑎᒋᓪᓗᒍ ᐊᐅᔭᒃᑯᑦ 

ᑕᒪᓐᓇᓕᒫᖅ ᖃᐅᔨᓴᖅᑕᐅᓯᒪᙱᒻᒪᑦ ᑭᖑᓪᓕᖅᐹᒥ ᖃᐅᔨᓴᕐᓂᕐᔪᐊᖑᔪᔪᒥ. ᑕᒪᓐᓇ ᐊᖏᔪᐊᓗᒻᒥᒃ 

ᐊᑑᑎᓂᖃᕈᓐᓇᖅᑐᖅ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᐸᑦᑐᓄᑦ ᐃᓚᐃᓐᓇᖏᓐᓄᑦ ᑲᑎᙵᐅᕐᓂᐅᕙᑦᑐᓄᑦ.  

“ᐱᔭᕇᕈᑎᒋᓗᒍ, ᑑᒑᓖᑦ ᑲᓇᑕᐅᑉ ᖁᑦᑎᑦᑐᖓᓂ ᓇᒥᑐᐃᓐᓈᑦᑎᐊᖃᑦᑕᕐᖓᑕ ᓯᕕᑐᔪᐊᓗᒻᒥ ᐊᐅᔭᒃᑯᑦ, ᐊᒻᒪᓗ 

ᐊᒥᓲᓂᕐᓴᒥᓂᐅᓪᓗᑎᒃ ᐃᓱᒪᒋᔭᐅᓚᐅᖅᑑᑉ ᓴᓂᐊᓂ. ᐊᒥᓲᓂᕐᐹᑦ ᑖᒃᑯᓇᓂ ᑑᒑᓕᓐᓂᑦ ᖃᐅᔨᔭᐅᒃᑲᓐᓂᔪᒻᒥᔪᑦ 

ᐱᖓᓐᓇᖓᓂ ᐊᐅᔭᒃᑯᑦ, ᐱᓗᐊᖅᑐᒥ ᑰᒐᓇᔫᑉ ᑕᕆᐅᖓᓂ ᐊᒻᒪᓗ ᑕᓯᐅᔭᕐᒥ, ᑕᕝᕙᓂ ᖃᐅᔨᓴᕐᓂᕐᒥ 

ᑕᑯᑎᑦᑎᓯᒪᔪᑦ ᐊᒥᓱᕐᔪᐊᕌᓗᐃᑦ ᑑᒑᓕᑦ ᑲᖏᖅᑐᓃᖃᑦᑕᓲᖑᒻᒪᑕ ᑲᓇᓐᓇᖓᓂ ᕿᑭᖅᑖᓘᑉ ᐊᒻᒪᓗ gulf of 

Boothia.  ᖃᐅᔨᒍᑕᐅᓯᒪᒧᑦ, ᐱᑦᑎᐊᕐᓯᒪᙱᒃᑲᓗᐊᖅᑐᑎᒃ, ᖃᐅᔨᓇᖅᑐᑦ ᐊᒥᓱᐊᓘᖃᑦᑕᕐᖓᑕ ᐆᒪᔪᑦ ᑕᒫᓂ, 

ᑲᔪᓰᓐᓇᖅᑐᒥᒃ ᐊᖑᓇᓱᑦᑕᐅᖃᑦᑕᐃᓐᓇᕈᓐᓇᖅᑐᔅᓴᐅᓪᓗᑎᒃ. ᑭᓯᐊᓂᓕ, ᐱᔾᔪᑎᒋᓪᓗᒍ ᐱᑦᑎᐊᕐᓯᒪᙱᓐᓂᖏᑦ 

ᓈᓚᐅᑦᑖᖅᑕᐅᓯᒪᔪᑦ ᐊᒻᒪᓗ ᐊᐱᖅᑯᑕᐅᓯᒪᒧᑦ ᑲᑎᙵᐅᐸᑦᑐᓄᑦ ᐋᖅᑭᓱᕐᓯᒪᔪᓄᑦ, ᐊᐅᓚᑦᑎᓂᖅ 

ᑲᒪᒋᔭᐅᔭᕆᐊᓕᒃ ᐅᔾᔨᕐᓱᕆᐊᑦᑎᐊᕐᓗᑎᒃ” (ᕆᑦᓱᑦ ᐊᓯᖏᓪᓗ, 2010). 

7. ᓇᒧᙶᕕᒋᕙᑦᑕᖏᓪᓗ ᑑᒑᓖᑦ ᓯᕕᑦᑐᕆᐊᕐᓯᒪᓪᓗᑎᒃ ᓄᓇᕗᒥ. ᑭᖑᓕᕇᑦᑐᓂᑦ ᐊᒻᒪᓗ ᓄᓇᙳᐊᑎᒍᑦ 

ᐊᔾᔨᒌᙱᓐᓂᖏᑦ ᐱᔾᔪᑎᒋᓪᓗᒋᑦ ᐊᐅᔭᒃᑯᑦ ᓇᔪᕐᐸᑦᑕᖏᑦ ᓱᓕ ᓇᓗᓇᕐᖓᑦ.  

 

ᐃᓄᐃᑦ ᑕᑯᓯᒪᔪᑦ ᑑᒑᓖᑦ ᐅᖓᓯᓐᓂᕐᓴᒨᖃᑦᑕᕐᓕᕐᓂᖏᓐᓂᒃ ᐊᓚᕐᓈᕐᔪᒻᒧᑦ. ᑑᒑᓖᓪᓗ ᐊᐅᔭᒃᑯᑦ 

ᐊᓯᖏᓐᓃᖃᑦᑕᕐᓯᒪᒍᓇᕆᓪᓗᑎᒃ. ᑑᒑᓖᑦ ᐱᐅᓯᖃᓲᖑᒻᒪᑕ ᓇᓕᐊᓐᓄᑐᐃᓐᓈᖓᓲᖑᓂᖏᓐᓂᒃ ᓅᖃᑦᑕᑎᓪᓗᒋᑦ 

ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᒫᓐᓇᓕᓴᐃᑦ ᖃᖓᑦᑕᖅᑎᑕᐅᓯᒪᔪᒃ ᖃᐅᔨᓴᐅᑎᒥᓃᑦ. ᑑᒑᓖᑦ ᒫᓐᓇᕋᑖᖅ 

ᑭᓯᐊᓂ ᐊᒥᓱᕈᕐᐹᓪᓕᕐᓯᒪᓪᓚᕆᒻᒪᑕ ᑰᒑᕐᔪᒻᒥ. ᐊᒥᓱᒃᑲᓐᓃᑦ ᐆᒪᔪᑦ ᑕᑯᔭᐅᖃᑦᑕᕐᓯᒪᒋᓪᓗᑎᒃ ᐊᐅᓱᐃᑦᑑᑉ 

ᖃᓂᒋᔭᖓᓂ. ᒫᓐᓇᕋᑖᖅ, ᐊᒥᓱᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᓕᖅᑕᐅᓯᒪᒧᑦ ᐆᒪᔪᑦ ᓅᓯᒪᒻᒪᑕ ᑕᒫᙵᑦ 

ᑕᓯᐅᔭᕐᒥ ᐊᒻᒪᓗ ᑲᖏᖅᓱᒥ ᐊᕐᕌᒍᐃᑦ ᑖᒃᑯᐊ ᑐᖔᓂ ᐊᑯᓐᓂᖏᓐᓂᓪᓗ. ᑕᒪᐅᖓᔅᓴᐃᓐᓈᖃᑦᑕᕐᒪᖔᑕ ᐆᒪᔪᑦ 

ᐊᐅᔭᒃᑯᑦ ᓇᔪᖅᑕᐅᓲᓄᑦ ᖃᐅᔨᒪᓇᕋᓂ.  

 

 

 

 

ᑐᑭᓯᒋᐊᕐᕕᔅᓴᐃᑦ ᑐᑭᓯᒋᐊᕐᕕᐅᓯᒪᔪᑦ 

 

ᓄᓇᕐᔪᐊᕐᒥ ᑲᑎᒪᔩᑦ ᐆᒪᒧᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ ᐆᒪᔪᐃᑦ ᐱᕈᖅᑐᐃᓪᓗ, 1996. 

Doc. AC.13.14.1 ᑲᔪᓯᑦᑎᑦᑎᕙᓪᓕᐊᓂᖅ ᐱᖁᔨᕗᖔᕈᒻᒥᑦ Conf. 8.9. 13ᒋᓕᖅᑕᖓᓐᓂ ᑲᑎᒪᓂᖓᑦ ᐆᒪᔪᐃᑦ ᒥᔅᓵᓄᑦ 

ᑲᑎᒪᔨᕋᓛᑦ.  

ᐅᐃᒍᖓ 1 – ᐊᒥᓲᓂᖏᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ ᐊᖑᓂᒃᑕᐅᖃᑦᑕᖅᑐᑦ ᓈᓴᖅᑕᐅᓯᒪᓂᖏᑦ  

 

A. ᒪᕐᕉᒃ ᐅᑭᐅᒃᑯᑦ ᓇᔪᖅᑕᐅᓲᒃ 

ᓴᓐᓂᕈᑎᐅᑉ ᐃᒪᖓᓂ ᓇᓚᐅᑦᑖᖅᑕᐅᓯᒪᔪᑦ =  93,693   ᑑᒑᓖᑦ 

 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ (4 ᑲᑎᙵᐅᖅᑐᑦ)) =  396  ᑑᒑᓖᑦ/ ᐊᕐᕌᒍᑕᒫᑦ 

 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =  

 1,123  ᑑᒑᓖᑦ/ ᐊᕐᕌᒍᑕᒫᑦ 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 

ᒥᔅᓴᐅᓴᑦᑕᐅᓯᒪᔪᑦ =   1.2%    

 

 ᐅᐊᓐᓇᖓᓂ ᑕᓯᐅᔭᕐᔪᐊᑉ ᓇᓚᐅᑦᑖᖅᑕᐅᓯᒪᔪᑦ = 12, 083  ᑑᒑᓖᑦ 

 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    101  ᑑᒑᓖᑦ/ ᐊᕐᕌᒍᑕᒫᑦ  

ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    

 157  ᑑᒑᓖᑦ/ ᐊᕐᕌᒍᑕᒫᑦ 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 

ᒥᔅᓴᐅᓴᑦᑕᐅᓯᒪᔪᑦ  =   1.3%    

  

B. 4 ᐊᐅᔭᒃᑯᑦ ᑲᑎᙵᐅᕐᓂᐅᕙᑦᑐᑦ ᐊᒻᒪᓗ ᐅᐊᓐᓇᖓᓂ ᑕᓯᐅᔭᕐᔪᐊᑉ ᐊᒥᓲᓂᖏᑦ 

ᑰᒐᓇᔫᑉ ᕿᑭᖅᑕᖓᓂ ᓇᓚᐅᑦᑖᖅᑕᐅᓯᒪᔪᑦ =    45,358  ᑑᒑᓖᑦ 

 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    71   ᑑᒑᓖᑦ/ ᐊᕐᕌᒍᑕᒫᑦ 

 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =   

 532  ᑑᒑᓖᑦ/ ᐊᕐᕌᒍᑕᒫᑦ 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 

ᒥᔅᓴᐅᓴᑦᑕᐅᓯᒪᔪᑦ =   1.2%    

  

 ᑲᖏᖅᓱᒥ ᓇᓚᐅᑦᑖᖅᑕᐅᓯᒪᔪᑦ =    18, 049  ᑑᒑᓖᑦ 

 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    129  ᑑᒑᓖᑦ/ ᐊᕐᕌᒍᑕᒫᑦ 

 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =   

 233  ᑑᒑᓖᑦ/ ᐊᕐᕌᒍᑕᒫᑦ 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 

ᒥᔅᓴᐅᓴᑦᑕᐅᓯᒪᔪᑦ =   1.3%    

 

 ᑕᓯᐅᔭᕐᒥ ᓇᓚᐅᑦᑖᖅᑕᐅᓯᒪᔪᑦ =    20,211  ᑑᒑᓖᑦ 

 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    66  ᑑᒑᓖᑦ/ ᐊᕐᕌᒍᑕᒫᑦ 

 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    236 

 ᑑᒑᓖᑦ/ ᐊᕐᕌᒍᑕᒫᑦ 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 

ᒥᔅᓴᐅᓴᑦᑕᐅᓯᒪᔪᑦ =   1.2%    

  

ᕿᑭᖅᑖᓘᑉ ᑲᓇᓐᓇᖓᓂ ᓇᓚᐅᑦᑖᖅᑕᐅᓯᒪᔪᑦ =    10,075  ᑑᒑᓖᑦ 

 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    130  ᑑᒑᓖᑦ/ ᐊᕐᕌᒍᑕᒫᑦ 

 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    122 

 ᑑᒑᓖᑦ/ ᐊᕐᕌᒍᑕᒫᑦ 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 

ᒥᔅᓴᐅᓴᑦᑕᐅᓯᒪᔪᑦ =   1.2%    

  

 ᐅᐊᓐᓇᖓᓂ ᑕᓯᐅᔭᕐᔪᐊᑉ ᓇᓚᐅᑦᑖᖅᑕᐅᓯᒪᔪᑦ =    12,485  ᑑᒑᓖᑦ 

5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    101  ᑑᒑᓖᑦ/ ᐊᕐᕌᒍᑕᒫᑦ 

ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    157 

 ᑑᒑᓖᑦ/ ᐊᕐᕌᒍᑕᒫᑦ 

 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 

ᒥᔅᓴᐅᓴᑦᑕᐅᓯᒪᔪᑦ  =   1.3 

 

 


